
Авторин терефнаан


Ухьуз мялум вуйиганси,дагъустандин кIулин вузариъ (ДГПУ,ДГУ) бабан чIалнан дарсар киврайи преподавателар чпин пишекарвалин урхбанна-методикайиан вуйи литературайихъди лазим вуйи дережайиъди тямин дапIнадар.Табасаран ч1алнан практический курсназ урхбан пландиъ жара дап1найи сяътарин бегьем кьадарназ дилигди, гьаму дисциплинайин гьякьнаан саб къайдайиккди гъаврикк ккаърайи урхбан литература, хусуси саб пособие, гьяйифки, гьамусдизкьан дюзмиш дап1надар. Хъа студентар - филологар ужудар аьгъювалар айи, савадлу пишекрар хьупан бадали, дурар гьязур ап1бан ляхниъ му курснан мяна - метлеб зурбаб ву. Саб - к1уруб, диди ч1алнан къайдйир дюзди дургъуз, мелзнан улхбан ва бик1бан вердиш’валар гьясил ап1уз кюмек тувра. Кьюб - к1уруб, литературайин табасаран ч1ал аьгъю ап1баъ аьхю роль уйнамиш ап1урайи табасаран ч1алнан практический курсну «Гьамусдин табасаран ч1ал» теорияйин курс аьгъю ап1бан диб яратмиш ап1ура.


Пособиейиъ гьамусдин табасаран ч1алнан грамматикайин асас паярикан къайдайиъди ктибтура ва дурарин гьякьнаан вари жигьатариан гъаврикк ккаъра, мушвак табасаран ч1алнан фонетика ва орфоэпия, графика ва орфография, лексика ва гафар арайиз гъювал, морфология, синтаксис ва пунктуация кахьра. Гьамдихъди сабси, теорияйин гьарсаб пайнан кьяляхъ ч1алнан зиин ахтармиш ап1бан ляхин гъабхбан бадали, аьхю кьадар практический материал тувра, гьаз гъапиш диди гьарсаб темайин дериндиан гъавриъ ахъуз ва думу дубгъуз кюмек ап1иди.


Пособиейиъ материал ч1алнахъди аьлакьалу дигиш’валарихьна, артмиш’валарихьна ва гьядисйирихьна ва гь. ж. терефарихьна студентарин къанажагълу рафтар артмиш хьуз кюмек шлугансиб, дурари чпи к1ул’инди ахтармишар гъахуз аьгъювалар, удукьувалар ва вердиш’валар гьясил ап1ругансиб жюрейиинди тувра. 


Табасаран ч1алнан практический курс, табасаран ч1ал аьгъю ап1баъ студентарин сабпи умбар вуйиб фикриз гъадабгъну, пособиейин автор, читин  меселйир ачухъ ап1руган, илимдин аьдатнаъ, къайдайиъ убч1внайивалин терефнаан лигурайи суалнахьна гъюра. Му вая тму суалнахьна, месэлайихьна, гьядисайихьна жа-жаради лигбан саягъарикан ктибтувал китабдиъ адар.


Теорияйин фикрарин гъаврикк ккаъбан бадали, пособиейиъ ишлетмиш дап1найи илч1ихбариъ табасаран литературайин классикарин яратмишариан ва гьамусдин деврин машгьур писателарин, шаирарин эсерариан вуйи материаларикан яркьуди мянфяаьт кадабгъна. Мидланра гъайри, практический курснан пособиейиъ тувнайи илч1ихбариъ ва табшуругъариъ гизаф кьадар абйирин мисалар, агъалар, айтйир, дургъунагъар ва гь. ж. тувна. Табасаран ва Хив районарин йишварин ччвурар ишлетмиш дап1на, багъри Ватан ва ч1ал ккун ва аьгъю ап1бахьна  вуйи текстар тувна, бабан ч1алниинди аьрза, счет, автобиография, расписка, доверенность ва гь. ж. дик1уз улупура.


Пособиейиъ табасаран ч1алниинди чапдиан удуч1вурайи газатариан ва журналариан сиясатдин, экономикайин, культурайин, образованиейин, диндин ва гь.ж. темйириан, ва гьацира жюрбежюр нугъатариинди вуйи, ва урус ч1алнаан табасаран ч1алназ таржума дап1ну ккуни, материалар а. 


Студентари, жюрбежюр табшуругъар ва илч1ихбар тамам ап1ури, аьлакьалу улхбакан ва бик1бакан мянфяаьт ктабгъуз ва гьацира  дурарин аьлакьалу улхуб ккат1абццуз пособиейиъ аьхю фикир тувра. Практический дарсариъ диалог вая ихтилат дюзмиш ап1уб, изложение вая сочинение яратмиш ап1уб, ихтилатнан вая изложениейин аьдати, ккат1абццу план дюзмиш ап1уб, аьлакьалу текст ктибтуб ва бик1уб ва гь. ж. яркьуди ишлетмиш ап1ура.


Пособиейиъ студентарин к1ул’инди вуйи ляхнизра фикир тувра. Урхурайидарин к1ул’инди вуйи ляхин артмиш ап1уб, бабан ч1алнахьна вуйи аьшкь гужал ап1уб, ч1алнан культура, ягь, намус, эдебнан къайдйир, ватанпервервалин ва ватанпересвалин, миллетарин арайиъ дуствал уьбхбан, милли халкьдин аьдатар уьрхбан ва гь. ж. гьиссар тербаяламиш ап1уб жюрбежюр материалариъ ачухъди рябкъюра.


Практический дарсариъ гьацира студентарин билиг ахтармиш ап1бан бадали улупнайи диктантар, изложенйир ва сочиненйир гъахура.


Пособие дюзмиш ап1урайи вахтна автори мицдар тягьярнан жара пособйир яратмиш ап1бан тажруба гьисабназ гъадабгъна. Табасаран ч1алнан практический курснан пособие таза программайиз асас духьну дюзмиш дап1на. Пособие дагъустан филологияйин факультетдиъ урхурайи студентариз дюзмиш дап1найиб ву, амма мидкан табасаран ч1алниина жалб духьнайи ДГУ-йин, Дербентдин педколледждин студентарихьан, миктебаринна вузарин мялимарихьан, ученикарихьан, илимдин гъуллугъчйирихьан ва гьацира къавкъаз ч1аларин месэлйириин лихурайи ерли ч1алнан ишчйирихьан, таржумачйирихьан мянфяаьт ктабгъуз шулу.


Автори, гьаму пособие гъурху ва багьалу насигьятар туву филологияйин илмарин доктор Къ. К. Къурбановдиз, педагогикайин илмарин доктор З.М. Загьировдиз ва филологияйин илмарин доктор В.М. Загьировдиз  чухсагъул мялум ап1ура.











Автор.

Куч1вуб

                                                1-пи дарс.

§1. Ч1алнан гьякьнаан гъаврикк ккауб.

                                                              Табасаран ч1ал.            

1. Ч1ал, инсанарин арайиъ аьлакьа хьупан бадали, варт1ан метлеблу алатарикан саб ву. Ч1алнан кюмекниинди инсанар чиб-чпихъди аьлакьайиъ уч1вру, чпин фикрар ачухъ ап1уру, сар-сарин гъавриъ ахъру. 


Ч1ал гьацира миллетарин арайиъ аьлакьа хьупан бадалира лазим вуйи алат ву. Абйир-бабари чпин тажруба, аьгъювалар ч1алнан кюмекниинди жигьил насларихьна рукьуру.


Ч1ал анжагъ инсанарин жямяаьтдиъ арайиз гъюру ва артмиш шулу. Гьяйванатаризра саспи гафар улупуз шулу. Маймнариз, хуйиз, иллагьки папугаяриз жюрбежюр гафар улупу гизаф дюшюшар мялум ву. Амма гьич саб гьяйванатдихьанра инсанарин арайиъ дархьиди, инсанарин жямяаьтдиъ  дархьиди гьич саб гафра пуз шулдар.


Ч1ал гафарикан ибарат ву, хъа гафар чпи улупурайи (ишара ап1урайи) шей’арихъди сигъ аьлакьайиъ а. Гафну чав улупурайи мутму ихь фагьумдиз хуру. Ч1ал фикрихъди сигъ аьлакьайиъ шулу. Фикир, къанажагълувал неинки инсандихъ хъайиб ву. Фикрин метлеб ц1ийи аьгъювалар гъадагъуб, дурар къайдайиз хуб ву. Ч1алну фикрин ляхниз гъуллугъ ап1ура, ч1ал фикрихъ либхура. Ч1ал адарди гъабхьиш, фикрар саб к1алибназ хуз шулдар.


«Саб халкьдин вари вакилариз аьгъю, дурари чпин арайиъ гьар йигъандин аьлакьа уьбхбан бадали ишлетмиш ап1урайи гафари ва гьадму гафар дигиш шули предложенйир арайиз гъюбан къайдйири саб йишв’инди гьадму халкьдин ч1ал арайиз хура», - дибик1на Б. Гь.-Къ. Ханмягьмадовди дюзмиш гъап1у педучилищйириз вуйи табасаран ч1алнан учебникдиъ.


Ч1ал гизаф метлеблу ва гизаф аьжайиб шейъ ву. Гьаддиз инсанари дидкан вуйи илим яратмиш гъап1ну. Ч1аларикан вуйи илимдиз лингвистика вая ч1аларин илим к1уру.


2. Табасаран ч1ал иберий – къавкъаз ч1аларин аьхю хизандик кахьрайи ч1аларикан саб ву. Иберий – къавкъаз ч1аларин хизандиъ дагъустан ч1алари к1ул’инди вуйи десте арайиз хура. Хъа гьадму дестейиъ швнубсаб подгруппа а. Табасаран ч1ал лезги ч1аларин подгруппайик кабхъра. Лезги ч1аларин дестейик табасаран ч1алналан гъайри 9-сан ч1ал кахьра (лезги, табасаран, агъул, рутул, ц1ахур, арчин, къириц1, будух, хиналугъ ва удин) .


2003-пи йисан гъахьи халкьдин переписдиинди табасаран ч1ал  132 000 касдикан вуйи табасаран миллетдин ч1ал ву. Табасаранар гизафси Дагъустан Республикайин Табасаран ва Хив районарин кевшандиин яшамиш шула. Мидланна савайи Мамедгъалайиъ, Белиджиъ, Дербент райондин «Рубас» гъулаъ, Къаякент райондин «Дружба» поселокдиъ, Чинариъ, Огниъ, Дербент, Каспийск ва Мягьячгъала шагьрариъ ва гьацира Россияйин жара йишвариъ   яшамиш шула.


Гьамусяаьт табасаран ч1ал Хив ва Табасаран районарин ккергъбан ва кьялан школйириъ асас предметси аьгъю ап1ура. ДГУ-йин, ДГПУ-йин филологияйин факультетариъ, хъа гьацира Дербент шагьрин педколледждиъ школйириз табасаран ч1алнанна литературайин дарсар кивуз мялимар  гьязур ап1ура. Табасаран ч1алниинди учебникар, словарар, урхбанна методикайин пособйир, художествойин ва жямяаьтлугъна сиясатдин литература чапдиан адагъура. Хив «Акву хяд», Хючнаъ  «Табасарандин сес» газатар, Мягьячгъалайиъ республикайин «Табасарандин нурар» газат, «Дагъустан дишагьли», «Литературайин Табасаран», «Ппази» республикайин журналар табасаран ч1алниинди чапдиан удуч1вура. Хив ва Табасаран районариъ, Мягьячгъала шагьриъ радиойиан ва телевидениейиан передачйир гъахура. Аьхиримжи йисари Дербент шагьриъ табасаран ч1алниинди театри ляхин ап1ура.


Табасаран ч1ал чахъ урхуб – бик1уб хъайи ч1аларикан саб ву. Табасаран ч1алнан литературайин чешнийир табасаран литературайин классикар вуйи А.Жяфаровдин, М.Шамхаловдин, Б. Митаровдин, М.Митаровдин,И.Шагьмардановдин, А.Агъададашевдин, Къ. Рамазановдин, З. Дашдемировдин,П.Кьасумовдин,П.Аслановдин,Ю.Базутаевдин,Ш.Къазиевдин,Ш.Шагьмардановдин ва гь.ж. яратмиш ап1бариъ рякъюра.
1-пи илч1ихуб. Ч1ал фу ву? Гьаз ву? Думу фици гъабхьиб ву? Ичв фикрар бик1биинди улупай.
2-пи илч1ихуб. Гьяйванатариз, ничхрариз ч1ал аьгъяйин? Уч1вуз кинофильмйириан гъябкъюб, гъеебхьуб кидибтай. Ч1ал анжагъ инсанарин арайиъ дубгъуз шлуваликан саб биц1и ихтилат бик1ай.
3-пи илч1ихуб. Гьаму ц1арар шлин бик1бариан ву? Эсерин ччвур тяйин ап1инай. Текстар тетрадариз кидик1ай.


1. Шафи кет1ерццну вазкьан шулайи. Хьадан ужуб вахт вуйи. Вари биц1идар нирихъ жик1ури айи, ярквраз гъягъюри шуйи, хъа учв ярхи йигъди ахникк дахънайивалин дугъу гьяйиф зигурайи. (      ).


2. Хъа ич хут1лихъ хъайи жихирра ялгъузди дар: жихрин гьарар дидхьан ярхлариъ ашра, дидин багахь вичун, гъяни хтун, беълийин, хваран чинчун ва саб мишмишин гьарар хьа (   ).


3. Баркаллагь псинч1ариз! Дурар гьарган гъаравларси шулу. Ппази, люкь ва гьацдар жара зиянкрар гьавайиз удуч1вубси, псинч1ари гьарай ипру. Дурари, душман гъюри а к1ури, жара ничхрариз хабар тувру (      ).


4. Ц1а кабхъна, дустар, гъи вари дюн’яйик, 


    Намуснан пайдгъарра вари за духьна. (          ).


5. К1ари дар гьа – жейран ву.

               Баяр дид’ин гьяйран ву! (         ).


6. Амма Къурбназ нивк1 дарфиди, чпин аба ва баб гъаахган, гъудужвну лампара хьади тму хулаз душну, чан суткайин ат1нар урхбан задание дурухди дахъундайи (              ).


7. Ккундузуз гьарган увухъди, 


     Ватандикан мяъли к1ури,

               Аферин к1уруси варди,

               Дерин мукьмар ап1ин, бюлбюл. (       ).


8. Мишан, йиз баб,

              Ч1яаьн ву уву гъишуб.

               Дявдин аржли

               Жилир, чвйир гъит1хъанмина (         ).


9. Эгер ч1алназ дуфну му дакьикьайиъ гьиржли ишлар гъап1нийиш, инсанар ваъ – гъарзар, ругар гук1ни шуйи. Амма гьиржил кьисматнан улихь кьувватсуз вуйи (          ).


а) «Йиз ккуни шаир» темайиан саб биц1и сочинение бик1ай.







2-пи дарс.
§2. Табасаран литературайин ч1ал арайиз гъювал. Ч1ал 

ахтармиш гъап1у аьлимар.

Ч1алнакан улхру вахтна, кьюб мялуматнан гъаври духьну ккунду, гьаз гъапиш ихь улхуб кьюб ч1алнакан ибарат ву:

1. Вари халкьдин ч1ал;

2. Литературайин ч1ал.
Халкьдин ч1алнак вари табасаран ч1алнаъ айиб кабхъра.
Литературайин ч1ал – халкьдин ч1алнан саб пай ву. Литературайин ч1алнан фаркь’вал гьаддиъ аки; сес, гаф, гафнан формйир, гафарин ибара ва предложение арайиз хруган, саб тяйин вуйи къайдйир (лит. нормйир) ишлетмиш ап1уру. Гьаму къайдйир жюрбежюр словарариъ ва грамматикайин китабариъ тяйин дап1на.

Меселйириъ лигурухьа.

Эгер ухьу аь сес ачухъ дару сеснахъан гъюруган, думу я гьярфниинди дибрик1иш, литературайин ч1алнаан даруб гьисаб шулу, месела: даьхин (дяхин бик1ру йишв’ин), гъют1ри к1уру гаф (зили бик1ру йишв’ин ), эув (эуб бик1ру йишв’ин) ва гь. ж. 

Варихалкьдин ч1алнаъ ади, литературайин ч1алнаъ адруб фу ву? – Диалектар, гафар –жаргонар ва просторечие.
Литературайин ч1ал табасаранарин милли культурайин литературайин, искусствойин, идарйирин, газатарин, радиойин ва телевидениейин ч1алназ к1уру. Литературайин ч1ал бик1бан ч1ал ву. Дидиз гьам улхбан ва гьамсана бик1бан вардари мажбур вуди дюрхну ккуни къайдйир, тяйин вуйи нормйир хас ву.

1. Табасаран ч1ал чаинди урхуб-бик1уб лап кьанди арайиз гъафи ч1аларикан саб ву. Совет девриз улихьна табасаран ч1ал саб кьадар ахтармиш ап1уз хъюгънушра, думу вахтна дид’инди урхуб-бик1уб яратмиш ап1уз, думу артмиш ап1уз, литература арайиз хуз мумкинвалар гъахьундар. Думу вахтна табасаран ч1алниинди ялгъуз халкьдин мелзналан яратмиш ап1бар (фольклор) ва аьраб гьярфариинди дидик1найи бязи кюгьне шаирарин (Кьалухъ Мирзайин, Зюрдягъ Гьяжисяидрин ва гь.ж.) биц1и – биц1и эсерарт1ан ади гъахьундар.

Табасаран ч1алниинди урхуб – бик1уб арайиз гъюбаз лазим вуйи шарт1ар анжагъ революцияйилан (1917-пи йисар) кьяляхът1ан гъахьундар. 1932-пи йисан сифте вуди табасаран ч1алниинди урхуб-бик1уб арайиз гъафну. Табасаран ч1алнан алфавит сифте латин гьярфарин бинайиин алди дюзмиш гъап1ну. Латин гьярфариинди гьадму йисари удубч1внайи А.Жяфаровдин пьеса «Муч1увалиан акувализ» улупуз шулу. Хъасин урхуб-бик1уб арайиз дуфнайи Дагъустандин хьубсан миллетдин – авар, дарги, гъумугъ, лезги, лак миллетарин алфавитдиъди сабси табасаран алфавитра 1938-пи йисан урус графикайин бинайиина кючюрмиш гъап1ну.

Табасаран ч1алниинди урхуб-бик1уб яратмиш ап1баъ садпи учебникарин автор Темирхан Шалбузовди гизаф аьхю роль уйнамиш гъап1ну.

2. Сифте вуди табасаран ч1ал ахтармиш гъап1ур машгъур аьлим П.К. Услар ву. Къавкъаздин саб жерге ч1алар ахтармиш ап1балан кьяляхъ, П.К. Услар табасаран ч1ал ахтармиш ап1уз хъюгъну ва табасаран ч1алнакан вуйи китаб 1875-пи йисари гъибик1ну. Аьлим 1875-пи йисан кечмиш гъахьну ва китаб адабгъуз гъабхьундар. Дугъан «Табасаран ч1ал» китаб А.А. Магометовди 1975 йисан чапдиан адабгъну.

П.К. Усларин кьяляхъ табасаран ч1ал жара аьлимди А.Дирри ахтармиш гъап1ну. 1905-пи йисан дугъан «Табасаран ч1алнан грамматикайин очерк» к1уру китаб чапдиан удубч1вну.

Немцарин аьлим К. Боудайи табасаран ч1алнан к1ул’инди вуйи китабарра чап гъап1ну. Дугъан «Табасаран ч1ал» китаб немец ч1алниинди дибик1найиб ву.

Табасаран ч1ал яратмиш ва артмиш ап1бак профессор А.Н. Генкойи аьхю пай кивну. 1935-пи йисан А.К. Генкойи «Табасаран ч1алнан диалектарин очерк» ва 1940-пи йисан «Табасаран ч1алнан диалектологияйин словарь» гъидик1ну.

1948-пи йисан Л.И. Жирковди литературайин ч1алнан бинайиин алди гъибик1у «Табасаран ч1ал» к1уру китаб удубч1вну.

1965-пи йисан А.А. Магометовдин «Табасаран ч1ал» к1уру китаб литературайин ч1алнан бинайиин алди удубч1вну.

Табасаран ч1алнан грамматикайин жюрбежюр меселйириин гъилиху харижи уьлкйирин аьлимарикан Ж.Дюмезили, Л.Ельмслевди, Р.Эркертди, Н. Трубецкойи ва гь.ж. аьлимари чпин ахтармиш ап1бариъ ихь ч1алнан грамматика, иллагьки существительноейин склонение, ахтармиш гъап1ну ва гьаддиинди ч1алнан месэлйир ахтармиш ап1бак чпин пайра кивну.

Табасаран ч1ал ахтармиш ва артмиш ап1баъ табасаран ч1алнан аьлимари, ерли ч1алнан ишчйири, аьхю роль уйнамиш ап1ура. Дурарин арайиан вуди улупуз шулу: Б. Гь.-Къ. Ханмягьмадов, Къ.К. Къурбанов, З.М. Загьиров, В. М. Загьиров, К. Т. Шалбузов ва гь. жарадар.

Табасаран ч1ал артмиш ап1баъ иллагьки Б. Г.-Къ. Ханмягьмадовдин зегьмет зина ву. Дугъан «Система местных падежей в табасаранском языке», «Табасаран ч1ал» педучилищйириз вуйи учебник», «Очерки по синтаксису табасаранского языка» гизаф маракьлу ву. 

Къ. К. Къурбановди «Морфология табасаранского языка» (1986-пи йис), «Грамматические классы слов табасаранского языка» (1995-пи йис), «Морфологический строй табасаранского языка» (1998-пи йис) ва гь.ж. гъидик1ну.

З.М. Загьировди «Некоторые вопросы сопоставительной морфологии русского и дагестанских языков. «Сабпи ва кьюбпи пай (1981, 1982-пи йисар) гъидик1ну. «Сопоставительная грамматика русского и дагестанских языков» (2002-пи йисан) чапдиан удубч1вну.

В.М. Загьировди «Историческая лексикология языков лезгинской группы» (1975 йис), «Лексика табасаранского языка» (1981-пи йис), «Русско-табасаранский фразеологический словарь» (1977-пи йис) ва гь. ж. чапдиан адагъну.
4-пи илч1ихуб. Ккат1абццу жаваб тувай: Гьаз ву ихь табасаран ч1ал аьгъю дап1ну? 
5-пи илч1ихуб. «Варихалкьдин ч1ал» ва «литературайин ч1ал» мялуматарин гъавриъ т1аай. Ч1ал ахтармиш гъап1у аьлимарикан учвуз агъюб бик1биинди улупай.







3-пи дарс

§ 3. Лингвистика ч1алнакан вуйи илим
Лингвистика языковедениеси, языкознаниесира гьисаб  ап1ура. Лингвистика вая ч1алнан илим ч1алнакан вуйи яна ч1ал аьгъю ап1урайи илимдиз к1уру. Зиихъ улупнайи вари терминарин ччив «ч1ал» ву. (лингвистика гаф латин ч1алнаан lingua – ч1ал к1уру гаф ву). Гьаддиз лигну, лингвистика илимдин алат ч1ал ву. Ч1ал гизаф метлеблу, аьжайиб ва читинди арайиз гъюрайи алат ву. Ч1ал сесери, гафари, гафарин ибарйири ва предложениейи арайиз хура.

Ч1алнан фуну уьлчме аьгъю ап1ураш дилигну, грамматикайиъ языкознаниейин разделар тяйин дап1на.

Ч1алнан варт1ан биц1и уьлчме сес ву  Ч1алнан фонетика раздели сесер аьгъю ап1ура. Месела, хяд к1уру гафнаъ фонетикайин вазифа: фуну сесерикан гаф арайиз дуфнаш, ч1алнаъ (улхбаъ) сесер фици арайиз гъюраш, пубаъ сесерин фицдар дигиш’валар шулаш, дигиш’валар фтилан асиллу шулаш аьгъю ап1ура. Теврухьа: хяд [хаьд], Ягь’я [йаьгь’йа].
Гафар сесерикан арайиз гъюра. Гаф, словарин уьлчмеси, лексикологияйиъ аьгъю ап1ура. Гафнан мяна, ч1алнаъ гаф ишлетмиш ап1уб, гафар чиб-чпихъди аьлакьайиъ уч1вбан къайдйир ва гафар арайиз гъюб лексикологияйи аьгъю ап1ура. Месела, йиф к1уру гаф лексикологияйин разделиан аьгъю шулахьуз:   атмосферайин угърушин, лизи ц1иквар, миркклин тикйирстар, хъа гьацира кьюрдну жил ккебкрайи угърушнар; гьамцдар гафарихъди аьлакьайиъ убч1вра: лизи, сабпи, накьдин, гъубгъну, гъеебц1ну ва гь.ж.; асул табасаран гаф (арайиз гъюбаз дилигну).

Жюрбежюр членарин ролиъди ч1алнан гафар предложение тешкил ап1бан материал шула. Предложениейиъ чпи гъабхурайи ролиз дилигну, гафари чпин формйир дигиш ап1уру. Тевай, месела:

Йиз абайин багъ аьхюб ву. Гьар йисан багъди аьхю бегьер хуру. Багъдиз баяр –шубар тамашйир ап1уз гъюру.

Гафарин дигиш хьувал, гафарин формйири улупурайи синтаксисдин мянйир языкознаниейин морфология раздели аьгъю ап1ура.

Ч1алнан асас уьлчме предложение гьисаб ап1уз шулу, гьаз гъапиш, предложениейи тамам вуйи фикир ачухъ ап1ура, улхурайи касдихьан хъпехъурайирихьна мялуматвал рубкьура.

Предложение дюзмиш хьувал, предложениейиъ гафарин арайиъ айи аьлакьйир языкознаниейин синтаксис раздели аьгъю ап1ура.

Морфологияйик кабхърайи асас раздел словообразование (гафар арайиз гъюб) шула, диди гафнан варт1ан биц1и уьлчме – морфема (гафнан пай), хъа гьацира гафар арайиз гъюбан саягъар аьгъю ап1ура. Мес., гъилицнацар к1уру гафнаъ 4 морфема: префикс –гъи, ччив –лиц-, суфф. –нац; аьхир –ар, а; гъит1ирхну к1уру гафнаъ 4 морфема: префикс – гъи-, ччив – т1ирх, (р – инфикс), суфф. –ну а.

Зиихъ ухьу къайд гъап1уб таблицайиъ гьамци рябкъюра:
	Ч1алнан асас уьлчмйир
	Ч1алнан илмин

разделар
	Ч1алнаъ фу аьгъю                  ап1ура

	Сесер
	Фонетика
	Ч1алнан сесер

	         Гаф

Гафарин ибара

Предложение
	          Лексикология
	Гафнан мяна 

Гафнан состав

	
	Грам-

матика
	Словообра-

зование
	Морфемика
	Гафнан гъурулуш

	
	
	
	Хусуси гафар арайиз гъюб
	Ц1ийи гафар арайиз гъюб

	
	
	Морфология
	Гафарин формйир ва жюрбежюр ч1алнан паярин мянйир

	
	
	Синтаксис
	Предложениейиъ гафар аьлакьайиъ уч1вбан къайдйир.




6-пи илч1ихуб. Гьаму гафарин мяна ачухъ ап1инай: лингвистика, языкознание, языковедение. Думу гафар кади предложенйир дюзмиш ап1инай.
7-пи илч1ихуб. Лингвистикайин уьлчме вуди фу гьисаб ап1ура?
8-пи илч1ихуб. Лингвистика грамматикайин разделариз гьаз пай шула? Лингвистикайин разделар кудухай. Гьар разделиъ фу аьгъю ап1ураш, кидибтай.

9-пи илч1ихуб. Языкознаниейин гьарсаб раздели улупнайи гафарин («игитриз», «халкьдин») фуну тереф аьгъю ап1ура? 

Йиз дуст, ич бай, сагъул увуз – игитриз,

Лап гьарурин юк1вар гизаф шад гъап1у.

Увкан гъахьну намуслу бай аьхириз

Табасаран халкьдин кьимат за гъап1у. (М.Ш.).

4-пи дарс

Языкознаниейин разделарикан асас мялуматар

Лексикология

§4. Лексикологияйин гъаврик ккауб.
Гьаму разделин асас метлеб, ухьу зиихъ къайд гъап1ганси, ч1алнан лексика, ч1алнан гафарин состав аьгъю ап1уб ву. (Гаф грек ч1алниинди lexicos; lоgos – учение (аьгъю ап1уб). Лексикологияйин асас месэла гафнан лексикайин мяна ва гафар арайиз гъюбахъди ва дурар ишлетмиш ап1бахъди аьлакьадар вуйи месэлйир аьгъю ап1уб ву. Гафнан мяна ачухъ ап1биин илч1ихурайи лексикологияйин цирклиз семасиология к1уру.

§ 5. Гафнан лексикологияйин мяна.
Гьарсаб гафну ч1алнаъ саб мутму, лишан, гьял, гьяракат, кьадар ва гь.ж. улупури шулу. Месела, хут1ил к1уру гафну тяйин вуйи жилин саб йишв, уьруб к1уру гафну тяйин вуйи саб ранг, лицуб к1уру гафну тяйин вуйи саб гьяракат, йиц1уб к1уру гафну тяйин вуйи саб кьадар, кюкю к1уру гафну тяйин вуйи саб набатат улупура. Гьарсаб гафнан мянайик уьмуми ва хусуси лишнар кахьра. Месела, гъаб к1уру гафнан мянайик уьмуми лишан «хулан мутму», хъа хусуси лишан «хураг ап1ру вая убзру шейъ» шула.

§6. Гафнан диш ва илт1ибк1у мяна.
Ч1алнаъ айи гафарикан хайлиндар гьам диш, ва гьамсана илт1ибк1у мянйиъ ишлетмиш хьуб мумкин ву. Яна чпин диш, асас мянайилан гъайри дурарихъ илт1ибк1у, аьлава мянара хъади шулу.  Месела:

Раццахъ швумар ургура.

Дердери баб ургура.

Гьаму кьюбиб предложенйириъ айи «швумар ургура» ва «дердери ургура» к1уру келимйир гъадагъиш, дурариъ ургура к1уру гафнан мяна саб дар. Сабпи предложениейиъ думу гаф диш мянайиъ ишлетмиш дап1на, хъа кьюбпи предложениейиъ «ургура» к1уру сказуемое илт1ибк1у мянайиъ (яна «дердер, хажалатар зигура» к1уру мянайиъ) ишлетмиш дап1на.

Гафнан илт1ибк1у мяна, аьдат вуди, диш мянайикан арайиз дуфна ва гьадму мянайиин биналамиш шула.  Месела: 

Ччим ебц1ура – ц1иб шула;

Риш ерц1ура – гъариб, ипни, усал шула (ц1иб).

§ 7. Гафнахъ гизаф мянйир хъади хьувал.
Гафнахъ саб вая сабшвнуб мяна хъади хьуб мумкин ву. Жюрбежюр мутмйир улупру гафарихъ гизафси саб мяна хъади шулу (хиф, танх, йиф, зах, вич, китаб, кусри ва гь.ж.).

Хъа гафнан жюрбежюр мянйириъ ишлетмиш хьуз удукьру хасиятнура ч1алнан девлетлувал ва дидин улхбан мумкинвалар артмиш ап1уру.

Эгер ухьу Б. Гь-Къ. Ханмягьмадовдина К.Т. Шалбузовди дюзмиш дап1найи «Табасаран ч1алнанна урус ч1алнан словарь» ишлетмиш гъап1иш, душваъ саб хайлин гафариз швнубсаб мяна айиб рябкъюрухьуз. Гъадабгъурхьа мик1 к1уру гаф.

1. мик1 (ветер) – кьибла мик1; мик1 хъайи йигъ.

2. мик1 – ревматизм (уццрушин), мик1лан штар.
Жил к1уру гафнахъ швнубсаб мяна хъа:

1. Ухьу чаин яшамиш шулайи планета;

2. Къурамат. Гимийиъ айидариз къурамат гъябкъю;

3. Руг. Ихь планетайин галин заан гъат: мублагъ жилар, жил убзуб;

4. Ухьу лицурайи йишв. Биц1ир жилин дитна;

5. Уьлке, гьюкумат, вилаят, кевшен: багъри жил, Табасаран жилар, ата-бабйирин жилар;

6. Шлин-вуш ихтиярнаъ айи саб кьадар йишв: совхоздин жил, му яв жил ву, усадьбайин йишв ва гь.ж.

Кьюб вая швнубсаб мяна хъайи гафариз гизаф мянйир хъайи гафар к1уру. 

Эгер саб гафнан жа-жара мянйирин арайиъ айи аьлакьа дудубгну адарш, дурар саб гафнан к1ул’инди вуйи мянйирси гьисаб ап1уру. Гьадму аьлакьа дудубгнаш, саб гафнакан кьюб жа-жара гафар арайиз гъюру, месела:

К1аж- гьарин к1аж ва

К1аж – кагъзин к1аж;

Сяаьт – вахт улупру алат ва

Сяаьт – 60 дакьикьайин вахт.

Хъунти инсан (зигьим адру кас), хъунти дергес (дурубч1ру), хъунти мурччв (гъац1абку). Хъунти дергес – диш мяна, имбудар илт1ик1у мянайиъ тувна.
10-пи илч1ихуб. Гъаврикк ккаъру словарин кюмекниинди хал, цал, ученик, гъягъюб, кагъаз, к1ул гафарин лексикайин мяна тяйин ап1инай. Гьарсаб гафнахьна предложение дюзмиш ап1инай.
11-пи илч1ихуб. Гъаврикк ккаъбан словарин кюмекниинди саб мяна хъайи гафар гизаф мяна хъайи гафарихьан жара ап1инай.

Сул, гъулан жакьв, рякъ, гьюл, гарк1ал, шид, убч1ру, аьхю, жангар.
12-пи илч1ихуб. Илт1ик1у мянайин гафарин ибарйир дюзмиш ап1инай:

          инсандин к1ул –

инсандин хил – 

балин маш – 

акву гвач1ин – 

инсанар гъягъюра – 
13-пи илч1ихуб. Текст табасаран ч1алназ илт1ибк1ай. Илт1ик1у мянайин гафар улупай ва дурарин мяна тяйин ап1инай.

Ночь стояла лунная, серебряная и уже по-осеннему стылая (Рудный). Под знаком Зодиака слепая ночь черна (Дудин). Мать жадно слушала его крепкую речь (Горький). Крестьянин говорит: - Коль вправду ты не лжешь, я от греха тебя избавлю и честный хлеб тебе доставлю, наймись курятник мой от лис ты охранять (Крылов).
14-пи  илч1ихуб. Существительнйирихьна прилагательнйир ктагъури, гафарин ибарйир дюзмиш ап1инай. Гьаз мицдар гафарин ибарйир гъахьнуш, гъаврикк ккаай.

Ваз, фикир, ликар, улар, ч1арар, мик1.
15-пи илч1ихуб. Художествойин текстнаан илт1ик1у мянайиъ айи гафар кайи предложенйир кидик1ай. Аьлакьалу текстнаъ илт1ик1у мянайиъ ишлетмиш дап1найи гафарин роликан кидибтай.

5-пи дарс.

Ч1ал ккат1абццуб. Изложение.

Гъван бай (аьдати план)
- Каравандин башчйир йиз багахьна гъюри! – амур гъап1ну Тимури.

Саб дакьикьара гъабшдар, дугъан чадурин улихьна вари башчйир уч духьну, к1уларра эрхну, гьязурди дугъужву.

Тимури чав гьарурихьан, учв наан гъахьнуш, фуну рякъдиъди гъушнуш, рякъюъ фуж алахънуш, гьерхуз хъюгъю. Ва варидарихьан: Дагъустандиъ айи рякъяр читиндар ва къурхулудар ву, ва гьаму уьлкейин халкьар вари гьергну дагълариз гъушну, - к1ури сабстар жавабар гъадагъну.

Гьаму арайиъ каравандин башчйирикан Убайдуллагь к1уру сар ягъли жандкин кьаби жви улихьна удуч1вну, Тимурихьинди илдицну, ккуру сесниинди гъапи:

- Эй, йиз шагь ва амир, гьамлин рякъюри айи гьатму машарикан сабдик узуз, саб йиц1уб марччра гьади, сар биц1и марччлихъан гъяркъюнзуз. Узу, булагъ аьгъю ап1бан бадали, думу дисуз гъитнийза, фицики гьадму багарихь дугъу чан марччариз шид туври шлу булагъ гьади дубхьну ккундийи!

- Булагъ али йишв увузра аьгъю гъабхьнийвуз? – пну, Тимури чкиди Убайдуллагьдин гаф гьадабт1у.

- Ваъ, аьгъю гъабхьундарзуз, - жаваб туву Убайдуллагьди.

- Гьаз? – ч1игъ гъап1у Тимури.

Убайдуллагьди к1ул эбхну ва, сес улихьдит1ан яваш дап1ну, гъапи:

- Марччлихъниз учуз булагъ улупуз ккун гъабхьундар. Дугъу гъапнийи: «Шидра, ич жилси, дидин эйсйириз марцци мутму ву. Учуз душмандин хилиз ич жил тувуз ккундарчуз, гьаци ич шидра душмандиз тувдарча».

- Дугъкан фу гъап1унва? – делу гъашириси ч1игъ гъап1у Тимури.

- Сифте йик1уз ккун гъабхьнийзуз, амма кьяляхъна, фикир дап1ну, гьамина гъахунза.

-Марччлихъан аькъинай! – амур гъап1у Тимури. Тимурин багахьна йирси юрт хъайи, аьхю бачук1 али биц1и марччлихъан гъахи. Тимури дугъхьан гьерху: 

- Уву шлин улихь дийигънаш, хабар вувуз?

-Ав, аьгъязуз, - гъапи бали, - вари халкьар чаз мют1югъ ап1урайи Тимурин улихь.

- Узхьан увкан ккуниб ап1уз шлуб аьгъяйвуз?

- Аьгъязуз…

- Дици вуйиган, уву яв марччариз шид туврайи булагъ наан аш, улуп.

- Думу булагъ биц1иб ву, дид’ан яв кьушмариз шид тувну ккудубк1уз даршул.

- Булагъ улупуз даккунди багьнийир адагъурава? Узу уву гужниинди пуз гъитарза.

- Гужар узуз гьацира дап1ну а, - гъапи бали ва чан гъюнарихъ хъайи юрт гат1абхьу.

Тимуриз ва дугъан багахь дийиигънайидариз гъирмажари дубкнайи балин валжагъ, ифдиан духьнайи дугъан гъюнар гъяркъю. 

- Мугъаз булагъ улупуз ккундайи, - гъапи Убайдуллагьди. – Фу гъап1ишра саб гаф ап1дайи. Гъвандикан гъап1урсир ву. Гъвандиан ч1ал адабхъур, мугъ’ан адабхъайиз…

- Гъвандикан гъап1урсир вуйин? – спар хъидирчну инсафсузвалиинди балихьинди лигури, гъапи Тимуриз - Фйир-вушра мак1ан, Убайдуллагь! Мина аькъинай думу! Булагъ наан аш пайизкьан, уьргъруси хилар илт1ик1ай.

Бали явашди юрт за гъап1у ва чан гъюнарихъ хъипу. Тимурин жаллат1ар амур тамам ап1уз бал’ин алархьу. Амма дурар балик кучуз хъуркьдар. Бай дурарин улихь гъвандиз дюзмиш гъахьи. Вари саб дупну гьилиркъу. 

- Му дугъриданна гъвандинур вуйшт1ан…- гъапи Тимури.

Сарун артухъ дудругъужвди, штухъ дахаргнайи кьушмарра хъади, Тимур Эльбрус дагъдихьинди рякъюъ уч1ву.

                                                                                       (Халкьдинуб)

                               План.

1. Тимурин кьушмар штухъ харгуб.

2. Каравандин сар башчийи чаз гъябкъюб ктибтуб.

3. Биц1и игит Тимурин улихь.

4. Ватанпервер бай гъвандиз дюнмиш хьуб.

6-пи дарс.

                             § 8 Гафнан лексикайин ва грамматикайин мянйир.

Гафнахъ, ухьуз ккудушу дарсариан аьгъюганси, чан лексикайин мяна хъа. Амма гьаму чан асас мянайилан гъайри, гафназ грамматикайин мянара а.

Ухьу гафар ап1руган, ч1алнаъ айикьан вари гафарикан, чпин лексикайин мянайиз лигну, ухьуз лазим вуйи гафар гъадагъурахьа. Гьадму гафар предложенийин к1албиъ итбан бадали, лексикайин мянайин зиина думу гафариз лазим гъюрайи грамматикайин мянйирра туврахьа. Месела: дада, стол, дивуб, уьл. Предложение дюзмиш ап1урухьа: Дадайи столиин уьл дивну. 

Дада к1уру гаф ихь предложениейиъ ибтбан бадали, думу актив падеждиъ дивунхьа. Актив п. дидин грамматикайин мяна ву. Мидлан гъайри му гафнан кьюбсан грамматикайин мянйир улупуз шулу:

1) му существительное ву;

2) му гаф ялгъуз кьадарнаъ а.

Хъа гьаму предложениейин сказуемое вуйи дивну к1уру гафназ гьамцдар грамматикайин мянйир а: му глагол ву, улдубч1вру глагол, ккудубшу вахтнаъ а, хабар тувбан наклонениейиъ ишлетмиш дап1на ва гь.ж. Ва гьамци имбу гафарра (уьл –сущ., жинс сущ., къанажагъсуз класс, ялгъ.  кьадар, ччвур падеж; столиин – сущ. ягъуз кь., йишван падеж, сикинвалин, 7-пи жерге ва гь.ж.).

Гьамушваъ ухьу ктуху падеж, кьадар, наклонение, вахт, улдуч1вувал ва улдудуч1вувал – мурар вари гафарин грамматикайин мянйир ву.

Гафарин мянйири улхбаъ гафарин гъавриъ дюзди ахъуз кюмек ап1уру, гафарин арайиъ айи аьлакьа улупуру ва, улхурайири чав к1урайибдихъди фициб рафтар ап1ураш, ачухъ ап1уру.
16-пи илч1ихуб. Текст урхай. Предложенйириъ к1ул’инди вуйи ч1алнан паяр улупай, дурарин грамматикайин лишнар тяйин ап1инай.

                                             Бабан ч1ал.
Йиз бабан ч1алнан кюмекниинди узу аьхю дюн’яйиз удуч1вунза. Гьамус йиз ч1алнан гьякьнаан инсанариз такабурди ктибтураза. Йиз биц1и ч1алну узу аьхю урус ч1алнахъра хъаъну. Сарун узуз урус ч1алра жвуван бабан ч1алси багьалу вузуз. Му кьюбиб ч1аларин гьунарниинди хайлин уьлкйириъ гъахьунза. Узуз мициб мумкинвал тувбаз лигну, дурариз аферин к1ураза.

Узу йиз бабан ч1ал бабхьанна ватандихьан жара ап1урадарза. Дурар шубридра сабси ккундузуз. Иллагьки бабан ч1алнан кьимат лап заанди бисураза. Бабан ч1ал гьарсар касдин далу ву. Думу дюбхну ккунду. Дидиз гьюрмат дап1ну ккунду.

Ихь уьлкейин чвевалин имбу ч1аларин арайиъ йиз бабан ч1алра тамамди артмиш шула. Му аьхю метлеб айи ляхин ву. Азад уьлкейиъ милли ч1алар азадди артмиш шула (Р.Гь).
17-пи илчIихуб. 1) Гафаринна гафарин ибарйирин мяна тяйин ап1инай:

гьарсар касдин далу, чвевалин ч1ал, артмиш шуб, азад уьлке.

2) Предложенйирин мяна ичв гафариинди тувай.

Бабан ч1алнан кюмекниинди аьхю дюн’яйиз удуч1вунза.

Дурар шубридра сабси ккундузуз.
18-пи илч1ихуб. Бабан ч1алнахьна вуйи ичв ккунивал саб бицIи ихтилат бик1биинди улупай. Саб кьадар гафарин грамматикайин лишнар тяйин ап1инай.





    7-пи дарс.


        §9. Омонимар, синонимар ва антонимар.
Чпи яратмиш шулайи сесериз лигну чпин арайиъ саб тафавутра адру, бик1баъ ва грамматикайин тешкиллувалиъ саб вуйи, амма мяна жигьатнаан жа-жара гафариз омонимар к1уру. Месела.

Кюл (шалврин саб лик ивру пай) – кюл (рук, биц1и гьар);

Мас (никкдин продукт) – мас (кьимат);

Мик1 (гьавайин гьяракат) – мик1 (иццрушин, аьзар).


Омонимарна гизаф мяна хъайи гафар чиб – чпигъди гъидикьну ккундар. Словарариъ гизаф мяна хъайи гафарин саб гаф вари мянйириъ тувра.


Табасаран ч1алнаъ омонимар кьюб жюрейиндар шулу лексикайин ва грамматикайин. Лексикайин омонимар чан гафнан мяна хъайидар ву, хъа грамматикайин мяна хъайидар жюрбежюр ч1алнан паяр вуди шула. Месела  Гаф грамматикайин мянайиъ ишлетмиш ап1руган: гъюр (гьяйванат) сущ., 

-гъюр (гъюб к1уру глаголин гъюз имбу вахтнан форма).


Табасаран ч1алнаъ омонимарин кьадар аьхюб дар ва дурари ч1алнаъ гъавриъ ахъуз читинвал яратмиш ап1ури адар, фицики предложениейиъ дурарин мяна тяйин вуди ачухъ шула.


Синонимар пну чиб арайиз хурайи сесер жигьатнаан жа-жара, амма лексикайин мяна жигьатнаан багахьлу вуйи гафариз к1уру. Месела.

Аваза – тяриф, машгьурвал, ад.

Аьзиз – багъри, ккуни, масан, гьюрматлу, багьалу.

Уччвур – гюрчег, гюзел, гъяйбатлу. 

Лексикайин мяна жигьатнаан синонимар чиб-чпиз хайлин багахьлу вушра, дурарикан гьарубдик анжагъ чаз хас вуйи лишан кади шулу. Писателари ва шаирари чпин ч1ал девлетлуб, шикиллуб, гьевеслуб хьупан бадали, кми-кмиди синонимар ишлетмиш ап1ури шулу.

Чпин мянайиз лигну чиб-чпиз аькси вуйи гафариз антонимар к1уру. Антонимар саб ч1алнан паяр шулу; месела: йишв-йигъ, зарар – хайир – существительнйир; лизи-к1ару, бахтлу – бахтсуз – прилагательнйир.

Антонимар писателари ва шаирари чпин бик1бариъ жюрбежюр персонажар, гьядисйир, дюшюшар чиб – чпихъди аьксиди тевбан бадали ишлетмиш ап1ури шулу. 

Антонимар анжагъ мянайиз лигну чаз гъаншарди аькси вуйи лишан дивуз шлу гафаризт1ан шулдар. (Вич, кусри, беъли – му гафариз антонимар  адар).

Антонимар ишлетмиш ап1уру:

1. Теврайи мутмйирин аьксивал улупбан бадали: Уву девлетлу, узу гизаф касиб (Пушкин).

2. Гьядисйир сабхилди хьуб мумкин дарувал улупуз: Хьадукар гагь йибк1уйи, гагь ч1иви шуйи (Тендряков).

19-пи илч1ихуб. Гьаму гафарин шубурсан дуст дик1ай. Улупнайи гафар кади предложенйир дюзмиш ап1инай.

Аба –                                    Агьали – 

Абдал -                                 Бейкеф –
Гъам -                                   Гъучагъ-

20-пи илч1ихуб. К1юдюхрар жара ап1инай (омонимарин мяна ачухъ ап1инай). Омонимар кади предложенйир дюзмиш ап1инай.

Гуг, гъул, йишв, лак, рягъ, таб, т1ул, фур, шиб, шил, шир.


21-пи илч1ихуб. Гьаму гафарин душмнар улупай. Антонимар кади сифте гафарин ибарйир, хъасин предложенйир дюзмиш ап1инай.

Акувал –                       Круб-

Ашкарвал –                 Кьюжал – 

Аькьюллу –                 Сив – 

Аьхир –                        Сифте-

Гагул –                         Швумалвал – 

Дугъри –                      Ханк1ар –

22-пи илч1ихуб. Исихъ тувнайи синонимар кади саб биц1и ихтилат дюзмиш ап1инай. «Ватан» ччвур иливай.

Абад, авадан, мублагъ, девлетлу, зияда, аванд.





          8-пи дарс.
          §10   Табасаран ч1алнан лексикайин гъатар.

Гьамусдин табасаран ч1алнан лексикайин асас пай асул табасаран гафари тешкил ап1ура. Амма табасаран ч1алнаъ жара ч1алариан гъадагънайи гафарра гизаф а.


Гафарин арайиз гъюбан тарихдиз дилигну, табасаран ч1алнан лексикайиъ швнубсаб гъат жара ап1уз шулу: 1) асул табасаран гафар; 2) фарс, аьраб, азербайжан, урус ч1алариан гъафи гафар. 


Асул табасаран гафар ктарди, жара ч1алариан гъафи гафариз кьабул дап1найи гафар к1уру. 


Кьабул дап1найи гафар Россияйихъди ва гьацира жара гьюкуматарихъди Табасарандин политикайин, экономикайин, ариш-веришдин ва культурайин аьлакьйир хьупахъди дуфнайидар ву.


Дагъустан кюгьне вахтари жара гьюкуматарихъди женгариъ гъабхьну, гьаци гъабшиган, вари дявдихъди аьлакьалу гафар кьабул дап1найи гафар ву.


Табасаран ч1алназ, ислам дин кьабул ап1бахъди аьлакьалу вуди, саб хайлин аьраб ч1алнан гафар дахил шула.

§11. Асул табасаран гафар.

Бинайиан табасаран ч1алнаъ ади гъаши гафариз асул табасаран гафар к1уру.


Чпин мянайиз лигну гафарин гьаму гъатнак чиб гьарсаб ч1алнаъ чарасуз вуди духьну ккуни мутмйирин, лишнарин ва гьяракатарин ччвурар кахьра: ц1а, табушв, маргъ, гъван, чи, чве, ук1, ахуб, жаргъуб, узу, уву, швеъ, швушвмаг, лихуб, убхьуб, к1ари, хюни, хут1ил, сумчир, пеъ, гвар, мярх, гак1ул, саб, кьюб, мина, тина ва гь.ж.


Табасаран ч1алнаъ, дибдин гафарин бинайиин алди, ч1ал артмиш хьупахъ хайлин ц1ийи гафар арайиз гъафну: лицуб – гъилицуб, гъилицнац, гъилицнацвал; ук1 – ук1у, ук1ушин, ук1увал ва гь.ж.


Дупну ккундуки, вари къавкъаз ч1алариз дегьзаманйириан дуфнайи сабдикан вуйи гафар гизаф а, яна му гафар, чиб яратмиш ап1урайи сесериз ва чпин мянайиз дилигну, саб – сабдиз гизаф ухшар ву, амма саб ч1алну тму ч1алнаан гъадагъну айидар дар, хъа бинайиан гьадму ч1аларикан гьарубдиъ ади гъашидар ву. 


таб. – ц1а,              таб. – йиц,                таб. - ваз

агъ. – ц1а,              агъ. - вец,                 агъ. – ваз

лез. – ц1ай,            лез. – яц,                  лез. – варз

лак. – ц1у,              дарг. -унц,               рут. – ваз.

                                лак. – ниц,              ц1ах. – ваз.

                                                                 лак. – барз

                                                                  дарг. –баз

Гьаму ухшарвалари му ч1аларин дибдин сат1ивал субут ап1ура.

Табасаран ч1алнан асул гъафариъ вари иберий – къавкъаз ч1алариз хас  вуйи бязи хусуси сесер ади шулу (ч1, ц1, к1, т1, п1, кь. ва гь. ж.) ва дурар саб вая кьюб слогдикан ибарат ву, артухъ ярхидар шулдар. Гафариъ ачухъ сесерт1ан ачухъ дару сесер гизаф ади шулу, фицики бинайилан дурариъ ачухъ сесер ц1ибт1ан адар. Дит1ланра гъайри, дурариъ слогдин к1улиъ чиб – чпихъди хъирчну ачухъ дару сесер гъюри шулдар ва гь.ж.

23 – пи илч1ихуб. Инсандин бедендин паяр кудухай ва дик1ай. Думу гафар фуну гъатнак кахьра? Гьаму гафариъ табасаран ч1алназ хас вуйи фицдар сесер дюшюш шула? 
24 –пи илч1ихуб. Яратмиш ап1бан диктант. 

Маргъ, кьун, хал, бай, риш, ук1, ул, лик, мирш, люкь, гъюб, гъюд, к1арч, гъюн, ч1ар, унт1, хъюхъ, к1ак1, гъи, кьюрд, ч1вурд, муччвур, швушв, бюркью, ц1аруб, кьюб.

1. Гафарин сиягь давам ап1инай.

2. Улупнайи гафар кади сифте гафарин ибарйир, хъасин предложенйир дюзмиш ап1инай.

25-пи илч1ихуб. Предложенйир кидик1ай. Асул табасаран гафариккан ц1арар ккадатай.


Т1урфан гъюблан – гъюбаз зил шулай. Гужли мик1лу гьарар – кюлер юкьуб тереф диржурайи. Швум – зазар к1уруш кьабариан кадагънайи. Лисхъандиз ригъ кт1ебгъу ва сифте вуди гьавайиз гъуланжакьвар удуч1ву. (А.Ж.).

                                                        9-пи дарс.

                §12. Фарс ч1алнаан гъафи гафар.

Табасаран ч1алнан лексикайиз варит1ан кюгьне вахтари жара ч1аларин гъафи гафарикан садар фарс (Иран) ч1алнаан гъафи гафар ву. Табасаран ч1ал ахтармиш гъап1у аьлимарин гьисабариинди фарс ч1алнаан дуфнайи гафарин кьадар 350 гафналан зиина шуладар.


Табасаран халкь чан тарихдиъ Ирандихъди аьлакьйириъ уч1ври – удуч1вури гъахьну. Гьаму аьлакьйирин натижайиъ табасаран ч1алназ девлетлу къадим ч1аларикан саб вуйи фарс ч1алнаан хайлин гафар гъафну.


Фарс ч1алнаан гъафи гафар гизафси дявдин терминар, пишекарвалин ва яшайишнан гафар, ариш – веришнан, шей’арин, тадарукарин ччвурар ва гь.ж. мутмйирин ччвурар ву:


26-пи илч1ихуб. Гафарин диктант.


Дуст, шекер, абугердан, пияла, десте, тавра, кисе, лампа, дезгегь, тавхана, аьбаси, дарман, кабаб, люле, гьунар, нукар, душман, кьушум, сенгер, синабенд, терезар, кирбит, ранда, шигьи, карван, аьзар.

1. Гафар дестйириз жара ап1инай (дявдин терминар, пишекарвалин гафар, шей’арин тадарукарин ччвурар).

2. Фарс ч1алнаан гъафи гафар кади 5 – 6 предложение дюзмиш ап1инай.
27-пи илч1ихуб. Прилагательнйир дюзди урхай ва дик1ай. Дурар кади гафарин ибарйир дюзмиш ап1инай. Пашман, перишан, ширин, сархуш; гумрагь, зирек, назук, нахуш, надинж, нягьякь, начагъ, бейчара, бейхабар.

а) Гафарин мяна ачухъ ап1инай: перишан, гумрагь, бейчара.

б) Гьаму гафар кади предложенйир дюзмиш ап1инай.
28-пи илч1ихуб. Фарс ч1алнаан гъафи хас ччвурар дик1ай. Дурар кади предложенйир дюзмиш ап1инай.

Зугьраб, Навруз, Гюлизар, Тевриз, Мегьрихан, Пери, Пир, Назир, Нияз, Панагь, Наз, Нуржагьан, Перизада ва гь. ж.

1. Учвухь баяр – шубариин гьаму ччвурар иливури шулин? Гьамциб ччвур али сар касдикан ихтилат бик1ай.

10 – пи дарс.
               § 13. Аьраб ч1алнаан гъафи гафар.
Табасаран ч1алназ улихьди гъафи гафарин арайиъ аьраб гафари аьхю йишв бисура. Аьраб ч1алнаан гъафи гафар гизафси диндихъди аьлакьалу гафар ву, фицики табасаранари мусурман дин аьрабарихьан кьабул гъап1уб ву. Дит1ланра гъайри аьраб ч1алнаан табасаран ч1алназ гизаф илимдин терминар ва жямяаьтлугъ – социал меселйирихъди аьлакьалу вуйи гафар гъафну. Мисалназ: дин, Аллагь, зиярат, шариаьт, мектеб, китаб, алгебра, астрономия ва гь.ж.


Табасаранари исламдин дин Х-пи аьсрариъ кьабул гъап1ну. Гьаддихъанмина табасаран ва аьраб ч1аларин аьлакьйир ккергъру, хъасин 1930 –пи йисаризкьан урхуб-бик1уб аьраб ч1алниинди давам шулу. Гьаци вуйиган табасаран ч1алнан лексикайиз аьраб ч1алну зурба тясир гъап1ну. Аьраб ч1алнаан табасаран ч1алназ иллагьки инсанарин ччвурар гизаф гъадагъна.


Гьамусяаьтра аьраб ч1алназ гизаф фикир тувра. Шагьрариъ, гъулариъ ц1ийи мистар тикмиш ап1ура. Мусурмнарин дин аьгъю ап1уз ц1ийи мумкинвалар агура. 


29-пи илч1ихуб. Аьраб ч1алнаан табасаран ч1алназ гъафи гафариъ фонетикайин фицдар дигиш’валар гъахьнуш, улупай. Гафар кади предложенйир дюзмиш ап1инай.

Аьраб ч1алнаъ:                                Табасаран ч1алнаъ:
    1.  мадрасат                                                     медресе

         хазанат                                                        хазна

         тербиат                                                        тербия

2. сагьят                                                         сяаьт

     г1аридат                                                     аьрза

     г1ажаиб                                                      аьжайиб

3.  амр                                                             амур

      сайр                                                            сейир

     аьйб                                                             аьйиб

     зикр                                                             зикир.

   30-пи илч1ихуб. Аьраб ч1алнан гафарин мяна асул табасаран гафариинди ачухъ ап1инай. Аьзраил, гуннагь, гьялал, гьякал, гъурбан, езид, женнет, жегьеннем, зиярат, икрам, мевлюд, малайик, рягьим, рюгь, садакьа, сюгьюр, суннат, шюкюр, шейт1ан.
   31-пи илч1ихуб. Улупнайи гафар дестйириз жара ап1инай: диндин гафар, сяняаьткарвалин гафар, абстракт существительнйир улупру гафар, илимдин терминар, мал – гъарайин, ничхрарин ва жара предметарин лишнар улупру гафар инсанарин ччвурар.

  Дюаь, аьлим, гьяким, калам, шиир, табиаьт, фил, Аьбдуллагь, аьжуз, аьжайиб, Муъмин, Муъминат, гьяйван, мал, сябун, шюрбет, гьяса, дяви, ният, тербия, сурат, ханжал, аьмал, гьядиса, кеспи, яш, халкь, малла, малайик, насил, велед, йисир, ихтият, игьтияж, идара, хайир, т1алаб, невс, нефес, машгьур, мюгькам, адми, жямяаьт, Мюгьюммед, Сейфуллагь.

    32-пи илч1ихуб. Текстнаъ аьраб гафар тяйин ап1инай. Инсанваликан, жилирваликан ичв гафариинди кидибтай.

Къайсарин падишагьди Къайсдихьан гьерхну:

- Аькьюлин варит1ан ужуб фу ву?

- Инсанди учв фуж вуйин аьгъю ап1уб.

- Илимдик варит1ан ужуб фу ву?

- Инсан, чаз аьгъдруган дийгъуб.

- Жилирвалин варит1ан ужуб фу ву?

- Жилири гъир’ят уьбхюб.

- Мал – девлетдин варит1ан ужуб фу ву?

- Малин гьякь (закат) адабгъуб.

       («Арифарин бестен» Раджабов Бедел-Гьяжи).

11-пи дарс

§13а Азербайжан (тюрк) ч1алнаан гъафи гафар.
Швнудсад аьсриинди гъуншдиин алди гъаши азербайжан халкьдинна табасаран халкьдин сигъ вуйи аьлакьйир ади гъахьну ва азербайжан ч1алну табасаран ч1алназ аьхю тясир гъап1ну.

Азербайжан ч1алнаан табасаран ч1алназ жюрбежюр дуланажагъдин гафар, хал-жигагьдинна бязи дараматарин ччвурар, гьяйванатаринна-ничхрарин ччвурар, набататарин, ип1ру – ухру шей’арин ччвурар, ариш-веришнан гафар, пишекарвалин ва илимдин терминар гизаф дуфна.

Азербайжан ч1алнаан гъубшу вахтнан формайиъ айи глаголар гъадагъну, дурарихъ кюмекчи глаголар хъаъри, табасаран ч1алнаъ саб жерге ктикьу глаголар арайиз дуфна: ахтармиш ап1уб, бегелмиш хьуб, чалишмиш хьуб, эллешмиш хьуб ва гь.ж.

Дит1ланра гъайри табасаран ч1алназ азербайжан ч1алнаан саб бязи суффиксарра (-лу, -лугъ, -суз, -чи) дуфна ва дурар лап гизаф яркьуди ишлетмиш шула. 

Азербайжан ч1алнаан табасаран ч1алназ хайлин инсанарин ччвурарра дуфна. 
    33-пи илч1ихуб. Учву гьамусяаьт урхурайи табасаран ч1алнан эсериан саб пай кибик1ну, дидиъ ишлетмиш дап1найи тюрк гафар тяйин ап1инай ва дурарин лишнар улупай.

   34-пи илч1ихуб. Тюрк ч1алнаан табасаран ч1алназ гъадагънайи суффиксар улупай. 

Асулсуз, намуссуз, аьрсуз, бахтсуз, дадсуз, абурсуз; илхичи, чекмечи, тупчи, гъуллугъчи, дерзечи, аьрабачи; адлу, бахтлу, буржлу, аькьюллу, абурлу, асиллу, беркетлу; бушлугъ, гъуллугъ, яманлугъ, паччагълугъ;

 35-пи илч1ихуб. 
34-пи илч1ихубдиан тюрк ч1алнан гафар ишлетмиш ап1ури, ичв дустран, чвуччвун, чуччун хасиятнакан саб биц1и ихтилат бик1ай. Азербайжан ч1алнаан гъафи гафарин хусусиятар тяйин ап1инай.
12-пи дарс

§ 14. Урус ч1алнаан гъафи гафар.
Табасаран ч1алназ иллагьки урус ч1алнан гафар гизаф дуфна. 

Урус ч1алнаан табасаран ч1алназ саб бязи гафар гьеле XIX пи аьсрин аьхирариъ ва XX аьсрин к1улариъ гъюз хъюгъну. 

Гьадму вахтна ч1алназ гъафи гафарин аьхюбсиб пай къавкъаздиъ гъябгъюрайи дявдихъди аьлакьалу ву.

Амма урус ч1алну табасаран ч1алназ Аьхю вуйи Октябрин революцияйихъанмина, иллагьки 1938-пи йисхъан табасаран ч1алниинди урхуб-бик1уб урус алфавитдиинди арайиз гъафихъанмина, зурбади тясир ап1уз хъюгъну. Уьмрин жюрбежюр дюшюшарихъди аьлакьалу вуди табасаран ч1алназ урус ч1алнаан лап гизаф гафар гъафну.

Яшайиш улихьна гъябгъбахъди ва халкьдин культура за хьупахъди, урус ч1алнаан гъюрайи гафарин кьадар сикин дарди артухъ шула ва гьамусяаьтдира ч1алназ гизаф гъюри ими.

    36-пи илч1ихуб. Урус ч1алнаан табасаран ч1алназ дуфнайи калькйир (урус ч1алнаъ фици дюзмиш духьнаш, аьйна гьаци табасаран ч1алнаъ илт1ик1ну ишлетмиш ап1урайи терминар) давам ап1инай: 

Чешне:

Местоимение – ччвурнан ерин, 

   37-пи илч1ихуб. Улупнайи гафар ишлетмиш ап1ури, «Школайин багъдиъ» к1ул алди, ихтилат дюзмиш ап1инай.

(Совхоз «Труд», школайин багъ, гектар, гъелемар кивуб, соревнование, гьюжатнаъди лихуб, табиаьтдин дарсар киврайи учительница, школайин  директор, завхоз, бегьер гъадабгъуб, аферин пуб). 

  38-пи илч1ихуб. Гафарин ляхин. 

Галстук, автор, академик, калушар, заявление, больница, акация, хоккей, волейбол, свитер, налог, дача, борщ, колхоз, ботаника, библиотека, депутат, автомобиль, студент, филолог, реферат, телевизор, троллейбус, шахматар, сессия, ректор, частица, цифра, электричка ва гь.ж.

1. Гафар дестйириз жара ап1инай (илимна меденият улупурайи гафар, документарин ва бязи чап гьап1у шей’арин ччвурар, инсандин пише, техникайинна транспортдин гафар ва гь. ж.). 

2. Гафар кади предложенйир дюзмиш ап1инай. 

  39-пи илч1ихуб. Текст дикъатлуди урхай ва кибик1ай. Урус ч1алнаан дуфнайи гафариъ фонетикайин дигиш’валар тяйин ап1инай.

Табасаран литературайин бина диву инсанарикан сар ихь халкьдин машгьур писатель, шаир ва драматург Манаф Шамхалов гъахьну. Думу «Кюкдиъ айи колхоз», «Чирагъ нирин дерейиъ» ва жара китабарин автор ву.

Манаф Шамхаловди сарпирди табасаран литературайиъ кьюб пайнакан ибарат вуйи роман гъибик1ну. Хайлинси жара прозайин  ва поэзияйин эсерарихъди сабси писатель гьацира драматургияйин эсераринра автор ву. Дугъан пьесйир халкьдин театрин сягьнайиин аьхю хъуркьувалиинди уйнамиш ап1ури гъахьну. (Газат).

13-пи дарс.

§ 15 Жара ч1алариан гъафи гафарин бязи хусусиятар.
Жара ч1алариан гъафи гафар табасаран ч1алнан къанунарин тясирнакк ккахьри дигиш шули гъахьну. Табасаран ч1алниинди урхуб – бик1уб арайиз гъяйиз, жара ч1алариан гъафи гафар халкьдиз ерхьруганси, яна дурар бабан ч1алнан фонетикайин гъурулушдиз табигъ ап1ури, ушвниан адаури гъахьну. Натижайиъ бязи гафар табасаран ч1алнаъ хайлин дигиш хьуваларикк ккуркьну. Месела: пич – печь (урус ч1алнаъ), фикир – фикрун (аьраб ч1.), мюгькам – мегькем (тюрк. ч1.),  аьзарлу – азарлы (тюрк. ч1.) ва гь.ж.

Гьаму жюрейин гафар литературайин ч1алнаъра гьадму саягъниинди, яна чиб халкьди фици ушвниан адаураш, гьаци дик1ура. Амма табасаран ч1алниинди урхуб – бик1уб арайиз гъафихъанмина, урус ч1алнаан гъадагъу гафар, аьдат вуди, дигиш дарап1ди – чиб урус ч1алнаъ айибси дик1уб кьабул дап1на: словарь, запятая, щётка ва гь.ж.

Мицисдар гафар бабан ч1алниинди саб жюре, урус ч1алниинди  жара жюре дик1бу школайиъ урхурайидариз гизаф читинвалар хрийи. Гьаддиз лигну, улихьди дигиш дап1ну дик1урайи гафарра гьамус дигиш дарап1ди дик1уб кьабул дап1на.  Месела:

астакан – стакан, устул – стул, подлежащий – подлежащее ва гь.ж.

Урус ч1алнаан гъафи гафар дигиш дарап1ди дик1уб себеб вуди, гьадму гафарихъди табасаран ч1алназ чаз хас дару сесер (ы, щ, о ва гь.ж.) дуфна.

   Аьраб, фарс ва тюрк ч1алариан гъафи гафар, гьадму ч1алар аьгъдарди гъашиш, жара ап1уб читин шулу. Амма бязи лишнариз лигну гьадрарра аьгъю хьуб мумкин ву. Месела, вари кьабул дап1найи гафарик табасаран ч1алназ хас вуйи (ч1, ц1, цц, кк, п1, т1, к1, кь, чв, шв, ч1в, ччв ва гь.ж.) саб жерге сесер кади шулдар. Аьраб ч1алнаан гъафи гафарихъ гизафси (-ат, -аьт, -ят, -ет) аффиксар шулу, дурарик п, ч сесер кади шулдар, фицики дурар гьадму ч1алнаъ айи сесер дар. Азербайжан ва фарс ч1алариан гъафи гафарик хусуси префикса рва суффиксар кади шулу (-лу, -суз, -миш, -чи, -ка, -бей, -кар, -дар ва гь.ж.).

    40-пи илч1ихуб. Текстнаъ жара ч1алариан гъафи гафар агай. Гафарин лишнариз дилигну, фуну ч1алариан гъадагънайидар вуш, тяйин ап1инай. 

ЦIараб гъудубгну
Ц1араб наан-вуш имиди, хулаз гъафну пну, архаин шулинхъа? Нивк1 гъюринхъа? Яраб дидин к1ул’ина  фу бала – кьаза гъафнийк1ан? 

Узу варж жюре хиялари йисир гъап1нийи. Ахникк ккайи узу, гъвалаз гъурдар йивурайиси гагь му, гагь тму гъвалахъинди ккит1ик1ури, нивк1 дяргъюри гъашиза. 

Хюрчабан касдиз ужуб ху гизаф зурба мурад ву. Йиз Ц1араблин тяриф вардарин ушвниъ абхънайи. Бас дап1ну, думу ч1урдин нахшрихъ хъипиган, дидин гьунарар гъяркъюриз, дидин кьиматра аьгъя. Швнурсар касди Ц1араблихъ узуз пирпйир али юргъа гьяйван, к1ари хъайи хюни туври гъахьнуш, узуз ужуди аьгъязуз.

Хуйиз фукьан аьзият кади гъабшишра, диди эйсийин хал-мутмуйик жарарихьди кучуз гъитурдар. Ху инсандин хайириз дуст ву. Йиз Ц1арабкьан ужуб хасиятнан ху гьеле – беле даршул. Эгер саб ражари узухъ Ц1араб хътарди гъабхьнийиш, узу якьинди швеъдин бацаригъ гъяхъюйзу. (А.Ж.)

1. Асул табасаран гафар кидик1ай, дурарин лишнар тяйин ап1инай.

2. Ичв гьяйванатарихьна вуйи ккуниваликан саб биц1и ихтилат бик1ай.

  41-пи илч1ихуб. Исихъ тувнайи кьабул дап1найи гафарин мяна асул табасаран гафариинди ачухъ ап1инай.


Мюгьюббат, женнет, жегьеннем, ислам; чирагъ, терезар, синабенд, пияда; айран, бузбаш, ички, гъуш, илхи; интеллигенция, олимпиада, милитаризм, фракция, ресурс, террор.

1. Кьабул дап1найи гафар кади предложенйир дюзмиш ап1инай.

 41-пи (а) илч1ихуб. Кь. Мирзайин «Халкьдиз дих» шиъриъ жара ч1алариан гъадагънайи гафарин хусусиятар тяйин ап1инай. Шиир кибик1ай. 





Халкьдиз дих
Эй, йиз аьзиз Табасаран, 

Багъри вуйи халкьар жвуван!

Ирандин шагь – къанлу Надир

Гъудужвна, ихь даим душман.

Надир – шагьдин кьушмар дергна

Дербент шагьрин гъалиъ зурба

Ухь’ина гьюжум ап1уз

Дурар вари гьязур шула.

Гъудужвурхьа вари, сарси,

Дагъдин игит асланарси.

Душмандиз мют1югъ шлу кас,

Дявдин майдандиз дарифри.

Дагъустандин халкьар чвйирси,

Саб вуй дявдиз сат1и хьиди.

Авар, лезги, дарги ва лак

Чвйир вари кюмек хьиди.

Бисуз шлур яракь хилиъ,

Гьязур вухьа дийигъуз ликри.

Ху ап1урхьа, уьбхюз Ватан,

Бабан гъубхъу никкдиинди.

Кьалухъ Мирзайин ебхьай чвуз дих –

Ватан уьбхюз йихьай гъаних!

Дирбаш абйирин уьмрикан

Гъит наслариз гъубзри тарих. (Кь. М.)

14-пи дарс

§ 16. Чиб ишлетмиш ап1бан жигьатнаан гафар 

группйириз жара хьуб.

Улхурайири чан улхбаъ ишлетмиш ап1урайи гафар ч1алнаъ тяйин дап1найи къайдайиинди ишлетмиш дап1ну ккунду. Табасаран ч1алнаъ гафар чиб ишлетмиш хьупан жигьатнаан шубуб йишв’ина жара шула:


1) Чиб инсанарин саб тяйин вуйи дестейин улхбаъ ишлетмиш шлу гафар (диалектизмйир, профессионализмйир, жаргонйизмйир ва гь. ж.); 


2) чиб ч1алнаъ ишлетмиш ап1ури имдру, кюгьне духьнайи ва ц1ийиди арайиз дуфну имбу гафар (историзмйир, архаизмйир, неологизмйир); 


3) чиб жюрбежюр стилариъ ишлетмиш ап1ру ва чпихъ жюрбежюр саягънан тясирлувал хъайи гафар (илимдин гафар, литературайин ва халкьдин улхбан гафар ва г.ж.).

§ 17. Диалектизмйир ва профессионализмйир.
Диалектизмйир гъуларин нугъатариз к1уру. Табасаран ч1алнаъ 2 аьхю: нит1рихъ, сугъакк ва этег диалектар а. Мурарикан литературайин бинайиз нит1рихъ (кьибла) диалект гъадабгъна. Мялум вуйиси, литературайин ч1алну вари халкьдин ч1ал артмиш хьупаз аьхю тясир ап1уру. Диди халкьдин ч1ал девлетлу, шикиллу ва жанлу хьупан бадали уьмуми къайдйир яратмиш ап1уру. Амма диалектарианра литературайин ч1алназ сикин дарди жюрбежюр гафар гъягъюра. Дицдар гафар диалектизмйир ву.


Диалектизмйирит1ан башкъа ч1алнаъ сяняаьткарвалин гафарра (профессионализмйир) ишлетмиш шула. Му гафар инсанарин кесп, пише, сяняаьткарвал мялум ап1руган ишлетмиш шула.


42-пи илч1ихуб. Ч1алнан стилар улупнайи схемайикан мянфяаьт кадабгъай. Гьарсаб стилиз гафар кадагъай.

	       Ч1алнан стилар


                                          

	улхбан
	
	  китабдин


  

	илмин
	
	художествойин
	
	публицистикайин

газат - журнал
	
	канцеляр-деловой


43-пи илч1ихуб. Диалектизмйир улупай, дурар литературайин ч1алнаъ фици шулуш, йипай.


1) Дугъан ццур Суна вуйи. Чавра уччвур ва аькьюллу сар риш вуйи (А.А.).  2) Я жакьу, жакьу, наана гъягъюрава? (Халкьд.).   3) Кюкдин кац1си, бабан хабахъ, аку вазси, гъюдли шинтахъ (Халкьд.). 4) Хючна Кьадирин шубарча, Ч1валакк Зангийин шубарча (Халкьд.).  5) Шагьибрик кефи кубч1ву ва дугъан чан вилаятдиъ варит1ан гужли пягьливанар айич к1ури аьхю тупар йивуз хъюгъю. (Аь. Гь.).


44-пи илч1ихуб. Халачачйирин ч1алнаъ алахьру профессионализмйир давам ап1инай ва дурар кади саб биц1и ихтилат дюзмиш ап1инай: дуркьар, тур, юкъ, ккиришрар, ганжрар, хъубжуб, фурар…


45-пи илч1ихуб. Гафарин ляхин.


Гьар (яркур), гуг (гъарпуз), аьйдрувал (агъдрувал), жяхин (дяхин), ач1ин (ат1ин), шивар (шубар), сус (швушв), изу (узу), жилур (жилир), ухжи (ухди), куку (кюкю), гъют1урччим (гъют1рахьим), чу (чи), чви (чве), рачин (ритин) ва гь.ж. 

1) Гафарин сиягь давам ап1инай.

                                   15-пи дарс
§ 18. Историзмйир, архаизмйир ва неологизмйир.

Табасаран ч1алнан лексикайиъ гьамусяаьт яркьуди ишлетмиш даршулайи гафарра алахьуру. Дурарикан бязидар инсанарин арайиъ зат ишлетмиш ап1ури имдру вая ц1ибт1ан имдру шей’арихъди аьлакьалу ву.


Ч1алнаъ зат ишлетмиш ап1ури имдру, чиб тарихдиз гъушу гафариз историзмйир к1уру. Гафар тарихдиз гъягъюб чпи улупурайи мутмйир арайиан терг хьупахъди аьлакьалу ву. Табасаран ч1алнаъ историзмйир асас вуди аьраб ва фарс ч1алариан дуфнайидар ву. Бязи историзмйир хусуси табасаран ч1алнандарра ву. 


Амма саб бязи гафари улупурайи мутму учв уьмриъ имишра, думу улупурайи гаф учв кюгьне шулу ва дидин йишв’ин  гизафси жара гаф ишлетмиш ап1уру. Мицисдар гафариз архаизмйир к1уру. Месела: деллег (парикмахер), аьзархана (больница) ва гь.ж. 


Гафариан рябкъюрайиганси, архаизмйирикан гизафдарин йишв урус ч1алнаан гъафи гафари бисура. 


Аьхиримжи вахтари табасаран ч1алназ лап кьанди удуч1ву гафарра гъюз хъюгъну. Мицисдар ч1алнаъ ц1ийиди арайиз гъюрайи гафариз неологизмйир к1уру.


46-пи илч1ихуб. Предложенйириъ архаизмйир ва историзмйир дагну, дурар кидик1ай. 

Гъваарилан исина нукрарин к1ул’ина гъванар т1ирхуйи (М.Х.) Наибдин кьяляхъди къайдасузди гъулан кавха, диванбеги ва сагъди имбу нукрар диш гъахьнийи (М.Х.). Жвуми мистан минарайиин  луфар ришвурайи.

 –Эй, инсанар! Царин наибрин кьувватнахьан ихь къаршувал уьбгъюз шулу, амма халкь ккагъуз шлуб  дар. (М.Х.). 


«Гьамус му адмийирик кайиб аьгъю ап1арза», -к1ури, хулаз гъафибси, думу, чаз айи бухара бачук1 улубк1ну, марцци ц1ийи чуха хъабхьну, арсран ч1ул гъидибт1ну, гамшин лиъдин шаламарра алахьну, хъана сумчриз гъушну. (Халкьд.).


47-пи илч1ихуб. Гафарин диктант. Улупнайи неологизмйир кади предложенйир дюзмиш ап1инай: электровоз, диссертация, лекция, неологизм, космос, космонавт, космонавтвал, к1ак1начи, к1ак1начивал, гагаринчи, компьютер, кассета, телевизор, зегьметчи.


а) Гафар давам ап1инай.

         б) Космосдикан саб биц1и ихтилат дюзмиш ап1инай.

16-пи дарс.


              Ч1ал ккат1абццуб. Ахтармиш ап1бан ляхин.



                                  Дадайикан гаф.

Дадайикан вуйи фикрар узуз варит1ан гирами фикрар вузуз. Дугъу узу ликриин гъахьиси, ч1атна адаунзу, чру багъдиз, хъасин хяраз, хут1лиз, ярквраз хъади гъушунзу. Дугъу к1уйи: «Гьаму мяхъву. Гьамрар урхьар ву. Хъа му кьут1 ву – меъли кьаб, уву бадали кивунча». Дугъу узуз рякъюн ук1’инди т1уб’ан гъябгъюрайи ифи дебккуз аьгъю гъап1унзуз. Рябкъюз, гъавриъ ахъуз, фикир ап1уз аьгъю гъап1унзуз. Дярябкъюз, ч1ур дарап1уз, дач1рабк1уз аьгъю гъап1унзуз. Насигьят тувунзуз: «Тямягькарвал мак1ан, фукьан ип1уз шулуш, гьадмукьан гъадабгъ, уву гъип1хъан тмундарра гъюру, дураризра гъибт». Дугъу учу рякъюъ т1аъруган, уьлин парчийихъди, чан камаллу хайир – дюаьйиинди рякъюъ т1ауйи. Дадайихьан гъирагъдиъ хьуб думукьан рягьят ляхин дар. Амма жигьил вахтари ухьу вари сабси дидин гъаври шулдархьа. Узура ц1иб кьандиси дидин гъаври гъахьунза. 


Ихь дадйирин кьисмат хусусиб гъабхьну. Жиларихъди сабси дурар ц1ийи уьмур бадали женгариз гъушну, дурарихъди сабси думу ц1ийи уьмур яратмишра гъап1ну, ва гьаддиз дурар чпиин зегьметнан баракаллу уьмриин гизаф шад ву (Журн.)


1. Гафарин ва гафарин ибарйирин зиин ляхин. Насигьят, тямягькарвал, камаллу, хайир – дюаь, кьисмат, уьмур яратмиш ап1уб, баркаллу зегьмет.


2. Диктантдин гъалат1арин зиин ляхин.


3. Хулаз ляхин. «Йиз дада» - сочинение яратмиш ап1уз.

                                                      17-пи дарс.
§ 19. Фразеологияйин гьякьнаан гъаврикк ккауб. Фразеологияйин ибарйир.

Гафар предложенйириъ гафарин ибарйириз сат1и шулу. Гафарин ибарйир кьюб жюрейиндар шулу: азаддар ва дурумлудар. Месела. Лисунган мани мик1 хъиву к1уру предложениейиъ 3 ибара а: мик1 хъиву, лисунган хъиву ва мани мик1. Гьаму ибарйириъ айи гафарикан гьарубдин к1ул’инди гъавриъ ахъуз шулу ва дурар чиб гьаму ибарйириъ айи гафарилан гъайри, жара гафарихъдира рягьятди ишлетмиш ап1уз шулу, месела: мик1 к1уру гаф – мич1ли мик1, зил мик1, явши мик1 ва гь.ж. Мицисдар ибарйириз азад ибарйир к1уру ва предложениейиъ дурарикан гьаруб к1ул’инди предложениейин член вуди шулу. (Лисунган мани мик1 хъиву.)


Эгер ухьу Эрзи машнаан лизи мяхси гъаши к1уру предложение гъадабгъиш, мушваъ лизи мяхси к1уру дурумлу, жара ап1уз даршлу ибара а. 


Мицдар дурумлу, чиб жара гъап1ган, чан мянайин сабвал дигиш шлу ибарйириз фразеологияйин ибарйир вая фразеологизмйир к1уру. Лексикология илимдин гьамцдар ибарйирикан улхру цирклиз фразеология к1уру. Фразеологизмйир фразеологияйин словарариъ тувра.


48-пи илч1ихуб. Исихъ тувнайи предложенйириъ айи азад ва дурумлу ибарйир жа-жаради дунариъ дик1ай.


1. Хьадан мягьсулари гъюр хъап1райи.   2. Жилир шлури муртдиъ имиди ц1ив ап1уру (Халкьд.).    3. Жугьуд ялхъванра кади ужу ву (Халкьд.).  4. Гъап1ури ип1ур, дарап1ури дирип1ур (Халкьд.). 5. Гъийин ляхин  - закурин дяхин (Халкьд.). 6. Ул гат1абхьну ихь чюллериз гъилигган, чру мяхмри ккеркну гюрчег рябкъюра (Б.Р.).


49-пи илч1ихуб. Исихъ хъайи фразеологияйин ибарйир кади предложенйир дюзмиш ап1инай.


Дархи баб, ярхи гарччил, улин ниниси, ул – улик ктривуб, гъюнаригъ гъюч1вуб. 


1. Табасаран халкьдин мисалар давам ап1инай. Гафар аьгъю биц1и… Хал сифсиб гъабшиш, душваъ сифан урхъаркьан… Гафназ дирбаш, ляхниз… Фукьан т1ул ит1ибк1иш, гьадмукьан … Аьгъю дархьуб аьйиб дар, аьгъю дарап1уб… Аьйиб к1арчар алиб…


(кьун, ляхнар шул к1ур, угъраш, аьйиб ву, ниъра шулу, шулдар.)

3. Халкьдин мисалар уч ап1инай, дурар тетрадиз кидик1ай.

18-пи дарс

§ 20. Фразеологияйин ибарйирин жюрйир.
Фразеологияйин ибарйирин дурумлувал, яна дурариъ айи гафар чиб – чипхьан жара ап1уз дархьбан дережа, гьарган сабсиб шулдар. Чпик кайи гафарин арайиъ айи аьлакьалувалин дережайиз лигну, фразеологияйин ибарйир швнубсаб жюре шулу. Аьдатнан фразеологияйин ибарйирин мяна, чиб к1ул’инди гъадагъишра, дудубгнади шулдар. Месела: синбар хътирчуб, бабан бай ва гь.ж.

Амма гьацдар фразеологияйин ибарйир аки, дурариъ айи гафар чиб – чипхьан жара гъап1иш, дурарин мянайин гъавриъ ахъуз шулдар. Мицисдар, чиб лап сигъди аьлакьалу вуйи гафарикан ибарат вуйи ибарйириз идиомйир к1уру. Мисалар. Кьюркьлин ц1а, дегь замана, ху ап1уб ва гь.ж.
Дюзмиш духьнайи терминарра фразеологияйин ибарйирин саб жюрге ву: гъвандин ритин, чвлин тум, кьялан школа ва гь.ж. 
Абйирин гафарна мисалар фразеологияйин ибарйирикан гьисаб шула. Месела. Аьжализ мажал шулдар. 

Фразеологизмйир В.М. Загьировди дюзмиш дап1найи фразеологияйин словариъ улупна.
50-пи илч1ихуб. Исихъ улупнайи фразеологияйин ибарйирин мяна ачухъ ап1инай, дурар кади предложенйир дюзмиш ап1инай. 

Акв дярябкъю к1ирихъ, юк1в улубкьуб, ич1и к1ваинди, кьяляхъ руг хъади, ушв гьибтуб, жугьуд ялхъван, заварихъ хъергрур, сифсиб хал, т1ул ит1ибк1уб.
51-пи илч1ихуб. Абйирин мисаларин мяна ачухъ ап1инай. Учвуз аьгъю абйирин мисалар дик1ай.

1. Ишуз ккун гъабшиш, сакъур ул’анра нивгъ удубзуру.

2. Ич1 гъап1ур, ич1аъ ахъур.

3. Ихтилатра ихтилатчийиз гъилигуб шулу.

4. Ип1ру –ухруган жилар, лихруган набалугъ баяр духьну ккундар.

5. Инсандиз маргълит1ан, гафну гизаф иццру ап1ур.


а) Абйирин мисалар ишлетмиш ап1ури, «Йиз аба» темайин ихтилат бик1ай.




                                 19-пи дарс 

§ 21. Табасаран ч1алнан словарар. Дурар дюзмиш

 ап1бан къайдйир.
Гьарсаб ч1алнан лексикайин девлетлувал жюрбежюр словарариъ тяйин ап1уру. Чпин вазифйириз дилигну словарар швнубсаб жюрейиндар шулу: гафарин гъаврикк каърудар; гафар, фици арайиз гъафидар вуш, улупрудар, кьюб ч1алнандар, терминариндар, орфографияйиндар (гаф дюзди бик1бан), фразеологияйиндар ва гь.ж.

Табасаран ч1алназ вари жюрейин словарар а. Гафарин гъаврикк ккаъру (толковый) словарь Б.Г.-Гъ. Ханмягьмадовдина, Ким Шалбузовдин «Табасаран ч1алнанна урус ч1алнан словарь» 2001-пи йисан Москвайин «Илим» чапханайиъ адабгъну. Орфографияйин словарь (дюзмиш гъап1дар: Гь. Гьяжиев, Б. Гь.-Къ Ханмягьмадов), школйириз вуйи табасаран ч1алнанна урус ч1алнан словарь (Гь. Гьяжиев), табасаран ч1алнан терминарин словарь (Къ. К. Къурбанов ва И.Р. Гьясанов), школйириз вуйи урус ч1алнанна фразеологияйин словарь, табасаран ч1алнан омонимарин словарь (кьюбибра В.М. Загьировди дюзмиш гъап1ну).
52-пи илч1ихуб. Словарарикан мянфяаьт ктабгъуз, яна дурар ишлетмиш ап1уз аьгъю ап1уб.

1. Орфографияйин словарин кюмекниинди гафар агуб (деккуч1имир, кавха, хабар, рягьимлу, бахча, аьзият, ачарчи, аьдалатлу, дакьат.

а) Гьаму гафар предложенйириъ дюзди ишлетмиш ап1уб.
53-пи илч1ихуб. Табасаран ч1алнанна урус ч1алнан словарин кюмекниинди гьаму гафарин мянйир ачмиш ап1инай.

Абад, аба, ариш – вериш, аркбан, гирами, гиргилагъаж, жумарт, китабхана, пуб, пягьливан, убжуб, экзамен, экскурсия, эл ва гь. ж.

1) 10 гаф чпин мянйирра хъади словарикдиан тетрадариз кидик1ай.

2) Табасаран ч1алнан словарарикан учвуз аьгъюб бик1биинди кидибтай.

20-пи дарс.
§ 22. Стилистика ва ч1алнан культура. 

Стилистикайинна ч1алнан культурайин гъаврикк ккауб.
Ч1алнаъ айи гафар жа-жара дюшюшариъ жюрбежюр саягъарниинди ишлетмиш ап1ури шулу. Гьаму саягъниинди ч1алнаъ чпиз стиль к1уру сабшвнуб жюре арайиз гъюра: халкьдин улхбан стил, ва бик1бан (китабдин), ч1алнан канцелярин кагъзарин, публицистикайин, илимдин ва эдебиятдин (яна художествойин литературайин) стилар. 

Бязи гафарна гафарин ибарйир, ч1алнан хусуси вуйи жигьатариъ (улхбан ч1алнаъ, илимдин ч1алнаъ, бик1бан кагъзариъ ва гь.ж.) гизафси к1ул’инди вуйи тясирлувал хъади шулу. Ч1алнан илимдин гьамцдар жюрйириккан, яна стиларикан вуйи пайназ стилистика к1уру.

Улхбаъ ва бик1баъ гьаму стилар, ктибтурайибдин мянайиз дилигну, дюзди уьрхбаз ва гафаринна келимйирин дюз вуйи формйир ва гъурулушар ишлетмиш ап1ури  хьувализ ч1алнан культура к1уру.
54-пи илч1ихуб. Гьарсаб стилин гафар дюзди тяйин ап1ури, сиягь давам ап1инай.

1.     Халкьдин улхбан стиль: байк1а, дажи, кач, фана йихь…

2. Илимдин ва китабарин хусуси терминар: уьмуми, махсус, существительное, наклонение, вахт, кас, кьадар… 

3.    Канцелярин стиль: шагьадатнама, акт, къайд ап1уб, мажбурнама… 

4.    Газатарин публицистикайин ч1алнаъ: мухбир, макьала, интервью… 

5.    Художествойин эсерариъ: гюлишан, гьяйбатлу, гюзел, алагюзли, назнази, мубараклу…


55-пи илч1ихуб. Тувнайи текстарин стилар тяйин ап1инай, текстар кидик1ай.


1.       Магьа фагьмиъ



Абхъну айиз гъи гьарай – 



К1ваъ суалнан



Ничхир дубхьна сикинсуз.



Суал – ничхир,



Узу гьялак ап1урай,



Тяди кади



ТIибха, бахтлу ибшриву. (Аь.С.).

2. Расписка
Узу, Аьлиев Аьлди, университетдин завхоздихьан 15 лапатка, 10 газу, 4 дурхин гъадагъунза ва саб гьяфтайилан дурар дудругди кьяляхъ тувуз мажбур вуза. 

Ноябрин 20-пи йигъ, 2005-пи йис.

3. Ч1алнан культура уьбхбан бадали инсанди лексикайикан, фонетикайикан, морфологияйикан ва синтаксисдикан мянфяаьт ктабгъуру, бабан ч1алнан гьарсаб стилин, жюрбежюр нугъатарин башкъавалар ишлетмиш ап1уру.

4. Мялум вуйиси, пис аьдатарин алчагъ терефдрари лезгйирин шаир Кьючхюр Сяиддин улар адагъну, къумугъарин шаир Ирчи Къазакъ Сибириз алдаъну, аварарин шаир дишагьли Анхил Мариндин ушв кпирхну, хъа Мягьмуд мурччвхъан йивну гъак1ну, даргйирин шаир Уьмран Батирай гашу йик1уз гъитну, лакарин шаир дишагьли Курклийиан вуйи Шаза багъри ватандихъ мягьрум дап1ну, яд уьлкйириз ут1урккну.

5. Гъи узуз ич хут1лихъ хъайи жихрин гьаркан ихтилат ап1уз ккундазуз. Увуз, белки, думу фициб: гъяниб, дашсана ч1уруб вуйин, к1ури гьерхузра ккунди ашулвуз. Ав, гьациб суалра гьякьлуб шулу, фицики «жихрин гьар» гафариан дидин жюре аьгъю ап1уб читин ву. Асла аьгъю ап1уз шулдар гъапишра, гъалат1 шулдар. Хъа му жихрин гьар гъяниб ву гъапиш, узу гъалат1 шулу, аьхю гъалат1, гьаз гъапиш узуз думу фукьан гъяниб вуди ккун гъабхьишра, дидкан гъяниб шулдар. Хъа ч1урубра ву к1уз ккунди адарзуз.

а) Гьарсаб стилиз текст дабгну, кибик1ай. 






21-пи дарс.

§ 23. Фонетика. Фонетикайин ва графикайин уьмуми гъаврикк ккауб.
Ихь ч1алназ кьюб къайда а – улхбан – ва бик1бан. Улхбан ч1ал гьар вахтна бик1бан ч1алт1ан зина ву, гьаз гъапиш бик1бан ч1алнан вердиш’валар, бажаранвалар улхбан ч1алналан асиллу шула. Гаф дюзди бик1бан къайда аьгъю ап1айиз, гаф дюзди пубан, фицдар сесерикан арайиз дуфнайиб вуш аьгъю дап1ну, хъасин сеснан ишара лишан бик1баъ улупну ккунду. 

Гьарсаб гаф сесерикан ибарат ву. Месела: гъаз к1уру гаф шубуб сеснакан (гъ, а, з), лизи – 4 сеснакан, халачи – 6 сеснакан ибарат ву. Эгер ухьу гъаз к1уру гафнаъ а сеснан йишв’ин у сес дивиш, жара гаф арайиз гъюру: гъаз – гъуз, хъа кьюбпи гафнаъ з сеснан йишв’ин м сес дивиш, хъанара жара мянайин гаф гъюру ва гь.ж.

Чиб гафнан мяна дигиш хьупахъди аьлакьалу вуйи гьамцдар сесериз фонемйир к1уру, хъа дурар аьгъю ап1ру илимдиз фонетика к1уру.

Сесер ухьу бик1баъ  гьярфариинди улупурхьа. Сесер ухьу ушвниан адаурахьа ва ухьуз дурар ерхьурахьуз, хъа гьярфар дик1урахьа ва дурар рякъюрихьуз.

Бик1баъ сесер улупру ишарйирин – гьярфарин гьякьнаан вуйи илимдиз графика к1уру.
56-пи  илч1ихуб. Текст кибик1ай. Гьарсаб гафнаъ швнуб сес аш, улупай. 
                                            Ушвурикар.
Кьюрдун ц1иижан шубуд гъапи йигъ вуйи. Аьхъювалин зегьметнаан ч1атинди удуч1вну нефес хътабгъуб читин вуйи. Хулариан удуч1вну ихтилат –сюгьбатназ кючейиъ деуз аьхълушну гъитруси дайи. Гьамци вушра гъулаъ сумчрар хьпанди вуйи ва кьюбиб терефаринра гьязурвалар гъягъюрайи, сумчрар ккергънайи хулариъ шадвал ади, гьарди чпин гъайгъушнар зигурайи. Хайир – шейир к1ули гъабхурайидар чпин шадвалин, кьюрдун му аьхъюваликан хабар дарди, хьадан адмийирси т1ирк1урайи. Кьюбиб сихларизра гужли мирасар ади, му мирасарра сумчрариъ иштирак вуди, гьязурвалар гужли шулайи (Б.М.).
57-пи илч1ихуб. Улупнайи сесер ва сеснан гьярфар ишлетмиш ап1ури, шлубкьан гизаф гафар дюзмиш ап1инай, дурар дик1ай.

(гъ, б, ю, д, р). Чешне: гъюб, гъюр, гъюд.

(кь, гъ, р, ю, д); (кь, у, х, р, а, л, гъ); (у, б, ш, гъ, у, л).

58-пи илч1ихуб. Улупнайи гафариъ ачухъ вуйи ва ачухъ дару сесерин гьярфар улупай.

Уьзур, девлет, гъир’ят, намус, залум, закур, кьюрд, хюл, аьзар, гьяракат, эзбер, беъли, эмир, яркур.

а) 10 предложение дюзмиш ап1инай.

б) Язна, гъир’ят гафарин фонетикайин разбор ап1инай.

                               22-пи дарс.

§ 24. Ч1алнан сесер арайиз гъювал. Улхбан гьендемар.
Сесеср арайиз гъюруган ишлетмиш ап1ру асас гьендемар сеснан дамарар, мелз ва к1вант1ар ву. Мурар активвалин ч1алнан гьендемар гьисаб шула. Табасаран ч1алнаъ пассиввалин  ч1алнан гьендемарра а: ушвнин гъваъ ва силбар.

Ч1алнан сесер инсандин улхбан гьендемарин кюмекниинди арайиз гъуру. Ухьу зиихъ ктуху ч1алнан гьендемарилан гъайри улхбан гьендемарик гъурдлар, кьаркьар, дюд, ушвнин ва хъюхънин бушлугъар кахьра.
Сес арайиз гъюруган, сифте гъурдлариан гьава адап1урхьа ва кьаркьриан зина думу дюдниз удубч1вуру. Дюдниъ сес арайиз хру табар (сеснан дамарар) а, хъа  дурарин кьялягъ сеснан ара гъя. Хъа табар дизигну дюч1юкьнайиган, гьава гуж дап1ну дурарин кьялгъян гъют1убччвуру. Мидира ухьу чаз дих к1уру сес арайиз хуру.
59-пи илч1ихуб. Улхбан гьендемар хъайи-хъайибси  кудухай ва дурар дик1ай. Ч1алнан сесер сифте наан яратмиш шула? Дурари сесер фици яратмиш ап1уру? 
60-пи илч1ихуб. Сесер яратмиш хьувал мисалариинди тасдикь ап1инай.
                   Яратмиш ап1бан диктант.
1. Маргъ, табушв, гъван, хал, хюни, к1ари, бай, риш, ц1а, гьар, ук1, ахуб, жаргъуб, лигуб.

2. Сурат, гьунар, дуст, десте, тики, тула, чайдан, ранда, фил, шахт, салам, аькьюл.

а) Дихнан сесер улупай.

б) Фишфишнан сесер улупай.

в) Гафар ишлетмиш  ап1ури, предложенйир дюзмиш ап1инай.

 г) Кьисмат, муштуллугъ, хажалат, эгьемият, аьгьвалат – гафарин  мяна ачухъ апIинай, дурар кади предложенйир дюзмиш апIинай.
23-пи дарс

§ 25 Сесер ва гьярфар. Алфавит.
Сесра ч1алнан аса паярикан варит1ан биц1и уьлчме ву. Амма сеснахъ чан к1ул’инди вуйи мяна хътар. 

Ч1алнан сесер бик1баъ хусуси  шарт1нан ишарйириинди – гьярфариинди улупуру. 

Гьаци вуйиган сесер ухьу ушвниан адаурахьа ва ухьуз дурар ерхьурахьуз, хъа гьярфар к1уруш, ухьу дик1урахьа ва дурар ухьуз рякъюрахьуз.

Кьабул дап1найи тартибнаъди ерлешмиш дапIнайи гьярфариз алфавит к1уру. 

Табасаран ч1алнан гьамусяаьтдин алфавитдиъ 46 гьярф а. Гьар гьярфназ чан ччвур а.

61-пи илч1ихуб. Табасаран ч1алнан алфавит к1ваъланди йипай. Гьярфар тувнайи къайдайиъди гафар дик1ай.

Аба, аьлим, багьна, ваз, …

62-пи илч1ихуб. Гафар алфавитдин къайдайиъди ерлешмиш ап1инай. 

Шаир, Салам, гъатху, лигуб, ц1аруб, саб, кьюб, варж, ушвхъяр, гвар, мярх, аькьюл, сабур, инсан, гьязур, ихтияр, остров, глобус, существительное.

63-пи илч1ихуб. Улупнайи гафариъ сесерин гьярфар тяйин ап1инай.                                                                                                       

                                                Чвул.                                                                                                    Дуфну хъубкьна девлетлу чвул, Ухьуз дидихь гьарсаб савкьат хьа. Гьарсаб йимиш, гьарсаб мягьсул, гьаржюрейин бегьер хура.

Чвну ихь юрдариъ табиаьтра дигиш шулу. Ихь багълариъ ва чюллериъ ук1ар – к1ажар гъатху шулу.

Чвлин вахтари ухьухьра чюллериъ гизаф шулу тахилар.

а) Ихтилат давам ап1инай.

24-пи дарс.

§ 26. Ачухъ сесер. Ачухъ сесер бик1баъ улупуб.
Ч1алнаъ айи сесер дихнаканна фишфишнакан вая дурарикан сабунубдикан арайиз гъюру. Чиб ялгъуз дихнакан ибарат вуйи сесериз ачухъ сесер к1уру. 

Ачухъ сесер адаъруган, гьава ушвниан рягьятди, саб манигъвалари чаз алалабхъди удуч1вуру.

Табасаран ч1алнаъ айи 46 гьярфнакан 12-диз ачухъ сеснан гьярфар к1уру: а, аь, е, ё, и, о, у, уь, ы, э, ю, я.

Табасаран литературайин ч1алнаъ 9 ачухъ сес а: а, и, э, у, о, ы, аь, уь. Аьхиримжи гьярфну табасаран ч1алнаъ 2 сес улупура: к1вант1арин ва к1алхандин.

Гьаму асас 9 ачухъ сес улупурайи 8 гъярфналан гъайри, табасаран алфавитдиъ 4-сан ачухъ сеснан  гьярфар а: е, ё, ю, я. Мурариз йотламиш дап1найи гьярфар к1уру, фицики дурари й (йот) сес гъушмиш духьнайи а, у, э, о, аь, уь сесер улупуру.

Табасаран ч1алнан ачухъ сесерин таблица
	Мелзнан

гьял
	Улхьан жерге

(назук сесер)
	Кьялхъян жерге

(гъалин сесер)

	
	лабиалар
	лабиал дарудар 
	лабиалар
	лабиал

дарудар

	Заан гьял
	уь, уь’
	и
	у
	ы

	Кьялан гьял
	
	э
	о
	

	Асккан гьял
	
	аь
	
	а


65-пи илч1ихуб. Ачухъ сесерин тяриф ап1инай.

Аьба, аьбаси, аьгъдрувал, аьгь’валат, аьдалат, Экбер, эзбер, уьлке, уьмур, убрушв, ушвурук, выставка, Европа, ёлка, яягъ, язна, аьрш, аьшкь.
66-пи илч1ихуб. Йотламиш дап1найи гьярфари фицдар сесер улупураш, бик1баъ улупай.
                                          Вичар.
Политикайин дарс вуйи. Доскайик кебхнайи дюн’яйин картайин багахь дийигьну, капитан Бугаевди деънайи эскрариз Вьетнамдикан ихтилат ап1урайи.

Саб дупну раккар арццу ва душвгъян пилотка гъит1ибгъу.

- Юлдаш капитан, хай шулин?

- Ав, фу хабар ву, курсант Зюкин? 

Классдизди уч1ву эскри честь тувну гъапи:

- Курсант Расуловдиз замполитди чахьна дих ап1ура.
Деънайидар аьхиримжи столихъ хъайи к1ару ч1арар али эскрахьинди илт1ик1у.

-Гъарах, курсант Расулов, - гъапи капитанди гьаз-вуш ухьт алдабхьну. (Ю.Б.) 

а) о сеснакан фу пуз шулу?
66-пи илч1ихуб. Тувнайи гафариъ айи ачухъ сесер тяйин ап1инай ва таблицайин кюмекниинди дурарин разбор ап1инай.

Юнус, Оля, аькьюл, аьяндар, ягълухъ, ярашугъ, яягъ, уьрдег, уьж, месэла, ерси, йисир, заём. 

25-пи дарс.

Ч1ал ккат1абццуб. Изложение (ккат1абццу план).

Бажаранлу шаир
Михаил Юрьевич Лермонтов 1814-пи йисан 3-пи октябриъ Москва шагьриъ бабкан гъахьну. Шубуд йис гъабхьиган, думу дадайихъ мягьрум гъахьну. Дада йик1балан кьяляхъ бабу биц1и Миша гагайихьан гъадагъну чахьна гъурхну. Лермонтов байвахтнахъанмина ихтилатариин, мяълийириин юк1в алир вуйи.

Жюрбежюр эсерар дик1балан кьяляхъ М.Ю. Лермонтовди 1937- йисан «Шаирин аьжал» к1уру шиир гъибик1ну. Диди шаирин ччвур варидиз машгьур гъап1ну. Шиир, сари – сарихьан кпик1ури, жиниди хил’ан хилиз гъябгъюри гъабхьну. Дидиъ Лермонтовди А.С. Пушкин гъак1ир фуж вуш, улупура. Гьамци вари Россияйиз аьхю шаир Пушкин паччагьдин гьюкумдиз къаршу хьувал ва гьаддиз гьюкумдрари футнайиинди думу йик1увал мялум шулу.

Халкьдиз шаир гизаф ккун гъахьну, амма хилиъ гьюкум айидар – паччагь ва чан багахьлуйир хълу ац1найи. «Му шиир революцияйихьна дих ап1уб ву», - к1ури гъахьну дурари. М.Ю. Лермонтов дустагъ гъап1ну. Хъасин машгьур шаир дяви гъябгъюрайи Кавказдиз алдаънийи. 

Кавказдин табиаьтди шаир гьяйран гъап1нийи. Думу гюрчегвалин тясирнаккди шаири гизаф ц1ийи эсерар гъидик1ну. Мушваъ думу декабристарихъди таниш шулу. Паччагьдиз къаршуди удуч1ву декабристарин фикрар, хиялар Лермонтовдизра гизаф багахь вуйи.

М.Ю. Лермонтовдин эсерариъ чан девир, думу деврин инсан, дугъан фикрар, мурад – метлебар улупна. Дурари инсанариз азадвал бадали женгназ дих ап1ура. «Мцыри» к1уру эсериъ дугъу азадвал адру уьмурт1ан аьжал ужу ву к1уру фикрихъна хура. Лермонтовди учв халкьдин терефдар вуйиваликанра ачухъди гъапнийи. Паччагьдин вахтна гизафдари мицдар чпин фикрар жиниди уьрхюйи.

Машгьур шаир ачухъди пуч ап1увал хил’ан дяргъру паччагьди футнийириинди, аьмлиинди думу арайиан адауз кьаст ап1уру. 

Гьамци 1841-пи йисан Мартынов к1уру офицер дугъахъди гъярхьуз гъитну. Пятигорск шагьрин багахь Мамук к1уру дагъдик дуэль гъабхьнийи. Дуэлиъ Лермонтовди чан ислягьвал улупури, тапанчи завузди гъазабгнийи. Мартыновди, багахьна дуфну, шаирин мухризди гюлле гъивнийи.

М.Ю. Лермонтовдин эсерар гьарган ихь арайиъ гъузди. Дурар гъира варди ккунивалиинди урхура.
Читин гафар ва ибарйир: мягьрум хьуб, машгьур, гьяйран ап1уб, кьаст ап1уб, дуэль.
I. Эсер тясирлуди урхуб.
II. Суалар диври, дурариз яркьуди жавабар тувуб.

1. М.Ю. Лермонтов фила ва наан бабкан гъахьнийи.

2. Лермонтовдин байвахт фициб гъабхьнийи.

3. Дугъу «Шаирин аьжал» шиир шликан гъибик1нийи?

4. М.Ю. Лермонтов паччагьдин гьюкумдиз гьаз къаршуди гъудужвнийи?

5. Машгьур шаир Кавказдиз гьаз гъаънийи?

6. «Мцыри» к1уру эсериъ шаири фу бик1ура?

7. Шаирин аьжал фициб гъабхьнийи?

8. Лермонтовдин эсерар ихь арайиъ гьаз гъузди?

           III. М.Ю. Лермонтовдикан, учвуз аьгъю жара мялуматарра ишлетмиш ап1ури, ккат1абццу план дюзмиш дап1ну, изложение бик1ай.

26-пи дарс

§ 27. Ачухъ дару сесер.
Чиб дихнаканна фишфишнакан вая ялгъуз фишфишнакан ибарат вуйи сесериз ачухъ дару сесер к1уру. Ачухъ дару сесер ушвниан адаъруган, гьавайин улихь, мелз айи гьялну арайиз хурайи, жюрбежюр манигъвалар гьахьру. Мицисдар манигъвалар улихь гьахьу вахтна, гьавайи дурар жара ап1уру, мелз зиин али силбарик кубк1ру вая гьавайин улихь уьлч1юкьнайи к1вант1ар гьахьру. Гьамцдар дюшюшарин натижайиъ жюрбежюр фишфишар аьмалназ гъюру.

Табасаран литературайин ч1алнаъ, урус ч1алнан гафарикди гъафи щ сесра кади, вари 56 ачухъ дару сес а.

Мурар гьап1рудар ву? 1. Ухьу кудухнайи 33 ачухъ дару сеснан гьярфариинди 36 сес улупура, фицики г, з, ж гьярфари кью-кьюб ачухъ дару сес улупура.      гаргар (г) – гаргар (гг)

                 зав (з)  -  заз (дз)

                жилир (ж)   -жакьв (дж)

       2. 5 сес асас гьярфар кьюжал ап1биинди улупура: кк, пп, тт, цц, чч.

3. 15 сес алфавитдиъ айи асас гьярфарихъ в хъап1биинди улупура: шв, жв, чв, ччв, ч1в, гъв, гв  ва гь.ж.

67-пи илч1ихуб. Ачухъ ва сесер ачухъ дару сесер улупурайи гьярфар улупай.

Урусатдин машгьур шаир Пушкин  Пущкиндин дуст гъахьну. Щепкиндиан шубар шурана Маша Уьру площаддина гъафнийи ва Кремлийин хядариз тамаши гъап1нийи. Му площаддиина гъяйиз кьюрид шубарра ужуди гьязур гъахьнийи. Щеткайихьди туфлийир марцц гъап1нийи, машар гъижик1нийи, кушар гъужвурхнийи.

                                                            (Журн.)

1. Урус ч1алнаан табасаран ч1алназ дуфнайи щ сес ч1алнаъ фила ва фици ишлетмиш ап1уру?
68-пи илч1ихуб. Жара дап1найи гафариъ ачухъ дару сесер улупай.

                            - Наана, нир, жабгъурава,

                             Гьялак дубхьну, 

                                                 каф ут1убччвну мандвариз?




      Гъарзуз фикир туврадарва

                             Улихь гьабхъу.

                                          Яв кьаст фу ву?   Гъабч амриз?

                             - Йиз кьаст? – гьюлиз рубкьуб.

                                                           Анжагъ

                             Гьадушваъ йиз рябкъюразуз аьхю бахт.

                             Гуч1уразуз, 

                                             Бисну гъирагъ

                             Гъузуз йиз штар, 

                                             Балгуз дархьи гьюлин тахт.

                                                                                    (Ш.Ш.)
69-пи илч1ихуб. Гъядахьнайи ачухъ дару сеснан гьярфар гъяъри, кибик1ай. Гьарсаб гафнаъ швнуб сес ва швнуб гьярф а?

Чир…ар, жа…ар, кквер..елай, яр…рар, гъвар…, му…ур, маш…ар, йи…ар, гъуду...уб, дугъу…уб.
70-пи илч1ихуб. Гафар ва гафарин ибарйир ишлетмиш ап1ури сочинение бик1ай.
                              «Йиз ккуни гъул»
Ахсрар ккивра. Табиаьт уягъ шула. Ничхрари мукьмар йивура. Ккуккум. Пази. Гвач1индин гюрчегвал. Ригъ гьудубч1ву. Дюн’я нурлу хьуб. Гъулан гьяйбатлувал. Гъул ерлетмиш хьуб. Гъул ккундузуз.
27-пи дарс.

§ 28. Дихнан ва фишфишнан ачухъ дару сесер.
Ачухъ дару сесер асас вуди гьамцдар жигьатариз лигну жара шулу:

1. Чиб арайиз гъюбаъ дихну ва фишфишну иштираквал ап1баз лигну; 

  2.    Чпин арайиз гъюбан саягъназ лигну; 

  3.    Чиб арайиз гъюрайи йишваз лигну.
I. Чиб арайиз гъюбаъ дихну ва фишфишну иштирах ап1баз лигну, вари ачухъ дару сесер кьюб йишв’ина пай шула: 


1) Дихнандар (сонантар) ва


2) Фишфишнандар (шумнийир).


Сабпи сесерикфишфишт1ан дих артухъ кади шулу, кьюбпидарик дихт1ан фишфиш артухъ кади шулу вая дурар ялгъуз фишфишнакан ибарат вуди шулу.


Дихнан сесер табасаран ч1алнаъ 4 ву –м, н, р, л. Вари миди вуйи ачухъ дару сесер фишфишнандар ву.
II. Чиб арайиз гъюбан саягъназ лигну фишфишнан ачухъ дару сесер 3 йишв’ина пай шула:


жуфт сесер (б, п, д, т, ва гь.ж.);


спирантар (в, ф, с, г, з, ж ва гь.ж.);


аффрикатар (ц, ч, [дз], [дж] ва гь.ж.).
III. Чиб арайиз гъюрайи йишваз дилигну, ачухъ дару сесер асас вуди 4 йишв’ина пай шулу:


к1вант1ариндар,

мелзнандар,


к1алхандиндар ва 


дюдниндар.
71-пи илч1ихуб. Текстнаъ дихнан ва фишфишнан сесер улупай, дурар чиб-чипхьан фтиинди жара ап1ураш, йипай. 
                     Хьадан хябяхъ
Кут1убшвура хьадан йигъ,

Деъназа дагъдин хабахъ.

Ригъ жин шула ич гьаригъ, 

Йиз гъулаъ убч1вра хябяхъ.

Авадан йигъаз гъийин

Бахш дап1найи гъварчнаан

Аьхиримжи мяълийир

Жакьвари к1ура увкан.

Гьебграйи йигъун улар

Ургури гъулак карсна.

Ва ктирчурайи ц1юмгълар

Са – сабди завуъ арсра. (Аь.Аь.).

72-пи илч1ихуб. Табасаран ч1алнан ачухъ дару сесерин схема кибик1ай ва думу аьгъю ап1инай.
I.Сесназ ва думу арайиз гъюрайи саягъназ лигну: 

1. Дихнандар: м, л, н, р.

2. Фишфишнандар (вари 52 сес).


а) Жуфтдар (хъяркьдар): 

-зилдар: б, д, г, гь.
                            нефес хъайидар: п, т, к, кь, хъ, хъв
-лалдар                нефес хътрудар: пп, тт, кк, ккв, къ, къв

                            абруптивар: п1, т1, к1, к1в, кь, кьв, ъ

           б) Спирантар (вари 17 сес): 

-зилдар: в, з, ж, жв, й, гг, гъ, гъв.
-лалдар: ф, с, ш, щ, шв, хь, х, хв, гь

           в) Аффрикатар (ктикьдар - вари 12 сес):

-зилдар: дз, дж, джв
                               нефес хъайидар: ц, ч, ччв.
-лалдар                  нефес хътрудар: цц, чч, ччв.

                                         абруптивар: ц1, ч1, ч1в.

II. Сес арайиз гъюрайи йишваз лигну:
1. К1вант1ариндар (вари 7 сес)

а) ялгъуз к1вант1ариндар: м, б, п, пп, п1.

б) к1вант1аринна силбарин: в, ф.



2. Мелзнандар (вари 27 сес):



    а) к1ак1нандар: лабиалар: жв, шв, джв, чв, ччв, ч1в; 

                             лабиал дарудар: н, р, л, д, т, тт, т1, з, ж, с, ш, щ.



    б) кьяландар: й, дз, дж, ц, ч, цц, чч, ц1, ч1

    
    в) кьаблиндар:        
                                                             лабиал дарудар:  г, к, кк, к1, гг, хь

                    дерин дарудар             


                                                     лабиалар гв, кв, ккв, к1в.


                  дериндар                     лабиалар дарудар: гъ, х.

                                                           лабиалдар: гъв, хв.
3. К1алхандиндар                    лабиал дарудар: хъ, къ, кь.

                                                   Лабиалдар: хъв, кв, кьв.

4. Дюдниндар: ъ, гь.

73-пи илч1ихуб. Текстнаъ айи фишфишнан сесер жуфтдариз, спирантариз, аффрикатариз жара ап1инай. Ачухъ дару сесерин тяриф ап1инай.

Селиматдин айи-адру бай Рашиддиз чан дада завук кайи хядт1ан, ригъна вазт1ан багьа вуйи. Зайнабатдизра – юк1в улубкьну Рашиддиз швуваз гъафириз ва гьадгъвахъди албагну, дадлу уьмур хъап1райириз – чан сижарин гьюрмат гьарган дюбхну ккундийи. Чан веледдин шад гележег ва хушбахтвал бадали жафа гъизигу Селиматдин маш уларикк ккабхьубси, Рашиддин кефйир ачухъ шуйи ва дугъаз учв, чан дадайин саб жерге фикрари чан – гьамусдин деврин инсандик ц1ийи фикрариз наразивал хурушра, бахтлу бай вуйиганси рякъюйи. Велед бабаз, баб веледдиз шириндар шулу сарун! (П.Кь).

а) Рашиддиз, швуваз, ц1ийи – гафариъ айи ачухъ дару сесерин тяриф ап1инай.

28-пи дарс.

§ 29. Лабиал сесер. Кьюжли ачухъ дару сесер. Нефес хъайи ва нефес хътру  ачухъ дару сесер. Ачухъ дару сесер бик1баъ улупуб.
Мелзнан ва дюднин сесер, чиб аьмалназ гъюруган, к1вант1ар уч хьпаз, уч даргъбаз лигну, лабиалдариз ва лабиал дарудариз жара шулу (тевай. ш-шв, ч – чв, г – гв).

Табасаран ч1алнан вари нугъатариъ лабиалламиш шлу шв, чв, жв, ччв, ч1в имбу дагъустан ч1алариъ лап ц1ибт1ан алахьури шулдар. Му сесериз, чпин арайиз гъюбан хасиятназ лигну, дентолабиал, яна силбарин лабиал сесер  к1уру.

Табасаран ч1алнаъ нефес хътру 5 сес бик1баъ чпин нефес хъайи тахнан сесер кьюжал ап1биинди улупура: пп, тт, чч, цц, кк (ппази, датт, ччил, цци, ккуккум).

Жуфт ва аффрикат сесерикан лалдар, чиб ушвниан адаъруган, фишфишнан гужалвализ дилигну, шубуб йишв’ина жара шула: 
нефес хъайидар: (п, т, к ва гь.ж.)
нефес хътрудар: (пп, тт, кк ва гь.ж.).
абруптивар: (п1, т1, к1 ва гь.ж.).
74-пи илч1ихуб. Текстнаъ нефес хъайи ва нефес хътру ачухъ дару сесер улупай. Лабиал сесер кайи гафар жаради дик1ай ва гьарубдин гъвалахъ чан лабиал дару тахнан сес дибик1ну улупай.

Сад йигъан магазиндин улихьна аьхю шюхъяр айи машин дуфна к1ури, дадана бажи, Инара хъади, жаргъури гьялакди дина гъушу.

Ц1иб вахтналан саб уччвуб уьру рягърягъ али учв лизи йифсиб аьхю датти шюхъра хьади, Ина, шадну жвув-жвувхьан дерккуз даршули, икризди архьу.

- Баб, йиз чиркквлиз лига! – гьарай ипу Инайи.

- Жилиина деебт, - гъапи дугъаз мина хъуркьу бабу. 

Шуру даттуч жилиин дибту. Фу лигурва, даттучри саб лик дац1абкну, тму ликрихьинди илбицну, дивра. (Э.Аь).
75-пи илч1ихуб. Текстнаъ жара дап1найи гафариъ ачухъ дару сесерин фонетикайин разбор ап1инай. Улупнайи схемайикан мянфяаьт кадабгъай.


1. Миржид йис чан яш хьибган, 

        Гьямид шулу абайхьан.

        Сар дада гъузур дугъаз – 

        Чан пай кайи Ригъна Ваз.

        Гьамциб дарвалиъ гъаши

        Гьямидрин гьял шул гъагъи.

        К1ан – к1ул ап1рур адайи,

         Дадара саил вуйи. (М.Ш.)

       2. Дихнан сесер             фишфишнан           ачухъ дару сесер

         (р, м, н, л.)  

	      жуфтдар
	
	  спирантар
	
	  аффрикатар


        зил          лалдар                зилдар      лалдар         зилдар       лалдар    
    
                нефес    нефес   абруп-                                                 нефес        нефес  абруп-     

              хъайи     хътру      тивар                                                 хъайи       хътру    тивар

76-пи илч1ихуб. Текстнаъ айи ачухъ дару сесер 4 йишв’ина пай ап1инай: 1) к1вант1ариндар; 2) мелзнандар; 3) к1алхандиндар; 4) дюдниндар.


Чвну кьарнийир мани уьлкйириз т1ирхуру, хъа хьадукра дурар хъадакну гъюру. Дурар гьюлерилан, дагъларилан гъягъюру. Амма вари ничхрарихьан му ярхи манзилар ккадауз шулдар. Зяиф гъашидар, сюрюйихъан хътахьдар дюрхну ккунду. Урхурайидар, ничхрариз мукьар ап1инай, дурарин гъайгъу зигай! (Газат).

Фонетика жигьатнаан гафнан разбор
   Чешне:                            
Разборин план
1. Гаф. Дюзди бик1уб ва урхуб. Гафнаъ гьярфарин ва сесерин кьадар.

2. Гафнаъ ударение, гаф слогариз жара ап1уб.

3. Ачухъ сесер разбор ап1уб.

4. Ачухъ дару сесер разбор ап1уб.

Бик1биинди вуйи фонетикайин разбор.

Юнýс [йунýс] – 4 гьярф, 5 сес, [йу - нус] – 2 слог, 2 ачухъ сес [у], [у]; 3 ачухъ дару сес [й], [н], [с]. Сабпиб абццу слог, ударение алдруб, кьюбпиб хъябкью, ударение али слог.

      ю [йу] - [й] – ачухъ дару сес,  фишфишнан, спирант, зил, мелзнан, мелзнан кьялан сес.

      [у] – ачухъ сес, заан гьял, кьялхъян жерге, лабиал, ударение алдру сес, гъалин сес.

      [н] – ачухъ дару сес, дихнан, мелзнан, мелзнан к1ак1нан, лабиал дару.

      [у] – ачухъ сес, заан гьял, кьялхъян жерге, лабиал, ударение али, гъалин сес. 

      [с] – ачухъ дару сес, фишфишнан, спирант, лал, мелзнан, мелзнан к1ак1нан, лабиал дару.

29-пи дарс.

§ 30 Табасаран ч1алнан слог.
Гаф ушвниан адап1руган, дидиъ айи вари сесер сабпну ваъ, хъа нефес кьат1 ап1ури, саб биц1иди хъугъужвури адаурхьа. Гаф ушвниан адап1руган, ухьу швнубан нефес кьат1 гъап1иш, гафнаъ гьадмукьан чпиз слог к1уру кьат1ар ади шулу. Мисалар. Дагъ-лар, гьяй-ва-нат, либ-цу-ра-йи, марчч ва гь.ж.

Ачухъ дару сеснахьан слог арайиз хуз шулдар. Гьаддиз лигну, гафнаъ швнуб ачухъ сес аш, гьадмукьан слогарра ади шулу.

Учв ачухъ сесниинди ккудубк1урайи слогдиз абццу слог, ачухъ дару сесниинди ккудубк1урайи слогдиз хъябкью слог к1уру.
77-пи илч1ихуб. Исихъ хъайи гафариъ айи слогар ахтармиш ап1инай. Слогар ц1арнаан - ц1арназ фици кечирмиш ап1уруш, йипай.
        Яратмиш ап1бан диктант.
1. Гар’ан – гаран, хул’ан, хян’ан, цал’ан, цал’ин, сив’ин, лат’ин, гьюл’ин, ул’ин.

2. Ч1вурд. Ччвурар. Читинвал. Набалугъвал. Ккилигуб. Илт1ик1уб. К1уллан. Хиллан.

3. Рукь’я, жвул’ан, ил’яс, Шем’я, дюн’я, жакьвар, мурхьлар, сурслар, бархлар.

78-пи илч1ихуб. Жара дап1найи гафар слогариз пай ап1инай. Абццу ва хъябкью слогар улупай.
Чирквли кми-кмиди ушв т1ап1райи. Дидиз гашди ашул. Селимна Ризван гъядрар хуз гъушу. Биц1идари гъядрар чвуккан цалик курсу. Чпин мукьан багахь гъядрар гъяркъиган, гъулан жакьвари хъана аьхю гьарай ипу.

- Гуч1 мап1анай, - чирккв айи хил за дап1ну, гъапи гъядрариъ дийигънайи Гьясну. – Магьа ичв чирккв, думу ч1ивиди ими.

Чпин баб гъюра к1ури, чиркквари мукьаъ гьарай ипу. Балин хилиъ айи чиркв ебгну чпин мукьазди гъубшу.

Гьясан гъядрариан удуч1ву. Биц1идар, гъядрарра гъадагъну, чвуккан цалхъан гьудуч1ву.

Дишлади гъулан жакьварин биц1и мукь’ан аьхю шадвалин гьарай ут1убччву.

Биц1идар разиди чиб-чпихьинди лигурайи. (Ш. Къ.).

79-пи илч1ихуб. «Йиз ккуни дустар» к1ул иливну ничхрарикан саб биц1и ихтилат бик1ай. 

Апостроф айи гафар, кьюжли гьярфар кайи гафар, лабиал сес айи гафар, гафнан кьялаъ 3 ачухъ дару  сес хъахьну гъюрайи гафар ихтилатнаъ ишлетмиш ап1инай. Думу гафар слогариз фици жара ап1уруш, кидибтай.

30-пи дарс.

§ 31. Ударение. Ударение улт1убччвбахъди аьлакьалу вуди гафнаъ арайиз гъюру сесерин дигиш’валар.
Саб слог илзигну, тмундарт1ан гужалди ушвниан адап1баз ударение к1уру. Чаин ударение алабхъурайи слогдиз ударение али, хъа имбудариз ударение алдру слогар к1уру.

Табасаран ч1алнаъ ударение гизафси аьхиримжи слогдиин алабхъуру. Ударение гафнан аьхиримжи слогдин алабхъурайиган, ударение ачухъуб шулу. Ударение али слог ц1иб ярхиди ушвниан адап1уру.

Мялум вуйиси, табасаран ч1алнаъ ударениейи хайлин дюшюшариъ чан йишв дигиш ап1ури шулу, яна улихь хьайи слогдилан кьяляхъ хъайи слогариина улт1убччвуру. Мидихъди аьлакьалу вуди гафнаъ дигиш’валар арайиз гъюру:

1. Чаин али ударение жара слогдиина улт1убччву ачухъ сес гафнягъян гъядябхъюру: бархáл – бархлú, мурсýл – мурслú. 

2. Чаин али ударение жара слогдиина улт1убччву ачухъ сес зяиф шулу, учв бик1баъ улупури шулдаршра, пубаъ марцциди гъядябхъюрдар: хъедеъ – хътеуб, кедеъ – ктеуб. 

3. Саб жерге гафариъ зяиф гъаши садар ачухъ сесер тмундариз дюнмиш шулу: хал-хулар, хъял – хъюлу.

4. Чаин али ударение улт1убччву у сес гафнан кьялаъ марцциди гъядябхъюрдар, хъа зяиф дубхьну, чан улихь хьайи ачухъ дару сес лабиаламиш ап1уру: жакул – жаквлар, яркур – яркврар.

5. Гафнаъ чип’ин али ударение улт1убччвбахъди аьлакьалу вуди ачухъ сесер гъядахьиган, зил ачухъ дару сесер лал сесерихъ хъахьу вахтна, дурар лал тахнан нефес хътру сесериз илт1ик1уру. (д – тт – йиз, б – пп – йиз, ж –чч –йиз).

6. Дюднин абруптив сес ъ (гьямза) ачухъ сеснан улихь зяиф шулу ва думу бик1баъ улупурдар: хянаъ - хян’ан, лиъ – лиар, к1ваъ – к1ваан, пеъ – пеэр.

80-пи илч1ихуб. Гафнаъ, чаин али ударение улт1убччвбахъди, фицдар дигиш’валар гъахьнуш, йипай. 


1. Кадат  - ктатуб, кадабгъ – ктабгъуб, кадабт1 – ктабт1уб, чиб – чпин, гъач – гъафну, хъизиг – хъизигуб, хъадак – хътакуб.


2. Кибик1, кидик1, ктик1уб, кпик1уб, кудуб, ктудуб, кудут1 – ктут1уб, йигьаг – йигьккар, аьхюдар – аьхюсдар.


81-пи илч1ихуб. Жара дап1найи гафариъ ударение улт1убччвбахъди аьлакьалу вуди арайиз гъафи дигиш’валарин гъаврикк каай.


Отличник хьпан бадали иллагьки гизаф урхури, гъурхубдин натижа гъадабгъури хьуб лазим ву. Аьхюри гъапибдихъ хъебехъ, хъпехъиш, швумал шулдарва. (Халкь).


Гьаририн цирклар ктат1руган, лап ихтияат духьну ккунду. Гьарсар касди чан кеспнакан ва дидин къайдалуваликан мянфяаьт ктабгъуру. Биц1идариз хъчаргъуб ужуб гъиллигъ дар.
82-пи илч1ихуб. Гафариъ ударение диври, дурариъ фицдар дигиш’валар гъюраш, тяйин ап1инай.
чве – чвуччвун                      фуж – шли

чи – чуччун                            шид – шту

гагул – гагвлац                      чиб – чпин

яхул – яхвлар                         дитуб – хътитуб

                                                бисуб – кписуб
а) 10 предложение дюзмиш ап1инай.
84-пи илч1ихуб. Улупнайи гафар гизаф кьадарнаъ дивай, ударениейи чан йишв дигиш гъап1нуш – гъап1ундарш тяйин ап1инай.

Арсуб -                              месела -                            дюгю – 

Ац1уб -                              мейва -                              бякья –

Ляхин -                              рачал -                               деве – 

Кумиш -                            тавра -                                якъ – 

Хъют -                               танх -                                  аслан – 

31-пи дарс.

§ 32. Орфоэпия ва орфография

Орфоэпияйин гъаврикк ккауб. Табасаран ч1алнан орфоэпияйин асас къайдйир.
Орфоэпия к1уру гаф грек ч1алнан «orthos» (дюзди) ва «эпос» (улхуб) к1уру гафарикан арайиз дуфнайиб ву.

Литературайин ч1алнанна жюрбежюр нугъатарин арайиъ гафар ушвниан адаъбаъ саб кьадар фаркь’валар ади шулу. Тмуну терефнаан, гафар гьарган чиб дидик1найисира урхури шулдар. Хъа саб ч1алниинди улхурайидари варидари гафар саб саягъниинди ушвниан адауб, инсанар чиб – чпин ужуди гъавриъ ахъбан бадали, чарасуз лазим вуйи шарт1 ву.

Чпи литературайин ч1алнаъ гафар ушвниан адаъбан вари саягъар тяйин ап1урайи къайдйириз сабишв’инди орфоэпия к1уру.

Табасаран ч1алнан орфоэпияйин къайдйир:

1. Ачухъ сесеналан ккебгърайи слогдин к1улиъ табасаран ч1алнан нугъатариъ жюрбежюр ачухъ дару сесер арайиз гъюру; месела: ук1 – вук1, йук1, ъук1. 

Литературайин ч1алнаъ мицистар дюшюшариъ слогдин к1улиъ айи ачухъ сесер гьарган марцциди урхуру: ук1, ук1у, убхуб. Слогдин к1улиъ айи ачухъ сесер гьарган марцциди ушвниан адауру.

2. Чаин али ударение улт1убччвбахъди аьлакьалу вуди гафнан сабпи слогдин гъядахьу ачухъ сесер жикъиди ушвниан адауру, месела: штар (шитар), фйир (фийир), хълар (хъюлар).

3. Чип’ин али ударение улт1убччвбахъди аьлакьалу вуди хъядахьу ва чиб зяиф духьну жикъиди ушвниан адаъру ачухъ сесерин кьяляхъди гъюрайи ачухъ дару зил сесер, чпин улихь лал сесер гьахьри гъашиш, чиб бик1баъ гьар фици улупурашра, нефес хътру лал сесерси ушвниан адауру:    лихбу – лихппар, ухди – ухтти.

4. Саб жерге гафариъ ачухъ дару сесер, чиб бик1баъ къайд дап1ну адашра, кьюжалди ушвниан адауру: рякъяр – рякъкъяр,  гъучагъ – гъуччагъ.

5. Саб жерге фарс ва аьраб ч1алнаан гъафи гафариъ, хъа гьацира урус ч1алнаан гъафи гафариъ чиб бик1баъ сажли гьярфариинди улупурайи ачухъ дару сесер нефес хътру сесерси ушвниан адауру:  бахт – бахтт, Мухтар – Мухттар, парта – ппартта.

6. Аьраб ч1алнаан гъафи – саб жерге гафариъ а, аь (я) сесер ушвниан ярхиди адауру: залум, аьлим, тяриф ва гь.ж.
85-пи илч1ихуб. Литературайин ч1алнан орфоэпияйинна ичв гъулан нугъатнан арайиъ айи асас фаркь’валар кудухай.
  86-пи илч1ихуб. Гьаму гафар литературайин ч1алнан къайдйириинди урхай ва дик1ай.

Марччар, якъар, рякъяр, ишбар, карта, хпар, штар, бакка, аьлим, сяаьт, муччврар, кпикьуб.

а) Гьаму гафар кади предложенйир дюзмиш ап1инай.
87-пи илч1ихуб. Шиир, сифте литературайин ч1алнан орфоэпияйин къайдйир уьрхюри, хъасин ичв гъулан нугъатнаъ к1уруганси, урхай.

Завуъ хядси кархьну ург, риш,

Ург, гъабхруси уларин нур,

Мархьари дерд гъабхруси иш,

Дифари яв зав гъап1иш кур.

Ялгъуз хядси кархьну ург, риш,

Нярс кас гъафиш хьади пулар,

Уву гъадагъуз ккун гъабшиш,

Кур  ишричан кьюбиб улар.

Гвач1индин хяд духьну ург, риш,

Фагьмин кьитур гъавриъ ишри:

Саб хяд масу тувуз гъашиш,

Зав муч1у шлуб аьгъю ибшри (Э.Аь.)

32-пи дарс.

§ 33. Табасаран ч1алнан орфография. Орфографияйин асас къайдйир.
Орфография к1уру термин грек ч1алнаан  orthos (дюзди), grapho (бик1уб) к1уру гафарикан арайиз дуфнайиб ву.

Гафар ва дурарин жюрбежюр формйир гьадму ч1алниинди бик1рудари варидари сабси ва дюзди бик1уб гьарсаб литературайин ч1алнан асас шарт1арикан саб ву. Гьациб дережайихъна хъуркьбан бадали гьарсаб ч1алнаъ гафар дюзди дик1бан къайдйир тяйин дап1на. Вари гьадму къайдйириз сабишв’инди орфография к1уру.

Орфография дюзмиш ап1бан асас принципар гьамрар ву: тарихи, фонетикайин ва морфологияйин.

Табасаран ч1алнан орфография асас вуди фонетикайин ва морфологияйин принципариин биналамиш дубхьна.

I. Табасаран ч1алнаъ фонетикайин принципдиинди дюзмиш дап1найи орфографияйин къайдйирин мисалар.

1. Гъафунза, гъилицунва, гъапунчва ва гь.ж. 1-пи ва 2-пи глаголин касар улупру формйир чиб арайиз гъюбан саягъназ лигну, гъафнуза, гъилицнува, гъапнучва дидик1ну ккундийи. Амма дурар литературайин ч1алнаъ (нит1рихъ нугъатнаъ пубаз лигну), бик1баъра гьаци кьабул дап1на.

2. –ра, -на, -си, -кьан гафар чиб к1ул’инди вуйи ч1алнан паяр хьупаз лигну, жаради дидикну ккундийишра,  улхбаъ сабси ушвниан адаъбаз дилигну, бик1баъра карсну ишлетмиш ап1ура: думура, узуна уву, халси, думукьан ва гь.ж.

3. Гафнаъ айи ачухъ гьярфар, чиб улхбаъ гъядахьган, бик1баъ улулупуб: хуб – хпу, хъилиц – хълицуб, хъа дурур дигиш гъашиган ушвниан адаъси  дик1уб: ц1а – ц1ин, чве – чвуччвун, хъял – хъюлу ва гь.ж.

4. Нит1рихъ нугъатнаъ ч1, ж сесериинди к1уру гафар (т1, д) сесериинди дик1уб: ач1ин – ат1ин, жяхин – дяхин ва гь.ж.
II. Морфологияйин принцип.
1.Бязи наречйириъ –ди суффикс –йи –си к1урушра, бик1баъ –ди гъубзру: ужуди (ужуйи),  уччвуди (уччвуйи) ва гь.ж.

2. Саб жерге жикъи гафар, чиб улхбаъ улихь хьайи гафарихъди сат1иди адаурашра, бик1баъ дурар жа-жаради дик1уру: ужур бай ву (ужур баю), кьанра  гъап1ундарза (кьанна гъап1ундарза), кьилра ча (кьилла ча) ва гь.ж.

3. Существительноейин актив падеждин –ру, -лу, -ну, -у аьхирар саб жерге гафариъ тевбан падеждилан хъюгъну, а –йиз илт1ик1уру месела: машну – машнан, машназ, машнаъ.
III. Тарихи принцип
Табасаран ч1алнан гафар тарихи принципдиин биналамиш духьну дик1руган, я гаф ушвниан адап1бан саягъ, я дидин гъурулушдин башкъавалар фикриз гъадагъуз шуладар. Гьаци вуйиган думу гафар улихьди дик1ури гъаши жюрейиинди дик1уб кьабул дап1на.

Табасаран ч1алназ, дюз гъапиш, тарихи принципра хас шуладар.

Гьаму принципдиз хас вуди бязи аьраб гафар улихьди аьйн(ъ) сес хъади дик1ури гъахьну: дяъви, мяъдан, мяълим.

Ц1ийи орфографияйин принципдиинди дурар гьамус гьамци дик1ура: дяви, мядан, мялим ва гь.ж.

88-пи илч1ихуб. Исихъ тувнайи гафар морфемйириз жара ап1инай, гьарсаб пай фуну принципдиз тялукь шулуш, йипай.

Уччвувал, марццивал, сагъсузвал, тербиячи, харатчи, цалар, гъалйир, сюрйир, т1убар, к1улар, гъуллугъар, кьувватар, сяътар, дявйир, мясляаьтар, аьжузар, аьламатар.
89-пи илч1ихуб. Мяна жигьатнаан ахтармиш ап1ури, исихъ хъайи гафар кади, предложенйир дюзмиш ап1инай. Принципар тяйин ап1инай.

1. Илдицну (дееприч. – илдúцну (гл.), удýч1вури (прич.) – удуч1вýри (дееприч.), гъадабгъýр (глаголин гъизимбу вахтнан форма) – гъадáбгъур (прич.)

2. Абсуб – абсýб,  áц1уб – ац1уб, ýбгуб – убгýб,  ýргуб – урчýб, ýьргъюб – ýьргъюб.
90-пи илч1ихуб. Жара дап1найи гафар орфографияйин фуну принципариин биналамиш духьну дидик1наш, йипай.
Лицурава ялгъузди.
Гъи яв багъдиъ лицурайва ялгъузди,

Зу гъюруган рябкъру йишвахьна яв хал,

Хъабхьну, рякъруб аьгъяди зуз гюрчегди,

Ккун шлу йигъан к1улихъ хъайи лизи шал.

Дап1назу ялгъузвали яв лап гьялак

Фукьан вахтна гьаъру ярхла саламар?

Багахь духьну, яв к1ван сир кучуз йиз к1вак,

Фу хиялну туврадарвуз ихтияр?

…Шул саб хябяхъ, удуч1варва яв багъдиз
Зухьна дарфи хьибдарвухьан ап1уз аьх.

Думуган, яв гуч1 дудубгну гьаргандиз, 
Тувидива узуз дугъривалин аьгьт. (Аь. С.)
33-пи дарс.

Ч1ал ккат1абццуб. Ахтармиш ап1бан ляхин.

Биц1и жил
Гагь учгьан ярхлаъ, гагь багагьнаси бомбар ахьрайи, ва шид прожекторарина жюрбежюр гюллйири гьар жюрейин рангариинди улупурайи. Учу гьарсаб дакьикьайиъ гьюжум гюзлемиш ап1урайча, амма му ляхин хабарсузди гъабши. Улигь хъухърум гъап1у, ц1ин ялав завуз ут1убччву, гими гъут1убк1си гьибгъузуз. Гьякьикьатдиъ алабхънийи. Узуна лоцман сар – сарин гъвалахъ дийигънайча, учу сат1иди завуз гат1архьну.

Иццрушнакан хабар гъабхьундайзуз. Йик1бакан фикир ап1ури адайза – му гьякь ву. Гьарсаб жюрейин аьжал узуз дябкъну айзуз, ва дидихъди инсандихьан вердиш шуз шулдаршра, дявди жвув’инара гьациб дюшюш улукьуб мумкин вуйивал назарназ гъадабгъуз мажбур ап1уйи. Саспиган бик1ури шулуки, мициб арайиъ инсандин чан багахьлуйир к1ваина гъюру, вари уьмур уларигьантина гъябгъюру ва думу чакан саб метлеблу вуйиб к1ваина хуз хъуркьру. Мумкин ву, гьаци шулира вушул, амма думу дакьикьайиъ йиз к1улиз анжагъ саб фикирт1ан гъафундариз: ялгъуз хъанара гимдиина узу ахъундайиш. 

Бахтнаанси, узу сейнерихьан хайлин ярхла штуъ яхъзу. Шит’ан ут1урччвуриз думу батмиш шулайиб гъябкъзуз. Инсанарин сабуну пай узуси штуъ ахьнайи, тмундар к1уруш чиб гимдилан штуз урснийи. Узу ботдиз багагь гъашиза, лоцман Соколовра дидихьна гъафи. Мотоботдин гъирагъдик кайи кьулихъан хъич1ирхча ва шт’ин алидариз дид’ина  за хьуз кюмек ап1ури гъашича. Ботдилан дурар заина гъахурайи ва дурарикан сарира яракь гат1абхьундайи (Л.Б.)

Читин гафар ва гафарин ибарйир: сейнер, лоцман, батмиш хьуб, ботдиз, гюзлемиш ап1уб.

34-пи дарс.

Морфология ва дюзди бик1уб

§ 34 Морфологияйин гьякьнаан гъаврикк ккауб.
Инсанарин улхуб, ч1ал гафарикан ибарат ву. Амма фициб гьялнаъ гафар гъадагъишра, ч1ал къайдайиз гъюрайинхъа? Месела, узуз саб фтикан –вуш пуз ккундазуз. Узу саб – сабдихъди аьлакьайиъ адраъди, чпин асул формайиъ гъитну гафарин гъварч – ктухураза: ригъ, мархь, гвач1ин, дагълар, маш, жик1уб, ачухъ, хът1ибгъуб. Амма мици ихь улхуб къайдайиз гъюрадар. Улхбаъ гафар анжагъ чпин к1ул’инди ваъ, хъа жара гафарихъди аьлакьайиъ ишлетмиш дап1ну ккунду. Гафар чиб – чпихъди аьлакьайиъ уч1вган, гафарик ибарйир арайиз гъюру. Месела, узуз пуз ккунди айибдиин асас духьну, зиихъ тувнайи гафарихьна илт1ик1ган, ихь гьамцдар ибарйир арайиз гъюра: дижик1найи дагъларихъан, мархьли дижик1найи, ачухъ маш, дагъларихъан хът1ибгъу ва жарадар. Хъа гьаму ибарйирикан предложение дюзмиш ап1бан бадали мянфяаьт ктабгъурухьа: Мархьли дижик1найи дагъларихъан гвач1индин ригъдин ачухъ маш хът1ибгъу.

Гаф, учв предложенйириъ жара гафарихъди аьлакьайиъ убч1вру вахтна, аьдат вуди, дигиш шулу. (Ихь мисал ахтармиш ап1урхьа). Гьарсаб ч1алнаъ гафар дигиш хьпан хусуси къайдйир а. Гафар дигиш хьпан къайдйир аьгъю ап1ру илимдиз морфология к1уру. 

Морфология ч1алнан гьякьнаан вуйи илимдин лап метлеблу циркларикан саб ву. Диди, гафар дигиш хьпан къайдйирна дакьатар аьгъю ап1балан гъайри, гафнан состав (гафнан мяналу паяр) аьгъю ап1ура ва гьацира ч1алнаъ айи вари гафар, дурарин жюрбежюр хусусиятар фикирназ гъадагъну, ч1атху гъварчариз (ч1алнан паяриз) жара ап1ура. 

Морфология ч1алнан гьякьнаан вуйи илимдин миди вуйи циркларихъди – лексикайихъди, фонетикайихъди ва синтаксисдихъди – сигъди аьлакьалу ву, фицики диди гафар ва дурарин паяр аьгъю ап1ура (лексика), гафнаъ шулайи дигиш’валар сесерин кюмекниинди арайиз гъюра (фонетика), хъа гьадму дигиш хьувалари гафар предложенйириз сат1и хьпан къайдйир тяйин ап1ура (синтаксис).

Морфология аьгъю ап1ру вахтна, к1ул’инди вуйи ч1аларин паярин хусуси вуйи формйир дюзди дик1биинра ляхин гъабхура. Гьаци вуйиган морфологияйи гафарин орфография аьгъю ап1бан ляхниъра аьхю роль уйнамиш ап1ура. 
91 –пи илч1ихуб. Исихъ тувнайи гафарикан предложенйир дюзмиш ап1инай.

1. Биц1иб, ву, йиз миллет, бахт, ву. Зегьмет, зигуб, темпел, дархьуб, аьгьтлу, ву. Кючйир, кьалу, шид, селлер, гъюб, кьирар – хулар, ва. 

2. Предложенйир давам ап1инай: Балин улар нивгъари … Машин али йишвлан явашди … Ибрагьим кабинайин раккнихъан ижмиди хъич1ихну…Лигуруш, кьялхъян чархари кьяшиди вуйи рякъ хайлин… Машиндиъ ху абхъу, амма…. Ибрагьимди, гьяркат дап1ну, саб хаб гъерццу кюлер чархарикк… - Адаш, лиг гьатму…! Думу фукьан….
92-пи илч1ихуб. Гафар дигиш хьпан къайдйир тяйин ап1инай.
                         Йиз кьибла
Гъудган ап1ру касс  фици

Илт1ик1уруш Кьиблайиз,

Гъариблугъдиъ йиз гьаци

Улар увуз лигуриз.

Табасаран, йиз Ватан,

Вува уву йиз Кьибла:

Яв терефназди гьарган

Лигурза айган ярхла. (Ю.Б.)

93-пи илч1ихуб. Исихъ хъайи умбрарин ч1алнан паяр улупай.

хал – сущ.                           хю –                             гьурра-

лизи –                                  къаб -                          накь-

ва –                                      лицуб -                        думу –

лигуб –                                я – я –                       кьанди – кьанди –

къанди –                              магьа -                     жангар - 

                                            бекь! –                       кьилзиб – 

35 –пи дарс.

§ 35 Гафнан состав. Багахьлу гафар.
Ч1алнаъ садар гафар тмундарикан арайиз гъюри шулу. Месела, марчч к1уру гафнакан марччлихъан, марччлихъанвал к1уру гафар; урх к1уру гафнакан урхуб, дурухуб, дурхнайиб, дурхнайир ва гь.ж. гафар арайиз дуфна.

Гьамци саб гафнакан арайиз дуфнайи вари гафариз багахьлу гафар к1уру.

Багахьлу гафар саб гафнан жюрбежюр грамматикайин формйирихъди гъидикьуз хай шулдар. Багахьлу гафарикан гьарубдиз чан хусуси лексикайин мяна а. Месела:
багъ – йимишдин гьарар кивнайи йишв (бистан);
багъбанчи – багъдиз гъуллугъ ап1урайи касс;
багъбанчивал – багъдиз гъуллугъ ап1ру касдин кесп.

Ухьу кудухнайи гафар багахьлу, амма гьаруб к1ул’инди вуйи гафар ву. Хъа багъди, багъдин, багъдиз, багъдиъ, багъдихъ, багъдиан ва гь.ж. гафар вари саб гафнан жа-жара грамматикайин формйир ву ва дурари, чиб гьар фуну формайиъ ашра, лексика жигьатнаан чпин уьмуми мяна уьбхюра.
94-пи илч1ихуб. Текстнаъ сифте багахьлу гафар, хъасин саб гафнан жа-жара формйир агай, хъайи – хъайибси дурар кидик1ай.
И.В. Мичурин
Мичуринди аьламатнан багъ яратмиш гъап1ну. Ц1ийи жюрейин йимишар яратмиш гъап1ну, гизаф бегьер тувру беълийир арайиз адагъну ва аьлим багъбанчиси машгьур гъахьну. Аьлимди кафарийин йимишар, т1умт1ар ва хъана гизаф жинснан йимишар арайиз адагъну.

Дугъу чан уьмур табиаьт ахтармиш ап1баз багъиш гъап1ну. Багъбанчийи ялгъуз табиаьт аьгъю ап1ури гъахьундар, дигишра ап1ури гъахьну.

Мичурин саб кюмекра адарди, ялгъузди лихури гъахьну. Советарин девриъ багъбанчийиз вари уьлкейи кюмек ап1уз хъюгъну. Гьамус Мичуриндин сортарин йимишар гизаф духьна. Багъбанчийин гьюрматнаан думу бабкан гъаши шагьриин гьамус Мичуринск ччвур иливна. Варжариинди мичуринцйири, дугъан багъдиъ багъбанчивал ап1ури, ц1ийи сортнан набататар арайиз адагъбан ляхин давам ап1ура.
95-пи илч1ихуб. Улупнайи гафариз багахьлу гафар, хъасин гафарин формйир дагну, кидик1ай, дурар кади предложенйир дюзмиш ап1инай. 

Халачи, зегьмет, харатчи, лицуб, марчч, аьраба, дагълу, гъул.
96-пи илч1ихуб. Багахьлу гафарихьан гафарин формйир жара ап1инай.

1. Гуч1, гуч1’вал, гуч1бях, гуч1ури, гуч1рур, гуч1рури, гуч1баъ, гуч1бан, гуч1баз.

2. Лихуб, гъилихну, ляхин, гъилихур, дилихну, лихрур, лихрудар, гъилихунза, лих, гъилихунчва, милихан, дилихди.
97-пи илч1ихуб. «Ич абайин багъ» темайиз сочинение яратмиш ап1инай.

36-пи дарс.

§ 35-36. Гафнан асул ва аьхир. Гафнан ччив.
Ухьуз аьгъюганси, гаф жара гафарихъди аьлакьайиъ убч1вган, жюрбежюр грамматикайин формйириз дигиш шулу. Месела:

Баяр дагълариз гъушну.

Дагълариъ йифар а.

Дагълариин диф улубч1вна.

Гьаму дагълар к1уру гафнан дигиш шулайи пайну (-з, -ъ, -ин) гьадму гафнан жара гафарихъди айи аьлакьа улупура. Му грамматикайин мяна ву. Хъа гьаму гафнан дигиш даршулайи пайну (дагълари-) дидин асас (лексикайин) мяна улупура.

Гафнан дигиш шулайи, чаъ грамматикайин мяна айи ва гафнан ц1ийи формийир арайиз хурайи пайназ аьхир к1уру.

Гафнан аьхир хътабгъиган гъубзрайи ва чав асас (лексикайин) мяна улупурайи пайназ асул к1уру.

Табасаран ч1алнаъ асул ва аьхир анжагъ дигиш ап1уз шлу гафариъ улупуру.

Багахьлу гафар чиб-чпихъди ттевиш, ухьуз дурарик уртахъ вуйи, яна дурарик варидарик кади шлу, саб пай бикъурухьуз. Месела: ишуб, ишбях, ишрур, мишан, диришуб.

Иш к1уру гаф вари гафарик ка, му пайну вари багахьлу гафарин асас мяна улупура. Багахьлу гафарин уртахъ вуйи пайназ ччив к1уру.

Учв гафнан ччивраз барабар вуйи асулиз –дюзмиш дарши, хъа чан ччивралан гъайри жара паяр кайи асулиз дюзмиш гъабши асул к1уру.
98-пи илч1ихуб. Тувнайи гафариъ аьхир ва асул тяйин ап1инай.

Унч1в. Унч1вар. Хал. Гъулар. Закур. Рякъиъ. Лицура. Лихуб. Амма. К1анакк. Ужудар. Хайир. Зийнар. Аьршдиз.
99-пи илч1ихуб. Гафнан аьхирин жара гафарин паярихъди (морфемйирихъди) айи фаркь’вал зиихъ ухьу ктуху мисалариинди улупай.
100-пи илч1ихуб. Предложениейиъ гафарин арайиъ айи аьлакьа уьбхюз гафнан аьхирари ап1урайи кюмекнакан йипай.

Табасаран литературайиъ поэзияйи хайлин хъуркьвалар гъазанмиш гъап1нушра,  гьамусдиз проза гьарган дидин кьяляхъди гъюри имийи, проза артмиш ап1бан рякъяр агурайидарра шаирар вуйи. Аьхиримжи вахтари ихь литературайиз чпин вари художествойин кьувватар анжагъ прозайин чюлиъ сарф ап1ру писателар дуфна: Гьяжимурад Гьясанов, Абакар Гьяжиибрагьимов, Рашид Аьзизов. Табасаран литература тематика, жанр жигьатнаан артмиш ап1ури, дидин деринвал, тесирлувал за ап1бан рякъюъди гъягъюрайи дурар, бахтнаанси, я уьмриз лигбан саягъниинди, я чпин художествойин хат1ниинди, я ч1алнан хусусивалиинди сар сариз ухшар дар.
101-пи илч1ихуб. Саб ччивран гафар сат1и ап1инай. Натижайин дюзвал ахтармиш ап1инай.

Хуш, нахуш, бахт, бахтавар, милиган, ит, бахтсуз, хъитуб, нахуш’вал, бедбахтвал, итуб, лиг, гъилигундар, михъитан, бик1, лигуб, кпик1уб, гъилигундар, дибик1найиб.

а) дюзмиш гъаши ва дюзмиш дарши асулар улупай.

37-пи дарс.

§ 37. Префикс, суффикс ва инфикс.
Дюзмиш гъабши асулиъ гафнан ччивран улихь хьайи ва чав гафнан мяна дигиш ап1ру пайназ префикс к1уру. Месела: ив, хъив, ккив, гъив.

Префиксар табасаран ч1алнаъ гизафси существительнйириъна глаголариъ алахьуру. Глаголариъ шлу префиксар, аьдат вуди, йишван падежарин аьхирариз барабар вуди шулу ва дурари гафнан гьадму аьхирари тувру мяна кап1ру. Месела: столикк ккип (столин к1анакк). Префиксар существительнйириъ ялгъуз фарс ч1алнаан гъафи гафариъ алахьуру.

Дюзмиш гъабши асулиъ ччивран кьяляхъ хъайи ва чав гафнан мяна дигиш ап1ру пайназ суффикс к1уру. Месела: бирх – бархал, ад – адлу.

Суффиксар чпин хасиятназ лигну кьюб жюрейиндар шулу: гафар арайиз хрудар ва гафарин формйир арайиз хрудар. Месела: балугъчи (ц1ийи гаф); ит – итуб, итиш, итри.

Дюзмиш гъабши асулин гафнан ччивран кьялягъ гъяйи ва чав гафнан мяна дигиш ап1ру пайназ инфикс к1уру.

Табасаран ч1алнаъ халис инфиксар адар. Инфикс саягъниинди глаголарин ччивран кьялягъ гъяхьрайи класс ва кьадар улупру лишнар (-р, -б) ву. Месела: (у – б – хь, у – р – хь).

Префиксдиз, суффиксдиз ва инфиксдиз варидариз сат1иди аффиксар к1уру.

102-пи илч1ихуб. Тувнайи гафар, схемайиз лигну, гафнан гъурулуш жикьатнаан разбор ап1инай.

Гъилицнацар, гъуландар, хуландар, михъилицанай, дит1ирхну, ккадабхънадар, дустарихьан, чапгъунчивал, угрушнар, хайирлувал.

Гафнан гъурулушнан схема.

	                                          Асул

103-пи илч1ихуб. Гафнан паяр, чешнейиъ улупнайиси, ишарйириинди лишанламиш ап1инай.

                              
[image: image1]
Гъилицча, марччлихънар, багъбанчивал, шагьрустнар, дагъдиин, муудуч1ванай, гьюрматниинди, иццрушнарин, дурхнайиб.
104-пи илч1ихуб. Исихъ улупнайи суффиксар ва префиксар кади гафар дюзмиш ап1инай, дурар кьюб дундиъ дик1ай.

1) –ну, -вал, -чи, -хъан, -бан, -жви, -шив, -ал;

2) гь- (хь-), хъ-, кк-, к-, гъ-, ин-;

3) ми-, ма-, мя-, мю (ну)-; дар-, дир-, дяр;

Чешне: дит1ирх-ну, акву –вал, харат-чи; хъ-итуб, кк-ипуб, гъ-ипуб; ми-лихан, ма-ахан, ди-ришуб.
105-пи илч1ихуб. Улупнайи гафар состав жигьатнан разбор ап1инай. 
Айвандихъна удуч1ву Аьшаханумдин йирфариъ сабдупну зиз абхъу ва дугъан исч1ли жандак, иллагьки ипни гъюнар, ижмиди гъут1урччву. Йирфарихъ хъипнайи жакетдин лугариан хилар ит1игъури, седфер кахьбан кьяляхъ, к1ул’ин алабхънайи хьайин ягълухъин п1ип1ариъ кьюкь йивури, думу умбрариан исина икриз удуч1вуру. Гьар кейванийизси, дугъазра гвач1ниндин икриъ ляхнар гьурк1райи. Малар – чарвйир лижягъ гъяуб, дурарин панзар ап1уб, пеэр гъазмайиан адаъну дурариз удар ккабхьуб, гьяят марцц ап1уб, биц1идар нивк1’ан уягъ хьайиз пичраъ ц1а ип1уб… Сар касдиз мурар ц1иб вуйин?  (П.А.)

а) Жара дап1найи гафар гафнан гъурулушдиз дилигну, разбор ап1инай (6 - 10 гаф.)                                                                                                                                            
Гафнан гъурушдин тяриф (разбор) ап1уб
1. Аьхир ва асул улупуб.

2. Ччив улупуб. (Багахьлу гафар кадагъну).

3. Префикс улупуб.

4. Суффикс улупуб.

5. Инфикс улупуб.
Гафнан тяриф ап1ругандин методикайин насигьятар:
1. Аьхир жара ап1руган, гаф дигиш шулаш, дарш шуладарш, абгуру. Эгер гаф дигиш шуладарш, думу асуликан ву.
Месела:

      накь, закур – наречие,

      бадали, кьяляхъ – послелогар,

      эгер, ва – союзар,

     яраб, -к1ан – частицйир,

      гьан! гъач – междометйир ва гь.ж.

2. Табасаран ч1алнаъ ччвур падеждиъ айи гафарин аьхир нулевой шулу. Месела:  дада, хюни, хал.

3. Дигиш шлу гафарин аьхирар гаф падежариз дигиш ап1биинди ахтармиш ап1уру (эгер существительное, ччвурнан ерин, глаголин асул форма, числительное вуш).

4. Ччив абгбан бадали, багахьлу гафар кадагъну ккунду.

5. Гафнан гъурулушдин разбор ишарйириинди гьамци улупуру:  ¬  -префикс,
[image: image2] -ччив, 

[image: image3] -cуффикс,   ⁭ -аьхир,   

                                                       - асул.                                                                                                                       


[image: image4]
38-пи дарс.

Ч1ал ккатIабццуб. Сочинениейин хасият кайи изложение.

Къурбнан игитвал.
Къурбан саб ляхинкьа хлиъ адарди сикинди деънайи, я артухъ ражари имбу баярси кючйириз гъягъюрдайи.

Халачйирин артели дявдиъ айи эскрариз мани ат1нар урхбан бадали мурслар гъахнийи. Къурбну дериндиан фикир ап1балан кьяляхъ чав чаз суал тувнийи: «Я кас, узу, бай вушра, дявдиъ айи йиз чвйириз мани ат1нар гъурхиш, узу алчагъ адми шулдарки, гъит гьаму ляхин вари баяриз тамашади рябкъюрушра, узу хъюгъну, ат1нар урхурза». Хъасин дадайихьна жаргъури душну, т1алаб гъап1нийики, жагъ, дая, душну халачйирин артелин складдиан эскрариз мани ат1нар урхуз мурсул гьади гъач.

Дадайи:

-Думу баярин пише дар, ат1нар хпари, шубари, урхри, жили баяриз ат1нар урхуб аьйиб ву.

- Аьйиб дявдиз кюмек дарап1рудариз ибшри, гъапи Къурбну хъял дуфну.

Къурбнан гьякь фикир ва дявдиз кюмек тувбаъ ижмишнаан кьаст аьгъю гъашиган, дугъан бабхьан сарун ч1алра пуз даршиди душну дугъаз ат1нар урхру мурслар гъахнийи. Къурбан гизаф шад духьну, саб 10-15 минутдин арайиъ ат1нар урхуз аьгъю дап1ну, хъа саринра кюмек адарди ляхин ап1уз хъюгънийи.

- Узуз дявдиз гьауз чве адарзуз, гъит фронтдиъ айи йиз чвйири йиз хилариинди гъурху ат1нар алахьну, узхъанди немец фашистарин гъутур кайи хуйириз йиври, узухъ кьувват хъимбукьан гагьди узура хъана ва хъана дурариз кюмек ап1арза, - к1урайи дугъу чав – чакди.

Ат1нар урхбан ляхниин аьшкьлу Къурбан зегьмет зигбан натижайиъ гъариб шули гъяркъган, дугъан абайиз хъял дуфну, думу гужниинди ахуз ккаънийи. Амма нивк1 дяргъюрайи Къурбну, чпин аба ва баб гъаахган, гъудужвну лампара гьади тму хулаз душну, чан суткайин ат1нар урхбан задание тамам гъап1нийи.

Гьамци, дугъу швнудварж эскриин мани ат1нар алахьну. Кьюбпи ражари Къурбну Гитлерихъди  вуйи дявдиъ, чап биц1и яшнаккди зурба вуйи к1убанвал, ватандиз вафалувал улупну. (М.Шамхаловдинубдиан).
I. Сифтейин сюгьбат. Дявдин вахтна далуйиъ гъахьи читинваларикан, халкьди дявдиъ айи эскрариз кюмек ап1бакан ктибтуб. Текст урхуб.
II. Суалар диври, дурариз яркьуди жавабар тувуб.

1. Къурбну фиткан фицдар фикрар ап1урайи? 

2. Балин ният дадайи фици къаршуламиш гъап1нийи?

3. Ат1нар урхуз хъюгъю Къурбну фицдар фикрар ап1урайи?

4. Абайи бай гьаз чан ляхнихъан хътауйи?

5. Къурбну фициб игитвал гъап1ну?

    III. План дюзмиш ап1уб.
                                 Тахминан план
1.   Къурбну дявдиъ айидарикан фикрар ап1уб.

2.   Балин метлеб.

3.   Намуслу  зегьмет.

4.   Къурбну гъалибвал гъадабгъбак чан пай кивну.

Дявдиъ айи эскрариз далу терефнаъ айидари фициб кюмек гъап1нуш, ичв фикрар давам ап1инай.

                             39-пи дарс.

§ 38. Табасаран ч1алнаъ гафар арайиз гъюбан асас саягъар.

Табасаран ч1алнаъ гафар швнубсаб саягъниинди арайиз гъюру: 
1. Префиксарин кюмекниинди: 

а) глаголар: ив – гъив, хъив, ккив, лигуб – хълигуб, ккилигуб ва гь.ж.

б) ялгъуз фарс ч1алнаан гъафи гафариъ: 

     рази – нарази, чара – бейчара.
2. Суффиксарин кюмекниинди: аькьюл (сущ.) – аькьюллу (прил.), аькьюлсуз (прил., сущ.) хъял – хъюланц1 (сущ.). ахъю (прил.) – аьхъюшин (сущ.). кьил – кьилзи (прил.). лицуб (гл.) лицувал (абстракт сущ.) ва гь.ж.

Суффиксар чпин хасиятназ лигну кьюб группайиз жара шулу: гафар арайиз хрудар ва гафнан формйир арайиз хрудар. Месела:


а) –вал, -шин, -чи, -лу, -уб – гафар арайиз хру суффиксар, ц1ийи гафар арайиз хура: нач - нач’вал, мани – манишин, балугъ – балугъси ва гь.ж.


б) Саб гафнан жюрбежюр формйир арайиз хрудар: ит – уб, ит – ну, ит – ши ва гь.ж.

3. Сат1иди префиксдинна суффиксдин кюмекниинди: ип – хъип – уб, милицан, гъибисну.

4. Гафар чиб - чиб’ин иливбан кюмекниинди: гъянигъузи (гъяни + гъузи), гьац1ишвар (гьац1+ йишвар), йиц1ихьуб (йиц1 + хьуб) ва гь.ж.

5. Ударение гьюдюхбиинди: áрсуб (бат1риъ) – арсýб (хулар), ýргуб (ярквраъ) – ургýб (гак1влар).
106-пи илч1ихуб. Тувнайи суффиксар ва префиксар кайи гафар дюзмиш дап1ну, дик1ай.

1. –вал, -шин, -чи, -жви, -шив, -ин, -ал.

2. на-, кка-, гьа-, дар-, ма- ва гь.ж.
107-пи илч1ихуб. Дюзмиш гъаши асулариъ гафарин морфемйир улупай.

…Лицураза, 

1.      Гьитну улихь умудну, 

         Ккилигури уьмриъ бахтлу йигъариз. 

        Тувур к1ури уьмур йиз к1ван манишну 

         Гюрчег кюкдиз кафарийин мирккаригъ 

                                                                    (Аь.Аь.)

2. Бедбахтвал. Нахуш’вал. Милиган. Дярягъну. Гъибик1уб. Меэдеан. Мяаьлхъян.

3. Ю.А. Гагарин завариз гъит1ирхну. Ппази дагъдилан ниризди гъит1ибхну.


а) жара дап1найи гафариъ инфикс улупай, дидкан учвуз аьгъюб йипай.
108-пи илч1ихуб. Жара дап1найи гафарин морфологияйин разбор ап1инай.

Варидарик гьяракат кабхънайи. Ва гьаму арайиъ учуз накьваригъян ишбан сес гъеебхьчуз. Дарагънайи кушар, яркьу булушкайин канч1ар ва жилилан хъч1юбхюрайи к1ару шал мик1лахь т1убччвури, татаб духьнайириси ликар алдагъури, жилгъайиъди дарди, хъа ккабхъси, накьварин биц1и гъванарихъ лик гъивган, гагь – гагь улихьинди лакра шули, ук1ар – зазарра дарк1ури, ич багахьинди ихь мирасдин хпир Жарият жаргъурайи. Дугъу чан ишбакди фу – вуш к1урайи, амма фу к1ураш аьгъю ап1уб читин вуйи. Дугъан ишбаан кьюб ваз мидиз улихьна дявдиъ дук1ну имбу чан жилирин ччвурра ебхьурайи.
109-пи илч1ихуб. Гафар арайиз гъюбан разбор ап1инай.

Дагълу. Багъбанчивал. Яхулшив. Рюкъяч. Мулкидар. Даллагчи.

Гафар арайиз гъюбан разбор ап1бан план 
1. Дюзмиш гъабши асул вуйин, дарш – дюзмиш даршиб.

2. Гафнан уьмуми ва асас мяна ачухъ ап1уб.

3. Багахьлу гафар дагну, гафнан ччив тяйин ап1уб. 

4. Ц1ийи гаф арайиз гъабхи гафнан пай тяйин ап1уб (префикс, суффикс).
Гафар арайиз гъюбан разбор ап1бан къайда. 
1. Гъадабгъурхьа лиц к1уру гаф. Му гафнаъ ччивралан гъайри жара морфемйир адар, му дюзмиш дарши асул ву. Мидин ляхин гьамушв’ин ккудубк1ура. Эгер ухьу гъадабгъиш гъилицнац к1уру гаф, мидиъ ччивралан гъайри жара гафнан паярра а. Му дюзмиш гъабши асул ву.

2. Гъилицнац гафнан мяна ва думу фуну ч1алнан пай вуш, абгурахьа. Саб фук1а т1алаб ап1ури, лицурайи кас, существительное.

3. Гъилицнац гафнахьна ччив абгбан бадали багахьлу гафар суффиксальный ктагъурахьа: лицуб, гъилицнацвал, лицрур ва гь. ж. лиц к1уру глаголин амур ап1бан формайикан  арайиз дуфна.

4. Гъилицнац к1уру ц1ийи существительное арайиз гъабхи гафнан паяр (морфемйир) улупурухьа: гъи – лиц – нац.

                           Гъи​лицнац

40-пи дарс

Ч1ал ккат1абццуб. Контрольный диктант

Аку ц1адлар

Ургуд жиларин к1анакк, гъарзар кьуларин арайиъ айи ич1аъ гизаф вахтари штун дагар даабхнайи.


Сад йигъан дагрин сикин, муч1у уьмриъ аьхю дигиш’вал гъабши. Наънан – вуш зиълан гъафи хъухърумарин сесну думу уягъ гъап1у. Хайлин манзил гъубшиган, дагриз штун ц1адлар ахьуз хъюгъю. Дурар манидар, шадлудар ва фициб вуш аку гьевесну ац1найидар вуйи. Ц1адлари дагрин к1ваъ гъалабулугъ ипу. Дагар гьялак гъабши. Диди чан уьмриъ сабпи ражари сес деебту:


- Эй, ц1адлар! Учву наънан, гьап1рудар вучва? 


- Ук1у заварилан, лизи амсаригъян, аку жиларилан, - жаваб тувру ц1адлари.


- Хъа фйир ву дурар, учву к1урайи аку жил, ук1у завар, лизи амсар? – ц1иб русвагьдиси гьерху дагри.


- Пагь! Хъа увуз аку жил, зав фтиз к1уруш аьгъдаривуз? – мюгьтал гъаши ц1адлар.


- Аьгъдарзуз, - пашмандиси гъапи дагри.

-Учу аку жиллан ук1у завуз гъит1ирхнийча, - ккебгъу ц1адлари, - амсариккди дюн’яйилан илт1ик1нийча. Хъа гьамус Жилин дериндиз ис гъахьунча.  Дюн’яйин гьарсаб шейъну чаз хас вуйи ляхин ап1ура, дюн’я хъанара аку, шадлу,  бахтлу ап1бак чан пай кивра. Хъа уву мушваъ, гьаргандин муч1ушнаъ гьап1рава?


- Хъа узу гьап1за. Думу дюн’яйиз удубч1вуз шулинхъа? – миж ктардиси гъапи дагри.


- Зегьмет зиг, кьаст ап1ин. Увхьан удукьуз даршлу ляхин гъубзидар, метлебнахъ хъубкьдиву. Уьмрин вари вахт, к1ван гьевес анжагъ рякъ абгбаз сарф ап1ин. Рякъюъ мидийибгъан. К1ван умуднан ялав яваш хьуз мигъибтан. Улихь, анжагъ улихь гъарабх! Яв зегьмет зиг дарибшри, -дупну, ц1адлар дагрин дериндиз ис гъаши. (Ш.Къазиев).


Читин гафарин ибарйир: уягъ ап1уб, гьевесну ац1найир, русвагьдиси гьерхуб, рякъ абгуб.

41-пи дарс.

§ 39-40. Гафнан асулиъ класс ва кьадар улупру ишарйир. Гафнан асулиъ ачухъ ва ачухъ дару сесерин гьюдюхювал.

Табасаран ч1алнаъ класс ва кьадар улупру асас ишарйир вуди б, д, р сесер арайиз удуч1вура. Месела: бисуб – дисуб, аьхъюб – аьхъюр, кьюб – кьюр – кьюд ва гь.ж.


Класс ва кьадар улупру ишарйир гьам ччивран к1улиъ, гьам ччивран кьяляхъ, гьамсана ччивран кьялягъра гъюри шулу.


Класс ва кьадар улупру ишарйир ччиврахьан вая гафнан жара паярихьан жара ап1урдар.


Табасаран ч1алнаъ саб гафнаъ класс ва кьадар улупру                                                                                   ишарйир сабхилди кьюбра хьуб мумкин ву: сабпиб – сарпир, сабпидар.


Ударениейихъди аьлакьалу дару сесерин гьюдюхювалар табасаран ч1алнаъ тек –бирт1ан алахьурдар. Месела: риш – шубар, йик1уб – гъач1ир, чве – чвуччву ва гь.ж.


Ударениейихъди аьлакьалу вуйи сесерин аьюдюхювалар гафнан вари паяриъ алахьуру. Му дигиш’валар гизафна – гизафси чаин али ударение жарабдиина улт1убччву ачухъ сес зяиф дубхьну гъядябхъбахъди аьлакьалу ву. Месела: хъял – хъюлар, ляхин – ляхнар, ахин – ахнар, лихуб – лих –б-у ва гь.ж.


110-пи илч1ихуб. Тувнайи гафариъ гъядахьнайи ачухъ сесер арайиз гъюруси ап1инай. Жаргъбар. Кьазйир. Лихбар. Аьлхъбар. Бик1бар. Сумчрар. Аьхнар. Ляхнар.
Чешне: Жаргъуб – жаргъбар.


111-пи илч1ихуб. Текстнаъ класс ва кьадар улупру ишарйир улупай, дурар гафнан фуну пайнаъ ерлешмиш шулаш, йипай.


Хъа думу гажин гажинра вуйи гьа! Гьациб уьмарат. Думу ц1ибдри улубжубсиб вуйи, ккарабгъуб. Шубуб биц1и ликар ккайиб. Кьикь яркьуб вушра, дидин гардан ккуруб вуйи. Сабпну гъилигуриз, туртул гажниан багар - гурарихь фу хабар аш, ахтармиш ап1бан бадали гардан ярхи дап1ну либгурайисира шуйи. (Ш.Ш.)


112-пи илч1ихуб. Хабардар ап1бан диктант.

1. Убхуб – урхуб, узуб – урзуб, áбсуб – арсýб, áбчуб – арчýб, абхьуб – архьуб, абкур – аркуб, ýбгъуб – ургъýб, абхуб – архуб;

2. Бисуб – дисуб, бицуб – дицуб – лицуб, биржуб – диржуб, биркуб – диркуб, бикьуб – дикьуб, бихъуб – дихъуб.


а) Саб кьадар гафар кади предложенйир дюзмиш ап1инай.
113-пи илч1ихуб. «Халачачи» темайиз, улупнайи гафар ишлетмиш ап1ури, саб биц1и ихтилат дюзмиш ап1инай.

Бицуб – дицуб, рихьуб, урхьуб, кирчуб, ккиришуб, убхуб – урхуб, улт1убкъуб, раж йивуб, ккибик1уб ва гь.ж.
42-пи дарс.

§ 41. Ктикьу гафар ва дурар дюзди дик1уб.

Табасаран ч1алнаъ аффиксарин кюмекниинди дарди, хъа гафар чиб - чиб’ин иливну арайиз гъафи гафарра а. Чпин составнаъ кьюб ччив айи мицдар гафариз ктикьу гафар к1уру.

Ктикьу гафар чпин арайиз гъюбан хасиятназ ва дигиш хьпаз лигну жа-жара саягъариинди дик1уру.
1. Карсну дик1ру ктикьу гафар:
а) Ктикьу хас ччвурар: Ханмурад, Султанагъа, Агъамурад, Гьажиаьли, Ханмагьмад. 

б) чпик кайи гафар кьюбибра ччвурар падеждиъ айи, чиб гизаф кьадарназ илт1ик1иган, ялгъуз кьюбпи гаф дигиш шлу ктикьу гафар. Месела: 

т1убжакьв – т1убжакьвар,

байвахт – байвахтар.

в) чпик кайи гафарикан сабунуб вая кьюбибра к1ул’инди гъадагъиган ишлетмиш ап1ури имдру китикьу гафар. Месела: гъянигъузи, гьяжибугъда 

2. Арайиъ дефис ади дик1ру ктикьу гафар.

3. Саб жерге гафар, чпин мянайиз лигну ктикьу гафар вушра, бик1баъ жаради дик1уру.

4. Жара ч1алариан гъафи ктикьу гафар: паччагь (падишагь), паровоз, вертолет ва гь.ж.

5. Ктикьу гафарин саб жюре жикъиди ктикьу гафар: месела: СНГ, учхоз, МВД ва гь.ж. Му гафар, аьдат вуди, урус ч1алнаан гъадагъдар ву. Чиб гафарин сифте гьярфарикан ибарат вуйи жикъиди ктикьу гафар аьхю гьярфариинди дик1уру ва дурар гьадму гьярфарин ччвурарси ушвниан адауру. Бик1баъ мицдар гафарихъан гъюрайи табасаран ч1алнан аьхирар дефисниинди жара ап1ури хъаъру. Месела. РД-йин агьалйир, СНГ-йин дуствал ва гь.ж.

114-пи илч1ихуб. Ктикьу гафар дюзди дик1увалин гъаврикк ккаай, дурар кади предложенйир дюзмиш ап1инай. 

1. Йигъ-йишв, бай – риш, аба – баб, таркь – т1аракь, са – саб, кью – кьюб, гъяри – гъяри, уьру – уьру, ужуб – харжиб, минди – тинди, муч1у – чруб, аку – беневш; гьарай – ч1игъ.

2. Т1убжакьв, швумзаз, йирхьц1ур, йиц1исаб, тупмаргъ, Мягьмадяли, Гьюрипери, Гьяжикерим, Назлуханум, гьяжибугъда, кьюшв, тмуйигъан, мийигъари, хушбахтвал, гьаржюре, гьамкьангагьди, гьадушваъ.

3. Каспий гьюл, Рубас нир, Ергук дагъ, ук1у жакьв, уч1вру ц1аб, меъли кьаб, Шагь дагъ.

4. Совхоз, Колхоз, учхоз, РД, вуз, ДГПУ.
115-пи илч1ихуб. Исихъ тувнайи гафарикан ктикьу гафар дюзмиш ап1инай.

Ужур. Ккуни. Йиц1уб. (Гьубкьу йишв). (Му йишв). (Ургуб йиц1уб). ВУЗ. Гъюб. Аьхюр.

Гъи. Ухди. Ип1уб.
116-пи илч1ихуб. Ктикьу ва жикъиди ктик1у гафар арайиз гъюбан гъафрикк ккаай.

Абйир – бабар гъийиху риш

Дюн’яйиъ гъузну ялгъузди. (П.Кь.)

Цал’ин уч1ру бацарихъди 

Фуж хьаш лигуз улубч1вуру.

Хъасин цалихъди – цалихъди 

Багъдин кьялаз удубч1вуру. (П.Кь)

Йиц ярквраъди гъябгъюрайиган,

Алабхъну якъ, гьерхну 

                                     дидхьан:

- Наана ву гъябгъюрайик1ан? 

Абгураза чара кьюрдхьан.

                                                   (П.Кь.)
Совхоздин багахь, ипну сес,

Нир’ин ягъал шулайи ГЭС.       

                                                (А.В.)

Гьамушвхьан ярхла дарди сул накь гъабч1ибси, силбарра хъидирчну, майдандиин дабхъру. (Халкь).
Гьамусяаьт кьюриддира гьаму шуран палтар уьлч1югъюрчва, ясана мугъан ифдихъди гьаму хьаран цаларик ичв ччвурар дик1уз гъитурзачвуз! (Гь. Гьясанов).
117-пи илч1ихуб. Ктикьу ва жикъиди ктикьу гафар кади учву урхурайи йишвкан ихтилат бик1ай.

43-пи дарс.

Ч1ал ккат1абццуб. Изложение. (Грамматикайин табшуругъ тамам ап1уб: текстнягъян ктикьу гафар гъядягъну дурарин арайиз гъюбан саягъар улупуб.).
Нахшрар кьюрдну
Гъалин йифарна аязар хъади кьюрд гъафи. Йимишар, тумар йифун к1анакк ккахьну, набататарин ччиварихьна фу гъап1ишра рукьуз шули имдар. Я чру ук1, я гьарарин гъюдли к1ажар имдар. Амма нахшрариз кьюрдхьан гуч1урдар.  Гъати кьюрдун аьхълушнахьан дурар гъюдли мани хьайи уьрхюра. Дурариз гаш хьувалин  къурхура адар. Ярквраъ я хифар, я гъянигъузйир имдаршра, хазру дурар хьаднумиди гьязур дап1на, хъа гьамус дурар агури ит1ура. Мушваъ дидиз йифура манигъвал ап1урдар. Ниъ дизигну, думу уртмаригъ жин дап1найи хифар дагну, йиф ккирибгъну, ит1ури дабхъди.

Хаз аьхълушнахьан ва угърушнарихьан чан мукьура ужуди уьбхюру. Диди мукь циркларикан, хьахьарикан, уртмарикан ачухъди цирклариин вах гьарин хъалхъмиъ ап1уру. Аьдат вуди хазраз жюрбежюр йишвариъ швнубсаб, бязиган 30-ихьнакьан, мукьар ади шулу. 

Ярквраъ швеъдизра ип1уз ужуб адар. Амма швеъдиз гъайгъура ктар: ярхи кьюрдди мугъарайиъ фук1а дирип1ри дабхъну, даабхна. Ушвхъярра чан мукьаъ даабхна. Дурар гьаму мегьел хьаднуна  чвну чпин бедендиъ уч гъабши хюлин гьисабнаан яшамиш шула. Амма ушвхъяр, швеъси дарди, бязиган нивк1’ан хъибгру, чав уч гъап1дарикан фук1а – мук1а дип1ну, хъанара нивк1уз гъябгъюру. Хъа магьа гъюрари, сулари, миршари фук1а уч гъап1ундар. Гъюру гьарарин кюлер ит1уру, дурарин гал кч1вубгуру. Сулу йифхъан дикъатлуди ниъ зигуру. Дидин ниъ хъап1бан, рябкъбан ва ебхьбан зигьим гизаф уч1руб ву. Дидиз йифун к1анккан кьюлан лап зяиф «ц1ив» ебхьуру. Кьюлар кьюрдну сулан асас хюрч ву. Тухъ хьпан бадали, диди сад йигъан 20-дихьнакьан кьюлар дит1ну ккун.

Йишвну эрг’вал йивруган ва гьавйир ужуди даруган, сул чан мукьаъ ц1ик1вси гергми дубхьну дабхъру ва чан жан гъюдли рижвниинди элебкуру. Гъюрарира бязи ачухъ ич1ариъ эрг’вал йивури шулу. Хъа гизаф аьхъю кьюрд шлу йишвариъ дурар йифун к1анакк шлу мугъарйирстариъ жин шулу. Алдакнайи гьарар – рукаригъ йиф уч шулу, дурарикк бушлугъар арайиз гъюру ва гъюрариз гьадрарикан далда шулу. 

Амма нахшраризра ничхраризси бязиган кьюрдну гашди шулу. Хазраз гьаммишан чав жин гъап1дар дихъурдар ва думу ялгъуз зазун набататарин тумар ит1бакк ккубкьру. Хазру йигъан дагну ккуни мяхъвярин кьадарнаъ айи гьаму аьхю фаркь’вал гьаддиан ву. Думукьан мяхъвяр агуб гизаф читин ву, иллагьки кьюрдун аьхирариъ. Дит1ланра гъайри, мяхъвярин бегьер гьар йисан дицикьан булубра шулдар.

Исч1ли гьарар – рукар гъалин йифу ккау вахтна, гъюрариз читинди алабхъуру, фицики ягъал гьарарин циркларихьна гъюрарихьан рукьуз шулдар.

Кьюрдну чич1аризра читин шулу. Гьава мирккликан исина штукна ктубч1вурдар. Чич1ариз ил хътабгъуз читин шулу ва дурар йихуб мумкин ву. Гьаддиз кьюрдну миркклиъ гъуйир (урхъар) ап1уру. Душваъ штуз ухди миркк дириври пну, дурариъ нахъвар ахьру ва зиълан йиф алабхьуру. Йиф’анна нахъвариан гьава рягьятди штухьна ктабхъуру.

Гъюбар, чурчлар, бит1ар ярхи кьюрдди нивк1уъ ахьру. (390 гаф). («Табиаьтдикан» китабдиан).

44-пи дарс.

§ 42. Ч1алнан паярин гьякьнаан уьмуми гъаврикк ккауб.
Морфологияйи, гафнан гъурулуш  аьгъю ап1балан гъайри, гафар ч1алнан паярсира аьгъю ап1ура. Ч1алнаъ айи гьарсаб гаф ч1алнан паярикан сабдиз тялукь вуди шулу. Чпин аса мянайиз ва грамматикайин хусусиятариз лигну, табасаран ч1алнаъ айи вари гафар ч1атху дестйириз жара шула. Гафарин гьамцдар дестйириз ч1алнан паяр к1уру.

Табасаран ч1алнаъ ч1алнан паяр вари 10 а. Дурарикан 6 к1ул’инди вуйи ч1алнан паяр – предложенийин саб член вуди ва саб суалназ жаваб туври шулу. Ч1алнан кюмекчи паяр предложениейин членар вуди шулдар, дурари предложениейин саб суалназра жаваб тувурдар. Эгер к1ул’инди вуйи ч1алнан паяриз чпин хусуси мяна ва грамматикайин лишнар аш, кюмекчи ч1алнан паяр гафарин ва предложениейин арайиъ айи аьлакьа улупуз вая предложенйириз, гафариз жюрбежюр тавар тувбан бадали ишлетмиш ап1ура.
Ч1алнан паярин морфологияйин разбор ап1бан къайда.
	№
	
	Ч1алнан 

пай
	Уьмуми 

грамматика-йин мяна
	морфологи-

яйин лишнар
	Пред-ъ синтаксисдин роль
	Суалар 
	Мисалар

	1
	
	Сущест-

вительное
	Мутмйир
	Жинс, хас, класс, кьадар, падеж
	Подлежащее, объект, сказуе-

мое,дополнение, определение
	Фуж? Фу?

Фужар?
Фйир?
	Аьлди гак1влар уркура. Шаир М. Митаров Гъвандикк бабкан гъахьну. Гурдарин ц1а – мани ц1а

	2
	
	Прилага-

тельное
	Мутмйирин лишнар
	(ужур, уччвур прил-з, кьадар, класс а.)
	Определение составнан сказуемойин ччвур пай.
	Фицир? 

Фициб? 

Фунур?

 Фунуб? 

гь.ж.
	Гьава мич1либ ву. Мани мик1 хъиву

	3
	
	Числи-

тельное
	Мутмйирин кьадар

 ва тартиб
	
	Существитель-нйирихъди са-т1иди жюрбе-жюр членар шу-лу:подлежащее, дополнение,оп-ределение.
	Швнур?

 Швнуб? 

Швнуд? 

Швнубпи? 

Швнурпи? 

Фукьан?
	Хулаъ кьюр касс учвну. Баяриз ярхлаъ шубуб гьар гъяркъну. Шубурпури ч1алра к1урадайи.

	4
	
	Ччвурнан

 ерин
	Мутмйирин, дура-

рин лишнарин, кьадарарин эвез ап1уб
	Кьадар,  падеж, касс, класс
	Подлежащее, объект
	Фуж? Фу?

Фуну? 

Фунуб?,

 швнуб? 

Швнур? 

Фукьан? 

Фунур? 

ва гь.ж.
	Ихьдар гъалиб гъахнийи. Ригъдин кюки учв дабалгна.

	5
	
	Глагол
	Мутмйирин гьял 

ва гьяракат
	Улдуч1вру, улдудуч1вру, кьялан жюрейин гл., наклоне-ние,вахт,спря-жение, класс, касс, кьадар. Глаг. асул форма -падеж.
	сказуемое
	Гьап1ра? 

Гьап1ну? 

Фу ап1уру? 

ва гь.ж. 
	Багъири ук1 убшвура

	6
	
	Наречие
	Гьяракатарин, гьяларин,

 ерийин лишнар
	___
	обстоятельство
	Наан? 

Наънан? 

Фила? 

Филадиз?

 Фици? гьаз?ва гь.ж
	Суна халайи зарбди халачи убхура.

	7
	
	Послело-гар
	Предметдинна гьяракатнан арайиъ айи аьлакь-йир.
	___
	Чиб хъайи гафарихъди сабси назарназ гъадагъуру.
	__
	Школайин улхьан нир ахмиш шула.

	8
	
	Союзар
	Предложениейин членар ва предложенйиркит1бан бада-

ли ишлет миш ап1уру
	___
	Чиб хъайи гафарихъди сабси назарназ гъадагъуру.
	__
	Гьам узу, гьамсана  йиз биц1ину чве ду-мугандиз шагьриз

гъафундайчи.

	9
	
	Частиц-йир
	К1ул’инди вуйи гафариз ва предложен-йириз саб тав тувру
	___
	Чиб хъайи гафарихъди сабси назарназ гъадагъуру.
	__
	Лампа чирагъси убгура.

	10
	
	Междо-метйир
	Гьисс ап1баз ва к1ван гьярякатар ччвурар дид-рисди улупуру
	__
	__
	__
	Пагь, гюрчег халачи дарин. 


117-пи илч1ихуб. Сифте к1ул’инди вуйи ч1алнан паяр, хъасин кюмекчи – тяйин ап1инай. Дурарин арайиъ айи фаркь’валикан йипай.



Хандиз жаваб.

Учу Кьалухъ, уву нириъ,


Ярхлаан севде шлуб дар.


Улариз рякърукьан йишвар


Ханариз табигъ шлуб дар.


Эге уву вуш яв йишван хан


Гъюри учкан макарахан 


Гизаф аш вуз мална – девлет


Йишвнура ип1ин, маахан.


Кьалухъинди дап1ну люле,


Михъиван яв тюфенгихъ гюлле.


Аьгъю йибхьки увуз якьин


Ц1айлапан шлуб яв хул’ин.


Фу гъаши му ханар – бегар –


Ккудудук1ру зулмин гъамар?


Ап1ури инсанар азмиш,


Шулай ажадагьйир яшамиш!


Му Кьалухъ Мирзин жаваб ву.


- Уьзденариъ мяаьрхян ву.


Нагагь уву ц1а кч1ибгиш,


Дидигъ убжруб яв кабаб ву.


118-пи илч1ихуб. Зиихъ хъайи шиъригъян ч1алнан паяр гъядягъюри, умбрар дюзмиш ап1инай.

Чешне: учу – ччвурнан ерин

              кьалухъ – существительное.

              эгер – союз ва гь.ж.


119-пи илч1ихуб. Зиихъ улупнайи морфологияйин разбор ап1бан къайдайикан мянфяаьт ктабгъури, гьарсаб ч1алнан пайнан тяриф ап1инай.


Чешне:

          Ханариз – сущ. (ччв.п. ялгъ. кь. фуж? хан), жинс, къанажагълу класс, гизаф кь., тувбан падеж, предложениейиъ кьюбпи дережейин член дополнение шула, фужариз к1уру суалназ жаваб тувра.

45-пи дарс.

§ 43-44. Существительнойин эгьемият. 

Хас ва жинс существительнйир.

1. Существительное чак предметар улупру, чиб гьадму предметарин ччвурар вуйи гафар кахьрайи, ч1алнан пайназ к1уру. Существительноейи фу? вая фуж? к1уру суалназ жаваб тувру.


Существительноейи инсанар, гьяйванатар, шейар, набататар, табиаьтдин гьядисйир, лишнарин, хасиятарин ччвурар; табиаьтдин гьядисйир, жямяаьтлугъ гьядисйир, хасиятарин ччвурар, к1ван гьисс ап1бар, гьяракатнан вая гьяларин ччвурар улупуру.


Существительнйир предложениейиъ жюрбежюр членар вуди шулу, хъа гизафси подлежащее вая объект. Жанавар гьебгу. Радимди гак1влар уркура.


Существительнйир кьадарариз ва падежариз дигиш шулу. Существительнйириз къанажагълу ва къанажагъсуз классар а. Дит1ланра гъайри существительнйир хас ва жинсдариз жара щула.

2. Хас существительнйири чиб тек саб предметдиин али хусуси ччвурар улупуру. Месела: Самур, Дербент, Хив, Манаф ва гь.ж.

Жинс существительнйири саб жюрейин вари предметариин али ччвурар улупуру. Месела: гьюл, гъул, шагьур, гьар, район ва гь.ж.

Хас существительнйир аьдат вуди инсанарин ччвурар, гьяйванатарин лак1мар, географияйин ччвурар, тешпилатарин, идарйирин ччвурар; китабарин, журналарин, газатарин, совхозарин, колхозарин ччвурар шулу.

Жинс ччвурар биц1и гьярфналан, хъа хасдар аьхю гьярфналан ккергъри дик1уру.

Ктикьу хас ччвурариъ сабпи гаф ваяя саспиган садпи гафар аьхю гьярфналан дик1уру. Месела: Каспий гьюл, Аьхю вуйи Ватандин дяви ва гь.ж. 

Хас существительнйир жинс существительнйирикан, хъа жинс существительнйир хас существительнйирикан арайиз гъюри шулу. Месела: гъван – Гъвандикк, гьар – Гьаригъ гъул, Хив – хивжви, Дагъустан – дагъустан халкь ва гь.ж.
120-пи илч1ихуб. Улупнайи гафаригъян существительнйир гъядягъяй. Существительнйир гъядягъюб тасдикь ап1инай. Йиц1уб, аьйнар, алаф, исч1ал, ук1у, жихир, хьурпир, уву, чиб, ляхин, ваз, жаргъуб, мархь, меъливал, ац1ушин, бадали, гьякьнаан, аьшкь, хажалат, нивк1, иццрушин, ва, -на, сарун, илим, иман, Аьбдул, гъудужвуб, сарит1, к1уруш, Аку хяд, совхоз «Рубас», аьхъюди, къаб, гьюл, нир, Мамедгъала.
121-пи илч1ихуб. Существительнйириккан ц1арар ккадатай. Лексика жигьатнаан дурар фужарин ва фйирин ччвурар вуш, тяйин ап1инай. Саб кьадар существительнйир разбор ап1инай (дурарин грамматикайин лишнар улупай).

Аьхю гъвандиин, ликар штук курсну, бизар духьнайи воспитательница деънайи. Дугъан дюзди жвурхнайи гъалин к1ару кушарихьди мик1лу явашдиси тамшир ап1урайи. Думу дикъатниинди биц1идариз лигурайи. Дурарин тамашйириз лигурайи Имарайин маш гагь ачухъ шуйи, гуч1уриси саб терефназди илт1ибк1уйи ва хъанара чан сикин гьялназ дуфну, ачухъди ккят1ялхъюйи.

- Нариман! Нариман, ебхьурадарнуз дарш? Мина гъач! – гьарай гъап1у штуъ дийигънайи Марат к1уру бали. 

- Чич1ар! Чич1ар! 

Нариман гьяракат дап1ну чан майка гъадабгъну, юлдшихьна гъажаргъу:

- Наши? Наши? – гьарай гъап1у дугъу.

- Гьаму гъвандикк ккуч1вна. Магьа саб ккудубч1вура, ккудубч1вура, ухди майка ча. (М. Аьлиев).
122-пи илч1ихуб. Улупнайи существительнйир кади предложенйир дюзмиш ап1инай. Хас ва жинс существительнйир улупай. Предложенйириъ существительнйирин синтаксисдин роль тяйин ап1инай. 

К1ару гьюл, Чирах-Чай нир, Табасаран район, «Дагъ’юн» фабрика, Рубас нир, уста Аьлихан, шаир кьалухъ Мирза, табасаран миллет, «Эреллер» эсер, Москва шагьур, Кьант1а, кегьер, Кавказ дагълар, «Табасаран нурар» газат, «Дагъустан дишагьли» журнал, «Ппази» журнал.

46-пи дарс.

§45. Существительнйирин классар.
Табасаран ч1алнаъ айи вари существительнйир къанажагълу ва къанажагъсуз классариз пай шула. Къанажагълу классдик вари инсанар улупру существительнйир кахьра, гьаз гъапиш къанажагъ хъайир, фикир ап1уз шлур инсан ву ва дурари фуж? шли? шлиз? ва гь.ж. суалариз жаваб шулу. Месела: аба, баб, бай, риш, дишагьли, заргачи, духтур, уста ва гь.ж. Вари миди вуйи предметар улупру существительнйир къанажагъсуз классдик кахьра ва дурар фу? Фти? Фйир? ва гь.ж. суалариз жаваб шулу. Месела: гьар, кюл, хиф, кюкю, беъли, кьянцц ва гь.ж. Табасаран ч1алнан саспи нугъатариъ классар дургура.
§ 46. Существительнйирин кьадарар.
Существительнйириз кьюб кьадар а: ялгъуз кьадар ва гизаф кьадар.

1. Ялгъуз кьадарнаъ айи существительнйири тек саб предмет улупуру (бай, дагъ, т1уб, гьар). Гизаф кьадарнан формайиъ айи существительнйири кьюб ва швнубсаб предмет улупуру (баяр, дагълар, т1убар, гьарар). Ялгъуз кьадарнаъ айи существительнйири фуж? Фу? Хъа гизаф кьадарнаъ айи существительнйир фужар? Фйир? к1уру суалариз жаваб шулу. 

Существительнйирин гизаф кьадар ялгъуз кьадарнаъ айи существительнйирихъ –ар, -йир, -аь (яр), -эр (-ер) аьхирар хъаъри арайиз гъюру. Месела: хил – хилар, ху – хуйир, нюрх – нюрхяр ва гь.ж.

а) Азербайжан ч1алнаан гъафи гафарин гизаф кьадарнан аьхирариъ –лар, -лер дик1уру. Месела: багъ – багълар, чюл – чюллер, эл – эллер.

б) Саб жерге гафар ялгъуз кьадарнаъ ишлетмиш ап1уру (дюн’я, инсаният, аьлам).

в) Гизаф кьадарнан существительнйир: аьйнар, ч1ирк1ар, сиргъйир, пирпйир, ахчйир ва гь.ж.

г) Ялгъуз кьадарнаъ айи существительнйир гизаф кьадарнаъ ишлетмиш ап1ру дюшюшарра алахьуру. Месела. Гьаригъ гизаф вич гъя.Дугъахъ варж чарва хъа.
123-пи илч1ихуб. Исихъ тувнайи гафарин класс тяйин ап1инай. Дурар гизаф кьадарнаъ ишлетмиш ап1ури, предложенйир дюзмиш ап1инай. 

Ихтилат, мархь, варжи, камар, поэма, бюркь, чи, мирас, гъунши, ц1игь, бякья, чве, афар, хала, язна, шадвал, уж’вал, эме кейвани, шагурт, эл, мяъли, сел, дяхин, савкьат, дуруц.
124-пи илч1ихуб. Табасаран халкьдин мисалариъ существительнйирин класс ва кьадар тяйин ап1инай. Учвуз аьгъю мисалар дик1ай, дурарин мяна ккат1абццай.

Ч1ал аьгъю ап1бан бадали кьюд йис, улхуз аьгъю ап1бан бадали йирхьц1ур йис лазим шулу.

Ч1уру арфли йиччв ап1дар.

Шагьриз гъушур узу, хабрар туврур уву шулиин?

Швушваз кижигри к1ури, сижари чан шураз тягьнйир йивуру.

Савадсуз кас, улар ашра, кур ву. 

Сагъвалт1ан артухъ девлет шлуб дар.

Курин метлеб акв рябкъюб ву.

Куч1ляхрин гъвалахъ шагьид шулу.

Гъуншдиин мяаьлхъян: явра к1ул’ина гъюру.

125-пи илч1ихуб. Ялгъуз кьадарнаъ ишлетмиш ап1ру гафар гизаф кьадарнаъ айидарихьан жара ап1инай. Гизаф кьадарнан аьхирар улупай.

Гафарин диктант.

1. Сугъакк, Хурсат1ил, Хуст1ил, Жвули, Имшлигъ, Тинит1, Зюрдягъ, Яракк, Ц1удухъ, Хив, Хючна, Чувекк.

2. Ахьт1арин багълар, Гъужникарин сивар, Кьадирин гъяр. Аьлдин хяр, гужли селлер, ярхи рякъяр, чру майднар, ч1атху нюрхяр, ук1у завар, дагъдин люкьяр.

3. Йирфар, аьйнар, ахърар.
126-пи илч1ихуб «Ич хизан» - диалог дюзмиш ап1инай. Диалогдиъ къанажагълу ва къанажагъсуз классдиъ айи существительнйир ишлетмиш ап1инай.
47-пи дарс.

§ 47. Существительнйирин склоненийин гъаврикк ккауб.
Табасаран ч1алнаъ существительное, улхбаъ жара гафарихъди аьлакьайиъ убч1ври, жюрбежюр аьхирар хъади жа-жара формйириз гъюру. Существительноейин гьаму саягъниинди дигиш хьувализ склонение, хъа саб существительноейин жара гафарихъди вуйи аьлакьа улупурайи грамматикайин формйириз падежар к1уру. 
§48. Табасаран ч1алнан асул падежар.
Чпин хасиятназ лигну табасаран ч1алнаъ кьюб жюрейин падежар жара ап1ура: асул падежар ва йишвар падежар.

Асул падежар вари 4 ву: ччвур падеж, актив падеж, тевбан падеж ва тувбан падеж.

Табасаран гафнан морфологияйин структурайиин тахминан вари ихь ч1ал ахтармиш гъап1у аьлимари ляхин гъап1ну. Амма жа-жара ч1алнан паяриъ гафнан состав сабдикан дарувализ жюрбежюр хьувализ) ва ч1алнаъ гафнаъ кьюб основа (асул) хьпан принцип айивализ лигну, гафнан морфологияйин структура ахтармиш ап1баъ к1ул адабгъну адруб (ачухъ дубхьну адруб гизаф ими.). 

Кьюб асулин принцип гьадму вуки, ччвур падеждиъ айи гаф актив падеж арайиз гъюбан бадали асул шула.

адаш – адаш+ди, хъа актив падеж учв имбу падежарин асул шула.

адашди-н, адашди-з, адашди-хь, 

адашдик ва гь.ж.
Асул падежар арайиз гъюбан схема
	              Ялгъуз кьадар

               ччвур падеж
	
	Гизаф кьадар ччвур падеж Аьхирар: -ар, -аьр (-яр, -эр (-ер), -йир



	Ялгъ. кь.

Актив падеж

Аьхирар: -и, -у (ю), -ди, -йи, -ри, -ли, -лу, -ни, -ну, -ра, -ру.
	
	Гизаф кь.

актив падеж

Аьхир: -и



	Тевбан падеж

Аьхир: -н
	
	Тувбан падеж Аьхир: -з
	
	Тевбан падеж Аьхир: -н
	
	Тувбан падеж Аьхир: -з



127-пи илч1ихуб. Тувнайи гафар асул падежариз дигиш ап1инай. Мисалариинди кьюб асулин принципдин гъавриъ т1аай.


Йиф, мархь, чиг, амс, ригъ, зав, ул, унт1, беден, ватан, чекмечи, халачачи, даллагчи.


128-пи илч1ихуб.

Зиихъ улупнайи схема ишлетмиш ап1ури 4 гаф ялгъуз ва гизаф кьадарнаъ падежариз дигиш ап1инай.
Хабардар ап1бан диктант.

                                                   Чвул.
Дуфну хъубкьна девлетлу чвул. Ухьуз дидихь гьарсаб савкьат хьа. Гьарсаб ишлетмиш, гьарсаб мягьсул, гьаржюрейин бегьер хура.

Чвну ихь юрдариъ табиаьтра дигиш шулу. Ихь багълариъ ва чюллериъ ук1ар – к1ажар гъатху шулу. Чвлин вахтари гизаф шулу тахилар. Дагълариъ ва галариъ йимишдин гъелемар кивуз хъюгъру. (А.В.)
129-пи илч1ихуб. Учву урхурайи художествойин эсериан саб ч1ук1 бик1ай. Асул падежариъ айи существительнйир предложениейин фуну членар вуш, аьгъю ап1инай.
130-пи илч1ихуб. Уста, шагурт, эйси, гъван, цал, руг, кьасу, табушв гафар асул падежариъ ишлетмиш ап1ури, ихтилат бик1ай.

48-пи дарс.

Ч1ал ккат1абццуб. Урус ч1алнан текстар табасаран ч1алназ илт1ик1ай. Урус ч1алнанна ихь ч1алнан гафар асул падежариъ тевай, фицдар дигиш’валар шулаш, мялумат тувай.
Благодарность земли.
Огненной плетью гром ударил по облакам – капли дождя, словно жемчужные  бусинки, рассыпались по растрескавшейся от зноя земле. Над землей поднялся пар, как от свежесваренной картофелины.

Пар – горячее дыхание Земли – благодарность небесам.

Прими хоть это как дар, Великое Небо…
Верил…

В детстве я верил волшебным сказкам, радовался чудным сновидениям и был уверен: все живое в мире рождено для счастья.

А каково же сейчас, после нескольких десятков лет?

Словно боящийся черта ребенок, оставшийся наедине с ночной мглой, потерял покой: ведь приходится быть постоянным очевидцем жестокостей жизни.

В сердце леденяет вопрос: «Что такое жизнь?» 

«Если заледенел Вопросительный знак, что случится с Восклицательным?..»

«Сосулька?»

«Да. По капле тающая со-суль-ка…»
Двуликий мир.
«Жизнь – это рай!» - воскликнул один знакомый. Соглашаясь с ним, я кивнул головой.

«Жизнь – это ад!» - прокричал другой знакомый. Соглашаясь с ним, я кивнул головой.

Подумал: может быть, я двуличный? Откуда-то отчетливо донесся голос: «Не ты двуличный, а мир таков!» 
Судьба,

предписанная Аллахом…
Смысл жизни разве не в том, чтобы стать лучом солнца для промерзших, ветерком – для мучающихся от жары, чтобы не дать гордости обрести крылья гордыни, чтобы оставив пресмыкание для змей, выбрать орлиную высоту?!

«Судьба – предписанная Аллахом, выбираемая Лично!»
Молодость.
Молодость вольно скачет, словно незаарканенный конь. Страптивость сердца часто прерывает бег жеребенка, заставляет его спускаться по узким горным тропам, застеленным густым туманом, несбывшиеся мечты – желания с силой отталкивают его назад, как мяч от стены.

Разве что – нибудь значат для жеребенка раны, страх, неудачи?

Разве в них Свобода?

Разве в них Любовь?

Табшуругъ: Ичв уьмрикан саб биц1и макьала бик1ай.





49-пи дарс.

§49-50. Йишван падежар. Сикинвалин падежар.
1. Аьлимарин ахтармишариз лигну, табасаран ч1алнаъ йирхьуб жюрейин падежар а. Гьар саб падеждиз 7 жергера а (айит1, улихь ва багагь, гъвалак, кьяляхъ, к1анакк, кьялягъ ва зиин ерлешмиш хьувал улупру). Гьаму саягъниинди табасаран ч1алнаъ йишван падежарин уьмуми кьадар 42 ву. 

Йишван падежари мутмйирин саб тмунубдиз дилигну ерлишмиш хьпан саягъ ва дурарин чип’ина гъюрайи гьяракат жигьатнан айи гьял улупуру.

Йишван падежар пред-ъ йишв улупбан обстоятельствйир  шулу. 

2. Сикинвалин падежар варт1ан асас йишван падежар ву. Дурар актив падеждин формайикан гьарсаб жергейиъ хусуси аьхир хъап1биинди арайиз гъюру ва дурари кьюб мутму, чиб гьяракатнаъ адру вахтна, саб тмунубдиз дилигну ерлишмиш хьпан саягъ улупуру. 

Саб мутму тмунибдин

1. айит1  -ъ жибдиъ

2. улихь ва багахь – гь (-хь) жибдигь (хь)

3. гъвалак, машнак –к жибдик

4. кьяляхъ – хъ жибдихъ

5. к1анакк – кк жибдикк

6. кьялягъ – гъ жибдигъ 

7. зиин – ин жибдиин
131-пи илч1ихуб. Существительнйир сикинвалин падежариз дигиш ап1инай. Дурарин аьхирари фу улупураш, йипай.

Гъул, хут1ил, дагъ, к1ул, аяз, аьхълушин.
132-пи илч1ихуб. Исихъайи существительнйир кади предложенйир дюзмиш ап1инай, думу гафарин синтаксисдин роль тяйин ап1инай.

Халачийиъ, халачийигь, халачийик, халачийихъ, халачийикк, халачийигъ, халачийиин.
133-пи илч1ихуб. Предложенйиригъ сикинвалин падеждиъ айи гафар гъяай. 

Дегьзаманайиъ саб… сар йитим бай гъахьну. Дугъаз уьмриъ аьхю кеспи … гъягъювал вуйи. …гьарган тавра шуйи. Хьадну дугъан марччарик зазар…. ччилар хъайи булди никк шуйи. Гьар йигъан хябяхъган биц1и марччихъан… гъилицури шуйи. Чвну … гъалин хьа шуйи.
134-пи илч1ихуб. Эсериъ йишван сикинвалин падеждиъ айи гафар улупай, дурарин жерге тяйин ап1инай.

Жигьил пирар 

Кудуч1вна гъи накьваригъ,

Багъри гъулаъ

Ачмиш дап1на магьа мист.

Ц1ийи уьмриз

Дих ап1ури, гъюларигъ

Лицурадар

Думуганси коммунист.

Демократар ву гъи улихь хьайидар

Дих ап1ура

Дурари аку ярхлаз

Ужуб уьмрихъ

Тямягь хьувал айиб дар,

Анжагъ думу

Аьзиятнаъ ккебгъру гьаз. (Аь. Кьурбанов).

50-пи дарс.

§ 51. Гьуч1вбан, гьудуч1вбан ва сат1ивалин падежар.
а) Гьуч1вбан падежари гьяракат саб мутмуйин фуну йишв’ина гъюраш, гьадму улупуру. Гьуч1вбан падежар сикинвалин падежарихъ – на аьхир хъап1биинди арайиз гъюру. Гьуч1вбан падежарин сабпи жерге литературайин ч1алнаъ ишлетмиш ап1ури имдар – дидин ерина тувбан падеж ишлетмиш ап1ура. Месела: Бай гъулаъна гъафну к1урдар. Бай гъулаз гъафну к1уру.

б) Гьудуч1вбан падежари гьяракат саб мутмуйин фуну йишвхьан гъюраш, гьадму улупуру. Гьудуч1вбан падежар сикинвалин падежарихъ –ан аьхир хъап1биинди арайиз гъюру.

в) Сат1ивалин падежар сикинвалин падежарихъ –ди аьхир хъап1биинди арайиз гъюру ва дурари чиб гьяракатнаъ айиган, кьюб мутму ерлешмиш хьпан саягъ улупуру. Месела: 
Гьуч1вбан падежар           Гьудуч1вбан п.              Сат1ивалин п.
Хут1лиз                              хут1лиан                         хут1лиъди

Хут1лигь (хь)на                 хут1лигь(хь)ан               хут1лигь (хь) ди

Хут1ликна                          хут1ликан                       хут1ликди

Хут1лихъна                        хут1лихъан                     хут1лихъди

Хут1ликкна                        хут1ликкан                      хут1ликкди

Хут1лигъна                        хут1лигъян                      хут1лигъди

Хут1лиина                         хут1лилан                        хут1лиинди

135-пи илч1ихуб. Исихъайи гафар, зиихъ тувнайи падежарин уьмуми таблицайикан мянфяаьт ктабгъури гьуч1вбан, гьудуч1вбан ва сат1ивалин падежариз дигиш ап1инай.

Бачук1. Гаф. Бит1. Китаб. Мухур. К1ари.

а) Йишван падежариъ айи гафар кади предложенйир дюзмиш ап1инай.
136-пи илч1ихуб. Предложенйир, гъидирчнайи гьярфар гъяъри, кидик1ай.

1. Мич1ли жили …на гъабгъу акв убзра, лизи кафансиб йифу даабхнайи жил ккап1на, ямажари вазл…н аквн…кк арсран сивариси варц1ар ап1ура, завун муч1у чадрай…к лизи хядар жили…на адрахьди гъузнайи йифук ц1адларси к…рсна (Гь.Гь.) 

2. Рукаригъ…н ругъул гъюр гъ…т1убччвну. 

3. Бакуйин фягьлийирин ибар…хъна урусатд…ан йигъан саб жюрейин хабар гъюрайи. (А.Гьяжиибрагьимов).

4. 1918-пи йис хьадукрахъ..нди илт1ибк1найи.

5. Фягьлийир..хьан, заводар…хьан, нафтлин буругъар…хьан хузаинариз ярхла йихьай к1урайи уьру коммисарар…хъди фягьлийирра хъайи. (А.Гь.)
137-пи илч1ихуб. Учву гьамусяаьт урхурайи литературайин эсериан йишван падежариъ ишлетмиш дап1найи гафар кайи 10 предложение кидик1ай. Думу гафар ялгъуз ва гизаф кьадарнаъ к1ваъланди падежариз дигиш ап1инай.

51-пи дарс

§ 52. Гьуч1вбан ва гьудуч1вбан тереф улупру падежар.
Гьуч1вбан ва гьудуч1вбан тереф улупру падежар гьуч1вбан ва гьудуч1вбан падежарихъ –ди аьхир хъап1биинди арайиз гъюру.

Гьуч1вбанна гьудуч1вбан падежарин ва гьудуч1вбанна гьудуч1вбан тереф улупру падежарин арайиъ айи тафавут гизаф назукуб ву, амма дурар садар падежар дар ва саб тмунубдин йишв’ин ишлетмиш ап1уз шулдар. Месела:
Гьудуч1вбан тереф улупру           Гьуч1вбан тереф улупру
ярквраанди                                    ярквразди

яркврагьанди                                 яркврахьинди

ярквраканди                                  ярквракинди

яркврахъанди                                яркврахъинди

ярквракканди                                ярквраккинди

яркврагъянди                                яркврягъинди

ярквраланди                                 ярквриинади 

138-пи илч1ихуб. Скобкйириъ тувнайи гафар лазим вуйи йишван падежариъ диври, предложенйир кидик1ай.

1. Маратди ихтиятди майкайин кьикь ччич1ар ккуч1внайи (гъван) ис гъап1у. (М. Аь.) Думу (гъарзаригъян) гъябгъюрайи лап умбрар айисиб узи жилгъа вуйи (М. Аь.).

2. Маларин лиж гьялакди (дагар) гъябгъюрайи.

3. Кьаби хпир (Расул) лигурайи (Ю.Б.)

4. Раиса бабу хлиъ айи термос (столиин) дивну, ч1алкьан дарпиди (хулаз) гъушу. (Ю.Б.)

5. Кьюбиб (хиларихь) эссиди дибисну дугъу шлин-вуш рамкайиъ айи шикил хурайи (Ю.Б.).

6. (Сиварихъан) зав’ин к1ару дифар улуч1вурайи.
139-пи илч1ихуб. Гьуч1вбан ва гьудуч1вбан тереф улупру падежариз (сиварихънади, сиварихъанди) гафар дигиш ап1инай.

52-пи дарс
§53. Йишван падежар арайиз гъювал ва дурарин аьхирар дюзди дик1уб. Йишван падежарин арайиз гъювалин схема.
	    Актив падеж



	             Йишван сикинвалин падежар 

Аьхирар: -ъ, -гь (-хь), -к, -хъ, -кк, -гъ, -ин.



	Гьуч1вбан падежар
Аьхир: -на 
	                                                                 
	Гьудуч1вбан падежар: 
Аьхир: -ан


	Гьуч1вбан тереф улупру падежар 

Аьхир: -ди
	
	Сат1ивалин падежар 

Аьхирар: -ди
	
	Гьудуч1вбан тереф улупру падежар

Аьхир: -ди


Йишван падежар арайиз гъюруган, гафнан аьхирариъ саб жерге дигиш’валар арайиз гъюру.

1. Чпин актив падеж –ну, -ру, -лу аьхирарин кюмекниинди арайиз гъюру вари гафариъ ва –у аьхирарин кюмекниинди арайиз гъюру гафарин гьац1ариъ у сес а сесназ илт1ибк1уру. Гьаму а сес йишван сикинвалин падежарин 6 жергейиъ гъ сеснан тясирнаккди аь сесназ (бик1баъ я –йиз), хъа 7 жергейиъ, и сеснан тясирнаккди, и-йиз илт1ибк1уру. Месела: гафну – гафнаъ – гафнягъ – гафниин.

2. Чпин асул форма саб слогдикан ибарат вуйи существительнйириъ йишван сикинвалин падежарин 7 жергейиъ актив падеждин аьхир гъядябхъюру. Месела: хил – хили, хилиъ - хил’ин (хилиин ваъ)

3. Гьуч1вбан падеждин 1 жергейин формайиъ тувбан падеждин аьхир бик1уру. Месела: сивиъна, ярквраъна ваъ, хъа сивиз, ярквраз бик1уру ва гь.ж.
140-пи илч1ихуб. Йишван падежар арайиз гъюру схема ишлетмиш ап1ури, исихъайи гафар йишван падежариз дигиш ап1инай.

1. Сул. Тепе, унч1в, хяр, рягъ, пеъ, аьраба.

2. Кас улупбан ччвурнан еринар: узу, уву, учу, ухьу, учву ва гь.ж.

3. Числительнйир: кьюр, кьюб, кьюбиб, кьюрпир, кьюрпидар ва  гь.ж.
141-пи илч1ихуб. Текстнаъ асул ва йишван падежар улупай, дурар фици арайиз гъафнуш, йипай.

Гьарсаб халачи – роман, поэма, нагъил, ихтилат вуйибдин, гьарсаб рангнан накьишдин к1улди чан хат1, чаз махсус метлеб айибдин гъавриъ гъашиза.

Хулаз хъадакну гъафихъантина халкьдин яратмиш ап1барин тарихлу метлебарин гьякьнаан фикрарик кахъза. Дидхъанмина гьар шлин хулаз гъафишра, йиз фикир хулан жиликк ккирчнайи, ясана цалик кирхнайи халачйири чпихьна зигури шуйи. Узуз думу халачйириъ накьишариинди фу дибик1ну аш, аьгъю дубхьну ккунди айзуз. Кьабидарин кюгьне ихтилатарихъ, халкьдин нагъларихъ хъпехъуз ккунди шуйза…

142-пи илч1ихуб. Исихъайи существительнйир йишван ва асул падежарин формйириъ ишлетмиш ап1ури, «Йиз кегьер» темайиз ихтилат бик1ай.

Гьяйвни, гьяйвнин, гьяйвниз, гьяйван, гьяйвниъ, гьяйвнигь, гьяйвник, гьяйвникк, гьяйвнихъ, гьяйвнигъ, гьяйвниин, гьяйвнихьна, гьяйвнихьан, гьяйвниинди, гьяйвнианди, гьяйвнихъанди, гьяйвнихьинди ва гь.ж.

53-пи дарс.

§ 54. Существительнйир арайиз гъювал.
Табасаран ч1алнаъ существительнйирикан гизафдар дюзмиш дархьидар ву: хал, к1арч, гьяйван, пиг, гъаб, ц1игь ва гь.ж.

Амма табасаран ч1алнаъ дюзмиш гъаши, яна жара гафарикан арайиз гъафи (глаголарикан, прилагательнйирикан ва гь.ж.) существительнйиррра а.

Табасаран ч1алнаъ существительнйир гизафси суффиксарин кюмекниинди арайиз гъюру.

1) –ал, -ин суффиксарин кюмекниинди глаголарикан саб жерге существительнйир арайиз дуфна. Месела: ахуб – ахал, бирхуб – бирхал, лихуб – ляхин ва гь.ж.

2) –вал, -шин суффиксарин кюмекниинди. Суффикс –вал табасаран ч1алнаъ варт1ан бегьерлу суффикс ву –дидин кюмекниинди саки вари существительнйирикан, глаголарикан ва прилагательнйирикан гизаф кьадар абстракт существительнйир арайиз гъюру. Месела: духтир – духтирвал, ергуб – ергувал, лику – ликувал ва гь.ж.

3) –бях, - бякь, -аьх (-ях), -рюх, -нац, -накъ, -акъ. Гьаму суффиксар бегьерлудар дар. Гуч1 – гуч1бях, гук1ни – гук1нац, ч1уш – ч1ушнахъ ва гь.ж.

4) –жви, -шив, -чи, -бан, -хъан, -баз, -дар, -кар, месела: хивжви, яхулшив,

Чекмечи, ччилибан, марччлихъан, гунаъкар, мулкидар ва гь.ж.

5) Саб жерге существительнйир кьюб гафнан асул чиб-чиб’ин иливбан рякъдиинди арайиз гъюра. Месела: мутму, гьяжибугъда, аба – бай, биц1ивахт ва гь.ж.
143-пи илч1ихуб. Исихъ тувнайи существительнйирикан суффиксаринна префиксарин кюмекниинди ц1ийи мяна кайи существительнйир арайиз аькъинай.

Аьлим, бистан, хабар, бюркьяц, габан, намус, эдеб, гъуллугъ, гъаравул, кьалайи, башибузукь, игит, угъри, гъуш, базар, аш, авчи, бахт.


144-пи илч1ихуб. Предложенйириъ дюзмиш гъаши существительнйир улупай, дурар арайиз гъюбан къайдйир тяйин ап1инай.


1. Халачийиз гъилигси, йиз вари уьмур, йиз жигьилвал, бахтлувал ва гьацира йиз Ризайиз ккилигури сефилвалиинди, нивк1 адарди, адау ярхи йишвар к1ваин шулзуз (М.М.)

2. Ччиларбан бай, филди мукьмар йивури, к1ваъ ширинвал убзури деъну айи. (М.М.) 

3. Кьаби хпари экскрарин гъягърувалин къайдайиз улариъ манишин ади тамаши ап1уйи, хъа гъужйир, чпин ккудушу жигьил йисар к1ваин духьну, хъац1аркну деуйи. (Ю.Б.).
145-пи илч1ихуб. Исихъайи прилагательнйирикан, глаголарикан суффиксарин кюмекниинди существительнйир арайиз аькъинай.

1. Уьру, к1ару, ачухъ, лику, ч1атху, куру, кьилзи, ягъли, яркьу, ц1ару, гюрчег.

2. Эргуб, пашман хьуб, шад хьуб, уьргъюб, гъюб, урхьуб, аьрхюб, аьлхъюб, ишуб, рази хьуб, дик1уб, кьули, кьяни.
146-пи илч1ихуб. Исихъ тувнайи существительнйирин гафар арайиз гъюбан разбор ап1инай. Гъилицнацвал, уьрушин, разивал, гюрчегвал.

54-пи дарс.

Ахтармиш ап1бан ляхин.

Шубар гъудургну.
Саб вахтналан детдомдиъ, кьюдюхрар гъудургну к1уру, хабар абхъу. Му хабар кубк1у Нариман гьялак гъахьи. Аьжайиб ляхин вуйи: гъул’ин биц1идарин лик ктрубк1у йишв имдайи, амма шубар наанк1а адайи. Хабар директорихьнара хъубкьну. Вари русвагь духьнайи. Баяр таза к1улт1ан вари гъул ахтармиш ап1уз хъюгъну. 

Лисхъан, ригъ алабхъурайи вахтна, директорин кабинетдиъ Нариман уч1вну.

- Узуз шубар гъидихъунзуз, - гъапи дугъу. 

- Наан? 

Нариманди, ч1алра дарпиди, директориз чахъди гъач к1ури, ишара гъап1у.

Магьа дурар детдомдин гьяятдиантина гъулан гъирагъдихъ хъайи колхоздин чвуккарихьна гъушу. Нариманди саб чвуккан раккин абццу. Чвуккаъ ригъдин нурар архьу. Дурар сачдин ук1’ин дахънайи кьюдюхрарик курк1у. Шубар чиб-чиплан хабар алдагъну, даахнайи. Рякъру гьялариан, дурариз ужудар нивк1ар рякъюрайи. Шубарин машариъ бахтнан инч1 рябкъюрайи. Директор сац1иб вахтна ч1алра дарк1ури дийигъну гъузу. Хъасин дугъу явашди раккин хъебхьу ва Наримандиз гъапи: 

- Мукучан, гъит ахри. Амма багарихь лигури гъуз. Хъиргиган, хъади гъач… 

Гьаму гьядиса гъабшихъантина хайлин вахтна Нариман шубарихъди гъахьнийи. Дугъу дурарихъди тамашйир ап1уйи, дарсариз лигруган, кюмек ап1уйи ва сар биц1ирихьдира кьюдюхрариз гиран шлу гафкьан ап1уз гъитдайи. Шубариз думу гизаф кьабул гъахьнийи.

- Маликси ужур ву, - к1уйи Тамумди.

 - Ваъ, Нариман Маликт1ан ужур ву, - гьюжат ккебгъуйи Ханумди. (176 гаф.). (М, Аьлиевдинубдиан). 
Читин гафар ва гафнан ибара: детдом, кьюдюхрар, вахтнан инч1.
Табшуругъар:
1. Диктантдиан дюзмиш гъаши существительнйир кидик1ай.

2. Саб-кьюб существительноейин гафар арайиз гъюбан разбор ап1инай. 

                              55-пи дарс.

Ахтармиш ап1бан ляхнин гъалат1арин зиин ляхин ап1уб.
Гъалат1арин зиин ляхин гъабхруган, гьамциб къайдайикан мянфяаьт кадабгъну ккунду. 

1. Сифте орфографияйин гъалат1ар ктагъуру. Гъалат1 кайи гаф гъалат1 ктарди дибик1ну, думу фуну правилайиз вуш, улупуру. Хъасин гьадму правилайиз мисалар хуру ва гьадму гафар кади предложенйир дюзмиш ап1уру. Месела: Халум к1уру гаф биц1и гьярфналан, хъа гъул’ин к1уру гаф апостроф гъядарди дидик1на. 
I.     1. Халум (хас ччвурар аьхю гьярфналан ккергъну дик1уру), Нариман, Аьли, Вели. Халумди ужуди урхура.

2. Гъул’ин (гафнан кьялаъ ачухъ сесналан ккебгърайи слог жара ап1бан бадали апостроф ишлетмиш ап1уру), хил’ин, хил’ан. Гъул’ин биц1идарин лик ктрубк1у йишв имдайи.

3. Кьюбпи ражари пунктуацияйин ишарйир дюзди дивбан гъалат1ари зиин ляхин ап1уру. Месела: 

- Маликси ужур ву, - к1уйи Тамумди предложениейиъ запятая дивнадар.
II.      1. – Маликси ужур ву, - к1уйи Тамумди. (Авторин гафар диш улхбан кьяляхъ гъюруган, авторин гафарин улихь запятая ва тире дивру.)


- Думу к1убан бай ву, - гъапи Аьлди ва гь.ж. 
III.      1. Гъубшу дарснаъ ахтармиш апIбан  ляхниъ студентари деету гъалатIарин зиин ляхин апIинай.  
56-пи дарс.

§ 55. Прилагательноейин гьякьнаан гъаврикк ккауб

Прилагательное, чав чаланди вая жара мутмийирихъди аьлакьалу вуди мутмйирин лишнар, ери ва хусусиятар улупру к1ул’инди вуйи ч1алнан пайназ к1уру.

Прилагательнйир гьарган существительнйирихъ хъади шулу, амма дурар существительнйирихъди я кьадар, я падеж вая класс жигьатнаан дархьри шулдар. Месела: биц1и дай, биц1и даяр, биц1и дайру.


Табасаран ч1алнаъ прилагательнйири предметарин жюрбежюр лишнар улупуру. Месела: 
1. Мутмйирин ери ва хусусият: ужур бай, ихтибарлу касс, яркьу рякъ.
2. Мутмйирин ранг: раши кушар, к1ару улар.
3. Йишван (пространство) ва вахтнан мянйир: балахь гъул, ярхла тухмар, кюгьне вахтар.
4. Мутмйирин кIалиб ва аьхювал – биц1ивал: аьхю нир, хирда пул, биц1и ляхин.
5. Мутмйири кьадар ва къайда: ялгъуз касс, ара-бир дюшюшари.
6. Мутму дюзмиш дап1найи, арайиз дубхнайи материал: гъвандин хал, харайин ккурт, ламун жил ва гь.ж.

Анжагъ кьюб прилагательноейиз (ужур, уччвур) класс, кьадар ва падеж а: ужуб, ужур, ужури; уччвуб, уччвур, уччвури, уччвурин ва гь.ж.

Прилагательнйир аьдат вуди предложениейиъ определенйир шулу. Прилагательнйир составнан сказуемоейин ччвур пай вудира шулу, мицдар дюшюшариъ дурар существительнйирихъ дархьну гъюру. Месела: Гьава мич1либ ву. Бай аькьюллудар гъахьну.

Прилагательнйири существительнйирин йишв’ин ишлетмиш ап1руган, класс ва кьадар улупуру, гьацира падежаризра дигиш шулу. Месела:

а) аьхюб, аьхюр, аьхюдар.

б) ликуб – ликубди, ликубдин, ликубдиз.
147-пи илч1ихуб. Исихъайи прилагательнйир, лишнариз дилигну, жара ап1инай. Саб кьадар прилагательнйир кади предложенйир дюзмиш ап1инай. 

Ич1и, амси, дарцци, йици, кьяни, ц1ару, ук1у, чру, лику, бюркью, акву, хирда, ламун, йифрин гвар, к1убан бай, исч1ли гъазма, мич1ли шид, муч1у хал; хьадан йигъ, кьюрдун аяз.
148-пи илч1ихуб. Существительнйирин йишв’ин ишлетмиш ап1урайи прилагательнйир классариз, кьадарариз ва падежариз дигиш ап1инай. Чешне: кьабиб, кьабир, кьабидар.

Ччв.п. кьабиб, кьабир, кьабидар.
Мисалар: сагъуб, чагъуб, аьхюб, ац1уб.

149-пи илч1ихуб. Предложенйириъ айи прилагательнйирин синтаксисдин роль улупай.
Тюнт нирин гъвалахъ хъайи гъулаъ арф яшамиш шулайи.
Саб ражари гвач1нинган арф мукь’ан гъит1ибху ва уьру кюкдиин дубсу. «Ужуб йигъ ву, аквуб, ригъ алиб» - арф шад гъабши ва ярхлаъ айи хярариина т1ибхуз фикир гъап1у. 

Ярквраан аьхю швеъ удубч1вурайи. Думу йиччвун ниърахъди арфлин к1улихьна диш дубхьнайи.

Амма арф биц1и гюллеси пис вягьшийиина т1ибхурайи.

Магьа багахьна хъубкьну, уч1ру бацар ва абццнайи аьхю ушв рякъюру.

Арфли чан вари кьувватар уч дап1ну, хъял кайи швеъдиз галам гъиву.
150-пи илч1ихуб. Прилагательнйир ишлетмиш ап1ури «Йиз юк1в али шиир» вая «Йиз юк1в али китаб» темайиз сочинение бик1ай.

57-пи дарс.

§ 56 Ери улупбан ва тялукьвалин прилагательнйир.
Табасаран ч1алнаъ прилагательнйир чпин мянайиз дилигну кьюб асас жюрейиз пай шула:

1) ери улупбандар;

2) тялукьвалиндар.
Ери улупбан прилагательнйири предметдин хусусият к1ул’инди чпи (прилагательнйирин) лексикайин мянайиинди улупуру ва дурари предметдик ц1иб вая артухъди шлу лишнар (ранг, т1яаьм ва гь.ж.) улупуру. Прилагательнйирин улихь ц1иб, гизаф дивуз шулу. 
Тялукьвалин прилагательнйири хусусиятар ва лишнар садар предметарин тмуну предметарихьна вуйи рафтариинди улупуру. Месела: арчул жвуран, сачдин дяхин.

Тялукьвалин прилагательнйири предметдиз гьарган саб дережайиъди хас вуйи лишан улупуру. Аьдат вуйибси, дурари предметдин вахт, йишв жигьатнаан, думу фиткан дап1наш ва гь.ж. лишнар улупуру.

Тялукьвалин прилагательнйирин саб жюре вуди эйсивалин прилагательнйир жара ап1уз хай шулу. Эйсивалин прилагательнйири саб мутму жара предметдинуб вуди хьуб тяйин ап1уру. Месела: Халуйин гьяйван, хизандин хал.
151-пи илч1ихуб. Исихъайи ибарйир, дурарик кайи ери улупбан, тялукьвалин ва эйсивалин прилагательнйириз лигну, дунариъди жа-жаради кидик1ай.

Колхоздин хут1ил, хьадукран йигъ, шалин п1ип, абайин ургам, гъюрми шид, ч1атху жихир, элвен кюкю, гъизилин сиргъйир, балин кьяб, беълийин гьар, арсран сяаьт, кьюрдин йиф, к1ван сир, мани йигъ, мич1ли миркк, ч1илли лаваш, Аьлдин швушв, Расулин хтул, Велдин хяр, аьхю чве, биц1и чи, акву йигъ.

а) 5-6- предложение дюзмиш ап1инай.
152-пи илч1ихуб. Йи-йицуб ери улупбан ва тялукьвалин прилагательнйир дик1ай, дурарихьна суалар дивай ва дурарин лишнар кудухай.
153-пи илч1ихуб. Прилагательнйири фуну существительнйирин ва фицдар лишнар улупураш, ачухъ ап1инай.
                                                            Хабардар ап1бан диктант

Аьхиримжи зенг.
Гергми столиин мич1ли шулайи хураг дивнайи. Зумрият т1ап1найи унч1вгъян ч1атинди лигурайи. Марцци гвач1нинди сирин мик1лу гьава марцциди дебккнайи, ярхла дийигънайи чру мяхмарстар дагъларик ук1у зав кабсрайиси рябкъюйи. 

Му йигъан гъулан вари баяр – шубарин гевюл ачухъди вуйи. Магьа гъатхушвурсиб уьлин парчара гъадабгъну, Зумрият школайин гьяятдиз гъушнийи. Мушваъ вари шадди аьлхъюрайи, фтиз-вуш ккилигурайи.

Уьру ц1асиб ригъра хайлин за гъабхьнайи. Школайин директор чан хлихъ хъайи сяътиз гъилигу ва вари ученикар саб жергейиъ дийигъуб т1алаб гъап1у. «Гъи урхру йисан аьхиримжи йигъ ву. Урхру йис ккудубк1бахъди сабси учву тебрик ап1ураза ва гъи экскурсияйиз гъягъюб мялум ап1ураза», - гъапнийи дугъу.

Учителари баяр – шубар тебрик дап1ну, дурар хьадукран гюзел хярариз хъади гъушу (А.А.)

а) Предложенйириъ прилагательнйирин синтаксисдин роль тяйин ап1инай.

б) Текстнаъ ишлетмиш дап1найи прилагательнйирин жюрйир улупай.
154-пи илч1ихуб. Прилагательнйирин жюрйир ишлетмиш ап1ури, учву урхурайи вуз-дикан ихтилат бик1ай. Ихтилатнаъ исихъайи гафарин ибарйир ишлетмиш ап1инай.

Гьюкуматдин университет, ц1ийи факультет, марцци к1ваан, йиз дуст, назук шубар, рягьимлу мялимар, ужудар кьастар, заан хъуркьувалар ва гь.ж.

58-пи дарс.

§ 57. Прилагательнйир существительнйириз илт1ик1уб.
Прилагательнйири, чиб существительнйир хътарди ишлетмиш ап1ру вахтна, существиетльнйирин йишв бисуру, класс ва кьадар улупру лишнар кьабул ап1уру ва падежариз дигиш шулу. Месела: уьруб, уьрур, уьрудар, уьрудариз, уьрударихъ ва гь.ж.

Прилагательнйири, существительнйирин йишв дибисну, дурарин роль гъабхурашра, дурар прилагательнйир вуди гъузру, яна дурарикан существительнйир шулдар.

Амма саб жерге прилагательнйир, чиб существительнйирин йишв’ин ишлетмиш ап1ури хьпахъди сабси, халис существительнйиризра дюнмиш шула. Месела: жигьил, жигьилур, яшлур ва гь.ж.

Мицисдар дюшюшариъ, гафну фу улупураш дилигну, суалниинди прилагательнйир существительнйирихьан жара ап1уру. Месела: 

фицир? игит, жигьил, касиб.

фуж? игит, жигьил, касиб
155-пи илч1ихуб. Исихъай прилагательнйир существительнйириз илт1ик1ай. Дурар кади предложенйир дюзмиш ап1инай.

Дирбашдар, кьягьялур, бахтсузур, яшлудар, авамур, тямягькур, алчагъур, игитур.
156-пи илч1ихуб. Исихъайи ибарйир саб гафниинди дик1ай.
Чешне: кьягьял кас – кьягьялур.



марцци кас – 



лику дажи – 



бахт лу аба – исч1ли хал – 

лику гамуш –

кьискьис бай – 
157-пи илч1ихуб. Исихъайи халкьдин мисалариъ игит, усал существительнйир прилагательнйирси предложенйириъ ишлетмиш ап1инай.

Игит гъач1иган ад, уста гъач1иган ляхин гъубзру.

Игит саб ражари йик1уру, гуч1бях кьадарсуз ражари.

Игит ижмир, амма рягьимлур шулу.

Игит йивру йишв’ин, усал ип1ру йишв’ин аьгъю шулу.
158-пи илч1ихуб. Исихъайи шиъриан прилагательнйир хъайи существительнйир кидик1ай, прилагательнйирин жюрйир тяйин ап1инай. Дурарин синтаксисдин роль улупай.

Лигуз гьарган улариз яв,

Убгурай чпиъ аьшкькан ялав,

Дупну йиз гафназ уву «ав»

Ккунду йиз к1ваз.

Ккунду йиз к1ваз гюрчег ахсрар, 

Кюкйириин ц1адлар арсран,

Уччвударикан уву сар

Ккунду йиз к1ваз.

Ккунду йиз к1ваз, ккунду йиз к1ваз,

Ук1у завуъ ригъ, гюрчег ваз.

Варт1ан уву, аьгъдарзуз гьаз,

Ккунду йиз к1ваз.    (Аь. Къурбанов)

59-пи дарс.

§ 58. Прилагательнйир арайиз гъювал ва дурар дюзди дик1уб.

Табасаран ч1алнаъ прилагательнйир арайиз гъюбан швнубсаб саягъ улупуз шулу:

1. Аьхюну пай ери улупбан ва саб хайлин тялукьвалин прилагательнйир существительнйирихъ –и, -у, -уь (-ю) суффиксар хъаъбиинди арайиз дуфнайидар ву. Месела: ук1-ук1у, йиц – йици, акв – аку, пеъ – пеи ва гь.ж.

2. Эгер ччивраъ назук ачухъ сесер ади гъашиш, прилагательноейихъ и, хъа ччивраъ гъалин ачухъ сесер ади гъашиш, -у суффикс гизафси гъюру: Месела: гъян – гъяни, ич1 – ич1и

Ч1ур – ч1уру, к1ар – к1ару.

3. Прилагательнйирин аьхириъ ялгъуз кьадарнаъ, класс улупбан бадали –б, -р ишаратар, хъа гизаф кьадарнаъ –ар аьхирин улихь –д гьади шулу. Месела: сагъуб, сагъур, сагъудар.

4. Азербайжан ч1алнаан гъафи саб кьадар тюрк гафар  существительнйирикан арайиз дуфнайи прилагательнйириъ –лу, -суз суффиксар хъади ишлетмиш ап1уру. Месела: асул – асуллу, лишан – лишанлу, фикир – фикирлу, фикирсуз ва гь.ж.

5. Табасаран ч1алнаъ алахьру тялукьвалин прилагательнйир, существительнйир тевбан падеждин формйир вуди шулу. Месела: рукьан раккар, чвлин йишв.

6. Саб бязи прилагательнйир орфография жигьатнаан кьюб жюрейиинди дик1уру. Месела: исч1ли – исч1ал, ягъли – ягъал, к1убни – к1убан.
159-пи илч1ихуб. Исихъайи существительнйирикан –и, -у, -уь (-ю), -ун, -лу, -суз суффиксарин кюмекниинди прилагательнйир дюзмиш ап1инай.

Кьаб, хяв, гьунар, датт, кьун, ц1игь, хвар, абур, йиц, пеъ, дагъ, яракь, ч1ур, дад, кьимат.
160-пи илч1ихуб. Исихъайи ц1арариъ прилагательнйир агай, дурарин жюрйир улупай ва фици арайиз дуфнаш, ачухъ ап1инай.

Сагъар хъайи сюрюра ч1уру марччаринубсиб вуйи. Сагъар, Маш узухьинди илт1ибк1ну, марччарин зиихъ ч1уру хут1лин кьялаъ айи биц1и ч1уру гунт1’ин дабхънайи (Ш.Ш.) Дидиз гъуландари варидари Амирхандин жихир к1уру (Ш.Ш.)

Явашди убгъурай мархьлин ц1адлари

Рукьан гъваин назук т1убар йивура. (Гь.Гь.)

Му яв кьаби улариз ишри гъурбан,

Мигьит1ик1ан дурар, лакач ап1ин за (Э.Аь.)

Тюнт ву зав. К1ару дифар,

Рангнак кирчнай рачларси.

Кяргъна дутну, ац1ну шту.

Сел рубзура, алди пар. (Э.Аь.)

Агь, Назлу – гюзел, адлу,

Учв жейран, улар нурлу,

Чру к1аж’ин али ц1адал,

Дугъахъ ул хъадрур адар. (Э.Аь.)
161-пи илч1ихуб. 1. Исихъайи существительнйир тевбан падеждиъ дивай, дурар кади гафарин ибарйир дюзмиш ап1инай. 2. Прилагательнйир кади предложенйир дюзмиш ап1инай. Чешне: нафт – нафтлин, нафтлин буругъ.

1. Гъизил – гъизилин, арс, рукь, йигъ, вахт, дяхин, багъ, Аьли, хала, мядан, фикир, гьюл, ругар, сивар, шагьрар.

2. Илдандин – илдан, хьайин, гъвандин, сулан, марччлин, хуйин, гъулан сумчрин, гак1влин, йифрин, мархьлин, дюн’яйин, балин, шуран, бабан, абайин, чвуччвун, чуччун, хваран, яркврарин, инсанарин, гьяйванатарин, нахшрарин.
162-пи илч1ихуб. Исихъайи предложенйир, нукьт1йирин йишв’ин дюз гъюру прилагательнйир диври, кидик1ай. 1-2 прилагательноейин морфологияйин разбор ап1инай.

К1улин ч1арар за духьну улариз… нивгъ гъюйи. Дугъаз чан к1ул’ина … девир гъюр дупну мукьан гагьди фикир гъабхьундайи. (Б.М.).

Амма Гюлиз, … риш гъулаъ имиди, … Пери швушвди хубкан … дерд кашра, имбудариз артухъ … ктайи. (Б.М.)

- Мархь! … - хут1лин … гъян’ан ебхьури – деребхьри сес ап1урайи … завуч дарагънайи … хядарстар дяхнин тумари. (Ш. Къ.)

Хьадукран ваз вуйи …ригъди табиаьтдин гьарсаб йишв … ап1урайи. Мик1лу гьарариин али таза … к1ажар ва … кюкйир ара-бир т1урччвуйи. (А.Х.).

Мясляаьтнан вахт ву, амма йиз хулаъ Арсран гапри цал балгура кибхнайи. (Аь. С.).

163-пи илч1ихуб. Инсандин бедендин рябкъбан ва дугъан хасият улупру прилагательнйирин словарик тешкил ап1инай. Гьаму гафар ишлетмиш ап1ури чвуччвун, дустран, чуччун вая абйир–бабарин характеристика тувай.

60-пи дарс.

Ч1ал ккат1абццуб. Изложение (аьдати план)

Хулар
Бригадирари хябяхъган мялум гъап1нийи: закур гвач1нин Шамилин хулар элеркбан, дурарин гъваин руг алабхьбан милаз гъачай. Му мялуматди ц1ийи хуларикан яваш духьнайи ихтилатар хъана арайиз адагънийи.

- Секретарин милаз гъач к1уруган, бригадирарра кмиди теклиф ап1ури гъюч1вру, - к1уйи сасдари. 

- Вари гъул дурушиш милаз, дугъан гъалйириин руг алабхьну ккудубк1уз даршул, - к1уйи тмундари. 

Амма хъайигъан гизаф – ц1ибди, аьхюр – биц1ирди милаз вари гъул гъафнийи. Фици вушра, хъасин шли-вуш  ктибтурайи ихтилатнахъ хъпехъубт1ан, жвуван улариинди вари гъябкъиш ужу ву.

Дуфнайидарин арайиъ ярхи сумплар ва дугъан дуст Кьасумра айи. Унч1варигъ гюзгйир гъяхьубдихьан савайи, хуларин цаларра кмиди лизибдихьди дарснайи: ккундуш гъваин руг алабхьубси дишла ц1ийи хулариз яшамиш хьуз удуч1в. Хулар багахьлуйири гъахи гьар жюрейин парчйири дабалгнайи, унч1варик гьяйклар керхнайи. Далдабуйинна зурнийирин мукьмарихъди уч духьнайи гъулан жигьил шубарина баяри сяаьтдин арайиъ хулариин руг алабхьну ккудубк1нийи. Магьа хулар гьязур ву. 

Гъваин, Маш разиди, сельсоветдин секретарь дийигънайи. Дугъан багахь ц1иб улихьси райондиан гъафи комиссияйин членар хьайи. Дурарин машарра разиди вуйи. Секретари саб дупну ягъал сесниинди гъапи:

-Жямяаьт. Гьаму хуларин гьякьнаан ихь гъулаъ хайлин улхбар гъахьнийи. Гъубшу вазлин айит1, валлагь, йиз жанди йисариинди дизригубсиб зурба аьзият гъизигнийиз. Хъебехъай биц1и ихтилатнахъ, январь вазли пенсионерарин пуликан сумч1ур кепек кадабгъну, му кепкерин ерина узу лотерейный билет тувуйза. Сар дишагьлийи чаз туву билет гъибисундайи, анжагъ узу дугъан пуликанра сумч1ур кепек ктабгънийза. Хъасин, тираж удубч1виган, лигурза, гьадму билетдиз «Москвич» машин уйнамиш дубхьна.

Исикк дийигънайи гъуландарик гъалабулугъ кабхъу. Дурар сар-сарихьинди илт1ик1ну улхуз хъюгъю. Сельсоветдин секретарь ва райондиан дуфнайидар явашди гъваълан жил’ина улдуч1вну.

- Гьаму хулар «Москвичдин» пулихъ тикмиш дап1найидар ву. Му хуларин эйси узхьан лотерейный билет дибрису.., - сельсоветдин секретарь дишагьлийирин арайигъ гъюч1ву ва душвгъян хил дибисну к1ару палтар али дишагьли хъади мяракайиз удуч1ву. 

-Айханум хала ву! Айханум хала, хулар явдар ву. Бахтлуди, яв бай Расулихъди ц1ийи хизан ккебгъну, юк1в шадди гъарабхрияв имбу уьмур гьаму цаларин айит1!

Жямяаьтдин ч1ал дибиснайи.

Гъуландарин арайиъ русвагьди Айханум хала дийигънайи. Ц1иб тинси уста Гьясанра хьайи. Дугъу жиниди чан кьяши гъаши улар марцц ап1урайи… (304 гаф.) (Ю. Базутаевдинубдиан). 

                                         Тахминан план 
1. Хуларин мил.

2. Билетдикан ихтилат

3. Айханумдиз пешкеш.

61- пи дарс.

§ 59.Числительнйирин гьякьнаан гъаврикк ккауб.
Числительное, чаз предметарин кьадар вая тартиб улупру гафар дахил шулайи, кIул’инди вуйи чIалнан пайназ кIуру. Числительнйири швнуб? швнур? швнубпи? швнурпи? фукьан? ва гь.ж. суалариз жаваб тувру.

Чпин мянайиз лигну числительнйир кьюб йишв’ина жара шула:

1. Чпи предметарин кьадар улупру числительнйир:саб, къаб, агъзур.

2. Тартибнан числительнйир:сабпи, къабпи, агъзурпи ва гь.ж.

Кьадарнан числительнйирик чпин мянайиз ва ишлетмиш апIбаз лигну,юкьуб хусуси вуйи группайин числительнйир кахьра:

1. СатIи апIбандар (кьюрид, юкьрид);

2. Жара апIбандар (са-саб, шу-шубуб);

3. Зарбнандар (кьюбан, къабан);

4. Дробдиндар (кьюбдик саб, миржибдик кьюб).

Чпин составназ лигну числительнйир простойдар, ктикьдар ва составнандар шулу.

Предложениейиъ кьадарнан числительнйир, чиб хъайи существительнйирихъди сатIиди предложениейин жюрбежюр членар вуди шулу.

Тартибнан числительнйир предложениейиъ определенйир вуди шулу.

Чиб кIул’инди ишлетмиш апIруган, числительнйири существительнйирин йишв бисуру, гьаму дюшюшнаъ, существительнйир фуну членар шули вуш, чибра гьадму членар вуди шулу. Месела: Шубурпири чIалра к1урадайи.
164-пи илчIихуб. Числительнйир, чпин мянайиз дилигну, группйириз жара апIинай. Дурар кади предложенйир дюзмиш апIинай.

Хьуб, урчIвуб, кью-кьюб, хьу-хьуб, къабпи, йицIисаб, садпидар, сарпидар, къанна хьуб, ургцIурна урчIвубпи, варжна хьурпир, агъзурна урчIвудваржна ягъчIвурна садпи, хьу-хьурди, шубрид, хьубдик кьюб, варжбан, агъзурбан.
165-пи илчIихуб. Исихъайи числительнйир, составназ дилигну, жара апIинай ва гафариинди дикIай. Предложенйир дюзмиш апIинай, дурариъ числительнйирин синтаксисдин роль ахтармиш апIинай.

1, 9, 14, 20, 22, 37, 40, 85, 100, 111, 18-пи, 90-пи, 554-пи, 1000-пи, 1917, 1917-пи, 1945, 1000 000, 1 000 235-пи, 5 444 325 ва гь.ж.
166-пи илчIихуб. Исихъайи гафарин ибарйир ишлетмиш апIури, предложенйир дюзмиш апIинай. Числительнйир гафариинди дикIай.

365 йигъ, 24 сяаьт, 60 дакьикьа, 60 секунд, 9-пи май, 1945-пи йис, 12 ваз, 5 гьяфта, 6-пи ваз, 1000 марчч, 10-дик кьюб, 3-дик саб пай, 5-бан йирхьуб.
167-пи илчIихуб. Числительнйир ишлетмиш апIури, жвуву-жвувкан ихтилат дюзмиш апIинай.
                        План
1.Уву бабкан гъахьи йисар.

2.Школайиъ урхури гъабши вахт.

3.ДГПУ-йин дагъустан филологияйин факультетдик урхуз кучIву вахт.

4.Увухъди урхурайи студентарин кьадар.

5.Ужуйи урхурайидарин кьадар.

6.Уву фуну йисари урхуб ккудубкIидива?

7.Гележегдикан вуйи яв фикрар, кьастар.
168-пи илчIихуб. Кью-кьюб сатIи апIбан, жара апIбан, зарбнан ва дробдин числительнйир кади предложенйир дюзмиш апIинай.
169-пи илчIихуб. Числительнйирин синтаксисдин роль тяйин апIинай.
Счет.
Узу, харат уста Аьлиев Аьлди, ичв школайин хьцIурна миржид унчIваригъ рамкйирна гюзгйир гъяхьунза. Гьарсаб унчIвигъ дурар гъяхьбан бадали учву узуз кьюдваржна сумчIурна шубуб манат, хъа вари сабишвлан йицIишубуд агъзурна хьудваржна йицIиюкьуб манат (13 514) пул тувну ккунду. Август вазли йицIихьудпи числойиз йиз гьякь тувуб тIалаб вуйиз.

Яракк гъул, Аьлиев Аьли, 10-пи август, 2005-пи йис.
Табшуругъ. Ичв автобиография бикIай, числительнйирин синтаксисдин роль тяйин апIинай.
62-пи дарс

§ 60.Числительнйир дигиш хьувал.
Табасаран чIалнаъ числительнйир, чиб тялукь вуйи существительнйирикан асиллу вуди, классариз дигиш шулу: сар шаир, саб хал, сад йис.

Числительнйириз къанажагълу (р-хъайи) ва къанажагъсуз (б-хъайи)классарилан гъайри сабсана вахт улупру (д-хъайи) формара а. Му форма числительнйир сакьюдар вахт улупру существительнйирихъди дархьру вахтна ишлетмиш апIуру. Месела: хьуд йигъ, хьуд йишв, хьуд йис ва гь.ж.

Числительнйир существительнйирихъди кьадар жигьатнаан дархьри шулдар. Жутвал улупру числительнйириз гизаф кьадар а. Месела: кьюдар мярхяр, шубудар йицар.

Числительнйир существительнйирихъди падеж жигьатнаан дархьри шулдар. Чиб существительнйир хътарди гъадагъиган (субстантив числительнйир) существительнйирси падежариз дигиш шулу. Месела: кьюр, кьюри, кьюрин, кьюриз, кьюрихь, кьюрихъ ва гь.ж.
170-пи илчIихуб. Исихъайи числительнйир класс жигьатнаан существительнйирихъ дархьри дикIай. Числительнйир кади предложенйир дюзмиш апIинай.

3 дуст, гъала, йигъ; 20 кас, гектар, йишв; 125 студент, ляхин, йигъ; 50 эскер, якъ, дакьикьа; 1000 атлу, манат, сяаьт; 11 писатель, фабрика, йис.
171-пи илчIихуб. Исихъайи существительнйирихъди, числительнйир ишлетмиш апIури, гафарин ибарйир дюзмиш апIинай. Гафарин ибарйир кади предложенйир дюзмиш апIинай.

Хялар, гьюрбйир, атIнар, шишлар, гьалвар, улар, ахчйир, тIубланар, беълийир, туфлийир, шаламар, картфар, мудрар, далдабчйир, сумчрар.
172-пи илчIихуб. Исихъайи числительнйир падежариз дигиш апIинай.

ЙицIуб, йицIур, йицIуд, йицIурпи, йицIубпи, йицIудпидар.

а) Гафарин ибарйир дюзмиш апIинай, числительнйирихьна суалар дивай.

б) Числительнйиригъ класс ва кьадар улупру ишаратар дивай.
                     Хабардар апIбан диктант.
1. Володяйин шубу…чи столихъ деънайи ва цIийи хялижвувлан улар алдагъури адайи. Дурарикан варитIан аьхю…ин йицIиса…, кьялану…ин миржи…, бицIину…ин хьу… йис вуйи (Ч.). 2.Байкал дагрин деринвал агъзурна ургу…варжна ягъчIву…на са… метр ву. 3. Вари жилин шарин юкьу…дик шубу… пай океанари бисура. 4.ЙицIикью… люкьру, хьцIу…на кью… хъютли, шубу…варжна йирхьцIу…на хьу… гъулан жакьвли са… мурта гъабхну(йис). 5.Кью… дадайихъ хьу-хьу… бай хъа, варидарин ччвурар са… ву (тIубар). 6.Кью… дийигъна, кью… дахъна, хьу…пи… лицура, йирхьу…пи… худнаъ учIвра, ургу…пи…и мяъли апIура (раккин).
173-пи илчIихуб. Скобкйириъ айи числительнйир лазим вуйи падежариъ дивай. Падежарин аьхирариккан цIарар ккадатай.

1.Александр Сергеевич Пушкин (1799) йисан бабкан гъахьну ва (1837) йисан кечмиш гъахьну. 2.Лев Николаевич Толстой (1828) йисан сентябрин (9) бабкан гъахьну ва (1910) йисан ноябрин (20) гъакну. 3. Багьаудин Митаров (1912) йисан Гъвандккарин гъулаъ касиб кюлфетдиъ бабкан гъахьну. Думу (1943) йисан хушниинди фронтдиз гъягъюру ва (1944) йисан фронтдиъ кечмиш шулу. 4. Аьмалдар к1ари (2) хюндикк ккубхъру (Халкьд.). 5.Гьар гъулаъ (1) дуст дис (Халкьд..).  Дирбаш (1) ражари, гуч1бях (1000) ражари йик1уру (Халкьд.). 6. Жилир (50) йислан, хпир (2) бицIир гъашиган аькьюллу шулу (Халкьд.). 7. (100) … йицIийирхьу ктабгъиган, (84) гъубзру. 8.Йирхьуб ражари (6) зарб гъапIган – (36) шулу.
63-пи дарс

§ 61. Числительнйир арайиз гъювал ва дурар дюзди дикIуб.
Табасаран чIалнаъ числительнйир швнубсаб къайдайиинди арайиз гъюру.

1.11-дилан 19-диина гъяйиз вуйи ктикьу числительнйир кьюб ччивракан ибарат ву, ва дурар кьялаъ –и- ади дикIуру: йицI-и-саб, йицI-и-кьюб ва гь.ж.

2.йицIуб ва къаб кIуру числительнйирилан гъайри, миди вуйи йицIбар улупурайи ктикьу числительнйир классариз дигиш шулдар ва гьарган аьхириъ –р ади дикIуру: сумчIур, ягъчIвур ва гь.ж.

3.Варжар улупру числительнйир сабпи пайнан аьхириъ –д ади дикIуру: кьюдварж, шубудварж ва гь.ж.

4.Составнан числительнйир чпин гьарсаб гафнахъ –на союз хъапIри дикIуру: агъзурна урчIвудваржна урчIвцIурна урчIвуб.

5.Жара апIбан числительнйир чпин арайиъ дефис ади дикIуру: са-саб, кью-кьюб ва гь.ж.

6.Зарбнан числительнйир къанажагъсуз классдин формайиъ айи кьадарнан числительнйирихъ –ан суффикс хъапIбиинди, миди вуйи формйириъ айи числительнйир –бан суффикс хъапIбиинди арайиз гъюру. Тевай: саб-саб-ан, кьюб-кьюб-ан, хьцIур-хьцIур-бан, варж-варж-бан ва гь.ж.

7.Дробдин числительнйир жа-жаради дикIуру: юкьубдик кьюб, кьюб тамам, шубубдик саб ва гь.ж.

8.Тартибнан числительнйир –пи суффикс хъапIбиинди арайиз гъюру, хъа цифрийириинди числительнйир дикIруган, -пи-йин улихь дефис хьади дикIуру: сабпи, кьюбпи; 1-пи, 2-пи ва гь.ж.
174-пи илчIихуб. Исихъайи числительнйир, существительнйир хъаъри, гафариинди дикIай, дурар кади предложенйир дюзмиш апIинай.

12, 18, 19, 60, 77, 82, 98, 115, 314, 1517, 4800, 2/1, 3/2, 2006-пи, 1 000 000.
175-пи илчIихуб. Числительнйир гафариинди дикIури, суалариз тамам жавабар тувай.

1.Табасаран чIалнан алфавитдиъ швнуб гьярф а?

2.Ихь чIалнаъ швнуб ачухъ сес ва ачухъ дару сесер а? Лабиал сесер швнуб ву?

3.Ихь чIалнаъ швнуб падеж а? Дурарикан йишван падежар швнуб ву?

4.Табасаран чIалниинди урхуб-бикуб фуну йисариланмина башламиш гъабхьну?

5.Аьхю вуйи Ватандин дяви фила ккебгъну ва фила ккудубкIну?
176-пи илчIихуб. Исихъайи числительнйирикан жара группйирин числительнйир арайиз аъкъинай:

юкьуб, шубудварж, хьудваржна къаб, агъзур, ягъчIвур.
177-пи илчIихуб. Исихъ тувнайи предложенйириъ числительнйир арайиз гъюбан ва дюзди дикIбан къайдйир тяйин апIинай.

Гьаму аьхиримжи йигъари Мейрамдиз нивкIукди, шубубпи ражну, улихьнаси гагайи посылкайиъди хъадапIу каманча юбка рябкъюрайи.

Мейрамдин гагайиз дикIру кагъзарик чаз думу юбка, каманча юбка, учвра, вацIрацIар апIури, зар кайиб ва укIу завси акуб хъадапI кIури, капIри шубуб-юкьуб ваз вуйи (Гь.Гь.).

Суддинна медицинайин экспертдин къарарнаан: «БицIир чIивиди бабкан гъахьну. Ургуб вазлин бицIир вушра, бегьемди гъахьир ву. Ягълишин ягъчIвур сантиметр, гъагъишин саб килограммна кьюдварж грамм. Бабкан гъахьир йицIихьуб-къаб дакьикьайизкьан нефес илмиди гъузну(Гь.Гь.)».
178-пи илчIихуб. Чпин составназ, мянайиз ва ишлетмиш апIбаз лигну, числительнйирин жюрбежюр группйир ишлетмиш апIури, «Ич хизан» кIуру темайиан жикъи сочинение бикIай.
64-пи дарс

 § 62.Ччвурнан ерин ва дидин разрядар.
Ччвурнан ерин, чак предметар, дурарин лишнар, кьадарар ччвур дибисну даркIури, анжагъ уьмумиламиш апIбиинди улупру гафар кахьру, чIалнан пайназ кIуру.

Гьаддиз ччвурнан еринди фу улупураш, саб аьлакьалу текстнаъ улупуз шулу.

Предложениейиъ ччвурнан еринари, чпи эвез апIурайи гафари фициб роль гъабхура ш, гьациб роль гъабхура (яна существительнйир, прилагательнйир, числительнйир фуну членар вуди шулуш, гьадрарра гьадму членар вуди шулу).

Чпин мянайиз ва хусусиятариз лигну, ччвурнан еринар миржиб разряддиз жара шула:

1. Кас улупрудар: узу, уву, думу, учу ва гь.ж.

2. Хътакбандар: жвув, учв, чиб.

3. Эйсивалиндар: йиз, яв, дугъан ва гь.ж.

4. Улупбандар: му, гьаму, гьациб, гьацир ва гь.ж.

5. Гьерхбандар: фуж? фу? фунуб? ва гь.ж.

6. Тяйинвалиндар: бютюн, гьаман, вари.

7. Тяйин дарудар: фуж-вуш, фу-вуш ва гь.ж.

8. Инкарвалиндар: фужкIа, фукIа, сарра ва гь.ж.
179-пи илчIихуб. Ччвурнан еринар улупай. Гьарсаб ччвурнан еринди фуну чIалнан пайнан лишан улупураш, тяйин апIинай.

1.Жвуван тяриф жвуву мапIан. Жвуван бай йиччв вуш, балин баб шюрбет ву.(Халкьд.)

2.Узу ярхлаъ ашра увхьан-дагълариъ, уву йиз кIван меркез вуйва гьаммишан (Ш.Ш.)

3.Му дюн’яйиз уву дуфну гъягъяйиз, гьякьна нягьякь жара апIин аьхириз (З.Х.).

4.Яв юкIв али табасаран шаир фуж вуяв? Дугъан шиърарикан фу пуз шулвухьан?

5.Йиз ЦIарубдикан, узу дидиз ЦIаруб кIури шуйза, лап уткан сумплар хъайи абурлу гату гъабши (Ш.Къ.).

6.ТIурфнари гьюлиз гатIахьдар

ЯгъчIвур йигъан сагъди гъюрхну.

Гьарсаб шагьриъ, гьарсаб гъулаъ

Дидкан гъи халкьар улхура. (А.А.)
180-пи илчIихуб. Учву урхурайи эсериан  ччвурнан еринарин гьарсаб разряддиз кью-кьюб предложение кидикIай. Ччвурнан еринар предложенйириъ фуну членар вуш, тяйин апIинай.
181-пи илчIихуб. Исихъайи ччвурнан еринар ишлетмиш апIури, футболистарикан, шахматистарикан предложенйир дюзмиш апIинай.

Узу, уву, учу, учву, дурар; учв, чиб, йиз, яв, чан, чпин; гьациб, гьацир, мицир, мициб; фуж? фу? фукьан? швнуб? швнур? вари, гьар, гьарсаб; фуж-вуш, фу-вуш; фужкIа, фукIа, касра, саркьан.
182-пи илчIихуб. Ччвурнан еринарин разрядар ва дурарин синтаксисдин роль тяйин апIинай.
Хабардар апIбан диктант.
Ухьуз ислягьвал лазим ву.

Дагъустан дишагьлийири ислягьвалин Программа ялавлуди кьабул апIура ва дидин тереф уьбхюра. Дидин гьякьнаан Республикайин ислягьвал Уьбхбан Комитетдин адресназ гъюрайи кагъзарин аьхю кьадарну чав ачухъди шагьидвал апIура.

Думу кагъзарин саб пай дишагьлийирихьан дуфнайидар ву. Аьдат вуди, дурариъ уьмрикан, багахьлуйирикан, хизандикан ва бицIидарикан, дюн’яйиъ кIули гъягъюрайи гьяракатари хурайи чпин гьиссарикан ихтилат гъябгъюра.

Кагъзарин арайиъ Ватандин Аьхю дявдин йисари фронтдиъ ва далу терефнаъ, гизаф ккилибгури гъабхьи Гъалибвал яратмиш гъапIдарихьан дуфнайидар гизаф а.

Гъит гьарсарин кIваъ гьамцдар гафар атIагри: «Халкьариз ислягьвал уьбхюбтIан гъайри, жара важиблу месела адар». (Журнал).
65-пи дарс

§ 63.Ччвурнан еринар дигиш хьуб ва дюзди дикIуб.
Кас улупбан, хътакбан, улупбан, гьерхбан, тяйинвалин ччвурнан еринар существительнйирси падежариз дигиш шулу.

Кас улупбан ва хътакбан ччвурнан еринар тевбан падеждиъ айи существительнйирси, классариз ва кьадарариз дигиш шулу. Месела: йизуб, йизур, йиздар; йизубди, йизубдин, йиздарин ва гь.ж.

Табасаран чIалнаъ ччвурнан еринар дюзди дикIбан швнуб-саб къайда а:

1.Эйсивалин ччвурнан ерин+ичв хътакбан ччвурнан ерин вуйи учв-дихьан суалниинди жара апIуру: ичв бай-шлин бай? (тевб.п.); думу учв ву (фуж?);

2.Кьюб слогдикан ибарат вуйи улупбан ччвурнан ериндин, цIийи формйир арайиз хруган, слогдиъ айи ачухъ сес гъядябхъюру: думу-гьадму, дициб-гьадциб;

3.Гизаф кьадарнаъ –д ишаратна гизафвалин аьхир вуйи –ар хъапIбиинди дигиш шулайи ччвурнан еринариъ –д-йин улихь хьайи сес гъядябхъюру: мициб-мицир-мицдар, ичвуб-ичвур-ичвдар;

4.Чпихъ –вуш хъайи тяйин дару ччвурнан еринар арайиъ дефис ади дикIуру: фуж-вуш,фу-вуш, шли-вуш ва гь.ж.
183-пи илчIихуб. Исихъайи ччвурнан еринар падежариз илтикIай. Ччвурнан еринар кади предложенйир дюзмиш апIинай.

Узу, учву, думу; му, гьаккму; фуж? фу? вари, гьаруб; варидар.

а). Ччвурнан еринар дигиш шлуган, фицдар дигиш’валар шулаш йипай.
184-пи илчIихуб. Скобкйириъ тувнайи ччвурнан еринар лазим вуйи падежариъ диври, предложенйир кидикIай. Ччвурнан еринарин синтаксисдин роль тяйин апIинай.

(Учу)… гизаф пеэр ва кьюб хюни айчуз. (Учу)…(гьарур)… саб, хъа Набийиз кьюб мурта урхьуйи. Гьелбетда, (гьаму)…аьдатариинди аьхю гъахьи (учу)… фагьмиз тясирра дархьи имдаршул, гьякьлуди кIуруш, гьадму тербияйин ччивар гъира (учу)… фикриъ мюгькамди артмиш шула. (Журнал).

-Рякъру гьялариан, (учву)… жиларин тереф уьбхюрайи дишагьли вува. (Узу)… фикриан, (му)… дишагьлийирин ваъ, жилижвуварин Союз ву,-гъудужву дишагьли. (Журнал).

Бабу хулан мяишат кIули гъабхурайи, (гьар)… чан вазифйир айи. Йирхьуд йискьан дубхьну адру (узу)… гвачIнинган кьюб хюни ккудурзуйза, (думу)… лижягъ гъяуйза, хябяхъган гъафидар, детIну, хъанара ккудурзуйза. (Журнал).
185-пи илчIихуб. Исихъайи ччвурнан еринар кади сифте гафарин ибарйир, хъасин предложенйир дюзмиш апIинай. Ччвурнан еринарин формйир арайиз хруган шулайи дигиш’валарикан йипай.

Мицир, мициб, мицдар; гьар, гьаруб, гьарур; фициб? фицир? фицдар? фуж-вуш, швнур-сар, швнуб-вуш; бютюн, вари, башкъа.
186-пи илчIихуб. Исихъайи ччвурнан еринарин разрядар тяйин апIинай. Саб кьадар ччвурнан еринар кади предложенйир дюзмиш апIинай.
Яратмиш апIбан диктант
Узу, учу, ухьу, уву, учву; думу, дурар; узуз, учуз, йиз, ич, ухьуз, ихь, жвув, учв, чиб; жвуван, жвуваз, чав, чаз, чпи, чпиз; думу, дугъан, му, гьацир, гьатму, фуж? шли? фти? бютюн, вари, гьарсаб, башкъа, фуж-вуш, фу-вуш, фужкIа, фукIа, касра, саркьан, сарра.

а) Гафар дюзди дикIбан къайдйирикан йипай.

б) Ичв райондиъ айи гъуларикан, халкьарикан ва дурарин дустваликан, ччвурнан еринар ишлетмиш апIури, ихтилат дюзмиш апIинай.
187-пи илчIихуб. Ччвурнан еринар ишлетмиш апIбаъ айи гъалатIар улупай.

Чав гъачIишра, ччвур дудрубгдар а гизаф (З.Х.). Тямягь дапIну уву инсанвал мудубган, яв тувдарш, жараринуб ккун мапIан (З.Х.). 

-Фужар ву гафар?-Анжагъ сесер, буш сесер.

-Фуж ву сар кас?-Ялгъуз, саил, тек, аьжуз (Ш.Къ.).

Сабпну гъарзккан узук сарин сес кубкIну, шлихъдивуш жара чIал’инди улхури (А.Ж.).
66-пи дарс

Ахтармиш апIбан ляхин.
Аьршариз удучIвнайир.
Гъит йиз мяъли

Хялижв ибшри дустариз.

Улхри, аьлхъри

Узхъандира узуси.

Белки, зура,

Багарихьди аьршариз

УдучIварза,

Учву вари рякъруси.

Цци, 2005-пи йисан, бабкан духьну чан 90 йис тамам шулайи рягьматлу Манаф Шамхаловдин умуднахьди арцIнайи гьаму цIарари кIвак сикинсузвал ктрипу кас бажагьат дюшюш шул. Гьякьикьатдиъра, гьаму цIарар дикIурайиган дугъак шаклувалра ктарди гъабхьундар, фицики гележегдиъ кьадар-кьисмат фициб шулуш, жвуву гъапIу ляхниз наслари фициб кьимат тувруш, вахт улихь ккимиди аьгъю апIуб кьадарсуз читин алабхъуру. Хъа гъи гьадабтIну пуз шулу: шаирин шаклувалар гьавайидар гъахьну, гьаз гъапиш дугъу, гьякьикьатдиъра, яратмиш апIбан аьршариз удучIвну, гъийин уьмурра идара апIура. Гъира дугъан уларин учIрувал ва мяргьяматлувал наслари ярхларианра гьисс апIура. Милли литературайин ягъал хядарикан сар вуйи дугъан ччвурну неинки гъийин, хъа гележегдин насларин кьисматаризра акв тувди.

Мялум вуйибси, аьхю шаир, прозаик ва драматург Манаф Шамхалов 1915-пи йисан Хив райондин Хив гъулаъ бабкан гъахьну. БицIиди имиди адашихъра дадайихъра мягърум гъахьи Манаф Шамхалов чан ими Шихди гъюрхну ва тербияламиш гъапну. Гьадму гъулай дару йисарикан кьандиси шаири «Къиндайин байвахтнан йисар» кIуру успагьи поэмара гъибикIну. Гъулан мектеб ккудубкIу Манаф Шамхаловди Дербентдин педрабфакдиъ урхуб давам апIуру. Ари гьадму йисари думу шиърар дикIбиинра машгъул гъахьнийи. Хъа сабпи шиир 1932-пи йисан райондин газатдиъ чап гъапIну. Гьамци дугъан яратмиш апIбан биографияра башламиш гъабхьнийи.

Гьаддихъанмина Манаф Шамхаловдин кьалмиккан гизаф кьадар шиърар, поэмйир, ихтилатар, повестар, роман-дилогия, пьесйир… ккудучIвну.

Дугъан эсерари гъи милли литературайиъ аьхю йишв бисура. Багъри литературайин биначйирикан сар вуди гъаши дугъан «Ватан бадали, азадвал бадали», «Кюкдихъ хъайи колхоз», «Багъридар», «Деврин цIирар», «Аьшкьнан макан», «Дих апIбаз», «Дагълариъ тIуркIбар», «Женгчйир», «Чирагъ нирин дерейиъ», «Дюзмиш гъабхьи дерейиъ» ва жара китабар таниш дарур бажагьат алахъур. Хъа дугъан пьесйири табасаран халкьдин театрин сягьнайиъ гьарган гьюрматлу йишв бисуйи (Ш.Ш.).
Читин гафар ва гафнан ибарйир: идара апIуб, педрабфак, роман-дилогия, макан.
67-пи дарс

§ 64. Глаголин гьякьнаан уьмуми гъаврикк ккауб. Улдуч1вру, улдудуч1вру ва кьялан жюрейин глаголар.
Глаголи прилагательноейиси предметдин лишан улупуру. Эгер прилагательноейи предметдин ери ва тялукьвал улупуруш, глаголи предметдин айи гьял ва гьяракат улупуру. Глагол, чак предметдин гьяракатар вая дурар айи гьял улупру гафар кахьрайи, кIул’инди вуйи чIалнан пайназ кIуру.

Глагол вартIан чIатху ва метлеблу чIалнан паярикан саб ву. Предложениейиъ глагол жюрбежюр член вуди шулушра, думу гизафси сказуемое вуди шулу ва сказуемоейиз хас вуйи грамматикайин лишнар хас вуди шулу: наклонение, вахт, кас, класс ва кьадар.

Чпи грамматикайин мянайиз лигну вари глаголар шубуб йишв’ина пай шула: улдучIвру, улдудучIвру ва кьялан жюрейин.

УлдучIвру глаголари гьяракат чаина алабхъурайи объект (ччвур падеждиъ айи дополнение) ккун апIуру.
Месела:
[image: image5] Асиятди гьапIра?-урхура. Урхура фу?-китаб (ччв.п.).

УлдудучIвру глаголари улупурайи гьяракат жара предметдиина дишди алабхъудар ва дурарихъ объект хъапIуз шулдар.
Месела: Наржигьан  дахъна. Думу кетIерццна. 

Дахъуб, ктIерццуб, гъюб, лицуб, ипIуб ва гь.ж.-улдудучIвру глаголар ву.

Саб жерге глаголар аки, дурар чпин мянайиз лигну, гагь улдучIврудар, гагь улдудучIврудар вуди шулу.
Месела: Душман йикIура (улдудучIвру гл.). Ихь эскри душман йикIура (улдубчIвру гл.).
188-пи илчIихуб. Текстнаъ мяналу ва кюмекчи глаголар жара апIинай. Глаголарин грамматикайин лишнар улупай.

-КьутIкьлиб аьгъдруриз меълиб затра аьгъю даршул, кIур. Гьамусдин наслариз бахтавар вахтар дуфна,-гъапи Къурбан халуйи, учв активвалиинди иштирак гъаши ватандаш дявдин вахтарикан ихтилат ккебгъри. –Ич жигьил вахт, гьелбетки, гизаф читинуб гъабхьну. Вушра азадвал бадали гъахури гъаши женгарихьди ацIнайи ич жигьил вахтарикан гьамус узу зарбди рази вуза.

Уьмрин бала-кьазйирихьан учу ккагъуз гъахьундар-гъалибвал аьхир узустар зегьметкешарин терефкар гъабхьну.

Къурбан халуйин урчIвцур йис яш дубхьна. Му гьяйбатлу кас узуз мургу асланси гьугъужвуразуз.

Къурбан халудин дуст Аьлимурадра чекмечи вуйи. АцIу кIару улчIвмариккан лигру дугъан кIару улар зирекди дюн’яйихьинди илтIикIнайи (Малик).

а) Глаголин грамматикайин лишнар улупбан чешне:

 аьгъю даршул-кюмекчи глагол, хабар тувбан наклонение, гъюз имбу вахт, 3-пи кас, ялгъ.кь., къанажагълу кл., предложениейиъ кIулин член сказуемое шула, фу апIур? суалназ жаваб тувра. 
189-пи илчIихуб. Текст кибикIай. УлдучIвру ва улдудучIвру глаголар тяйин апIинай.

Баяр сардвихьна гъушу. Йирси сардав йисариинди чаъ ахьу гьарарин кIажари исчIал дапIнайи. Межид сардвиъ учIву.

Сардвин кIан гъюдлиди вуйи. Миркк имбубси дайи. КIвак гъал кабхънайи Гьяжитагьири мучIу сардвин пIипIар агури, дурариан хилар адатурайи. Кьюб мурччваъ гъилигну думу. Миркк адайи … Миркк шубубпибдиъра, юкьубпибдиъра адайи. Амма му пIипI гьаз гъузгъун алиси вуйкIан? Баяри му «гъузгънилан» сачдин кIажар алдахьуз хъюгъю. КIажар кьяляхъ-кьяляхъ мичIлидар, ламундар шулайи. Магьа «гъузгъун» лап исчIал гъабши. Гьяжитагьирин хил фтик-вуш мичIлибдик кубкIу … Миркк! (Ш.Къ.)
190-пи илчIихуб. УлдучIвру, улдудучIвру ва кьялан жюрейин глаголар кади шу-шубуб предложение дюзмиш апIинай.

68-пи дарс

§ 65. Глаголин формйир. Глаголин асул форма ва асул. Глаголин мураднан форма.
1 Глаголин чав гьапIуб? фу апIуб? фу дарапIуб? кIуру суалариз жаваб шлу ва глаголин асулихъ –уб, -уьб(-юб) суффиксар хъаъбиинди арайиз гъюрайи формайиз асул форма кIуру. Глаголин асул формайи ялгъуз гьяракатнан ччвуртIан бисурдар, хъа думу гьяракат шли апIураш ва думу фуну вахтна арайиз гъюраш, улупурдар.
Месела: Узуз ккилигуб ккуниб дариз.

Глаголин лишнарикан асул формайик класс ва кьадар улупбалан гъайри падежра улупуб ву.
Месела: жабгъуб, жаргъуб; жаргъбу, жаргъбан (-з)ва гь.ж.

2 Глаголин асул формайихъ хъайи –уб, -уьб (-юб) суффиксар хътагъиган гъубзруб глаголин асул ву.
Месела: бик1+уб – бик1, аьлхъ+юб - аьлхъ.

3 Глаголин гьапIуз? фу апIуз? кIуру суалариз жаваб шлу ва гьяракатнан метлеб улупру формайиз мураднан форма кIуру.
Месела: Велдин бай Муса Москвайиз урхуз (фу апIуз?)душна.
191-пи илчIихуб. Глаголин асул формйир арайиз аькъинай. Дурар кади предложенйир дюзмиш апIинай.

1.бикI-                           иш-                                див-

абцц-                             хъюгъ-                           гьерг-

ккебгъ-                          уьбгъ-                            аьлхъ-

уьрх-                              кIичих-                          абс-

зиг-                                лиг-                                урс-

2.Глаголар падежариз дигиш апIинай.

Абсýб, áбсуб, гьерхуб, учIвуб.
192-пи илчIихуб. Гъидирчнайи глаголар, чпин мянайиз дилигну, асул ва мураднан формйириъ тIаъри, предложенйир кидикIай. Глаголарин синтаксисдин роль тяйин апIинай.

Узу ва йиз аьхюну чи Къисханумди жвубрахьди цIархар арсури ригъдихь ерцц…дивуйча (С.К.). ТятIиларра ккудуркIу, амма училищейиз хътарк… аьшкь имдайзуз (С.К.). Ч1агъан гъагъиди вузуз, вушра гьелелиг думу дип… ккадарза. Ч1агъандин сес успагьиб ву. Думу сес асас… ву (С.К.).

Аьхирки дугъу сифте йигъан мярхяр кчвурх… аьгъю гъапIу (И.Ш.).

Хлинццар ктарвук тIибх…, Душваз гъягъюру жакьвар. Ккундарш увуз укI ип…, узуси ккиригъ жилар Шагьибрин хизан касибди дуланмиш шулайи (Аь.Аь.).

Вушра, дурари хюни гъадабгъ… ижмишнаан кьаст апIуру (Халкьд.).
193-пи илчIихуб. Глаголарин инкар формайин асулар тасдикь апIбан асуларикан фици арайиз дуфнаш, улупай. Дурар кади предложенйир дюзмиш апIинай.

Убхуб-дурубхуб, агуб-дарагуб, ипIуб-дирипIуб, уьбхюб-дюрюбхюб, уьбгъюб-дюрюбгъюб, бикIуб-дибрикIуб, чIабкIуб-дачIрабкIуб, лихуб-дилихуб, ебгуб-деребгуб, ишуб-диришуб, лигуб-дилигуб, убсуб-удрубсуб, деебтуб-дееебтуб, удукьуб-удудукьуб, ипуб-идрипуб.
194-пи илчIихуб. Текстнаъ глаголар улупай, дурарин гъвалахъ глаголин асул ва мураднан формйир дикIай.

Пичраъ аржлар,                                     АлапI уьл’ин,

аьзряилин уларси,                                 ча ипIурза, деъ гъвалахъ,

йиз суфатназ                                          якьин узу

ацагну хуб лигура.                                сагъ шул гъипIиган думу.

Ихь душмнар шад

апIдарза, баб, хъютарси                         Закур сюгьрин 

ккилигурай                                             сесерихъди жакьварин,

ч1уру хабар абгури.                                сиринмиди, 

Биц1и вазси                                             гъудужвурза ахниккан.

рябкъюру, дивнай улдахъ                    Мяълийихъди

уву гвач1нин                                           икриъ айи даттарин

гъадабкьу гваран к1аму                         никк ккудубзуз 

                                                                гъягъидихьа хюндиккан. (Э.Аь.). 

69-пи дарс

§ 66. Деепричастие ва причастие.
1 Чав жара глаголи улупурайи асас гьяракат ачухъ, тяйин вая лишанламиш апIури, кьюбпи (аьлава) гьяракат улупру глаголин хусуси формайиз деепричастие кIуру.
Месела: Бай аьлхъюри гъюрайи. Дай гьебгну гъафи.

Табасаран чIалнаъ гьарсаб глаголиз кьюб жюрейин деепричастие а: ккудубкIу ва ккудудубкIу.

Ккудубк1у жюрейин деепричастие глаголин асулихъ –ну суффикс хъап1биинди арайиз гъюру.
Месела: ккебгъуб – ккебгъну (фу дап1ну?) бик1уб – дибик1ну, 
КкудудубкIу жюрейин деепричастие глаголин асулихъ –ури, уьри (-юри) суффиксар хъаъбиинди арайиз гъюру.
Месела: урхуб-урх+ури, бикIуб-бикI+ури, уьрхюб-уьрх+юри ва гь.ж.

2 Гьам глаголин, гьамсана прилагательноейин лишнар кайи хусуси формайиз причастие кIуру.

а) Причастйириз глаголизси тасдикь апIбан ва инкар формйир а. 
Месела: ИпIру (тасдикь апIбан) –дирипIру (инкар форма); жаргъру-дажраргъру.

Причастйир глаголарси классариз, кьадарариз ва вахтариз дигиш шулу.
Месела: лицуб-лицру (уьмуми вахт); лицурайи-либцурайи (гьамусдин вахт); гъилицу-гъилибцу (ккудубшу вахт); лицуз-либцуз (гъюзимбу вахт).

б) Причастйир прилагательнйирси предложениейиъ определенйир вуди шулу. Месела: Либцру хуйиз я к1ураб бихъур, я маргъ (Халкьд.).

Субстантив причастйир классариз, кьадарариз ва падежариз дигиш шулу.
Месела: лихру-лихрур, лихруб, лихрудар; лихрур-лихрури, лихрурин, лихруриз ва гь.ж.
195-пи илчIихуб. Исихъайи глаголарикан ккудубкIу ва ккудудубкIу жюрейин деепричастйир дюзмиш апIинай. Деепричастйир кади гафарин ибарйир ва саб 5-6 предложение дюзмиш апIинай.

Лицуб-                         албагуб-                                хъивуб-

бикIуб-                          ипуб-                                     итуб-

урзуб-                           йивуб-                                   биржуб-           

элеуб-                           урччвуб-                                чIюбкьюб-

дисуб-                          хъюгъюб-                              бихъуб- 
Чешне: лицуб-лицури, дилицну. Лицури гъахьну. Дилицну гъафну.
196-пи илчIихуб. Текст кибикIай. Глаголар ва деепричастйир жара апIинай, дурарихьна суалар дивай, дурарин синтаксисдин роль тяйин апIинай.

1 Дявдиъ узу дневникар гъахури гъахьундарза (Л.Б.). 2.Саспидар, гъулан гъирагъдихъ тюфенгар йивури, ярхлади гъузуйи (Б.М.). 3.Саб йишв’ин пеэр урхьури, саб йишв’инсан муртйир урхьури йигьгарра иливнайи (Б.М.). 4.Гюл чав-чакди гъапIу фикрарикан саб мясляаьтназ гъафи. Думура-гьергну гъягъюб вуйи (Б.М.). 5.Аьхир чан вари кьувватар уч дапIну, йигъ шуз багахь шулайиган, гьергну гъягъюб мясляаьт гъапIу (Б.М.). 6.Хътабгъу микIлаз микI йивури хъюхъяр аргъуйи (Б.М.). 7.Улхьан йигъан алахьну али шаламар аязнан зегьметну даргъну гакIвларси гъапIну (Б.М.).
197-пи илчIихуб. Предложенйириъ причастйир улупай, дурарик кайи глаголарин ва прилагательнйирин лишнар тяйин апIинай.

Гъежебгру хъютлин ликриъ заз абсур (Халкьд.). ГъабчIи аслантIан чIиви гату ужу ву (Халкьд.). Гъубгу йишв’ан кум утIубччвур (Халкьд.). Фун аьхю апIрурин кIул аьхю даршул (Халкьд.). ЦIигь гъипIурин гугахъ цIа (Халкьд.). Абайи гъитIу хутари баярин силбар гьадагъну. (Халкьд.). Мелз ккутIубччвур рякъюн кIанакк, лик ккутIубччвур рякъюн заин. (Халкьд.).
198-пи илчIихуб. Исихъайи глаголарикан, жюрбежюр вахтариъ диври, причастйир дюзмиш апIинай. 

Рякъюб, лихуб, уьрхюб, чIюргъюб, ктIерццуб, ут1уб, цIабкуб, итIихуб, ккучIвуб.
199-пи илчIихуб. Текст кибикIай. Деепричастйир ва причастйир гъядягъну, дурарин тамам вуйи разбор апIинай.

Хьараъ диву «ифдин сумчрихъан» Фирузайин, Сяидрин хулаъ яшамиш шули, кьюбпи гьяфта гъябгъюрайи. Гьадму вахтнан арайиъ, гьапIрур, наънан гъафир вува кIури, гъулаъ суракь апIрур, думу инжик апIрур гъахьундайи. Гъуландар гьацира Сяидрихь гьяфтайик кьюр, шубур алверчи гъюри шлувалихъди вердиш духьнайи. Дурари Фирузара гьадрарикан сарси гьисаб гъап1нийи… Хъа Сяидри Фирузара дагъдин гьатмуну терефнаан гьергну гъафир ву кIури ихтилат гъапIиган, гъуландарин дугъахьна затра имдарди марагълувал гъудубгнийи…

Чавна Альбина дагъдин тмуну терефнаан гъафи баярихъди гъягъюри чпи аьгъюдарикан саризра дярякъбиин Фируза гьаз-вуш умудлу вуйи. Вушра, юкIв архаин хьпан бадали, чан гьисабнаан отпуска гъадабгъузра кади Фируза кьюд-шубуд йигъазди чпин поселокдиз гъушнийи. Амма хъайигъан думу, чру нур алди ургурайи улар разишну ацIну, кьяляхъ хъадакну гъафнийи (Гь.Гь.).

70-пи дарс

§ 67. Глаголин наклоненйир ва вахтар.
Глаголин гьяракатнан гьякьнаан улхурайирин фикир фициб вуш улупурайи формайиз наклонение кIуру.

Табасаран чIалнаъ глаголиз юкьуб наклонение а: хабар тувбан, гьерхбан, шартIнан ва амур апIбан.

Гьарсаб наклонениейиъ глагол вахтариз, касариз жа-жара саягъниинди дигиш шулу. Гьарсаб наклонениейиъ вахтарин кьадарра жараб ву. Хабар тувбан наклонениейиъ глаголариз шубуб вахт а: гьамусдин, гъюзимбу ва гъубшу. Глаголин гьамусдин вахт саб ву. Гъюзимбу вахтнан жюрйир шубуб ву: якьин вуйи (лихиди),  якьин дару (лихур) ва уьмуми гъюзимбу вахт (лихуру).

Гъубшу вахтнан жюрйир ургуб ву: а) кьюб ккудубкIу гъубшу вахтар (1. гъап1ну, гъафну; 2. гъапу, гъафи.); кьюб улихьди ккудушу вахтар (1. дапIна, даахна; 2. дапIнайи, даахнайи.); в) кьюб давамлу гъушу вахтар (1. апIурай, гъюрай; 2. апIуйи, гъюйи.); г) улихьди ккудубшу вахт саб форма ву (дуфна).

Хабар тувбан наклонениейиъ айи вахтар касариз ва кьадариз дигиш шулу.
200-пи илчIихуб. Исихъайи глаголар наклоненйириз дигиш апIинай. Дурар кади предложенйир дюзмиш апIинай.

Ришвуб, гьерхуб, дугъужвуб, ккудубкIуб, йикIуб, гъягъюб, ип1уб, ергуб, аргуб, удучIвуб, дахьуб, илдитуб, алахьуб, урччуб, гьюдюхюб.
201-пи илчIихуб. Текст кибикIай. Глаголар фуну наклонениейиъ аш, тяйин апIинай. Глаголарин вахтар улупай.
ГвачIиндин нивкI.
Фу ухди

Гъябгъюрдарин вахт гвачIнинган!

БицIидарин

Ширин нивкIар апIру вахт,

 Иллагьки миржибдиъ духьну ккуниган

Мектебдиъ бай,

Чан дадайин бицIи бахт.

-Гъудужв, йиз бай,-

Гьяйифди кIур дадайи, 

Гьязур дапIну.

ЦIийи «Букварь», тетрадар,-

Дих апIура

Увуз, хъебехъ, даттари,

Гъудужв ухди,

Миржибра шула сяътар.

Сабан бицIир

Ккит1икIну минди-тинди, 

Вердиш дарди,

НивкI’ан уягъ шуладар.

Хъа гъидипну

КIвантIаригъян явашди:

-СацIиб кьяляхъ апIин, 

Жан дада, сяътар!
202-пи илчIихуб. Исихъайи глаголар жюрбежюр наклоненйириъ дивай. Гьарсаб наклонениейин глагол кади кью-кьюб предложение дюзмиш апIинай. Гьамусдин вахтнан глаголар касариз ва кьадарариз дигиш апинай.

Убхьуб, жибкIуб, ебццуб, ебц1уб, рибшуб, бирхуб, убкуб, алдабтIуб, убккуб, убхуб, гъадабгъуб, кивуб, ккучIвуб.
Чешне: убхьуб-убхьура, убхь, убхьурайин, гъухьнийиш.
203-пи илчIихуб. «Узуз ккуни пише» темайиан сочинение бикIай, ишлетмиш гъапу глаголарин вахтар улупай.
204-пи илчIихуб. Амур апIбан наклонениейиъ лицуб, ипуб, хуб-мяналу глаголар касариз ва кьадарариз дигиш апIинай.
ТАБЛИЦА

	                  Ялгъуз кьадар
	                    Гизаф кьадар

	1-пи кас
	2-пи кас
	3-пи кас
	1-пи касс 
	2-пи кас
	3-пи кас

	лицуза
	лиц
	лицри 
	лицухьа(-ча)
	лицай
	лицри

	дилицза
	    -
	     -
	    -
	     -
	   -

	ип1уза
	     -
	    -
	    -
	     -
	   -

	дирип1за
	    -
	    -
	    -
	     -
	   -

	хуза
	   -
	    -
	   -
	     -
	   -

	дархуза
	   -
	   -
	    -
	    -
	    -


71-пи дарс

§ 68-69. Глаголин хусуси спряженйир. Глаголин ктикьу ва составнан формйир.
1 Табасаран чIалнаъ глаголиз 4 спряжение а: I. актив спряжение,  II. пассив  спряжение, III. эйсивалин ва  IV. хътакбан.

Глаголин спряженйирин уьмуми таблица

(гьамусдин вахтнаъ).


2. Табасаран чIалнаъ глаголиз кьюб хусуси форма а: глаголин гьяракатнан вахтназ тялукь вуйи ва глаголиз жюрбежюр тахар туврудар.

а) Глаголин вахтназ тялукь вуйи формйир глаголин вахт улупбан ва причастиейин формйирихъ –ган, -хъан, -кьан, -си, -митла ва гь.ж. аффиксар хъаъбиинди арайиз гъюру.

б) -Хьиб, -шт1ан, -ки, -к1ан, -шул, -да, -а ва гьацира жара частицйир хъаъбиинди глаголариз саб саягъ (ранг) тувру.

3. Саспи глаголин составнан формйир глаголарихъ апIуб, хьуб кюмекчи глаголар хъаъри арайиз гъюра. 
Месела: Бали китабар уч апIура. Кьюрдун вахт вушра, чIат мани шула.
191-пи илчIихуб. Исихъайи глаголар ялгъуз ва гизаф кьадарнаъ касариз дигиш апIинай.

Адауб, дисуб, йивуб, лицуб.
192-пи илчIихуб. Глаголин ктикьу ва составнан формйирин синтаксисдин роль тяйин апIинай. Дурар фици арайиз дуфнайидар вуш, йипай.

Гьясназ, чаз айи варитIан багьалу мутму чахьан тадабгъси, айи.

БицIидарин ишбу гизаф давам тувундар. Дадайи гъаписи гъабхьну: сацIиб гъишну, хъа ккебехъну. Думу булагъдилан гъюруган, дурарикан сарира гьич чIушаркьан апIури имдайи. Дурариз, фукьан гъишишра, чирккв чпин хлиз дяргъруб  аьгъю гъабхьнуш кIурза. БицIидар айи гьял гъябкъю дадайин машнакк инчI ккабхъру. Амма бицIидарин улариан дугъаз аьлхъюб ваъ, ажугъ рябкъюру. Себеб кьалу хилари дитIиршну кацIнайи машариъра айи. Дугъан гарцIларилан кьаран бицIи архар ахмиш духьнайиси рякъюйи… БицIидарихьна хъуркьган, дурарин ажугълувал дубгуз кIури, дадайи гьамцира кIуру «Йиз баяриз тукандиан аьхю уччвудар гатдин чиркквар гъадагъурза». Амма бицIидарин лигуб дигиш шулдар (Ш.Ш.).
193-пи илчIихуб. Ичв ккуни хулан гьяйванатдикан, глаголин ктикьу ва составнан формйир ишлетмиш апIури, ихтилат бикIай.
194-пи илчихуб. Преддложенйириъ глаголин ктикьу ва составнан формйир фуну членар вуш, улупай.
Хабардар апIбан диктант.
Швеъдинна слин арайиъ айи манзил йицIуб метртIанра цIиб гъабши. Саб-сабдиз гъяркъиган, дурар гьилиркъдарси дийигъу. Силхьан дар чIулиан кьяляхъ хътабкуз шулдар. Дидин чIарар зазарси гъаши. Думу, чан кIанччар учIру апIури, дявдиз гьязур гъабши.

Швеъра кьяляхъ хътабкундар. Дидиз, белки, усалвал гардандиъ бисуз ккундайхьиб! Диди чан улхьан бацар за дапIну, хъана ис гъапIу. Диди, белки, чаз силхьан гучI гъабшиган, бацар за дапIну, рей зигурайхьиб? Думура, кьяляхъ хътадабкди, дявдиз гьязур гъабши.

Дурар кьюбибра, дяви ккебгъбан себебнахъ лицурайидарси, саб-швнуб секунддиъ фикрикк гъаши. Яраб ЦIараблиз бас гъапиш, фици шуйкIан? Думу фунубдихъанди шуйкIан? Фунубдиз гъанцI йивуйкIан? Силхъанди дубхьну, швеъдиз гъанцI гъивну пну, слиз дидин кьадри шулинхъа? Швеъдихъанди дубхьну слиз гъанцI гъивну кIури, швеъди дидиз баркаллагь кIуринхъа, дурар кьюбибра ЦIараблин душмнар ву (А.Ж.).
72-пи дарс

§ 70. Глаголар дюзди дикIуб ва дурарин синтаксисдин роль.
Табасаран чIалнаъ глаголар дюзди дикIбан саб-швнуб къайда а:

1. улдудучIвру глаголарихъ пассив спряжение хътар: ахуразу, лихураву лицураву ваъ, хъа ахураза, лихурава, лицурава дидикIну ккунду.

2.Улхбан чIалнаъ глаголин ялгъуз кьадарнан 2-пи кас улупру аьхирарик (гизафси инкар формйирик) кайи в, й сесер гъядахьуру.
Месела: ипIарва-ипIара, дирипIарва-дирипIара.

БикIбаъ дюзи формйир ипIарва, дирипIарва гьисаб апIура.

3.III спряжениейиъ гизаф кьадарнан 1-пи ва 2-пи кас улупбан аьхирарин улихь, табасаран чалназ кьюб жа-жара ачухъ сесер чиб-чпихъди гъювал хас дархьбаз лигну, й сес арайиз гъюру.
Месела: а ихь-айихь, ккудубкIура ичв-ккудубкIурайичв ва гь.ж.

4.II-IV спряженйириъ глаголин 1-пи ва 2-пи кас улупбан аьхирар вуйи ччвурнан еринар жаради дикIуб дюз дар.
Месела: Яв бай даахна яв. Яв бай даахнаяв – дюз ву.

5.Табасаран чIалнан глаголиъ, миди вуйи чIалнан паяриътIан артухъди, ачухъ сесерин агьенг къанун арайиз гъюра.
Месела: ахъуб-адахъуб, алдахъуб, алдадахъуб ва гь.ж.

6.Глаголин –ган аффикс хъайи формйириъ гьадму аффиксдин улихь хьайи ачухъ сес я жара сесназ (й-йиз) илтIибкIура, ясана гъядябхъюра.

 Месела: гъадагъу-гъадагъиган, гъадагъган; гъюрайи-гъюрайиган, гъюрайган ва гь.ж. 
195-пи илчIихуб. Исихъайи глаголарин инкарвалин формйир арайиз хури дикIай. Предложенйир дюзмиш апIинай, дурариъ глаголарин синтаксисдин роль тяйин апIинай.

Гъядягъюб, удучIвуб, йибкIуб, гъадагъуб, жабгъуб, дисуб, эргуб, хъеуб, гьипуб, ип1уб, урччуб, деуб, алахъуб, адахъуб.
Чешне: гъядягъюб-гъядядягъюб.

а). Глаголариъ ачухъ сесерин агьенг къанун фици арайиз гъюраш йипай.
196-пи илчIихуб. Текстнаъ глаголин кас улупру формйир улупай, дурарин наклонение, вахт ва спряжение тяйин апIинай.

КIваин илмияв, юкьуд йигъ мидиз улихьна уву узуз вичар …  Эскрин аьхиримжи гафарихъди сабси дишагьлийин улариъ бахтнан акв абхьу, дурарик, ерццурайи кьюб даграк, шадвалин мархь кубкIу, ва Расулиз, кьаби хпири чаз тувуб тувайизра, аьгъю гъабши: ав, кIваин илми…

Гьелбет, кIваин илмийиз… Фици кIваълан гъябгъюрухъа?-Багъишламиш апIин, йиз бай, дишлади аьгъю гъахьундар кIури уву. Кьабивал-наразивал ву, улариз ужуди рябкъюри имдариз,- давам гъапIу дугъу гукIни сесниинди.

Расулиз кьаби хпирихьан вичарин сир гьерхуз ккундайи. Юкьуд йигъ ккилигури гъузнийи думу элгьет йигъ улубкьбаз, хъа гьамус, кьаби хпир багахь хьайиган, Расулихьан гьеле частнаъ имиди гьязур гъапIу суалар тувуз шуладайи (Ю.Б.).
197-пи илчIихуб. Шиъриъ айи глаголар улупай, дурарин тамам вуйи разбор апIинай.

Марцци гьиссар ивну гъубху халачи.

Убхурава аьшкьниинди халачи,

Зегьметниин юкIв али йиз аьзиз чи.

Гюрчег дарин халачийин накьишар,

 Завуъ айи гъизил хядраз ву ухшар.

       Фукьан зарбди дюхюраш лигай гугар,

Талитнаъ а хиларихъди йиз улар.

  Умунвали абцIна «Табасаран» цIар,

Гьарсаб гугну апIураяв вацIрацIар.

Гьялак махьан, явашди убх, аьзиз чи,

КIван жумартвал ибтнай яв халачи.

Гьяйиф дарин ккудукIуз му накьишар,

Завук кархьнай хядариз вуйи ухшар.

     Ишривуз уьмриъ гьадмукьа уж’валар,

Фукьан кетIнуш уву халачик гугар,

     Марцци гьиссар ивну гъубху халачи,

                  Уьмрин даягъ ибшривуз, йиз аьзиз чи (Ж.Гь.)

Чешне: Убхурава-глагол (гьапIуб?-убхуб), улдубчIвру гл., хабар тувбан наклонение, гьамусдин вахт, 2-пи кас, ялгъ.кь., актив спряжение, къанажагълу класс, предложениейин кIулин член сказуемое, фу апIурава? суалназ жаваб тувра.
198-пи илчIихуб. Текст, гъидирчнайи гьярфар гъяъри, кибикIай. Гафар дюзди дикIбан гъаврикк ккаай. Глаголикан учвуз аьгъю гъабшиб, хъайи-хъайибси кидибтай.

Селиматдин айи-адру бай Рашид…из чан дада завук …айи хядтIан, ригъна ваз…ан багьа вуйи. Зейнабатдизра-юкIв улу…кьну Рашиддиз швуваз гъафи…из ва гьадгъахъди албагну, дадлу уьмур хъапIра…ириз-чан сижарин гьюрмат гьарган дю…хну ккундийи.

Чан веледдин шад гележег ва хушбах…вал бадали жафа гъизигу Селиматдин маш улари… кка…хьубси, Рашиддин кефйир ачухъ шуйи ва дугъаз учв, чан дадайин саб жерге фикрари чан - гьамусдин деврин инсандин цIийи фикрариз наразивал хуру…ра, бах…лу бай вуйиганси рякъ…йи. Велед бабаз, баб велед…из шириндар шулу сарун! Бязи вахтари, дишагьлийирин тясирна… ккахъу сяътари, дугъриданна, Рашиддин дадайин хасият буш шуйи (П.Кь.).

Глаголар разбар апIбан чешне.

1.ЧIалнан пай (глагол).

2.Асул форма.

3.Глаголин грамматикайин мяна.

4.Морфологияйин лишнар: улдучIвру ва улдудучIвру гл., наклонение, вахт, класс, кас, кьадар, спряжение.

5.Синтаксисдин роль.

6.Фициб суалназ жаваб тувру.
Чешне: Ич гъуншдин ху Алабаш дабхъна.

Дабхъна-глагол (гьапIуб?-дабхъуб) ху айи гьял улупура, улдудубчIвру гл., хабар тувбан наклонение, гьамусдин вахт, къанажагъсуз кл.,3-пи кас, ялгъ.кь., актив спряжение, предложениейиъ кIулин член сказуемое ву, гьапIра? кIуру суалназ жаваб тувра.

73-пи дарс

Ахтармиш апIбан ляхин.

Зурба мархь.
Зав’ин али дифари мучIушин гъати апIурайи. Ваз дифари ухдитIан чпин далдайикк ккапIнайи. Ич улихь хьайи цIин аржлар рюкъди ккаънайи. Наънан вуш ярхлаан цIийир гьеречуз, биши гъугърумар апIуз хъюгъю. Берейин улихь майдандиин дахьнайи сикин марччарин ниъру гьавайиз саб жюрейин умунвал туврайи. Дагъдин гъабгъу гьавайихъан ламун шей’арин ва никкдин ниъ гъюрайси вуйи.

Арабир марччарина цIигьари апIурайи уьгьйирина инчйири наан-вуш, ярхла дарди, чарвйирин лиж айиваликан хабар туврайи. Дагълар я цицIарин, я жакьварин сикин даршлу сесер адарди, нивкIуъ айидарси вуйи. Амма душварин саламатвал чIур апIурайи, гъюблан-гъюбаз багахь шулайи цIийир гьеречбар ва завар рахбар ккергъу. Думу сесер ярхлаан гъюрайи тупарин сесериз ухшар вуйи.

-Мархь убгъуру, баяр,- гъапи Паша халуйи. Марччарин лижран гьар терефнахъ дахьнайи хуйирира, замин гъаравлариси марччар уьрхюрайи.

Узура Паша халуйи туву юртнакк сикин гъашиза. Юртнан канчIлиин кIул иливну, ЦIарабра йиз гъвалахъ дабхъу.

ЦIийир тюнтди  гьеречуз, завар зарбди рахуз хъюгъю. Сифте са-сабди, хъа вагърагъ хъади юртниин йивуз хъюгъю мархьлин гъагъи цIадлари сес илипу. Дурарин сесну машгъул дапIну, узура хабар дарди, нивкIуз гъушза. (160 гаф). (А.Жяфаровдинубдиан).
Диктантдихьна вуйи табшуругъар:
1.Текстнягъян шу-шубуб аьдати ва составнан глаголар гъядягъяй ва дурар тетрадариъ дикIай.

2.Саб глаголин тамам вуйи разбор апIинай.

74-пи дарс

§ 71-72. Наречиейин гьякьнаан уьмуми гъаврикк ккауб. Наречйир арайиз гъюбан жюрйир.
1.Наречие, чак гьяракатарин, гьяларин, ерийин лишнар улупру гафар кахьрайи чалнан пайназ кIуру.

Наречйир, аьдат вуди, глаголаризна прилагательнйириз тялукь вуди шулу ва предложениейиъ дурар гьадрарихъ хъайи обстоятельствйир вуди шулу.
Месела: Сунайи халачи зарбди убхура.

Саспи вахтари наречйири существительнйир ва жара наречйир ачухъ апIури хьубра мумкин ву. 
Месела: Ахълийиз ухьу булди цIикбар апидихьа. Бали гизаф гюрчегди бикIура.

Наречйирин саб группа, чпи предложениейиъ гъабхурайи ролиз дилигну, гьам ччвурнан еринариз, гьамсана наречйириз багахь шула.

Ччвурнан еринарси группйириз жара шулайи наречйир:

гьерхбандар (наан? наънан? фила? гьаз? );

инкарвалиндар (наанк1а, филакIа, гьазкIа);

тяйинвалиндар (варишвариъ, гьарган);

тяйин дарудар (наан-вуш, гьаз-вуш);

улупбандар (дина, мина, душваъ, гьаци).

Амма вари наречйир чпин мянайиз лигну жюрйириз жараси пай шулу:

1.Йишв улупру наречйир (наан? наънан? наана? ва гь.ж.): мушваъ, мина, чIат, кьяляхъ, улихьна ва гь.ж.
2.Вахт улупру наречйир (фила? филадиз?): гъи, накь, закур, сач, сурчан, гвачIнин, кьанди ва гь.ж.
3.Ляхнин тегьер улупрудар (фици? фу саягъниинди?): зарбди, шадди, сагъди, дирбашди, начди, ужуди ва гь.ж.
4.Дережа ва кьадар улупрудар (фукьанди? фициб дережайиъди?): бегьемди, тамамди, гизаф, цIиб, лап ва гь.ж.
5.Себеб улупрудар (гьаз? фу себебназ?): давди, фукIа дарди, аьхълу, гашлу ва гь.ж.

2.Наречйир арайиз гъюбан жюрйир жюрбежюрдар ву. Наречйирин саб пай дюзмиш дархьидар ву.
Месела: накь, сурчан, гъи, закур, лап, цци ва гь.ж.

Амма аьхюну пай наречйир жара чIалнан паярикан арайиз гъафидар ву. Дурар арайиз гъюбан асас саягъар:

а).-ди суффиксдин кюмекниинди прилагательнйирикан, существительнйирикан числительнйирикан арайиз гъюб: кIару-кIаруди, аьхю-аьхюди, адлу-адлуди, бахтсуз-бахтлуди, кьюр-кьюрди ва гь.ж.

б).-ну, -лу, -ган, -диз, -тIан суффиксарин кюмекниинди существительнйириканна прилагательнйирикан: хьад-хьадну, гаш-гашлу, бицIи-бицIиган, сач-сачдиз, кьаст-кьастIан ва гь.ж.

3.-на, -лин, -минди йишв улупру наречйир улупбан ччвурнан еринарикан арайиз гъюру: му-мина, думу-дилин, ккуму-ккина, ккинди, ккилинди ва гь.ж.

4.йишв кIуру гафнан кьюбпи пай (-шв) кибтIбиинди: му йишв-мушв, гъушв, ккушв.

5.саб жерге ктикьу ва составнан наречйир: арабир, швургъан, хъайисан, гъи-закур, ухди-ухди, гужа-гуж, саб геренди ва гь.ж.
199-пи илчIихуб. Наречйириккан цIарар ккадатай. Дурар фуну чIалнан паяриз тялукь шулаш, йипай. Наречйирин жюрйир улупай.

Мугагьназ зат дибрису кьюб люле али тюфенг униъ дубсну, Кьадир ярквран кьялаъ деънайи. Ярквраъ ляхин айириз йигъну маниди дайи, валжагъ хъайириз йишвну мичIалдира шулдайи. Йигъну ярквраъ лицури, йишвну микI кудрубкIру йишвахь ацIу гьарин кьаблиз кьял йивну дахъри, Кьадири йигъар, йишвар мучIу ярквраъ гьаърайи.

Сад йигъан йигъ лисуз багахь шулайи вахтна, чиркквариз хураг хьади гъюрайи черчелейиз чан мукь гъяйи гьархьан цIиб тинаси ягъли гьарин кюлиин кIару хъют дубсну гъябкъю. Хъют чан чиркквариз ипIрубдиз дуфнайиб вуйи.

Черчелейи ярквраъ гьарай ипу. Гъеебхьур мидин кIул’ина гъюрайи бала-хатIа фу-вуш лап ужуди гъавриъ ахъуйи. Черчелейи, кюлилан-кюлиина дубсри, вахт-вахтарик ккуру гъямгъям хъютлин улиз диш апIури, мина-тина тIибхури, хъют чирккварин багахьна гъюз гъибтрадайи. (А. Гьяжиибрагьимов).
200-пи илчIихуб. Исихъайи наречйир шубуб дуниз жара апIинай (прилагательнйирикан, числительнйирикан ва существительнйирикан арайиз гъафидар). Дурар кади предложенйир дюзмиш апIинай.

ЦIаруди, ялгъузди, бахтсузди, адлуди, лалди, карди, читинди, сакъурди, аьхъюди, гашди, сарди, хьурди, дирбашди, ужуди, кьюрди, цIибди, начди, йигъди, йишвди.
201-пи илчIихуб. Исихъайи гафарикан наречйир дюзмиш апIинай, дурар фици арайиз гъафидар вуш, гъаврикк ккаай.

Бахт, хьадукар, кьюрд; шубур, йирхьур, къар; мани, аьхю, бицIи, тIарам, аьхъю.
202-пи илчIихуб. Предложенйириъ наречйирин жюрйир тяйин апIинай, дурарин синтаксисдин роль улупай.

1.ГунтIарихъна йицар зирекди хъаъри, баяр гизаф жюрэтлуди лихура (Б.Р.). 2. Агъул вилаятдин вари гъулариан шадвал, далдабу-зурна кIул’инди халкь гъюри, душв хътадатIди шид гъюрайи дюгьнеси абцIнайи (М.Ш.). 3. Фила узу нивкI’ан хабар гъашишра, кьамкьар хиларигъ дидисну, минди-тинди ккалакьури, гъати иццрушин кайирси, ухьтар алдахьури, деъну шуйи (А.Х.).
203-пи илчIихуб. Улупнайи наречйир кади предложенйир дюзмиш апIинай.

Мушваъ, чIат, сач, гвачIнин, йигъну, дирбашди, йигинди, тамамди, бегьемди, аьхючIвеъ.

75-пи дарс

§ 73.Наречйир дюзди дикIуб.
Наречйир дюзди дикIбан бадали исихъайи къайдйир кIваинди уьрхюб лазим ву:

1.Прилагательнйирикан –ди суффиксдин кюмекниинди арайиз гъюрайи наречйириъ –ди дигиш апIурдар: уьру-уьруди, марцци-марцциди, ужуб-ужуди, уччвуб-уччвуди ва гь.ж.

2.Текрар шулайи ва аькси мянайин наречйириъ дефис дивру: мина-тина, гъи-закур, гъюблан-гъюбаз, кьанди-кьанди ва гь.ж.

3.Тяйин дару ччвурнан еринарстар наречйир кьялаъ дефис ади дикIуру: фила-вуш, наан-вуш, фици-вуш, наънан-ву ва гь.ж.
204-пи илчIихуб. Наречйир дюзди дикIбан къайдйир тяйин апIинай. Наречйир кади предложенйир дюзмиш апIинай.

Кьанди-кьанди, наънан-вуш, цIару-цIаруди, марцци-марцциди, савадсузди, авамди, ухди-кьанди, гужа-гуж, яваш-явашди, мушв-тушв, гъи-закур, начди-начди, гашди-гашди, ялгъузди, аькьюллуди, ацIу-ацIуди, зяиф-зяифди, аку-акуди, кью-кьюрди, лику-ликуди.
205-пи илчIихуб. Дюзмиш гъаши наречйир дюзмиш даршидарихьан жара апIинай. Предложенйириъ наречйирин синтаксисдин роль тяйин апIинай.

Гьаму вахтна фила-вуш дагрик куркIу аку цIадлари дидин дериндиан зяиф сес гъапIу.

-Яваш, мибшан, дагар! Гизаф зегьмет гъизигунза. Умуд уьбх, дарш вари зегьмет зяя шулу. Аьгь апIин! ЦIибтан рякъ имдар. Аку дюн’яйин сесер ерхьурачуз.

Дагрин мухриъ кутIубшвурайи хиял хъана гъизгъин гъабши. Рякъ кьяляхъ-кьяляхъ гъюдли, рягьят шулайи. Шид укIарин ччиварихьна за гъабшиган, укIари думу гъанихди убхъуз хъюгъю. Амма шид разиди вуйи. Гъит убхъри! 

Дурари, гъутдиъ ахънайириз кюмекназ эрхнайи тIурнарси, штуз за хьуз кюмек апIура. Саб бицIи гагь шайизра, шид жилин зиина удубчIву.

Аьсрариинди мучIу жиликк вердиш дубхьнайи шту, ерццурайи укIари шид ухруси, ригъдин нурар ухурайи.

-Узу гьамкьан вахтна му дюн’яйихъ мягьрум вуди фици гъузнийкIан? –фикир апIурайи диди. 

-Дугъри вуй цIадлар. (Ш.Къ.)

206-пи илчIихуб. Халкьдин мисалар, гъидирчнайи наречйир гъяъри, кидикIай.

Улигь гьайир … хъайирин гъяд ву. Улихь гъягърубдин кIарч уьбгъюр, … гъягърубдин – лик.

Гъюбгъю лик я ярхи шул, я … . Улархьан ярхла гъашир, кIвахьанра … шулу. … цIи, кьялхъянди аязну ургуразу. Гъидин йигъ … йигъахъ мутуван. Гъидин ляхин- … дяхин. Гъи кур-пиян -… кур-пашман. Гъи пуз ккуни гаф … гъапиш, хъана ужу ву. ГучIру улиъ … чIюрх абхъур.

207-пи илчIихуб. Наречйир ишлетмиш апIури, «Йиз ккуни гъул» темайиз саб бицIи ихтилат дюзмиш апIинай.
Наречие разбор апIбан чешне
1.Фуну чIалнан пай вуш улупуб.

2.Фуну жюре вуш тяйин апIуб.

3.Дюзмиш гъабхьи наречие вуйин, дарш дархьи.

4.Дюзмиш гъабхьи наречие вуш, фуну чIалнан пайнакан.
Чешне: Шуру гизаф гюрчегди сочинение гъибикIну.

1.Гюрчегди-наречие (фици?), ляхнин тегьер улупру наречие, дюзмиш гъабхьи, гюрчег кIуру прилагательноейикан арайиз гъафиб.

2.Гизаф-наречие (фукьан?), дережа вая кьадар улупру наречие, дюзмиш дарши наречие.

76-пи дарс

§ 74.Послелогарин гьякьнаан гъаврикк ккауб, дурар дюзди дик1уб.
1.Послелог, чак предметдинна гьяракатнан арайиъ айи жюрбежюр алакьйир улупру гафар кахьрайи, кюмекчи чIалнан пайназ кIуру.

Послелогар гьарган существительнйирихъ, ччвурнан еринарихъ ва существительнйирин йишв’ин ишлетмиш апIру миди вуйи чIалнан паярихъ хъади шулу.

Саб жерге послелогари йишван падежари улупурайи йишван алакьйир дурарин тереф улупбахъди конкретламиш апIуру. 
Месела: Гъулхьан тина автобус гъубшну.

Послелогар предложениейин членар вуди шулдар, дурар чиб хъайи гафарихъди сабси назарназ гъадагъуру.
Месела: Гъулан улхьан нир ахмиш шула.

2.Чиб ялгъуз послелогар вуйи гафар цIибтIан адар (бадали, жигьатнаан, гьякьнаан, кIуллан).

Послелогарин аьхю пай чиб наречйир вуди шлу гафар ву. Думу гафар, чиб существительнйир хътарди ялгъуз глаголиз тялукь вуди гъашиган, наречйирси майдандиз удучIвура.
Месела: Ляхин апIру вахтна кьяляхъ мугъузан.

Послелогар чпин улихь хьайи гафарихьан жаради дикIуру.
208-пи илчIихуб. Послелогар хъайи йишван падежариъ айи существительнйир тевбан падежариинди гъюдюхюри (мянайиз лигну), кидикIай.

1.ЦIигь жабгъну марччаригъ гъюбчIвну. 2.Бабу столиин вичар айи зах диву. 3.УкIаригъ уьру нимкъар гъяйи. 4.Мукьаъ псинчIин чиркквар айи. 5.Дагъдик марччарин сюри кайи. 6.Столиина литIнар гъафну. 7.Адаш хулаъ учву. 8.Гъвандиккан битI ккудубчIву. 9.Гьараригъян сар шлин-вуш сес гъюрайи. 10.Мусайи, гьарикк деъну, китаб урхурайи.
Чешне: ЦIигь жабгъну марччаригъ (марччарин кьялягъ-тевб.п.)гъюбчIвну.
209-пи илчIихуб.Чиб хъайи гафарра хъади, послелогарин синтаксисдин роль тяйин апIинай.
Пеленги машиндиина гьюжум апIуб.
Му Таджикистандиъ гъабши кьиса ву. Почтнан машин ярхлаз гъубшган, шофериз ва дидиъ айи солдтариз рякъюн кьял’ин зурба пеленг дийибгъну гъябкъну. Машиндин жвар яваш дапIну, дурар пеленгиз багахь гъахьну. Пеленг машиндиин алабхьну, ижми гъармахар али бац йивну, машиндин гъвал гъячIябгъну. Шофери ход гъизгъин дап1ну, жвар кипу. Машиндикан кадабхъну, пеленг жил’ина алдабку. Пеленг сабсан ражари алабхьну, машиндин радиаторик кубсну, рукьариин кьацIар алахьуз хъюгъну. Хъасин гъагъидиси гъудубжвну, рякъюн гъирагъдихъ хъайи рукаригъ гъюбчIвну.

Гьаму гьядисайин гьарайнахъ гъафи солдтариз думу рякъхьан юкьуб километрйин манзилнаъ гъибихъну. (Газат).
210-пи илчIихуб. Ялгъуз послелогар вуди шлу бадали, жигьатнаан, кIуллан, гьякьнаан гафар ишлетмиш апIури, «Ич факультет»кIуру саб бицIи сочинение дюзмиш апIинай.
211-пи илчIихуб. Текст кибикIай, дидиъ алахьурайи гъалатIарин гъаврикк ккаай.

Гьяятдианмина шюхъяр хъайи гъаз гъюрайи. КьантIайиз гъазран шюхъяр аьжайибди рякъюрайи. Думу дурарихьантина гъубшу. Шюхъяр, кIулар за дапIну, КьантIайиз лигурайи. ВаритIан дирбашсиб шюхъру, багхьантина дубшну, гъюран хъюхъник гъямгъям кучу. Дидихъди тамшир апIуз гьязур шулайибдиси, КьантIайи сумплар гъиришву, ибар за гъапIу. Вари шюхъяр дидиз лигури дийигънайи.

Саб дупну битIран шиш-ш-ш-наз ухшар сес утIубччву. Гъюраз хабар хьайизра, гъазру дидин иб гъибису. КьантIайи виркьар апIуз хъюгъю, амма гъазру иб деебтдайи. (Ш.Къ.).

77-пи дарс

§ 75-76. Союзар. Табигъвалин ва табигъсузвалин союзар. Союзар дюзди дикIуб.
1.Союзар пну, чиб предложениейин членар ва предложенйир китIбан бадали ишлетмиш апIру, кюмекчи гафариз кIуру. Союзари предложенйирин вая предложенйирин членарин арайиъ мяна жигьатнаан айи аьлакьйирра тяйин апIуру. 
Месела: Ришна бай дада гъюб’ин шад гъаши. Ухди ригъар апIуз хъюгъю, амма чрушин гизаф гъабшдар.

2.Союзар, чпи предложениейиъ гъабхурайи ролиз дилигну, кьюб йишв’ина жара шула: табигъвалиндар ва табигъсузвалиндар.

Табигъсузвалин союзари (-на, -ра, ва, хъа, амма, вая, я-я, гагь-гагь ва гь.ж.) чиб-чиплан асиллу дару, барабар предложенйир ва предложениейин членар китIру.

Чпин мянайиз лигну табигъсузвалин союзар шубуб йишв’ина жара шула:

а).китIбан (-на, -ра, ва, гьам-гьам);

б).гъаншарвалиндар (хъа, амма, аммаки, анжагъ);

в).жара апIбандар (я-я, гагь-гагь, вая, ясана).

Табигъвалин союзар табигъвалин предложенйир китIбан бадали ишлетмиш апIуру. 
Месела: Эгер уву гъафундайиш, ляхин дабхъну гъубзрийи.

Табигъвалин союзарин хусуси саб группа, чиб союзарси табигъ предложенйир кIулинубдик китIбан бадали ишлетмиш апIуру, аффиксари арайиз хура (-ган, -си, -митIла, -хъан, -кьан).
Месела: Хьадукар гъафиган, кIари чIурдиз адапIидихьа.

3.Союзар дюзди дикIбан къайдйир кIваин дюрхню ккунду:

а).КитIбан союзар вуйи –на, -ра гьарган чпин улигь гьайи гафнахъди карсну дикIуру. 
Месела:абана бай, дагъра, аранра ва гь.ж.

б).Табигъвалин союзарин хусуси дестейик кахьрайи –ган, -си, -митIла, -хъан, -кьан, -ки, гьарган чпин улигь гьайи гафарик карсну дикIуру.
Месела: Хялижв хулаз гъафибси, учу пичраъ цIа ипунча.

в).Ясана, ваяки, фицики, аммаки, гагьсана ктикьу союзар чиб-чпик карсну дикIуру. 
Месела:Гьам узу, гьамсана йиз бицIину чве думугандиз шагьриъ гъашидар дайча.
212-пи илчIихуб.Предложенйириъ союзар агай, дурари китIрайидар предложенйир вуш, дарш предложенйирин членар вуш, тяйин апIинай. Табигъсузвалин союзар табигъвалиндарихьан жара апIинай.

1.Ригъ алабхъну, амма ярквраъ сабан акуди имийи(А.Ж.)

2.Гъизил чвулра ккудубкIу, гъалин йифар айи кьюрдра гъафи, амма абайиз гьии гъабхьундайи (М.Аь.) 3.Дагъдин кIакIниин йиф илмишра, гъулариъ манишин абхънайи.(Ш.Къ.) 4.ЧIатинди гъилигган, дугъаз кьалмар хьади айвандикк деънайи Лейла гъяркъю.(Ш.Къ.) 5.Хиларна ликар ва бедендин гьарсаб гьендем, гьарсаб тIуб жвуван даруси гъахьнийи.(В.Б.) 6.Дугъаз дурар чан даруси, хъа жараринси гьугъужвуйи. 7.Амма тIирхури дубхьнайиб саб дакьикьатIан дайи, хъа Гагариндиз думу саб сяаьтси рябкъюрайи.(В.Б.) 8.Гагаринди жаваб тувну ккундийи, амма ушв абццуз гизаф читинди вуйи. 9. Дугъу вари кьувват уч гъапу ва, ужуди вуза кури, жаваб туву.(В.Б.)
213-пи илчIихуб. Гьаму табигъсузвалин простой (-на, -ра,-ва,-хъа,-амма), ктикьу вая текрар шулайи (гагь-гагь,я-я, аммаки) союзар кади предложенйир дюзмиш апIинай.
214-пи илчIихуб.Текстнаъ союзар агай, табигъсузвалиндариккан саб, табигъвалиндариккан кьюб цIар ккадатай.Чпин мянайиз лигну, табигъвалин союзарин жюрйир улупай.

Гъалин йифарна аязар хъади кьюрд гъафну. Я чру укI, я гьарариин гъюдли кIажар илимдар. Амма нахшрариз кьюрдхьан гучIурдар. Ярквраъ я хифар, я гъянигъузйир имдаршра, хазру дурар хьаднумиди гьязур дапIна, хъа гьамус дурар агури итIура.

Ярквраъ швеъдизра ипIуз ужуб адар. Амма швеъдиз гъайгъура ктар: ярхи кьюрдди мугъарайиъ фукIара дирипIди дабхъну, даабхна.Эгер швеъди чвну гъалин хюл уч гъапIундайиш, дидиз кьюрд адапIуз читинди алабхъуйи.

Хъа сул чан мукьаъ цIикIвси гергми дубхьну дабхъру ва чан жан гъюдли рижвниинди элебкуру. Гъюрарира бязи вахтари ачухъ ичIариъ эргвал йивури шулу. Нагагь гьарар-рукаригъ йиф уч даршиш, дурарикк бушлугъар арайиз дяргъиш, гъюрариз затра далда шулдар.

ИсчIли гьарар-рукар гъалин йифу ккау вахтна, гъюрариз читинди алабхъуру, фицики ягъал гьарарин циркларихьна гъюрарихьан рукьуз шулдар. (Табиаьтдин китабдиан).
215-пи илчIихуб. «Нахшрар  кьюрдну» темайиз табигъсуз ва табигъ союзар ишлетмиш апIури саб бицIи сочинение бикIай.

78-пи дарс.

§ 77.Частицйирин гьякьнаан гъаврикк ккауб. Частицйир дюзди дикIуб.
1.Частицйир пну, чпи кIул’инди вуйи гафариз ва предложенйириз саб тав  тувру кюмекчи гафариз кIуру. Частицйирин кюмекниинди улхурайири саб гаф гужли апIуру, ясана чан шаклувал, гьяйранвал ва жара гьиссар улупувал тюнт апIуру. Месела: Увузра думуган гъийибхьнивузки. Гьаз гъушундайвахъа? Яраб, гьаз кагъаз гъюрадайкIан? Чпин мянайиз дилигну частицйир группйириз жара апIуз шулу:

1.Мяна гужли апIбандар:-ки, сарун, гьятта, хаса, аь, гьа, ари, штIан ва гь.ж.

2.Гьерхбандар: хъа, гьадивай, яраб, бажагьат;

3.Улупбандар: магьа, гьатмагьа, гьагъмагьа;

4.Инкарвалиндар: ваъ, -к1а,-кьан,-ра;

5.Жара апIбандар: тек, ялгъуз, анжагъ;

6.Дих апIбандар: я, хуб, байкIа, фу;

7.Тевбандар: -си, -кьан,-тIан;

2.Частицйир чпин улихь гьайи гафарихъди гьам карсну, гьам жаради дикIуру:

а) Карсну дикIру частицйир:-ки,-а,-да,-кIан,-штIан,-сан,-тIан,-к1а,-хъа,-шул,-кьан.

б) Миди вуйи частицйир: ага, сарун, яраб, магьа, ари ва гь.ж. жаради дикIуру.
216-пи илчихуб. Частицйириккан цIарар ккадатай, дурарин мянайиз лигну, жюре тяйин апIинай.

1.Увура закур учухъди колхоздин фермайиз гъач сарун.

2.Гьадивай увуз колхоздин кIарариз гъуллугъ апIуз ккундарвуз?

3.Уву сач Москвайиз гъушундайвахъа?

4. Ав, гъушунза.

5.Гъит думура учухъди экскурсияйиз гъюри.

6.Анжагъ саб кагъазтIан узу дугъхьан гъадабгъундарза.

7.Ухьуз хулаз тувнайи месэла саб рягьтиб вуда.

8.Белки, думу закурра ухьухьна гъюрдайхьиб. 

9.Гюрчег, думу лап ужур инсан вуйиштIан. 

10.Магьа мидкан, узузси  увузра хабар вуди. 
217-пи илчIихуб. Мяна  жигьатнаан вуйи частицйирин группйир ишлетмиш апIури, табасаран халкьдин сумчрарин аьдатарикан саб бицIи ихтилат дюзмиш апIинай.
218-пи илчIихуб. Скобкйириъ тувнайи частицйир карсну вая жаради дикIури, предложенйир кидикIай.

1.Вари дуфну уч духьна (ки, аьхир)!

2.(Яраб) уву парчдикан фициб палат апIуй(кIан)?

3.Увуз,(белки) узу аьгъдайхьиб, хъа ичв адашдизра аьгъдайин(хъа)?

4.(Я кас) бай Расул, гъач нирихъна гъягъюда(хьа)!

5.Узу дугъаз кагъаз бикIру(ган), увуз аьгъю дарапIди гъитрин(хъа)!

6.Дугъаз кIуруш веледарикан фуж(кIа) адарди гъахьнийиш(тIан).

7.(Ваъ), гьич фу (кIа) гъибикIундарза.

8.Дугъаз аьхюб (ялгъуз) йигъ-йишв кючйиригъ лицуб ву.
219-пи илчIихуб. Исихъайи частицйир ишлетмиш апIури саб аьлакьалу текст бикIай.
Яратмиш апIбан диктант.
1.Анжагъ, сарун, белки, гьадивай, герчяг, магьа-гьатмагьа, ялгъуз, байкIа, аьхир, кIуруш.

2.-кIа, -кьан, -хьиб, -хъа, -да, -а, -штIан, -кIан, -си, -тIан.

220-пи илчIихуб. «Магазиндиъ» вая «Почтайиъ» темейиан, частицйир ишлетмиш апIури, диалог дюзмиш апIинай ва тетрадариъ бикIай.

79-пи дарс.

§ 78.Междуметйир ва дурар дюзди дикIуб.
1.Междуметйир пну, чпи улхурайирин гьисс ап1ан ва кIван гьяракатар, дурарин ччвурар дарпиди улупру гафариз кIуру: Пагь, гюрчег халачи дарин! Гъач, йиз кIван цIа гъати мапIан.

Чпин мянайиз ва чпи предложениейиъ гъабхурайи ролиз дилигну, междуметйир исихъайи группйириз жара апIуз шулу:

1.Мюгьталвал, гьяйранвал, разивал, шадвал, тябюгь, гучIвал, дерд ва гь. ж. улупру междуметйир (гьан!пагь! гьай-гьай, уф, вайгьарай ва гь.ж.).

2.Жюрбежюр гьяракатариз дих апIру междуметйир (гьан! гъач! гъачай! вугьа! гуш! гьей! эй!)

3.Жарари кIурайибдихъди вуйи рафтар улупру междуметйир (ав! гьай! ваъ! даршул! астафируллагь!)

4.Жюрбежюр сесерихъна гъушу междометйир (хъулт! жвапп! кис-кис! уь-уь-уь! дадрам ва гь.ж.).

2.Междометйир гафарихьан жаради дикIуру. Чпи гужли гьисс апIбар улупруган, междометйирихь дих апIбан ишара дивру.
Месела: Вагь! Ухьу дициб чIуру ляхин дарапIархьа! Эгь, гьапIхьа сарун. (М.Ш.)

 Чиб текрар шулайи междометйир арайиъ дефис ади дикIуру: ав-ав, гьей-гьей, гьай-гьай ва гь.ж.

Аьдат вуди, междометйир предложенйириъ айи гафарихьан запятаяйиинди жара апIуру. Месела: Ав, узу дугъ’ин рази вуза.
221-пи илчIихуб. Междометйири улупурайи гьисс апIбар ачухъ апIинай.

1.Пагь, фициб керематнан йигъ ву! 2.Я бай, узу фу дупну удучIвну! 3.Э-гье-гье! Уву рякъру гьялариан ужуди гьязур духьнава. 4.Уф, дугъу бахт абгурадар, я бахтнахьан гьерградар! (Л.) 5.Эй, файтунчи, лиг: гьатушваъ кIару шулайиб фу ву? (П.) 6.Агь, аба, агь, узуз уж’вал гъапIур!- гьарай гъапIну Плюшкинди. (Г.). 7.Гьурра, ич команда гъалиб гъабхьну! 8.Бец, му фукьан убцруб ву! 9. Гьай-гьай, сарун узуз мидкан йиц шулинхъа! 10.Вагь, му фукьан лизиб ву.
222-пи илчIихуб. Исихъайи предложенйириъ айи междометйир, лазим вуйи ишарйир диври, дюзди дикIай.

1.Эгь, темпларизна кючебнариз деуз аьжаб йишв дарин ихь айван Аминат. 2.Гьан сагъул сарун учу гъягъюрача Шингъар. 3.Хушгелди хялижв  дярякъю йигъари фици дуланмиш гъашива. 4.Гъач Атлухан гьамусяаьтди гьарури чав апIурайи фикир сари-сарикна дюзди пубаз ху апIухьа. (М.Ш.).

5.Ав ав гьадмура гъабши ляхин ву. 6.Вагь фу гаф вуяв думу гъунши. 7.Пагь пагь пагь аьжаб ширин сесер адарин. 8.Вай гьарай дурар фукьандар айкIан. 9.Бас ЦIараб-дупну дяви алишв’ина багахь хьуз хъюгъза (А.Ж.).

223-пи илчIихуб. Исихъайи эдебнан аьдатарихъди аьлакьаллу вуйи междометйир (буюр! хушгелди! сабагь хайир! лисундин хайир! ахшам хайир! чухсагъул! баркаллагь!) кади предложенйир дюзмиш апIинай. Дурар дюзди дикIбан гъавриъ тIаай.

224-пи илчIихуб. Жюрбежюр сесерихъна гъушу междометйир кади «Йиз ЦIараб» темайиз саб бицIи ихтилат дюзмиш апIинай.
80-пи дарс

ЧIал ккатIабццуб. Сочинениейин хасиятнан изложение.

Баркаллудар.
Гъизлар пеэрин фермайин заведиш вуйи. Дугъаз Селми кIуру бицIи риш айи.

-Я дая, -кIуру йигъарикан сад йигъан Селмийи,- узу ахъли яв багахь фермайиин гъузурза ва увхъан атIнар урхуз аьгъю апIурза.

-Гъуз, йиз риш, увуз атIнар урхуз аьгъю апIбан ният аш.

Хябяхъган пеэриз удар ккабхьну, Гъизларна Селми фермайин чиб дахърайи хулаз гъягъюру ва Селмийиз атIнар урхуз аьгъю апIбиин машгъул шулу.

Йишван саб вахтна пеълин кьигъарин сес утIубччву. Гъизлар дишла, лампа гъадабгъну, пеэрин фермайиз гъягъюру, дугъаз теркк кьюлу вуш, цIирцIли вуш бугъмиш дапIнайи пеъ рябкъюру. Пеъ улхьан йигъан йицIихьуб шюхъ адаънайиб вуйи. Шюхъярик гъалабулугъ кабхъру. Дурар чяв апIури, чпин дадайин гьеле маниди имбу папларик ккучIвуз ва чпиз бабан манишин гъадабгъуз хъюгъру.

-Пагь, баркавнар, ичв язухъ дарин, учву фици уьрхюру,-кIуру Гъизлари.

-Дурар узу чпин дадайитIан ужуди уьрхюрза, дая,- кIуру Селмийи.

-Гьа сякьюд йигъан уьрхярва, хъа…

-Сякьюд йигъан ваъ, дурар аьхю хьайизкьан уьрхюрза.

Гьамци гъапи Селмийи чIявар апIури авара духьнайи шюхъяр чан униз уч гъапIу.

Гьадму йишван Селмийи дурар фермайиин али чпин ургмин канчIликк ккаъну, маниди сикин апIуру.

-Узу шюхъяр ихь хулаз гъахурза ва, увуз гаф тувнайибси, уьрхюрза,-гъапи дугъу.

-Гъахуз гъайих, йиз риш, анжагъ туву гаф кIваълан гьапIрубси дарибшри.

Дадайихъди гьамциб мясляаьт гъапIу Селми баб хътру йитим шюхъярра униъди гъулаз рякъюъ учIвру.

-Я баб!-дих апIуру Селмийи, умбрарин кIанаъ имиди.

-Гьай, йиз ужур, наан ава, гъач, йиз гъизил,-кIуру, марцахъ хъайи кьаби баб чан али йишвлан ришвуру.

Селми шадди бабахьинди жаргъуру. Дугъан ун’ан гъюрайи шюхъярин сесери хал абцIру.

-Мурар гьапIрудар вуяв, йиз ужур,- кIури, кьаби баб, дугъан униъ айи шюхъяриин мюгьтал шулу.

-Мурар  йитим шюхъяр ву, -дупну, Селмийи шюхъяр сикин апIбан бадали гъваркъ гьязур апIуру. Дурар итну, заълан саб йирси беркра илипуру.

-Пеэриз гъубцу дяхин, мух, гьяжибугъда ккабхьри гъашиш, дурар чагъ ва ухди аргъаж шулу, кIури, гъеебхьунзуз. Жан баб, дяхнин кIварицI убцурхьа, - кIуру дугъу бабаз.

-Дици вуш, увуз ихтияр вуйиз, йиз ужур. Дугъри гъапиш, гъубцу удар вая чIихир ккабхьиш, ужу шулу.

Бабу разивал тувиган, Селмийи марцаригъ цIа гъяпру, дяхин хуру. БицIи арайилан дурарин кIварицI гьязур шулу. Селмийи, думу чан ушвниъ чIвубкьури, лембекийиъ абхьри, шюхъяриз ккабхьру. Дурари ккабхьу-ккабхьу кIвариц, гъямгъмар йивури, ипIуру.

Селмийи шюхъяриз гъуллугъ апIури, вахтар гъягъюру. Шюхъяр Селмийихъди чпин бабахъдиси вердиш шулу.

Селмийин гьаму кIубанваликан гъулан баяр-шубариз аьгъю шулу ва дурарикан гизафдари: «Яраб саб гьамциб мубарак ляхин учу фила кIулиз адабгъуйкIан» кIуру фикрар апIуру. (365 гаф) (М.Шамхаловдинубдиан).
Тахминан план
1.Селмийиз атIнар урхуз аьгъю апIуз ккун хьуб.

2.Пеэрин фермайиъ шюхъяр йитим хьуб.

3.Селмийин кьаст.

4.Шуру гъуллугъ апIури шюхъяр уьрхюб.

5.Учву фици пеэр-шюхъяриз гъуллугъ апIури шулуш, гьаддикан бикIай.

81-пи дарс

§ 79-80.Синтаксисдин гьякьнаан гъаврикк ккауб. Гафарин ибара.
1.Синтаксис грек чIалнаан гъафиб ву. Syntaxis «дюзмиш апIуб» кIуру гаф ву. Эгер морфологияйи чIалнаъ гафар дигиш хьупан къайдйир аьгъю апIураш, синтаксисди гьадму гафар чиб-чпихъди аьлакьайиъ учIвбан, дурар предложенйириз дюзмиш хьупан къайдйир аьгъю апIура.

Синтаксисдиъ чIалнан гьамцдар асас вуйи уьлчмйир аьгъю апIуру: гафарин ибара, предложение, предложениейин кIулин ва кьюбпи дережайин членар ва гьацира предложениейиъ дивру пунктуацияйин ишарйир.

2.Мяна ва грамматика жигьатнаан аьлакьалу вуйи кьюб вая саб-швнуб гафнан цIиргъну гафарин ибара арайиз хуру. Гафнан ибара, асас гафнахъ дидкан асиллу вуйи, яна думу ачухъ апIурайи гаф хъапIри, арайиз гъюру. Месела: ук1у зав, аку йигъ, ккебехъну деуб, мани вуйи салам ва гь.ж.

Ибарайиъ айи асас гаф чIалнан фуну пай вуш, гьаддиз дилигну, дурар глаголиндариз, существительноейиндариз (субстантив) ва гь.ж. пай шулу.
Месела: цIару гъаз (субст.), аьзиз вуйи дуст (субст.), диктант бикIуб (глаголин), балик кучуб (глаголин).
225-пи илчIихуб. Сифте гафарин ибарйир, хъа предложенйир, хъасин ктикьу гафар кидикIай.

Хьадукар гъафну. Хьадукар гъюб. Ризкь хътIабццуб. Ризкь хътIабццну. Гъулаз гъюб. Гъулаз гъафну. Ихтилат хуш хьуб. Хуш вуйи ихтилат. Игнар ургура. Игнар ургуб. Хьадар уч апIуб. Хьадар уч гъапIну. Хьцурна йирхьуб. ХьцIурна йирхьуб чарва. ХьцIурна йирхьуб чарва гъадагъну. Штухъ харгуб. Штухъ гъахаргну. Агъзурна варж. Агъзурна йирхьудварж. Агъзурна йирхьудварж  манат пул. Гъюрахъ хъергуб. Гъюрахъ хъергну.
226-пи илчIихуб. Сифте субстантив, хъасин глаголин ибарйир кидикIай. Асас ва асиллу гафар тяйин апIинай, асас гафнахьан асиллу гафнахьна суал дивай. Ибарйир кади предложенйир дюзмиш апIинай.

Мани шид. Шид убхьуб. Аьхю багъ. Багъ ибтуб. Таза гъелемар. Гъелемар кивуб. Ислягьвал бадали женг. Женг зигуб. УкIу завар. Завар ургуб. Явашди ришвуб. Ухди хъиргуб. Кьанди ачмиш хьуб. КIул ккадабгъуб. КIул убччвуб. Лизи луф. Хьуд йигъ. ЙицIубпи мертеба. ЦIару шал. Йивру битI.
Чешне: Мани шид. Шид (фициб?) мани (субст. ибара). Шид убхьуб (глаголин ибара).

227-пи илчIихуб. Исихъайи предложенйиригъян гафарин ибарйир гъядягъяй, асас гафназ дилигну, дурар субстантив ва глаголин ибарйириз жара апIинай.
Мяхъ кубчIвуб.

Аьхю, лигру гюзгюсиб, ваз учухъ хъубкьра. НивкIуз душнайи хярариъ кIару, мялум дару хамсаригъ лал духьнайи цIигьар рюгьярси уларикк ккархьра. Фу-вуш, саб сесра дарапIди, ич рякълан ултIубччву… Зиин лизи диф али аьхю миндалин гьари, тамамвалиинди, вазлин кюкйири ккапIну, рякъ мартдин урцурайи хядарихьан жин дапIнайи… Партахалин (апельсиндин) ниъ, итир жинидиси аьмалдарвалиинди гъюрайи… ЦIуху сессузвал. Кафтар гъардин Хяр… (Журнал).
228-пи илчIихуб. «Ппази» журналиан саб йицIуб предложение тетрадариз кидикIай. Хьу-хьуб субстантив ва глаголин ибарйир жара дапIну, 226-пи илчIихбан чешнейиъ улупнайиси разбор апIинай.

82-пи дарс

 § 80-81.Гафарин ибарйирин жюрйир. Гафарин ибарйириъ гафар аьлакьайиъ уч1вбан къайдйир.
1. Субстантив ибарйир чпиъ асас гаф существительноейиинди дупнайи ибарйириз кIуру. Субстантив ибарйириъ асиллу вуйи гаф дупнади шулу:

а).ччвур падеждиъ айи существительноейиинди (баб ватан, урус чIал, Баку шагьур);

б).тевбан падеждиъ айи существительноейиинди (балин китаб, дадайин хал, арсран муччвур);

в).тувбан падеждиъ айи существительноейиинди (халудиз кагъаз, швушваз тIублан);

г).йишван падеждиъ айи существительноейиинди (дустрахъди сюгьбат, аждагьайикан махъв);

 д). прилагательнйириинди (лизи якъ), числительнйириинди (хьуб чарва), причастйириинди (ергру ялхъван), ччвурнан ериндиинди (му хяр, мицдар вазар).

2.Чпиъ асас гаф глаголиинди дупнайи ибарйириз глаголин ибарйир кIуру.

Глаголин ибарйириъ асиллу гаф дупнади шулу:

а).асул падежариъ айи существительноейиинди (кIул убччвуб, ригъди абгуб, шуран ишуб, ватандиз гъуллугъ апIуб);

б).йишван падежариъ айи существительнйириинди, наречйириинди, субстантив чIалнан паяриинди.

Гафарин ибарйириъ гафар аьлакьайиъ учIвбан къайдйир кьюб ву: табигъсузвалин ва табигъвалин. Табигъвалин аьлакьа айи гафар китIбан шубуб къайда а:

1.дархьуб (гъабчIи кIари, ужур гъари);

2.идара апIуб (абайин ургам, дустрахъ лицуб);

3.хъауб (зарбди жаргъуб, убцру аш).
229-пи илчIихуб. Табигъвалин ва табигъсузвалин ибарйир жара апIинай. Ибарйир кади предложенйир дюзмиш апIинай.

Абана баб. Яв ургам. Ихь гъул. Шагьур ва гъул. Тюнтди улхуб. Ухди хъуркьуб. Байна баб. Гьам чIат, гьам хулаъ. Къаб шюхъ. Гъубшу ляхин. ЮкIв али бай. Байна риш. Кьанди хабар гъюб. Я хал, я мал. 

а).Асас ва асиллу гафар фуну чIалнан паяриинди дупнаш, тяйин апIинай.
230-пи илчIихуб. Исихъайи гафарин жутарикан ибарйир дюзмиш апIинай ва дурарин арайиъ айи аьлакьйирин жюрйир тяйин апIинай.
Яратмиш апIбан диктант.
Ицци, тIумутI. Дагъ, к1ак1. Дуст, гюрюшмиш хьуб. КIакIначйир, хъуркьуб. Дуст, удучIвуб. Шубуд, йис. Зав, тIирхуб. Мугъара, учIвуб. Гъарз, жин хьуб. Нир, кахъуб. Лик, гъюб. Дарс, гъягъюб. Мурад, хъуркьуб. Гъюдлиди, улхуб. Ухьу, лицуб. Рякъ, улдучIвуб. ЮкIв, ккун хьуб.

а).5-6 предложение дюзмиш апIинай.
231-пи илчIихуб. Шиъриъ гафарин ибарйир улупай, хъасин табигъвалин аьлакьа айиган асиллу вуйи гафар асас гафарик китIбан жюрйир улупай.

Чагъди ву якъарра урккуз, 

ГакIвлар бул ву кабар йивуз;

Гъеебццу йикк ккундуш эгер-

Айвнарихъ ерццура гъахар,

Хъа успагьи дарин мегер

Жихрарин гьибарин цIарар!.. (Ш.Ш.)
Чешне: Урккуз якъар (гафнан ибара, табигъвалин ибара (якъар-сущ.), субстантив ибара, идара апIуб (тувб.падеж.)).
232-пи илчIихуб. Учву урхурайи эсериан саб чIукI тетрадариъ бикIай. Предложенйириъ гафарин ибарйир улупай ва дурарин табигъвалин аьлакьа айиган, гафар китIбан жюрйир (дархьуб, идара апIуб, хъауб) ади, хьу-хьуб гафарин ибара разбор апIинай.

83-пи дарс

§ 82-83. Предложениейин гъаврикк ккауб. Предложениейин состав.
1.Гьам грамматика, гьам интонация жигьатнаан дюзмиш духьнайи ва чав саб тамам вуйи фикир ачухъ апIурайи чIалнан уьлчмейиз предложенией кIуру.

Улхурайи чав кIурайибдихъди вуйи рафтар жигьатнаан предложенйир хабар тувбан, гьерхбан, амур апIбан ва дих апIбан предложенйириз жара шула.

Чпин мянайиз лигну предложенйир тасдикь апIбандариз ва инкардариз жара шула. Месела: Гъи думу ляхниз гъягъюру. Гъи думу ляхниз гъягъюрдар (инкарвалин).

2.Гафар предложенйириз дюзмиш гъашиган, дурар (кюмекчи чIалнан паяр ктарди) предложениейин членариз илтIикIуру. Табасаран чIалнаъ предложениейин членар йирхьуб а: подлежащее, сказуемое ва объект-кIулин членар ву; определение, дополнение ва обстоятельство-предложениейин кьюбпи дережайин членар ву.

Предложениейин кIулин членариз дилигну, шубуб жюрейин предложенйир а: саб составнан, кьюб составнан ва шубуб составнан.

Ялгъуз кIулин членарикан ибарат вуйи предложениейиз ккатIатIабццу, хъа чак кьюбпи дережайин членарра кайибдиз ккатIабццу предложение кIуру. 
Месела: Аьли лихура. Аьли заводдиъ ужуди лихура.

Чпин гъурулушдиз дилигну предложенйир аьдатнандир, гьатIарццдар ва ктикьдар шулу.
232-пи илчIихуб. Предложенйирин разбор апIинай.
Таригъули Юзбеков.

Таригъули Юзбеков табасаран халкьдин машгьур агьалйирикан сар гъахьну. Дугъан гьякьнаан хайлин мяълийир ва ихтилатар арайиз удучIвна. Таригъули Юзбеков зегьметкеш халкь бадали чан жан гьяйиф дарапIди женг гъизигу кас ву.

Думу Асккан Яракк касиб нежбрин бай гъахьну. Дуланажагъ читинуб хьпаз лигну, думу лихуз гъягъюз мажбур гъахьну. Бакуйиъ думу фягьла халкьдин яшайишдихъди ва революцияйин фикрарихъди таниш гъахьну, дурарин женгариз фидакар гъахьну. Совет гьюкум бадали деникинчи чапхунчйирихъди дяви гъубху игитарин арайиъ Таригъули Юзбековди лап гьюрматлу йишв дибисна. (А.В.).
233-пи илчIихуб. Предложенйирин состав ахтармиш апIинай. Предложенйирин синтаксисдин разбор апIинай. Чпин мянайиз лигну ва рафтар жигьатнаан предложенйир жара апIинай.
Вуйхьа таяр…
Гьеле накь ухьу сар-сариз

Вуйхьа таяр,

Гьаз гъапунва гъи жарариз:

«КIваз ккуни яр?»

Дархьиш ккун хьувал гъудубгнин,

Хядси завун?

Рякълан ихь бахтра улдубгнин,

Нурси назук?

Ваъ! Ккун хьувал улдубгруб дар,

Учв гьякь гъабхьиш.

Бахтра бихъур, думу руб дар-

Абгрур гъахьиш.

Анжагъ макIан, гъахьиш гьерхрур

Ихь аьшкьнакан:

«Тахсир ич дар… ГьапIча, гьебгну

Кьисмат учхьан».

Ихь ву тахсир, яв гизафси,

Дюрюбхбаъ сир,

Пашманвалиъ уьмрик, вазси

Йишвну аман.

Гьеле накь ухьу сар-сариз

Вуйхьа таяр,

Гъи магьа уву жарариз

КIурава: «Яр…». (Аь.Къ.)
234-пи илчIихуб. Урус чIалнан текст ихь чIалназ илтIибкIай. Аьхиримжи предложениейин разбор апIинай.
Проживи хоть тысячу лет…
Когда в люлке тебя по ночам мучила бессонница, сколько раз мать пела успокаивающую колыбельную?

Когда ты сделал первый неуверенный шаг, сколько раз мать подхватывала тебя, готового упасть?

Когда ты возвращался домой исцарапанным и заплаканным, сколько раз мать, приласкав, успокаивала тебя?

Радуга! Это разве не пламя, горящее в материнских сердцах? Проживи хоть тясячу лет, каждую пядь дороги, которая ведет тебя к счастью, она освятила своими цветами.
235-пи илчIихуб. Рякъюъ учв’ин улубкьубдикан саб бицIи ихтилат бикIай. Ихтилатнаъ саб составнан, кьюб составнан ва шубуб составнан предложенйирра ишлетмиш апIинай.

84-пи дарс

§ 84.Предложениейин к1улин членар.
Предложениейин кIулин членар, ухьу зиихъ къайд гъапIганси, шубуб ву (подлежащее, сказуемое ва объект).

Предложениейиъ чакан саб хабар туврайи ва учв сказуемоейи ачухъ апIурайи предложениейин кIулин члендиз подлежащее кIуру.

Кьюб составнан предложениейиъ подлежащее (улдудубчIвру глагол-сказуемоейихъ) ччвур падеждиъ, хъа шубуб составнан предложениейиъ (улдубчIвру глагол-сказуемоейихъ) актив падеждиъ дебккру.
Месела: Абайи швутIрам йивура. Аба икриъ дусна.

Чав предложениейиъ подлежащеейикан хабар туврайи, диди апIурайи ляхин ачухъ апIурайи предложениейин кIулин члендиз сказуемое кIуру. Месела: Марччари укI ипIура. Ислам дугъан чве ву.

Предложениейиъ сказуемое улупурайи гьяракат чаина улубчIвурайи ва учв гьарган ччвур падеждиъ ади шлу предложениейин кIулин члендиз объект кIуру. Месела: Бали кюкйир улдутIура. БицIи чуччу кари хъапIра.
236-пи илчIихуб. Текстнаъ кIулин членар улупай ва дурариккан цIарар ккадатай, дурар фуну чIалнан паяриинди улупнаш, йипай.
                                 Катя.
Бизар духьнайи Катя ярквраан гъягъюрайи. ГвачIниндин ригъдин нурари рапрапар ап1урайи. Жанг йивнайи лакчиккан лигурайи улар кчIюркьюрайи. Ригъун нурарихьан йифуз лигуз Катяйиз читин вуйи.

Аьхю Дрогали кIуру йишваъ думу Женяйихъди расалмиш гъахьну. Дустру дугъахьна партизнарин штабдин отряддиз хътакбан бадали приказ тувну. Къурху лап зурба гъабхьну. Фашистари фу дапIнура мялум дару агитатор дисуб кьаст гъапIну. Гьаму метлебниинди гъулариъ йишвандин ахтармиш апIбар кIули гъахури гъахьну. Гьарсаб лик алдабгъбаъ патрулар дерккну, рякъяриъди гьяйвнариин али эскрарин дестйир жаргъури гъахьну.

а).Йирхьубпи предложениейин синтаксисдин разбор апIинай. Подлежащее ва объект фуну падежариъ аш, йипай.
237-пи илчIихуб. УлдучIвру ва улдудучIвру глаголар тяйин апIинай. Дурар фуну членарихъ шулуш, йипай.

Дадаш колхоздин ударник вуйи. Дугъу гьар йисан пешкешар гъадагъури гъаши. Колхоздиъ дугъаз аьхю гьюрмат айи.

Дадаш халуйикан адлу багъбанчи гъаши. Варишвариъ дугъан ляхнин ад абхъу. Дугъан тажрубайиз лигуз жара йишвариан багъбанчйир гъюри гъаши. Дурари Дадаш халуйихъан гизаф ляхнар аьгъю гъапIу. (И.Ш.).

а).Ичв гъулан зегьметкеш инсанарикан саб бицIи ихтилат бикIай, ихтилатнаъ ккатIарццу предложенйир ишлетмиш апIинай.
238-пи илчIихуб. Исихъайи шиир ихь чIалназ илтIибкай. Хъасин Кьалухъ Мирзайин «Ашукь бюлбюл» шиърихъди тевай. Предложенйириъ кIулин членар улупай.
            Счастливый соловей.
Когда приходит к нам весна,

Как весенний луг, цветет страна,

Но даль полей не всем дана,

Мой брат-счастливый соловей.

Как у людей, у птицы нет

Ни горя горького, ни бед.

Хотя бы трелью радуй свет,

Мой брат-счастливый соловей.

Для нас всегда в слезах цветы,

И травы никнут, как мечты.

За всех за нас звени же ты,

Мой брат-счастливый соловей.

Ты выбрал милую уже?

Так свей гнездо, где по душе,

И пой о солнечном луче,

Мой брат-счастливый соловей.

Ты на зиму летишь в Багдад.

Весной к горам спешишь назад.

Мирза тебе безмерно рад,

Мой брат-счастливый соловей.

85-пи дарс

§ 85.Предложениейин кIулин членар улупбан къайдйир.
1.Подлежащее существительноейиинди ва дидин йишв’ин ишлетмиш шулайи субстантив чIалнан паяриинди, гафарин жюрбежюр ибарйириинди улупури шулу. Месела:
Жангарубди имбу рангар вари гъарсну (прилаг.)
Дурар сиягьятдиз гъушну (ччвурн.ерин).
Албагуб мубарак ляхин ву (глагол).
ЦIигь гъипIур гугахъ цIа хъайир шулу (дурумлу ибара). Дурарикан кьюр сумчраан ухди гъушну (ччвурн.ерин ва числит.).

2.Сказуемйирин кьюб жюре а: аьдатнан ва составнан сказуемйир. Аьдатнан сказуемое глаголин кас улупбан формйириинди улупну шулу. Месела: Узу хулар арсураза. Думу хулаз гъушу. 

Составнан сказуемое кьюб пайнакан вуди шулу: асас вая ччвур пайнакан ва кюмекчи глаголикан. Составнан сказуемоейин асас пай существительное вая субстантив чIалнан паяр вуди гъашиш, дициб сказуемоейиз ччвурнан составнан сказуемое кIуру. Месела: Демир кIубан хюрчабан ву.

Эгер составнан сказуемоейин асас пай глаголин жюрбежюр формйир вуди гъашиш, дициб сказуемоейиз глаголин составнан сказуемое кIуру. Месела: Рашид закур гъягъюз кка.

3.Объектдиз жараси диш дополнениера кIури шулу, амма думу урус чIалнаъси кьюбпи дережайин член вуди гьисаб апIуз шулдар, фицики диди табасаран чIалнан предложениейин айит1 хусуси роль гъабхура, думу кIулин член вуди удубчIвура.

Сказуемое улдубчIвру глагол вуйи предложениейи объект хътарди тамам вуйи саб мяна тувурдар. 

Тевай: БицIи чуччу кIари хъапIра.(БицIи чуччу хъапIра.)

Объект ччвур падеждиъ айи существительнйириинди, хъа бязиган субстантив чIалнан паяриинди улупнади шулу. Месела: Му бицIири ишуб (глаг.) яваш апIурдар. Элгьет йигъан адашди юкьур (числ.) хъади гъафну.
239-пи илчIихуб. Абйирин мисалариъ кIулин членар тяйин апIинай, дурар фуну чIалнан паяриинди дупнаш, улупай.

КIваина гъафиб кIвантаригъян мапIан. Кьяши мелзну фу вушра кIур. Закуриз ляхин мигъибтан, дяхин гъибт. Зарин гъадри заргриз аьгъю шул. Зегьметну ипIрубра, аьгъювалра тувру. Зурна йиврурихъ зилчира шулу. Игит йивру йишв’ин, усал ипIру йишв’ин аьгъю шулу. Иццру слиб ухди адабгъ. Ич мягьлайиъра сумчар шул. ИчIи кIваинди мяълийир апIдар. ЙикIуб йикIуб ву, хъа гучI апIуб фу ву? Йитим ччил гъюбхюрин хил ччимдиъ шул. Йицран кIанккан кIари ккадабгърур.
240-пи илчIихуб. Схемйириз дилигну, предложенйир дюзмиш апIинай.
                                   Кьюб составнан предложение.
Кас, класс, кьадар

        Подлежащее                                                              Сказуемое



Кас, кьадар


Подлежащее                                                        Сказуемое
Шубуб составнан предложение
                                                       Кас

                                                           Кас, класс, кьадар 

          Подлежащее                             Объект                Сказуемое

Кас

                                     Класс, кьадар

          Подлежащее                             Объект                   Сказуемое
241-пи илчIихуб. Исихъайи глаголар сказуемйир шлуси предложенйир дюзмиш апIинай. Дурариъ кIулин членар разбор апIинай.

Кибхуб. Ахуб. Иццру хьуб. Шикил зигуб. Мугъаят хьуб. Дюзмиш апIуб. Дахъуб.
242-пи илчIихуб. КIулин членар улупай. Дурар фуну чIалнан паяриинди дупнаш, тяйин апIинай.
              Хабардар апIбан диктант.
1.Нир-му анжагъ шид дар. Нир-му рякъ ву. Нир-му кьувватнан булагъ ву. Нир-му чаъ балугъар яшамиш шулайи мядан ву (Ильин).

2.Волга-му сарун жигьил нир дар. Волга-му зурба штун рякъ Европа Азияйихъди кпикьурайи аьхю нир ву (Ильин).

3.КIакIнан вазифа-жилин зиин инсан хьуб ву (М.Г.). Аьгъю апIуб-аькьюл учIру апIуб ву. Аьгъювал-кьувват ву. (Мисалар).

а). Шу-шубуб ччвур йивбан, кас хъайи ва хътру предложенйир дюзмиш апIинай.
243-пи илчIихуб. Учву урхурайи художествойин эсериан жюрбежюр чалнан паяриинди улупурайи кIулин членар (подлежащее, сказуемое, объект) кади шу-шубуб предложение кидикIай.
86-пи дарс

§ 86.Саб составнан предложениейин жюрйир.
Саб составнан предложениейик кIулин членарикан ялгъуз я подлежащее, ясана сказуемое кади шулу.

Саб составнан предложениейин гьамцдар жюрйир а:

1.Ччвур йивбан предложенйир (ялгъуз подлежащеейикан ибарат ву): Йигъ. Ихь гъул. Кюкйири дабалгнайи хяр.

2.Кас хъайи предложенйир: тяйин кас хъайи ва тяйин дару кас хъайи предложенйир (му предложенйириъ подлежащее адаршра, гьяракат апIурайи кас глаголин кас улупбан аьхирариинди мялум шулу). Месела: Сан зат гъаахундарва (тяйин кас хъайи). ДацIаркну деъ, дюзди улх (тяйин дару кас хъайи предложение).

3.Кас хътру предложенйир. Чаъ подлежащее адру ва думу тяйинра апIуз даршлу предложенйириз кас хътру предложенйир кIуру. Месела: МучIу хьуз хъюгъю. Мани шула. Амси апIура.

4.Тамам дару предложенйир.

Адаш гъюрайин?-Гъюра.

Фуж гъюра?-Адаш.

Шагьриз гъушунва?-Гъушунза.
244-пи илчIихуб. Саб составнан предложенйир улупай, дурарин жюрйир тяйин апIинай.

Мишан, йиз баб,

Дердер мапIана узкан.

Думукьан лап

Читин гьялнаъ адарза.

Му яв кьаби

Улариз ишри гъурбан.

МигьитикIан дурар, 

Лакач апIин за.

Мишан, йиз баб,

ЧIяаьн ву уву ишуб

Дявдин аржлигъ

Жилир, чвйир гъузхъанмина.

Гьадмукьан хуш

Вузуз яв хилин тIиршуб,

Сабур апIин,

Ис йихь йиз ахниина (Э.Аь.).
245-пи илчIихуб. Ичв урхбакан вая ляхникан диалог дюзмиш апIинай. Диалогдиъ тамам дару предложенйир ишлетмиш апIинай.
246-пи илчIихуб. Предложенйир ккудукIай, дурарин жюрйир улупай.

1.Ярхла рякъди дуфнача, … . Айвандикк дийигънача, … . 2.Магьа улар! Дурари лап ачухъди улупиди … дябкъну ккуниб вари! (А.Ж.). 3. Йиз юкIв, йиз юкIв либцурава Ватандиъ таза … (Б.Р.). 4.Чюнгюр вува, халкьдин мухриин али, йиз багъри чIал, … . (Ш.Къ.) 5.Уьл гъипIу йишв’ин … 6.Уьмур хъапIуб, ухрин афрар … 7.Уьрдгин дюдюхра агъайин гъултугъ тухъ … 8.Ушвни кIул’ина йиччвра, … 9.Ушвниъ тIуб ивиш, … 10.Ушв’ фукьан гъивишра, шид чан кьадартIан артухъ … (Мисалар).

а).Саб кьадар учвуз таниш халкьдин мисалар дикIай.

87-пи дарс

 § 87.Предложениейин кьюбпи дережайин членарин гьякьнаан уьмуми гъаврикк ккауб.
ЧIалнаъ ялгъуз кIулин членарикан ибарат вуйи предложенйир (ккатIатIарццу) цIибтан алахьурдар. Гьарсаб предложениейиъ кIулин членарилан гъайри кьюбпи дережайин членарра хьуб мумкин ву. Эгер предложениейин кIулин членари, предложениейин жюре тяйин апIури, дидин асул арайиз хураш, кьюбпи дережайин членари гьадму кIулин членар ачухъ апIура ва гьадму саягъниинди предложенйир ккатIарццура. Месела: ЦIигьру укI ипIура. ЦIару цIигьру чру укI ипIура. ЦIару цIигьру хяраъ чру укI ипIура.

Кьюбпи дережайин членари ялгъуз кIулин членар ваъ, хъа чпи-чибра ачухъ апIури шулу. Месела: ЦIару мудри гъулан исихъ хъайи майдандиин чру укI ипIура.

Чпин мянайиз дилигну кьюбпи дережайин членар шубуб группайиз жара шула: дополненйир, определенйир ва обстоятельствйир.
247-пи илчIихуб. КкатIарццу предложенйириъ кьюбпи дережайин членар тяйин апIинай.

Фири никкси лизиди айи завун кIан гъюблан гъюбаз гъатхушин алди уьру хьуз ва, аьхир, атласси, ачухъ уьрушнан ахсрариз илтIибкIуз хъюбгъну.

Ярхла дагъларин канчIнаккна гьяракат апIури айи аквнан хяд гагь ктIубшвури, гагь кабхьри айи.

Магьа, наънан вуш ярхла гюнейикан саб гъюдру къакъра йивури, жара гъюдариз акв мялум хьубкан хабар туврайи.

Нирин тлихъан терефнаъ айи гъарзариан атIабгурайи мяълийирин ширин сесери дере уягъ апIуз ва гвачIниндин сикинвал чIур апIуз хъюгъну.

-Я риш, му фу вахт ву, мици гъабшиш ухьхьан ихь кьаст кIули адабгъуз шулин? Лап кьан дубхьна, гьяракат апIин,-дупну, сар шуру жара шураз кIурайи тюгьметнан гафар гъулан асккан кIулиз ерхьурайи.

Гъулан вари кючйириъ улхбан сесер гъюблан-гъюбаз артухъ хьуз хъюгъну. (А.Ж.)
248-пи илчIихуб. Предложенйириъ кIулин ва кьюбпи дережайин членариккан цIарар ккадатай.

Чешне:подлежащее……,сказуемое…...,объект,дополнение……,определение…..

Ич класс аьхюб ва акуб ву. Дидин цалик ихь регьбер Лениндин шикил ка. Думу шикил уччвуб рамкайиъ дюзмиш дапIна. Ич классдиъ партйир кьюб жергейиъди дивна. Учу ич партйир лап марцциди уьрхюри шулча.(Ш.Къ.)

а)Текст давам апIинай.
249-пи илчIихуб. Исихъ хъайи гафар ишлетмиш апIури, «Йиз дустран портрет» темайиз ихтилат бикIай. Гизаф определенйир ишлетмиш апIинай.

Улар. Ягъалвал. Гъахьи вахт. ЧIарар. Маш. Къаш-къамат. Хилар. Сес. Лигбан саягъ. Гъягъбан саягъ. Гафар апIбан саягъ.

88-пи дарс.

§ 88.Кьюбпи дережайин членар улупбан къайдйир.
1.Чапна чапди гьяракат улдубч1вурайи предмет улупру, ччвур ва актив падежар ктарди, миди вуйи падежариъ айи предложениейин кьюбпи дережайин члендиз дополнение кIуру.

Дополнение сказуемойиз тялукь вуди шулу. Дополнение существительноейиинди ва субстантив чалнан паяриинди улупури шулу. Месела: Сабир мугъахъди (ччвурнан ерин) улхуз хъюгъю.

2. Чав предметдин лишан ачухъ апIру ва фициб? фицир? шлин? швнубди? гьапIру? ва гь.ж. суалариз жаваб тувру кьюбпи дережайин члендиз определение куру. Определение чав ачухъ апIурайи гафнан улихь шулу.

Определенйир тархьдар ва татрахьдар шулу. Определенйир ччвур ва тевбвн падежариъ айи существительнйириинди ва субстантив ч1алнан паяриинди дупнади шулу. Месела: Рабгру хюндикк никк даршул.
Приложение определениейин жюрйирикан гьисаб шула. Месела: Шаир Мут1алиб Митаров Гъвандикк гъулаъ бабкан гъахьну.

3.Предложениейин, чав гьяракат наан, фила, фици ва гь.ж. шулаш, гьадму гьялар улупру кьюбпи дережайин члендиз обстоятельство кIуру.

Чпин мянайиз лигну обсоятельствйирин сабшвнуб жюре а: йишв улупбан, вахт улупбан, ляхнин тегьернан, себебнан, муруднан ва кьадарнанна-дережайин.

Обстоятельствйир наречйириинди улупури шулу. Амма гизаф дюшюшариъ вахтнан обстоятельствйир ккат1арццдар вуди шулу, думуган деепричастйирин оборотариинди вая глаголин  вахтнан тялукь вуйи ва гьацира послелогар хъайи формйириинди улупури шулу.
250-пи илчIихуб. Текст кибик1ай, дополненйир улупай ва дурарин кьяляхъ, дурур ч1алнан фуну паярикан духьнаш, дибик1ну улупай.

Амма саб дюшюшну учук варидарик гьяракат ктрипди гъитундар. Сад йигъан чпин мухягъ гъяйи гьяштйир ут1уккуз гъушу Аслим, адашин кьялан бай Гъафар, жихрар ут1уз гьаригъ гъюч1вру. Жихир убт1уз хил гьач1абкку дугъан арчулну лик цирклилан улт1убччвуру ва ахъру, амма гагулну лик дугъан циркларин кьючлигъ гъябхъру ва гъябсру, ва думу к1улихъди цирклариккансина жихирси ккирхру. Сифте дугъу за хьуз чалишмиш’валар апуру, амма гьич фицик1а дугъхьан я цирклихьна за хьуз, я кьаблик кубк1уз шулдар (Ш.Ш.).
251-пи илчIихуб. Предложенйириъ определенйир агай, дурарин кьяляхъ ч1алнан фуну паярикан духьнаш бик1ай.

1.Чюнгюр вува,

Халкьдин мухриин али,

Йиз багъри ч1ал,

Йиз аьзиз ч1ал. (Ш.Къ.)

 2.Ихь жихир марцциб ву, хъа марцци гьаргъян ахъну к1ури, зарар шлуб дар, - к1уйи ич дадайи. (Ш.Ш.)

3.Магьа гьял-аьгьвал касибрин, девлетлуйин лук1 гъахьирин (М.Ш.).

4.Хъасин дипу думу жил’ин, вари халкьдиз рябкъруси му-гъубхуб учв хпири дагълу (М.М.).

5.Муч1уйишван ап1урва ригъ, лал кючйириъ абхъру сес-ч1игъ. Гвач1нинган яв чве-аку ригъ-хурва учуз ваз али йишв.
252-пи илчIихуб. Предложенйир, мянайиз лигну лазим вуйи обстоятельствйир гъяъри дик1ай. Дурарин жюрйир тяйин апинай.

Дадайи Селиматдиз сад…хураг ва чай гьязур гъапIнийи. Гъулан…хъайи булагъдиина гъабгъу шид хуз гъягъюри гъаши (И.Ш.).

Эйвазди…дагълар ккит1ик1уйи. Камил лап…хьайизкьан хулаз гъафундайи (А.А.). Дагълу нир гъарзаригъян…жабгъурайи. Шураз…нивк1 гъафундайи. Ухьуз…яшайишдин ужудар шартар яратмиш дапIна.
253-пи илчIихуб. Кьюбпи дережайин членариккан ц1арар ккадатай, дурар фуну ч1алнан паяриинди улупнаш, йипай. Саб-кьюб предложениейин тамам вуйи синтаксисдин разбор ап1инай.

    Гьарари бушдиси

Хлинццар т1урччвура.

         Чпин ликарикк

К1ажун гьалав т1абццури.

Табиаьтдин к1ул’ин

Чвли таж улубк1на,

          Девир

Хусуси рангари балгури.

Лизи кьюрд му ляхникан 

           Гьич рази дар, 

Хълибгура хъял кади 

Кьаркьул дагъдихъан.

            Вахт-вахтари,

АпIури мич1ли пуф-ф-фар,

Т1убччвура чвлин тахт диди

          Дериндиан (Гь.Гь.).
254-пи илч1ихуб. «Ц1ихи кьюрд» темайиан ихтилат бик1ай. Предложенйирин членар фуну ч1алнан паяриинди улупнаш, тяйин  ап1инай.

89-пи дарс

§ 89. Предложениейин саб жинснан членар ва дурарихъ дивру пунктуацияйин ишарйир.
Предложениейиъ дидин жюрбежюр членар ялгъуз са-сабди ваъ, хъа сабшвнуб ади хьуб мумкин ву. Саб жинснан членари саб суалназ жаваб тувру ва дурарин арайиъ табигъсузвалин аьлакьа ади шулу.

Саб жинснан членар гьам табигъсузвалин (-на, -ра, ва, амма, хъа, гагь-гагь ва гь.ж.) союзариинди, гьамсана интонацияйиинди китIри шулу.

Бязи дюшюшариъ саб жинснан членарихъ дурар сатIи апIру гафар хъади шулу. Месела: жилар, фабрикар, заводар-мурар вари халкьдин ихтиярнаъ а.

Саб жинснан членар чиб-чибхьан запятаяйиинди жара апIуру. КитIбан союзар вуйи ва, -на, -ра, чиб текрар даршулайиган запятая дивурдар. Хъа, амма, анжагъ союзариинди китIру саб жинснан членар запятйириинди жара апIуру.

СатIи апIру гафар саб жинснан членарин улихь хьади гъабшиш, дидихъ кьюб точка дивру, хъа кьяляхъ хъади гъабшиш, дидин улихь тире дивру. Месела: Вари: дерйир, тепйир, яйлагъар хуб аьжайиб дабалгна. Дерйир, тепйир, яйлагъар – вари хуб аьжайиб дабалгну аш, лиг ари (Ш.Ш.).
255-пи илчIихуб. Текстнаъ айи саб жинснан членар улупай, дурар фуну членар вуш, тяйин апIинай.
Ватан.

Ухьуз ихь Ватан гизаф ккундухьуз. Ухьуз дидин му кIул, тму кIул адру дюзенар, аьхю яркврар, гюзел дагълар, бул штар айи нирар, шагьрар ва гъулар гизаф ккундухьуз.

Ихь Ватан халкьарин аьхю хизан ву. Дидиъ гизаф миллетар яшамиш шула: урсар ва украинар, гуржйир ва белорусар, аварар ва даргйир, лезгйир ва табасаранар ва гизаф гьацдар жарадар.

Ихь уьлкейиъ агъзрариинди цIийи заводар ва фабрикар дивна ва дивра. Улихьгандин буш чюллери гъи ихь Ватандиз бул тахил, лизи бамбаг ва ширин йимиш тувра (Газат).
256-пи илчIихуб. Саб жинснан членарихьна суалар дивай, фицдар ишарйир дивна шва фицдар союзарихьди кит1наш, тяйин апIинай.

1.Йиччв айи гъарзарин улигь гьавайиъ сирнав апIури айи лизи, ругъу люкьяр, чIалагънар ва липIлипIар рякъюри айзуз (А.Ж.). 2.Гъарзукк ккайи йишвар я ригъ, я мархь кубкIру йишвар дар. 3.Дагълариъ я цицIарин, я жакьварин сикин даршлу мукьмарна сесер адайи. 4.Нирин сес гагь лалди, гагь хъял кайибси, зарбди ебхьуйи (А.Ж.). 5.Жигьил баяринра, шубаринра гьамцдар хиялар ади хьуб мумкин ву (М.Ш.). 6.Кьабидарси, бицIидарра ляхнариин алди рякъюрайи. (М.Ш.).
257-пи илчIихуб. СатIи апIру гафар саб жинснан членарин улихь ва кьяляхъ диври, предложенйир дюзмиш апIинай. Лазим вуйи пунктуацияйин ишарйир дивай.

1.ХутIлар, яркврар, нирар, гъярар … 2.Я дагълариъ, я хярариъ, я хутIлариъ … 3.Иливну гагь му лаваш, гагь тму лаваш … 4.Мухар, сурслар, нюрхяр … 5.Хъуркьна таза бистнин мейвйир: … 6.Хутар, жихрар, вичар … 7.Багъдиъ ачмиш духьнайи кюкйир: … .
258-пи илчIихуб. Схемйириз лигури, предложенйир дюзмиш апIинай.

1. ________ , _____ , _______  - вари бистнин мейвйир ву.

2. ~~~~~~~ , ~~~~~~~ , ~~~~~~~
3.======= , ======= , =======.

4. Нир ._._._._. , амма ._._._._. шуйи (Р.Гь.)

5. Мушваъ йиз сес гагь_._._._._ , гагь ._._._._., шуйи (Р.Гь.)

 а).256-пи илчIихубдин, 1-3-пи предложенйириъ айи саб жинснан членар тяйин дапIну, схемйир дюзмиш апIинай.

90-пи дарс

§ 90.Предложениейин жара апIру кьюбпи дережайин членарин гъаврикк ккауб.
Предложениейин чиб улхбаъ нугъатниинди, хъа бикIбаъ препинанияйин ишарйириинди жара апIурайи кьюбпи дережайин членариз жара апIру членар кIуру. Жара апIру кьюбпи дережайин членар бикIбаъ запятйириинди, бязи дюшюшариъ тирйириинди жара апIуру.

Жара апIуру кьюбпи дережайин членарин жюрйир:

1.Вари жюрейин приложенйир: Му аьхю урус чIал ву, учв кьудратлу (Р.Гь.). Учвуз, жигьил насул тербияламиш апIру учителариз, цIийи йис мубарак йибшри!

2.Чиб-чпи ачухъ апIурайи гафарихъан гъюрайи гьатIарццу определенйир: КIанакк лизи ваз кайи чадур дивнайи, аку-укIу ипегдикан дапIнайи (М.М.). 

3.Деепричастиейин оборотариинди ва глаголин вахтназ тялукь вуйи формйириинди дупнайи гьатIарццу обстоятельствйир: Багъдиъ учIвради, Сулеймназ Межведил гъяркъну (Э.К.).

4.Чпи асас обстоятельствйирин, определенйирин, дополненйирин мяна аьлава вуди ачухъ апIру обстоятельствйир, определенйир ва дополненйир. Мушвлан, узу али накьвдилан, вари терефар рякъюру.

5.Жара апIру ачухъ апIбан гафар предложениейин кIулин членарихъра хъади шулу: Мягьячгъала  ву -меркез шагьур ву.
259-пи илчIихуб. Жара апIру кьюбпи дережайин членар улупай. Дурар предложениейин фуну членарихъ хъаш, йипай.

1.Ва узу, дагълуйин бали, лап кIваан кIураза: гьадму чIалра ву йиз бабан (Р.Гь.). 2.Думу явашди, учв хълигурайибдикан гьяятдиан лигурайидариз хабар хьуз гучIури, хъана унчIвиз багагь гъахьи (Ш.Ш.). 3.Сагъар, маш узухьинди илтIибкIну, марччарин зиихъ, чIуру хутIлин кьялаъ айи бицIи чIуру гунтI’ин дабхънайи (Ш.Ш.). 4.Шагьрин кьали, дербедери кIан адру, хъана чахьна а магьа гъи зигури (Ю.Б.). 5.ЦIа гъюра, ургури шагьрар ва гъулар, тIурфнин улихь хьайи гьюл’ин лепеси (Аь.С.). 6.Вахтар шулу, гьамцдар вахтар саспиган, чIиви гъабши хиялнакра кайи бахт (Аь.С.). 7.Гъадабгъиган яв кагъаз, хилиъ абхъси шулзуз саз (Г.Уь.). 8.Ихь Ватандиз, зарбди шулайи дигмиш, кьиматсуз ву фукьан аьхю тярифар (Аь.С.).
260-пи илчIихуб. Гъидирчнайи пунктуацияйин ишарйир диври, предложенйир кидикIай.

1.Хуларин эйсийи Айхалум халайи чан уьмриъ цIиб дердер хъютIюркьнин? (Ю.Б.) 2.Ибрагьим имбу бицIидартIан ухди гъудужвну гвачIниндин му шиклиз тамаши апIури хулан унчIвихъ дийигънайи (П.А.). 3.Жарадар хьадан кимиди кьюрдуз гьязур духьна чвугар алафари ацIну гакIвлари гъуршнар ккацIну. 4.Вягьид ГАЗ-53 машиндик ктукьури хуларин улихь дийигънайи (П.А.). 5.Яв гьарсаб рякъ дина гъягъру балгуравуз кюкйир ккахьну (Гь.Аь.). 6.Машин ярквру кьялаъ тIапIнайи ягъал таблилан тина гьараригъян ахьу кIажари ккебкнайи саб тягьярин рякъюъди гъябгъюрайи (П.А.).
261-пи илчIихуб. Жара дапIнайи гафарихъ дурар ачухъ апIру гафар хъаай.

1.Нежбри эргвал йивурайи. 2.Ич совхоздиз гизаф мулк а. 3.Думу ухди гъабхьи ляхин ву. 4.Мягьячгъалайиъ дугъу мялимди ляхин апIура. 5.Майдандиин Ватандин Аьхю вуйи дявдиъ гъийиху игитариз гюмбет дивнайи.
262-пи илчIихуб. Жара апIру кьюбпи дережайин членар ишлетмиш апIури, «Паркдиъ» вая «Гьюлихъ» темайиан сочинение бикIай.
91-пи дарс

§ 91-92. Предложениейин членарихъди грамматика жигьатнаан аьлакьалу дару гафар.

Предложениейин членар вуди даршлу гафарин обращение (дих апIуб), аралугъ гафар ва аралугъ предложенйир кахьра.

1.Чав улхуб шлихьинди илтIибкIнаш, гьадму касдин ччвур ачухъ апIурайи гафназ вая гафарин ибарайиз обращение кIуру.

Обращение анжагъ инсанариз ваъ, хъа къанажагъсуз шей’аризра тялукь вуди хьуб мумкин ву. Месела: Фу хиялар апIури ава, Аьлибег? (М.Ш.) Я тIуб жакьв, уву ацIу гафар гьаз апIурава? (А.Ж.)

Обращение ччвур падеждиъ айи существительноейиинди вая субстантив чIалнан паяриинди дупну шулу.

Обращение грамматика жигьатнаан предложениейиъ айи гьич саб гафнахъдира аьлакьалу вуди шулдар. Обращение гьарган предложениейиъ айи миди вуйи гафарихьан запятаяйиинди жара апIуру.

2.Чиб предложениейиъ, улхурайири чав кIурайибдихъди фициб рафтар апIураш, гьадму улупбан бадали гъяъру гафариз аралугъ гафар кIуру.

Аралугъдар вуди, кIул’инди вуйи гафарилан ва гафарин ибарйирилан гъайри, аралугъ предложенйирра хьуб мумкин ву. Месела: Сабра адар, гъавриъ аза, ашукьрин чюнгрин сессиб (Б.Р.).

Аралугъ гафар ва предложенйир запятйириинди жара апIуру, лап тамам вуйи предложенйир скобкйиризра гъадагъуру.
263-пи илчIихуб. Предложениейин членар дару гафарихъ пунктуацияйин ишарйир диври, кибикIай.
Пашайин мярхяр.
-Я дада ихь адаш наана?-кIури гьерхру школайиан хулаз гъафи Пашайи.

-Адаш шагьриз гъягъбан бадали билет гъадабгъуз душна жан бай – кIуру дадайи.

-Думу гьамусяаьт гьаз вуяв ужур?

Дадайикан гьамциб жаваб гъибихъу Паша гьялак шулу, китабарра къайдасузди столиина гат1ахьну, дадайиз жавабра тутрувди, хул’ан удучIвуру.

Думу душну лигуруш, дадайи гъапибси, дурарин адаш Халид автобусдин станцияйикк билет гъадабгъури шулу.

-Жан адаш наана гъягъюрайир вува?

-Дербентдиз гъягъюраза йиз бай. Фу гъабхьну?

-Дици вуш адаш увкан апIру саб зурба тIалаб айиз.

-Фициб тIалаб йиз бай?

-Жан адаш аьзиз адаш узузра гьатму Атлухандинстар чвурхру мярхяр аькъинава (М.Ш.).
264-пи илчIихуб. Аралугъ гафариккан ва предложенйириккан цIарар ккадатай, дурар чиб-чипхьан жара апIинай.

1.Халили, мумкин ву, йиз гьякьнаан дугъаз дупнашул. 2.Гьелбетда, дугъу йиз тяриф гъапIну (Н.Остр.). 3.Икриъ, йиз бахтнаанси, хуйир адайи. 4.Мирзабег, белки, му ляхниин рази даршул. 5.Мирзайик, гьякь гъапиш, бязи нукьсанарра ктарди дайи. 6.Сабпиб, узуз думу ляхин думукьан тялукьра дар, хъа кьюбпиб, узуз гьамусяаьтди мажалра адар. 7.Чуччуз, рякъру гьялариан, узу хулаъ учIвбакан хабар дубхьнадайи. 8.Бахтнаанси, ич гьяйвнар, хюрч ккадрабхъбаз лигну, хъадакну адайи.
265-пи илчIихуб. Исихъайи гафар обращенйир шлуси предложенйир дюзмиш апIинай.

Аьзиз дагълар. Аьзиз дуст. Йиз ккуни Ватан. Юлдаш председатель. Гьюрматлу баб. Йиз бай.
266-пи илчIихуб. Исихъайи аралугъ гафар гъяъри аьдати предложенйир дюзмиш апIинай.
Яратмиш апIбан диктант.
Гьелбетки, гьяйифки, дугъриданра, сабпиб, кьюбпиб, гьаци вуйиган, ухьуз аьгъюси, мумкин ву, саб гафниинди, гьякь гъапиш, рябкъру гьялариан, икибаштIан, лигуруш, мисалчун.

267-пи илчIихуб. Предложенйир кидикIай. Обращенйир, аралугъ гафар ва предложенйир агай ва дурарихъ лазим вуйи пунктуацияйин ишарйир дивай.

1.Кино чIат клубдиъ мани шулу кIури ваъ хъа дидин гъваъ абхънайиган, улупурайиб ву (Ш.Ш.). 2.Думуган гьелбет Сагъарик чакра кутрукIди имдар – дидин улхьан арчулну лик ликуди саки гьацI йист1ан артухъ гъабхьну(Ш.Ш.).  3.Ари гьамус мюгькамди дийибгъ Сагъар! (Ш.Ш.) 4.Дидиз гьич макIан гъван гъунилан гъивси гъабхьнийиштIан (Ш.Ш.). 5.-Сагъар Сагъар – гьамус марччлихънин ччвур дибисну хуйиз дих гъапIу (Ш.Ш.). 6.Белки имбу люкьяри дидин аьхювализ гьюрмат апIурайхьиб (А.Ж.). 7.Дугъриданра му ляхин гъабхьи ляхин ву (А.Ж.). 8.Эй гюзел вуй нурлу Ватан Ибрагьим улхура увкан (И.Ш.).

92-пи дарс

§ 93.Гьатабццу предложениейин гъаврикк ккауб.
Табасаран чIалнаъ аьдати ва ктикьу предложенйир ктарди, гьатIарццу предложенйирра жара апIури шулу. Табасаран чIалнаъ гьацдар предложенйир аки, дурариъ айи кIул’инди вуйи членар, чпихъ хусуси субъект, яна гьяракат апIурайи кас, хъайи оборотариинди дупнади шулу. Дицистар предложенйир бязи чIалариъ аьлимари ктикьу предложенйир вуди гьисаб апIура. Табасаран чIалнаъ кIуруш, мицистар членариз гьатIарццу членар, хъа дурар кайи предложенйириз гьатарццу предложенйир к1уру.

Гьат1арццу вари к1улин ва кьюбпи дережайин членар гьат1абццу предложениейин членар вуди шулу. Месела:

1.ГьатIабццу подлежащее гизафси глаголин асул форма кайи ибарйириинди дупнади шулу.
Намусвалиинди зегьмет зигбу ич аба райондиз машгьур дапIнайи.

2.ГьатIабццу объектна дополнение, гьатIабццу подлежащее фици улупуруш, гьаци дупнади шулу, ялгъуз гьатIабццу объект гьарган ччвур падеждиъ, хъа гьатIабццу дополнение чап падежариъ ади шулу. Месела: Директори баяр-шубар экскурсияйиз гъягъюваликан хабар гъапIну (гьатIабццу дополнение). Председатели бригадир гъулаз хътакувал ккун гъапIну (гьатIабццу объект).

3.ГьатIабццу определение, чап субъект ва объект кайи причастиейиинди дупнайи, определениейиз кIуру. Месела: Шубар дадайи халачи убхурайи хулазди учIвну.

4.Табасаран чIалнаъ сказуемоера гьатIабццуб хьуз мумкин ву. Месела: Му атIнар чуччу гъурхдар ву.

 5.Табасаран чIалнаъ жюрбежюр обстоятельствйир гьар жюрейин гьатIарццу ибарйириинди улупнади шулу. Месела: Ппазди мукь дапIнайи йишвахьна луфар гъюри шулдар. Балугъчийи, хядар дисури, дурар базариъ масу тувуйи.
268-пи илчIихуб. ГьатIарццу предложенйир кидикIай, дурариъ фуну членар гьатIарццдар вуш, тяйин апIинай.

1.Радиойихъан диктори ихь аьлимари космосдиз цIийи гьавайин гими гьапIбакан мялумат тувну. 2.Дурари му мялумат тувбу вари инсанар рюгьламиш гъапIну. 3.Гъуландари хюрчабнари гъабчIи швеъдин йикк хуларигъна пай гъапIну. 4.Бали багъдиъ цIийи гъелемар уьлурхьбиин дада гизаф рази гъахьнийи. 5.Дугъаз бали чан кьаст кIулиз адабгъруб аьгъяйи. 6.Гьюкуматди нежбрариз жил пай апIуз хъюгъбу мягьсулдарвал артмиш апIбан бадали аьхю мумкинвалар яратмиш апIура. 7.Мани хьпаз лигну, учу гьарин сирниккна гъушча.
269-пи илчIихуб. Жара дапIнайи членар ккатIарццу ва гьатIарццу членар вуш, ваяки ктикьу предложенйириз дахил шулаш, тяйин апIинай.

Сабшвнуб минутдилан думу кючейиансина гъулан исполкомдин канциларихъинди сацIибра кIвантIарик аьлхъюб ктарди гъушнийи. Гъулан исполкомдин председатель юлдаш Магомедов дугъан улихьинди удучIвнийи. Дурар кьюридра саб фиткан-вуш улхбалан кьяляхъ, гъулан исполкомдин председатели, гьамусяаьт собрандиз жямяаьт уч апIинай, пну, колхоздин бригадирариз табшурмиш гъапIнийи. Колхозникар, школьникар, интеллигенция – вари собрандиз уч гъахьну, юлдаш Магомедов, - пну мялум гъапIнийи (М.Ш.).
Исккан ахсрар ккивну ачмиш шулайи йигъ, завариин дифарра алдарди, лап азгаруб вуйи. Гьеле дагъларин кIакIариккьан кубкIну адру ригъди лап ярхлаанси учв гъюрайиб аьгъю апIурайи,-дидин акв аьршдиъ атIабгнайи (А.Ж.).
270-пи илчIихуб. Учву урхурайи эсериан гьар жюрейин гьатIарццу членар кади гьатIарццу предложенйир кидикIай. ГьатIарццу предложенйириъ фицдар пунктуацияйин ишарйир дивнуш, мялум апIинай.
Аьдати предложениейин синтаксисдин разбор апIбан схема.
1.Чан гъурулушдиз дилигну, предложение фунуб вуш, аьгъю апIуб (аьдати, кпикьу, гьатIабццу).

2.Улхурайири чав кIурайибдихъди вуйи рафтар жигьатнаан (хабар тувбан, гьерхбан, дих апIбан, амур апIбан) предложенйир жара апIуб.

3.Чпин мянайиз дилигну (тасдикь апIбан ва инкарвалиндариз) жара апIуб.

4.Составназ дилигну (саб составнан, кьюб вая шубуб составнан; эгер саб составнан предложение вуш, предложениейин асас группа (ччвур йивбан, кас хъайи вая хътру, тамам дару ва гь.ж.)) улупуб.

5.Кьюбпи дережайин членариз дилигну (ккатIабццу вая ккатIатIабццу) улупуб.

6.Ухьуз лазим вуйи вари членар каш (тамам вуйи) предложение улупуб.

7.Предложение схемайиинди улупуб.
Аьдати предложениейин синтаксисдин разбор апIбан чешне:
Уьрдги гъатху шюхъяр нирин гъирагъдихъинди хъади гъушу.

1.Гъурулушдиз дилигну, саб предложение ву. Аьдати предложение.

2.Рафтар жигьатнаан – хабар тувбан предложение.

3.Мянайиз лигну тасдикь апIбан предложение.

4.Составназ дилигну шубуб составнан предложение: шубуб кIулин член а: подлежащее (уьрдги-акт.п.), объект (шюхъяр-ччв.п.), составнан сказуемое (хъади гъушу).

5.КкатIабццу предложение (дополнение, определение ва обстоятельство).

6.Тамам вуйи предложение.

7.Гьамциб схемайиинди улупуз шулу.

Уьрдги - (гьапIну?) – хъади гъушну – (фйир?) - шюхъяр

                                               (наанди?)                       (фицдар?)

                                         гъирагъдихъинди
гъатху


(фтин?)


Нирин

93-пи дарс

Ахтармиш апIбан диктант.

Бабан чIал
ЧIал. Думу инсанар сар-сарин гъавриъ ахъбан, сарин фикрарин тмунур гъавриъ хьпан бадали ухьуз тувнайи девлет, хазна ву. Дидин кюмекниинди ухьу сар-сариз ужудар, мярифатлу, мюгьюббатнахъди ацIнайи гафар кIурахьа, шадвал, пашманвал ашкар апIурахьа. ЧIалра, инсанси, му дюн’яйиин ялгъуз дар, дурар варжарилан зиина му жил’ин ал ва гьарсариз чан хусусиб, бабануб, багъриб вуйибра аьгъяхьуз. Гьарсаб чIалнан вакилихъ чан миллетдин культура, аьдат, вилаят, бин, диб хъа.

ЧIал аьсрариинди халкьдин мелзну сакIал дапIну арайиз адабгъу уьмарат ву. Бабан чIал, багъри чIал, варитIан кIваз маниб, гирамиб, бедендиз минаятлу гьиссар ришвуз мумкинвал туврайибра даринхъа?

Бабан чIал телевизориан, радиойиан гъеебхьиган, ухьу саб дупну дикъатлуди хъебехъуз хъюгъюрхьа. Диди ихь юкIв шад апIуру, багъри ругар кIваин хуру, кIваз рягьятвал тувру. Бабан чIалнан сес ширинди ебхьуру, гизаф хушди шулу. Табасаран халкьдин машгьур шаир Шамиль Къазиевди чIалнакан гьамцдар цIарар дидикIна:

       Чюнгюр вува,

Халкьдин мухриин али,

    Йиз багъри чIал,

       Йиз аьзиз чIал,

      ГучIуразуз вук

Кучуз… Мукьам кIваъ айи,

     Гьякьлуб вуйкIан,

        Даршиш кучIал.

        Халкьдин далу

     Вуйва мучIу аьсриъ,

         Аьх гъапIунва

    Фукьан балйир.

         Ерхьуразуз

  Яв симарин мукьмариъ

Читин деврин гъагъи сузйир…

Ав, гьадму гъагъи аьсриъ алахьу читинвалар, аьрвалар, дарвалар гъяркъю, харжи уьлкйирин дявйир, гьюжмар аьх гъапIу ихь чIалну чан хасиятар, лишнар гъагъи читинвалариъ гъюрхну. Диди чан жил, халкь гъюбхюндарра пуз шулдар! Гьаци вуйиган, багъри чIал багъри жилиз гъилигуб, чан халкьдин хасиятар кайиб шулу. Гъийин кIан-кIул адру уьмриъ, жвуван ч1ал гужалди тартиб апIуб ихь жилиз апIурайи хъайивал ву. ЧIал хътру касдихъ я жил, я гележег, я Ватан шлуб дар. Ухьу, гьарсар касди, ихь жил, ихь чIал дюбхну ккунду. Ухьу гьарсари жвуван веледаризра ихь чIал улупну ккундаринхъа? ЧIал аьгъюрихъ чIурра шулу… (Газат.).

Читин гафар: мярифатлу, минаятлу.

94-пи дарс

§ 94.Кпикьу предложениейин гьякьнаан уьмуми гъаврикк ккауб
Учв кьюб вая кьюбдилан зиина аьдатнан предложенйирикан ибарат духьнади, мяна жигьатнаан битав вуйи саб фикир ачухъ апIурайи предложениейиз кпикьу предложение кIуру. Месела: МикI утIубччву, зав’ин дифар улучIву, мархьлин цIадлар ктахьуз хъюгъю.

Кпикьу предложениейик кайи предложенйирин арайиъ айи аьлакьйир кьюб жюрейиндар шулу: табигъсузвалиндар ва табигъвалиндар.

Чпик кайи предложенйирин арайиъ айи аьлакьайиз лигну, ктикьу предложенйир кьюб йишв’ина пай шула: кпикьу табигъсуз ва кпикьу табигъ предложенйириз.

Ктикьу табигъсуз предложенйир чиб саб-сабдикан асиллу дару, барабар предложенйирикан дюзмиш духьнайи ктикьу предложенйириз кIуру. Месела: Сабпну мичIли микI утIубччву, зав дифари алабцIу.

Ктикьу табигъ предложенйир чиб саб-сабдикан асиллу вуйи, саб тмунубдиз табигъ вуйи предложенйирикан дюзмиш духьнайи ктикьу предложенйириз кIуру. Месела: Эгер гъи мархь гъубгъиш, ухьхьан шагьриз гъягъюз хьидар.
271-пи илчIихуб. Текстнаъ сифте аьдати предложенйир, гьатIарццу предложенйир ва ктикьу предложенйир улупай, дурар чиб-чпихь тевай.

Мархь убгъури имдайи. Завун кьялаъ кьат1-кьат1 шулайи дифаригъян хядар рякъюрайи ва дурари ачухъди нур туврайи. Ярхла дагъларин кIакIариз багахь духьнайи вазлин акв чIилли дифарин арайигъян кьалудиси рябкъюри айи …

Йиз архаинвалиин рази даршули, ЦIараблик гьялаквал кайи, чав учв чIябгъюри дийибгънайи. Йиз ху, саб мутмуйикан чаз кин даршиш, мици гьялак даршлуб аьгъяйзуз. Дициб вахтна ЦIараб йиз буйругъназ либгури шулу.

Узу бас дарапIди, ЦIараб алжабгъдар. Думу буйругъназ ккилибгурайи.

Узу, явашди йиз лик гьачIабккну, йиз исихъ хъайи Паша халу хабар дапIну, яваш сесниинди думу аьгьвалатнан гъаврикк ккаъза. Паша халу, кIул за дапIну, минди-тинди лигуз хъюгъю. Дугъу, гьяракат кади чан тюфенгиз бац йивну, «швеъ» дупну, сес гъапIу (А.Ж.). 
272-пи илчIихуб. Ктикьу предложенйирик кайи предложенйирин арайиъ айи аьлакьйир тяйин апIинай.

1.Кулак яваш гъабши, ва хъанара йиф убгъуз хъюбгъю. 2.Асли учухъ хъергу, амма дугъхьан учухъ хъуркьуз гъашдар. 3.Узу ляхниз гъягъюраза, хъа уву дада гъяйиз хулаъ гъуз. 4.Гьарарин кIажар гъатху хьуз хъюгънайи, гьаз гъапиш чвлин гьавйир йивнади кьюб-шубуб гьяфта вуйи. 5.Зав ачухъ ву, хядар кархьну ургура, халачиси чюл аьжайиб дабалгна (Б.Р.). 6.Чан хлиъ айи тапанчийиан утIурччвурайи гюллйир хътIарцциган, дугъу хилар за гъапIну (А.Ж.).
273-пи илчIихуб. Аьдати предложенйирикан ктикьу табигъвалин ва табигъсузвалин аьлакьа айи предложенйир дюзмиш апIинай.

1.Вари гъяаьлхъю. Мурсал гъишу. 2.Гьяйвнар китIу. Учу гъушча. 3.Кьюркьлин цIа гьеребчу. Завар гъараху. 4.Аьхъюшнар гъаши. Баяр-шубар цIибди чIатариз удучIвуз хъюгъю. 5.Гизаф гъапича дугъаз. Думу учухъ хъпехъдар. 6.Йиз юлдшиз луфар айи. Узуз дурар адайзуз. 7.Мархь гъубгъу. Кючйириан селлер гъушу. 8.Учу хъергурча. Учву гьергай.
274-пи илчIихуб. Дагъустандин халкьарин дустваликан бицIи сочинение бикIай. Сочинениейиъ ктикьу предложенйир ишлетмиш апIинай.

95-пи дарс

§ 95-96. Союзар кайи ва союзар ктру ктикьу табигъсуз предложенйир.
1.Ктикьу табигъсуз предложенйир чиб-чпик союзарин кюмекниинди китIру. Табигъсузвалин союзар, мялум вуйиганси, шубуб группайиз жара шула: китIбандар (-на, -ра, ва, гьам-гьам), гъаншарвалиндар (хъа, амма, аммаки, анжагъ), жара апIбандар (я-я, гагь-гагь).

2.Ктикьу табигъсуз предложенйир союзар ктарди, тек саб интонацияйин кюмекнииндира китIри шулу. Месела: ЦIа кабхъну а, дустар, вари дюн’яйик, намуснан пайдгъарра вари за духьна (Б.М.).

Союзар ктру ктикьу табигъсуз предложенйири чиб сабси вая саб-сабдин кьяляхъди гъюрайи кьюб вая сабшвнуб гьядиса улупуру. Месела: Хьад гъубшну, чвулра улубкьну. Хябяхъ гъабши, лиж гъафи, хулариъ дишла аквар кархьу.
275-пи илчIихуб. Ктикьу табигъсуз предложенйириъ айи аьдатнан предложенйир улупай, ва дурар чиб-чпик фици китIнаш, гъаврикк ккаай.
БицIи жил.
Гагь учхьан ярхлаъ, гагь багахьнаси бомбар ахьрайи, ва шид прожекторарина жюрбежюр гюллйири гьар жюрейин рангариинди улупурайи. Учу гьарсаб дакьикьайиъ гьюжум гюзлемиш апIурайча, амма му ляхин хабарсузди гъабши. Улихь хъухърум гъапIу, цIин ялав завуз утIубччву, ич сейнер минайиин алабхънийи. Узуна лоцман сар-сарин гъвалахъ дийигънайча, учу сатIиди завуз гатIархьу.

Иццрушнакан хабар гъабхьундайзуз. ЙикIбакан фикир апIури адайза, му гьякь ву. Гьарсаб жюрейин аьжал узуз дябкъну айзуз, ва дидихъди, инсандихьан вердиш хьуз шулдашра, дявди жвув’инара гьациб дюшюш улубкьуб мумкин вуйивал назарназ гъадабгъуз мажбур апIуйи (Л.Б.).
276-пи илчIихуб. Жутди тувнайи предложенйир, табигъсузвалин союзар гъяъри, ктикьу табигъсуз предложенйириз илтIикIай.

1.Лиж дуфна. Ич хюни дуфнадар. 2.Учу ахидича. Уву мугъаят йихь. 3.Марччар сивуъ а. Малар галиъ а. 4.Вари рази гъаши. Айваз рази гъашдар. 5.Йишвар ярхи шула. Йигъар – жикъи. 6.Апрелин ваз кубкIрайи. Гьавйир мегьел мани духьнадайи. 7.Йиз юлдшиз гъюрар айи. Узуз дурар адайзуз. 8.Гъийин дарсар рягьтидар вуйи. Учу дурариз ухди гьязур гъашича.
277-пи илчIихуб. Предложенйир, гъидирчнайи пунктуацияйин ишарйир гъяъри, кидикIай. Диврайи ишарйирин гъаврикк ккаай.

1.Гъизилин чвулра ккудубкIу гъалин йифар айи кьюрдра гъафи амма абайиз гьии гъабхьундайи (М.Аь.). 2.Сакинат лихуз гъафи гъул даима беневш рангнан хъюмру капIнайиси рябкъюйи гъулна искIал кайи гюнйир ярквру ккапIнайи дагъдин машнак кабснайиси гьибгъуйи (Х.А.). 3.Узу ботдиз багахь гъашиза лоцман Соколовра дидихьна гъафи (Л.Б.).

4.Улдубгура магьа сюгьюр ва ебхьура сабпи «уь-уь» (Аьбду-Рягьим). 5.Гьарай ипна кIван симари хъа ебхьрудар адар. Яв ккуни вахт либцура яв ругар’ин дабалгна гъи ЦIухдигъарин гъизил багъ. Гъит, баладар дарза яв бай вахтнан инсан дарза, ваъ (Аьбду-Рягьим).
278-пи илчIихуб. Ктикьу табигъ предложенйир ишлетмиш апIури, учву ктабгъу темайиз ихтилат бикIай.

96-пи дарс

§ 97. Ктикьу табигъсуз предложенйириъ дивру пунктуацияйин ишарйир.
Гьам союзар кайи, гьамсана союзар ктру табигъсуз предложениейик кайи аьдатнан предложенйир, аьдат вуди, чиб-чипхьан запятйириинди жара апIуру.
Къайд. Эгер ва союздиинди китIрайи кьюб аьдатнан предложениейиз кпикьу табигъсуз предложениейиъ уртагъ вуйи, яна кьюбибдизра тялукь вуйи, саб член ади гъабшиш, думу дюшюшнаъ дурар запятаяйиинди жара апIури шулдар. Месела: Ич гъулаъ гизаф цIийи хулар дивра ва йимишдин багълар кивра.

Саспи вахтари, эгер кпикьу табигъсуз предложениейик кайи аьдатнан предложенйир гизаф гьатIарццдар вуди ва чпиъра запятйир айидар вуди гъашиш, думуган дурар точкана запятаяйиинди жара апIуру. Месела: Гюлюшан багъдиъ сес ипну а кIажари; вичун гьарин цирклариин рагури, ширин мукьмар кIура рагру жакьвари (Халкьд.).

Мяна жигьатнаан чиб-чпиз гъаршу вуйи кьюб аьдатнан предложениейикан ибарат духьнайи союзар ктру ктикьу табигъсуз предложенйириъ дурарин арайиъ тире дивру. Месела: Тур ичвуб – гардан йизуб. ГакIвлар ккудукIура – пич абгурадар.
279-пи илчIихуб. Ктикьу табигъсуз предложенйириъ айи аьдатнан предложенйир улупай ва, дурар чиб-чпик фици китIнаш, гъаврикк ккаай.

1.Гъуншдихъди дуст йихь, амма кIварар чIур мапIан. 2.Гьар алдабтIну – жил даршвлари алабцIну. 3.Гьарур чан дерднаъ – рягънихъан штун дерднаъ. 4.Дабхъу аслан гашлу гъабкIну, либцру швушвмаг аргъаж гъабхьну. 5.Дюн’я ужуб мутму ву: ужуди хъапIиш – ужуди, харжиди  хъапIиш  - харжиди гъябгъюру. 6.Жанаври кIуру: я узура ужур дарза, я йиз кьялхъян гъявра кам шулдар. 7.Пашманвалар, яд хьувалар, шадвалар цIиб шулайиз – гъябгъюра йиз жигьилвал (Аь.С.). 8.Йигълан-йигъаз хуш шулава ва ширин; гучIуразуз, шул кIури вуз бейназар (Аь.С.). 9.Завун ухшрар ерцIура яв машниин, йигълан-йигъаз хуш шулава ва ширин (Аь.С.).
280-пи илчIихуб. Ктикьу табигъсуз предложенйир кидикIай. Ктикьу табигъсуз предложенйириъ айи союзар улупай. Саб кпикьу табигъсуз предложениейин синтаксисдин разбор апIинай.

1.Саб ражну ярквраан хулаз гъюрайиган, ярквран гъирагъдихъ дийигъча. Баб эргвал йивуз деу, хъа узу гъянигъузйир агуз ярквраз гъушза (М.Г.). 2.Фатмайиз гучI дубхьну, дишлади ликри гъудужву, гьарик курсну дийигъу ва дугъаз жанавар гъябкъю (К.У.). 3.Фатмайиз лап гучI гъабши, кьюбиб хилариинди гьарлан илчIихну, гьарай апIуз ккун гъабши, амма сес адабхъдар (К.У.). 4.Гьаму арайиъ жанавар хюндиина диш гъабши, хъа гучI дубхьну хътIубччву: хюндиина алжабгъубси, жанавриз рябкъюру, учв дидин кIарчариин алабхъуру, хюнди азад апIдар. Я хюндик, я кIардик кабсбан бадали жанавар гагь му гъваллан алжабгъурайи, гагь тму гъваллан алжабгъурайи. Гьич фукIа шули адайи. Наънанди гъафишра, дид’ина гъюрайидар кIарчар вуйи (К.У.).
281-пи илчIихуб. Исихъайи предложенйирин жутар, табигъсузвалин союзар гъяъри, ктикьу табигъсуз предложенйириз илтикIай.

1.Гьяйвнар ккитIу. Учу гъушча. 2.Узу сагъ духьназу. Бабу мегьел хул’ан адаури адарзу. 3.Ляхин рягьтиб вуйи. Учу думу ухди ккудубкIунча. 4.Месэла гизаф рягьтиб вуйи. Аьлди думу кьюб дакьикьайиъ гьял гъапIнийи. 5.Ухди хябяхъ гъабши. Ригъ алабхъу. 6.Кьюркьлин цIа гьеребчу. Завар гъараху. Мархь убгъуз хъюгъю. 7.Аьхъюшнар гъаши. Баяр-шубар кючйириз цIибди удучIвуз хъюгъю. 9.Гизаф гъапича дугъаз. Думу учухъ хъпехъдар. 10.Йиз юлдшиз компьютер айи. Узуз думу адайзуз.
282-пи илчIихуб. Текст, гъидирчнайи пунктуацияйин ишарйир гъяъри, кибикIай.
Чвул.
Августдин ахирилан башламиш дапIну гьавйир цIи-цIибди аргъуз хъюгъру. Гьавйирин мичIливали гизафси гвачIнинган эсер апIуру хъа сентябриз саб тегьер аьхъюра шулу. ГвачIнинган чIатинди гъилигган гъуншйирин гъваар лизи духьну рякъюру. Сакьюдар йигъарилан чвлин мархьар ургъури кючйириъ даграр шулу дурариз йишвну мирккра йивуз хъюгъру. Чвлин мархьар хьаданстар дар дурар хътадатIри ургъури шулу хъа жиларра хьаднуси дишлади ерццдар. Чвну гьаммишан микI хъади шулу микIари гьарарин ва укIарин тумар ярхла манзилариз гъахуру пчIу гакIвлин рамкайик кагъаз кабсну ярхи цIилин рижвра хъивну мурслихъ хъибтIнайи халабажи ягъалди завуз за апIруган бицIидар лап шад шулу.

а).Ктикьу табигъсуз предложенйир ишлетмиш апIури, «кьюрд» темайиан саб бицIи сочинение бикIай.

97-пи дарс

§ 98. Кпикьу табигъ предложениейин гьякьнаан уьмуми гъаврикк ккауб.
Кпикьу табигъ предложениейиъ саб предложение тмуну предложениейикан асиллу вуди шулу, яна кIулин ва табигъ предложенйир жара апIуру. КIулин предложениейи кпикьу табигъ предложениейин асас мяна ачухъ апIуру, хъа табигъ предложениейи мяна ккатIабццуру.

Табигъ предложенйир кIулин предложениейик союзарин, союзвалин гафарин кюмекниинди ва союзар ктардира китIри шулу.

Табигъ предложенйирикан садари кIулин предложениейиъ айи гафарикан саб гаф вая саб гафнан ибара ачухъ апIуру, тмундари тамамди вари кIулин предложениейин мяна ачухъ апIури шулу. 

283-пи илчIихуб. Ктикьу табигъ предложенйириъ кIулин ва табигъ предложение тяйин апIинай. Табигъ предложениейи кIулин предложениейин саб гаф вая кIулди предложение ачухъ апIураш, ахтармиш апIинай.

1.Эгер ухьуъ юкIвар аш, ухьу сарун мицдар зулмар аьх дарапIархьа (М.М.). 2.Шлиз намусна гъир’ят багьа вуш, думу ухьухъди женгназ гьязур шул (М.М.). 3.Устйир ляхнихъ, бицIидар гьеле даахну имиди, хъюгънайи. 4.Йигъ хябяхъ хьайиз, сумчIур касдикьан чиб партизанвализ гъидикIу. 5.Чан хлиъ айи тапанчийиан утIурччвурайи гюллйир хътIарцциган, дугъу хилар за гъапIу (А.Ж.). 6.Хялар хъуркьнадайи, фицики автобус сабан рякъюъ имийи (Гь.А.). 7.Уву фици рякъдилан улдугнуш, узура гьаци улдугну гъузунза. 8.Баркаллагь псинчIариз, гьаз гъапиш дурар гьарган гъаравларси шулу (А.Ж.). 9.Нагагь ппази, люкь ва гьацдар жара нахшрар алахьиш, псинчIари дишлади гьарай ипру (А.Ж.).
284-пи илчIихуб. Табигъ предложение кIулинубдик фици китIраш, тяйин апIинай. 

1.Фуж ватан бадали даягъ вуш, гьадму гьякьикьи дирбаш ву (Мисал). 2.Фуж улхураш, дугъу убзура, фуж хъпехъураш, дугъу уч апIура (Мисал). 3.Жавабра гьациб хьиди, салам фициб вуш (Мисал.). 4.Душваъ гъумар гьацдар вуйики, я ликри, я гьяйвниинди гъягъюз шулдайи. 5.Нир гьациб вуйики, дидик кучIвур дишлади гъахуйи. 6.Хал гъяни гъабшиш, марцаккишв мани шулу (Мисал.). 7.Ич дада гьацир вуйики, дугъу учуз даккниб апIурдайи. 8.Думу жигьилган фицир вуйиш, гьамусра гьацир ву.
285-пи илчIихуб. Исихъ тувнайи предложенйирихъ табигъ предложенйир хъаъри, ктикьу табигъ предложенйир дюзмиш апIинай.

1.Узу шагьриз гъягъюз гьязур гъашиза. 2.Закур сейриз гъягъидихьа. 3.Мархьар ургъуз хъюгъю. 4.Студентари тIумтIун шираригъ зегьмет зигурайи. 5.Темпли йигъар дахъну адауйи. 6.Йиз дуст театриз ухди гъафну. 7.Кинойиз гъягъюз ккайча.

а).Гьаму схемйириз дилигну, предложенйир дюзмиш апIинай.

1 (гьаз?) 2

1 (фила?) 2

1 (фици?) 2
286-пи илчIихуб. Табигъ предложенйир ишлетмиш апIури, учвуз ккуни темайиз ихтилат дюзмиш апIинай.

98-пи дарс

§ 99. Табигъ предложение кIулин предложениейик китIбан асас къайдйир.
Табигъ предложенйир кIулин предложенйирик китIбан швнубсаб жюре а:

1.Табигъвалин союзарин кюмекниинди (фицики, гьаз гъапиш, эгер, нагагь, -ки ва гь.ж.).

2.Чиб тялукьвалин ччвурнан еринариканна наречйирикан шулайи союзвалин гафарин кюмекниинди (фила, фуж, шли, фу, наан, фици ва гь.ж.).

3.Послелогарин ва дурарин мянайиъ ишлетмиш апIру бязи гафарин кюмекниинди (бадали, кьяляхъ, лигну, пну, кIури ва гь.ж.).

4.Чпин сказуемое вуйи глаголин жюрбежюр формйирин кюмекниинди (-си, -ган, -митIла).

5.Ялгъуз интонацияйиинди.
286-пи илчIихуб. Табигъ предложенйир кIулиндарик фици китIнаш, гъаврикк ккаай.

1.Фила-вуш варж йис мидиз улихьна, яркур ничхрари фици абцIну гъабхьнуш, гьаци Париж хал-йишв адру бицIи баяри абцIну гъабхьну (В.Гюго.). 2.Дугъаз гьеле аба, баб фицдар шулушра, духьну ккундушра аьгъдайи (В.Гюго.). 3.Саб кючейиан гъягъюрайиган, ягъли жандкин бали Гаврошдихьан гьерхру: «Наана гъягъюрава, Гаврош?» (В.Гюго.). 3.Кьуликк гъул жилар тIурччвбаз лигну, Огни шагьрин багагьна гъафну. 4.Халкьарра, аьдат вуйибси, жамрар фила уч духьну гъягъидийкIан кIури, тамаши апIуз ккунидар гизаф айи (Б.М.). 5.Амма Седеф, му сесер ерхьурайиган, деллурси гьялакди айи (Б.М.). 6.Эгер учву ичв яракьар гатIатIахьиш, учу учвук цIа кипурча (А.Ж.). 7.Эй, кас, фагъир, махьан пашман-арха даршул увуз душман (Халкьд.). 8.Сийид халуйин улхуб ккудубкIбалан кьяляхъ, Манаф за гъаши (И.Ш.).
287-пи илчIихуб. Учву урхурайи литературайин эсеригъян, табигъ предложениейи кIулин предложениейик китIбан жюрйир ишлетмиш дапIнайи, 6-8 предложение гъядягъяй.
288-пи илчIихуб. Текстариъ табигъ предложенйир кIулин предложенйирик китIбан жюрйир улупай.

Хабарсузди дийибгъиган йиз нефес,

Накьвдик кивди узу, гьелбет, йиз гъулаъ (Аь.С.).

Якьин хьибди женнетдиъ йиз аьзиз жан,

Эгер сабан гъашири йиз гьяятдиъ

Даим эйси ккаъри гъузиш рягьматдикк

Бала дар йиз накьвдихъ кюкйир гъашиш кам (Аь.С.).

Фици вушра гъапIу уж’валин зиин

Жвув гъачIишра, текрар шулу марцци ччвур (Аь.С.).

Вахтар шулу, гьамцдар вахтар саспиган,

ЧIиви гъабши хиялнакра кайи бахт.

Ватандикан фикрар апIуз хъюгъиган, 

Гъюразухьна бахтлу хияларин вахт (Аь.С.).

ЦIа гъюра, ургури шагьрар ва гъулар,

ТIурфнин улихь хьайи гьюлин лепеси (Аь.С.).
289-пи илчIихуб. Табигъ предложенйир ишлетмиш апIури, бабаз, дустраз кагъаз бикIай.
99-пи дарс

ЧIал ккатIабццуб.

Изложение.

«Багъри жил».
Жил! Багъри руг! Му фу ву? Дидиъ фу мяна а? Диди ухьуз фу тувра? Жил дюн’яйин вари назиниматар айи гьюл ву. Ав, диди чан гьендемариъ вари хазна уьбхюра: нафт, газ, рукь, шид. Ав, ав, Менделеевдин таблицайиъ айи вари девлетар жили уьрхюра. Гьаддиз жил варибдин кIул ву гъапишра, дюз шулу. Диди ухьуз уьмур тувра, хъа думу душмандихьан уьбхюб, дидиз хъайивал апIуб, дидин гьюрмат уьбхюб ихь буржи даринхъа?

Аьлимари, шаирари, сиясатчйири дидиз гьарури чан хусуси фикрин кьимат тувра, гьарсар кас чан хусуси улариан дидиз лигура. Шаир, Багъир Ражабовди бикIура:

Жили ухьуз вари тувра-

Рукь, гъизил, нафт, газ.

Бабан мухри веледси чан,

Диди ухьу тухъ апIура.

Жил ихь баб ву, гъачай думу

Авадан апIурхьа, хъюгъну.

Гьарди саб гьар кивиш ухьу,

Жил вуйибси багълар шулу.

Хъа шаир Гьяжи-Мурад Таибовди гьамцдар цIарар дидикIна:

Накьвар кайи жили

               кIурайи хутIлиз:

«Зузра, хутIил, ккундийзуз

               дуфну нежбер.

Хъадабкну зу дурцихьди

               кIан’ан кIулиз,

Убзури тум, гъадабгъури

               бул бегьер».

Зиихъ Багъир Ражабовди, жилин тяриф апIури, дидиъ вари девлетар айиб, инсанди дидин гъайгъу дизигну, уьмур идара дапIну ккунивал субут апIураш, Гьяжи-Мурад Таибовди жил уьмрин диб вуйиб ва, дидин гъайгъу дизигну, дидиз хъайивал дап1ну: дубзну, ккадабцIну ккунибра улупура. Му шиърарин фикрин деринвали ихь юкIвариъ гьаргандиз шил гъибтра. Ухьу, жилин эйсйир духьну, халкь рукьнахъди тямин дапIну ккуниваликан, гъуларин жилар дурцариз ккилигурайиваликан кIура. Жилиз чан гъайгъу дизригрувалиан гиран шула, ихь жил ухьуз ккилибгурайиваликан Пирмягьмад Аслановди гьамци бикIура:

Саб дупну гьисс гъапIза,-

Айит1 абхъу буш сес,

Йиз ликарикк Жил дабхъна,

Зигури гъагъи нефес.

Хъа рягьматлу Юсуф Базутаевди «Йиз кьибла» кIуру шиъриъ гьамцдар цIарар тIаъна:

Гъудган апIру кас фици

ИлтIикIуруш Кьиблайиз,

Гъариблугъдин йиз гьаци

Улар увуз лигуриз.

Табасаран, йиз Ватан,

Вува уву йиз Кьибла:

Яв терефназди гьарган

Лигураза, айиган ярхла.

Му гафар ачухъ дарапIишра, мурари ихь Ватандин, багъри жилин эрзиман ашкар апIура, шиърин деринвал цIарари жин апIурашра, урхурайир гъавриъ ахъра.

Шаирари, писателари, жилин тяриф апIури, дидиз кайи гъайгъушнар ашкар апIура. Иллагьки, гъи дидиз кайи гъайгъушнар улупура. Дидин гъайгъу зигрудар кьитдитIан имдруб субут апIура. Гьаци, Хив, Табасаран районарин мулкарра дурцариз, тракторин кутанариз ккилигура, даринхъа?                                                          1.  Изложениейиъ читин гафар ва гафарин ибарйир агай, дурарин мяна ачухъ апIинай. 2.      Изложениейихьна план дюзмиш апIинай.
100-пи дарс

§ 100.Табигъ предложенйирин жюрйир.
Чпин гъурулушдиз ва гьацира чпинна кIулин предложениейин арайиъ мяна жигьатнаан айи аьлакьйириз лигну, табигъ предложенйир вари сабсдар вуди шулдар. Садар табигъ предложенйири кIулин предложениейиъ айи саб гаф думу тяйин ва аьлава апIбахъди ачухъ апIуру, тмундари кIулин предложениейиъ фицдар гьялариъ (наан, фила, фици, фу саягъниинди ва гь.ж.) арайиз гъюраш, улупуру.

Табигъ предложенйиринна кIулин предложенйирин арайиъ айи мяна жигьатнаан вуйи аьлакьйириз ва гьацира чпин гъурулушназ лигну, вари табигъ предложенйир йицIуб асас дестейиз жара шула: 1.тяйин апIбандар, 2.аьлава апIбандар, 3.йишвандар, 4.вахтнандар, 5.ляхнин тегьернандар, 6.шартIнандар, 7.мураднандар, 8.себебнандар, 9.гъаншарвалиндар, 10.натижайиндар.
290-пи илчIихуб. Табигъ предложениейинна кIулин предлдожениейин арайиъ айи аьлакьйир улупай. КIулин предложениейихьан табигъ предложениейихьна суалар дивай.

1.Сталинграддиъ ихь кьушмари фу зурба гьунар гъапIнуш, адашди учв дявдиан гъафиган, учуз ктибтну. 2.Накь учу наан гъахьнуш, учуз фу гъябкънуш ва уч’ин фу улубкьнуш, юлдшариз ктибтунча ва гъаврикк ккаунча. 3.Мирзабегу чан хутлариз, дурари фици дурхну ккундуш ва гьапIуб лазим вуш гъаври шлуси гъапну. 4.Шли кIубанди душмандиз йивур, дугъан тяриф дилибкIур. 5.Ватан бадали дявдиъ чан жан фида гъапIнуш, дурариз баркаллагь. 6.Гъи ФатIимат наана гъушнуш, анжагъ хъайигъан классдиъ мялум гъабхьунчуз. 7.Чахьан фила удучIвуз шулуш, Корчагинди узхьан швнубсабан гьерхнийи. 8.Узухь фукьан пул хьаш гьерхбиинди, Савельичдин улхуб кьатI гъапIнийза. 9.Багъдиъ учву швнуб къелем кивнуш, гьадмукьан учура кивунча ва дурарин гъайгъу зигурача. 10.Гьарсар касди чан гъир’ят бицIидихъан хъюгъну гъюбхиш, мура уьмриъ игитвалик мисал ву.
291-пи илчIихуб. Табигъ предложенйирин схемйирин диктантдикан мянфяаьт кадабгъай. Схемйириз дилигну предложенйир дюзмиш апIинай.
Чешне:

292-пи илчIихуб. Табигъ предложениейи кIулин предложение, дарш дидин саб гаф ачухъ апIураш, тяйин апIинай.

1.Фуж чан халкьдихъди яшамиш шуладаш, думу шаир дар (Джам.). 2.Вардиз аьгъяки, жанавар вягьши нахшрарикан ву. 3.Фуж аьхюрин гафнахъ хъпехъиш, гьадму бахтлу хьиди. 4.Фу уву гъубзиш, гьадму ктубчIвиди (Мисал.). 5.Гьяжи улхрукьан узура улхуз хъюгънийиш, имбудариз гаф-чIал апIру вахт гъубздайи. 6.Фейтун гьациб вуйики, дидиъ шубуризтIан деуз йишв адайи. 7.Накь гьациб микI утIубччвнийики, гъваарик кайи шиферар ктирчну ва гьарар алдакну.
293-пи илчIихуб. 292-пи илчIихубдиан 3-4 предложениейин схема дюзмиш апIинай. «Табасаран литературайиъ бажаранлу шаир» темайиан саб бицIи сочинение бикIай, ктикьу предложенйир ишлетмиш апIинай.

101-пи дарс

 § 101.Тяйин апIбан табигъ предложение кайи ктикьу табигъ предложенйир.
Тяйин апIбан табигъ предложениейи кIулин предложениейиъ саб член ачухъ апIуру ва думу фициб? фицир? фуну? фунуб? фунур? гьапру? ва гь.ж. суалариз жаваб шулу. 

Тяйин апIбан табигъ предложенйир кIулин предложениейик фициб, фуну, фуж, шли, фу, наан, ва гь.ж. союзвалин гафариинди китIру. Дурариз кIулин предложениейиъ аьдат вуди, гьациб, гьадму, гьадгъу, гьацир ва гь.ж. улупбан ччвурнан еринар тялукь вуди шулу.

Тяйин апIбан предложениейин сказуемое вуйи глагол шартIнан наклонениейиъ ади шулу. Месела: Фуж чан кьувватнахъ хъугънаш, гьадгъу уьмриъ хъуркьувалар гъазанмиш апIуру.
294-пи илчIихуб. Тяйин апIбан предложенйир кайи ктикьу табигъ предложенйир улупай. Табигъ ва кIулин предложенйир жара апIинай.

1.Му жил’ин бахтавар фуж ву, Учвуз аьгъю апIуз ккундуш, Магьа думу – узу, дустар, Гъяркъюр сабан кIару улар (Ю.Б.). 2.Гъудган апIру кас фици илтIикIуруш Кьиблайиз, Гъараблугъдиъ йиз гьаци Улар увуз лигуриз (Ю.Б.). 3.Фунубдиз гашди айи бата алабхъиш, гьадди дидиз никкра тувди (Ш.Къ.). 4.Ари фуж варитIан аьхю игит вуш, фуж харжир, Шлиз кьабул гъабхьундарш зат, Шлиз ккун гъабхьнуш ихтилат, ФужкIа диди гъапIнуш шад, Хъа шлизкIа гъахьнуш гирнар, Ккунибси апIуз субут Ву, дустар, ичв ихтияр (Э.Аь.). 6.Гажин дюбхну ккунду гьадгъу, шли шид хуз гъабхуруш думу (Гь.Ц1.).
295-пи илчIихуб. Тяйин апIбан предложенйир кIулин предложенйирик фици китIнаш, гъаврикк ккаай. Табигъ предложениейихьна суалар дивай.

1.Шли гъапIиш ужуб ляхин, дугъу гъадабгъур бул дяхин. 2.Шлин аьрабайиъди гъябгъюраш, гьадгъвахъди мяълира хъипру. 3.Шли саб гъурд гъивиш, чак кьюб куркIур. 4.Фуни бала дархиш, жарабди бала хурдар (Мисалар.). 5.Яв юлдаш фицир вуш, увура гьацир хьидива. 6.Шлиз яв уж’вал ккундуш, гьадгъу яв нукьсанвалар ккеркидар. 7.Фуну гъулаъ пягьливнар илитнаш, гьадму гъулаз гъягъидихьа.
296-пи илчIихуб. Исихъайи аьдати предложенйирикан тяйин апIбан табигъ предложенйир кайи ктикьу табигъ предложенйир дюзмиш апIинай.

1.Аьхюри гъап1уб гъапIур сабанра пашман даршул. 2.Ухди дахъур гвачIнин ухди ликриин шул. Жарарин гьяйвниин элеур дидлан батIриъ элдеур. 4.Жарариз фур гъирибккур дидиъ учв ахъур. 5.Мялимдиз чан хликк урхурайи баярикан гъапибдихъ хъпехърудар ужуди аьгъяйи. 6.Сабан битIру кьац1 гъапIур тIурнихьан гьергур. 7.Ватандиз вафалу даруриз бабан никк затра гьялал даршул (Мисал.). 8.Узуз нивкIукди гъябкъюбди тяжуб гъапIунзу.
Чешне: Гъяриъ айи штун кIул АьлдизтIан аьгъдайи. Фуну гъяриъ штун кIул аш, сар Аьлдизт1ан аьгъдайи.
297-пи илчIихуб.Тяйин апIбан табигъ предложенйир ишлетмиш апIури, «Ихь Ватан» темайиз сочинение дюзмиш апIинай.

Исихъ улупнайи гафар ва гафарин ибарйир ишлетмиш апIинай: ккудудукIру дюзенар, аьхю яркврар, кьувватлу дагълар, яркьу нирар, аку шагьрар ва гъулар, багьа вухьуз, цIийи аку уьмур, вафалу инсанар.

102-пи дарс

§ 102. Аьлава апIбан табигъ предложенйир кайи ктикьу табигъ предложенйир.
Аьлава апIбан табигъ предложениейи кIулин предложениейин сказуемоейи хабар туврайи ляхин аьлава апIбахъди ачухъ апIуру ва диди жюрбежюр падежарин суалариз жаваб тувру (фу? фуж? фиткан? ва гь.ж.).

Аьлава апIбан табигъ предложенйир кIулин предложениейик наан, фици, шли союзвалин гафарин, кIури, дупну (пну) союзарин йишв’ин ишлетмиш апIру гафарин ва –ки, союздин кюмекниинди китIру. Месела: Вардиз аьгъяки, гъюр гизаф гучIбях гьяйванат ву. Наан фу шулаш, дугъаз хабар адайи (фиткан хабар адайи?).
298-пи илчIихуб. Аьлава апIбан табигъ предложенйириъ кIулин ва табигъ предложенйир жара апIинай ва дурар кIулин предложениейик фици китIнаш, гъаврикк ккаай.

1.Уву дугъаз, саб ражари завариъ гъямпарин сес фици абхънийиш, гьаз ктибтдарва, Паша халу? (А.Ж.) 2.Узу бикIуз кказа дидкан, фици халкьдин мяъли нирси дагъларилан ахмиш гъабхьнийиш (Р.Гь.). 3.Вардиз аьгъяки, хьадну сивариъ, кьюрдну галариъ ужу шулу. 4.Душман наан гьитIикIнаш, разведчикди дишла аьгъю гъапIу. 5.Улуп уву, юлдаш, фуж гъи дилихри гъирагъдиъ гъузнаш (А.А.). 6.Рустму кIурайиганси, гъелемар айи хутIил гъадабгъуз шулдар, кIур (Ш.Ш.). 7.Узу гьар думу гъябкъкьан, думу гьаз гьамци гъюбгънуш ва адаши думу гьаз аьлдяхну дюз гъапIундаш, фикрар апIури шуйза (Ш.Ш.).
299-пи илчIихуб. Сифте тяйин апIбан, хъа аьлава апIбан табигъ предложенйир кайи ктикьу табигъ предложенйир кидикIай.

1.Дугъу кIурайики, гъи сяаьт кьюбдиъ педпрактикайиан конференция хьиди. 2.Йиз гъуншди ич урнарихъ, чав педуниверситетдиъ фици вахт адапIнуш, ктибтурайи. 3.Шли ужуди ляхин апIураш, гьадгъахъан ибрат гъадабгъ. 4.Шлиз ужуб хюрчан ху аш, гьадгъу думу хюрчаз хури. 5.Учу дугъхьан, учв наънан гъюрайир вуш, гьерхча. 6.Узу кьаби хюрчабнихьан, чав швеъ фицдар аьгьвалатариъ гъабкIнуш, гьерхза. 7.Фуж гъи адабгъу къарарниин рази дарш, гьадму классдиан гъарахри. 8.Шлиз халкьдин кьувватнакан хабар аш, думу гьич дидиз къаршу вуди гъудужвур.
300-пи илчIихуб. 5-6 аьлава апIбан табигъ предложенйир кайи ктикьу табигъ предложенйир дюзмиш апIинай. 1-2 предложениейин синтаксисдин разбор апIинай.
301-пи илчIихуб. Аьлава апIбан табигъ предложенйир кайи ктикьу табигъ предложенйир ишлетмиш апIури, «Ич гъул» темайиан саб бицIи ихтилат дюзмиш апIинай.

103-пи дарс

§ 103. Йишван табигъ предложение кайи ктикьу табигъ предложенйир.
Йишван табигъ предложениейи кIулин предложениейиъ чакан хабар туврайи гьяракат шулайи йишв улупуру ва наан? наана? наънан? ва гь.ж. суалариз жаваб тувру. Дурар кIулин предложениейик наан, наана, наънан союзвалин гафариинди китIру, хъа кIулин предложениейиъ дурариз тялукь вуди гьадшваъ, гьадина, гьадушв’ан ва гь.ж. улупбан гафар ади шулу. Месела: Наан нир ахмиш шулаш, гьадушваъ гъядра шулу.
302-пи илчIихуб. Йишван табигъ предложенйир кIулин предложенйирихьан жара апIинай, дурарихьна суалар дивай.

1.Гьиржил, наан чан чиркквар аш, гьадина гъафи. 2.Веледарихъ ишру бабси, гьиржил, наан чан чиркквар дахьнаш, гьадушвахь гъах дубхьну дийибгънайи. 3.Мудур, наан чан баб дийибгънаш, гьадина ккажабгъу. 5.Мудрарин сесер наънан гъюраш, гьадинди учу рякъюъ учIвча. 6.Люкь наанди гъитIибхнуш, ЦIарабра гьадинди либгурайи. 6.Бацаригъ мудурра гъяди чIулилан исина гъедебгу зиянкар наанди гъитIибхнуш, учура гьадинди гьялакди гъушча. 7.ПсинчIар, люкь наанди гъитIибхиш, гьадинди тIирхурайи (А.Ж.). 8.Наан дем аш, хялар гьадушваз гъягъюз гьялак шулайи. 
    303-пи илчIихуб. Исихъайи предложенйирихъ йишван табигъ предложенйир хъаай. Йишван табигъ предложенйир кIулин предложениейик фици китIнаш, тяйин апIинай.

Чешне: Хьадукра марччар … гьадинди гъяри шулу. Хьадукра марччар, наан чру укI аш, гьадинди гъяри шулу.

1.Кум … гьадлин гъедебгуру. 2.Ничхрар … гьадушваъ гизаф шулу. 3.Балугъар … душвариъ агъзрариинди шулу. 4.Мягьсуларин ужуб бегьер … гьадушваъ гъадабгъуз шулу. 5.Ухьу … гьадина гъягъидихьа. 6.Студентар … гьадина уч гъахьи. 7.Арфар … гьадушв’ин гизаф илтIишу. 8.Вягьши гьяйванатар … гьадушвариъ гизаф ади шулу. 9.Яркврар … ухьу дюрхну ккунду. 10.Ватан … ккун апIуб ихь буржарикан ву.
304-пи илчIихуб. Лазим вуйи йишвариин запятйир диври, табигъ предложенйирин жюрйир аьгъю апIинай.

1.Наанди хиф абхънуш гьарра гьадушв’ин ктубчIвур. 2.Вари яв дустар наан дахъраш увура гьадушвахь дахъ. 3.МикI наънанди хъивруш микIра гьадлинди гъюру. 4.Яв китабар наан аш чвуччвхьан гьерх. 5.Кьаби кьун наанди гъубшиш чарвйирра гьадинди гъягъюру. 6.КурцIил учу наанди гъушишра гьадина жабгъну гъюйи. 7.Наан ярквран йимишар булди аш гьадина силар, швеэр гъюйи.
305-пи илчIихуб. Йишван табигъ предложенйир ишлетмиш апIури, «Ич бистан» темайиан саб бицIи ихтилат бикIай.

104-пи дарс

§ 104. Вахтнан табигъ предложение кайи ктикьу табигъ предложенйир.
Вахтнан табигъ предложенйири кIулин предложениейиъ чакан хабар туврайи гьяракат шулайи вахт улупуру ва фила? филадиз? филатIан? филадихъанмина ва гь.ж. суалариз жаваб тувру. Дурар кIулин предложениейик глаголин –си, -митIла, -кьан, -хъан, -ган ва гь.ж. аффиксар хъайи формйириинди, фила, филадиз, филадихъанмина союзвалин гафариинди, кьяляхъ, улигь, арайиъ, вахтна, гагьди союзарин йишв’ин ишлетмиш шулайи гафариинди, деепричастиейин формайиинди китIри шулу. Месела: Хябяхъ гъабшиган лиж гъафнийи. Фила микI хъивиш, гьадмуган гад ебчуру. Аьлибег гъюблан кьяляхъ, гъулаъ партияйин сифтейин тешкилат дюзмиш апIуз мумкинвал гъабхьну (М.Ш.). Кьюрд дуфну, сивар йифу ккау. 
306-пи илчIихуб. Вахтнан табигъ предложенйир кIулин предложенйирихьан жара апIинай, дурарихьна суалар дивай.

1.БицIири мукь гъирибгъиган, зимзариз хъял гъафнуш кIурза. 2.Ич гъулаз гъафиган, эгер уву Зимз Рамазнан хулар фундар ву дупну гьерхиш, ич гъулан аьхюрира, бицIирира уву шаксузди ич хулариз хъади гъягъюру. 3.Дурарикан гьацIар кьалнан кьялариз гъафиган, гьацIар гьаци кучIвну саб-кьюб сантиметр гъушси, кьяляхъ хътакуйи. 4.Сасдар цирклари цIин мурз кубкIайиз, тикIрикIар апIури, гал пай апIурайи (Ш.Ш.). 

5.Арайиан сабшвнуб минут удучIвайизра, убгурайи малхилан арфар илтIишуз хъюгъну (А.Ж.). 6.Учу ярквраан зиина саб кьадар йишваз гъушган, Аьбдули хъана мулхик цIа киву (А.Ж.). 7.Чахьна ярхлаан гъафи хялижвуваз хуш-беш апIбалан кьяляхъ, уьл гьивруган, суфрайигъна чIилли-чIилли, уф гъапIиш, урхъ кадабхърусиб саб лавашра кьялчIву нисун тикира хуру (Халкьд.).
307-пи илчIихуб. Исихъайи вахтнан табигъ предложенйирихъ кIулин предложенйир хъаай, дурар кIулин предложенйирик фици китIраш, гъаврикк ккаай.

1.Саб мялум дару гъулахъна гъурукьган … 2.Икриъ узу йиз чуччухъди учIвради … 3.Фила учвуз ккун гъабшишра … 4.Уву урхуз вуздиз гъягъруган … 5.Малар-марччар галариз гъушхъантина … 6.Хьадан мягьсулар хъуркьу вахтна … 7.ЦIийи йис улубкьайиз улихьна … 8.Дугъан сумчрин кьяляхъ … 9.Ихь ляхнар дюз гъашибси … 10.Ич абайи увуз хабар фила гъапиш … .
308-пи илчIихуб. Хьу-хьуб вахтнан ва йишван табигъ предложенйир кади ктикьу табигъ предложенйир дюзмиш апIинай. Саб-кьюб предложениейин схема зигай.
309-пи илчIихуб. Исихъ тувнайи предложенйирикан вахтнан ктикьу табигъ предложенйир дюзмиш апIинай.

1.Зенг гъиву. Баяр вари классдиъ учIву. 2.Чвул улубкьу. Сюрйир галариз ктучIву. 3.Аьхю баб хулаъ учIву. Хулаъ улхуб цIиб гъабхьи. 4.Каникулар шула. Гьадмуган баяр-шубар гъулариз гъягъюру. 5.ЦIа кабхъну. Инсанар гьялак гъаши. 6.ГвачIин гъабши. Думу гьеле ахниккан гъудужвуз ккадар. 7.Кьюрд улубкьу. Гьавйир маниди ву. 
310-пи илчIихуб. Ктикьу табигъ предложенйир ишлетмиш апIури, «Мягьячгъала-Дагъустандин меркез ву» темайиан сочинение бикIай.
105-пи дарс

Ахтармиш апбан ляхин.

Доярка шубар.
Гъулан мяишатдин зегьметкешар чпин ляхнарихъ гвачIнин лап ухди хъюгъри шулу, фицики мал-къара вахтниинди чIатна адаъну ккунду, ва имбу ляхнарра кьан дарапIди ккудукIуб лазим шулу. Магьа совхоздин фермайиин лихурайи дояркйирра ахсрар ккивайиз хюнйир ккудурзуз гъазмйириз гъюра. Дурари раккнар тIаубси, гъазмайиан мани бухар ва маларин сесер удучIвуз хъюгъю, хъа мушваъ гъатху акв тувру лампочкйир кархьубси, хюнйириккан бедрийириз ккудубзурайи никкдин сесра ккебгъру.

Магьа хюнйир ккудурзбан талит гьяракатнаъ абхъну, ва жигьил шубари чпин ляхнихъ шад мяълийирин сесерра хъирчну. Мяъли, гьелбетки, ляхин ужуди гъябгъюрайиган, ачмиш шлуб ву. Му гьадму кIуру гаф вуки, дояркйир чпин хъуркьувалариин рази ву.

Гьамусяаьт совхоздин хюнйирин лиж лап аьхюб ву, гьаддиз лигну дурар кьюб гъазмайиз жара дапIна ва гьарсаб гъазмайиъ айи хюнйир кьюр бригадирин ликрихъ хъитIна.

Доярка шубар сарун чпин кеспнан ужудар устадар духьнашра, заан вердиш’валар ва натижйир гъадагънушра, дурари гъулан школайиъ заочно вуди чпин урхубра давам апIура. Шубарин зегьмет сабсануб башкъавалиинди заан вуки, дурариз совхоздин руководствойи ва жямяаьтди аферин кIура (Газат.).
Ахтармиш апIбан ляхнихьна табшуругъар:
1.Ктикьу предложениейин разбор апIинай. Предложениейин тяриф апIруган, исихъайи къайда ишлетмиш апIинай:

а). Чан гъурулушдиз дилигну, предложение фициб ву? (аьдати, кпикьуб, гьатIабццуб);

б).Кпикьу предложениейик кайи предложенйирин арайиъ айи аьлакьайиз дилигну, жюре улупуб (табигъсузвалин, табигъвалин);

в).Кпикьу табигъсузвалин предложение вуш, союзар кайиб вуйин, дарш ктруб;

г).Кпикьу табигъ предложение вуш, табигъ предложениейин жюре, кIулин ва табигъ предложенйир;

д).Табигъ предложенйир кIулин предложенйирик китIбан къайдйир;

е).Предложенйир чиб-чипхьан жара апру пунктуацияйин ишарйир.

2.Ичв гъулаъ доярка шубари зигурайи зегьметнакан саб бицIи ихтилат бикIай.

106-пи дарс

§ 105 .Ляхнин тегьернан ва дережайин табигъ предложение кайи ктикьу табигъ предложенйир.
Ляхнин тегьернан табигъ предложениейи кIулин предложениейиъ хабар туврайи ляхин арайиз гъюбан саягъ, тегьер улупуру ва фици? фу саягъниинди? кIуру суалариз жаваб тувру.

Ляхнин тегьернан табигъ предложенйир кIулин предложенйирик фици? фу саягъниинди? фу жюрейиинди? кIуру союзвалин гафариинди китIру, хъа к1улин предложениейиъ дурариз тялукь вуди гьаци, гьадму саягъниинди (жюрейиинди)кIуру улупбан гафар шулу. Месела: Варидари фици чпин мадар апIураш, ухьура гьаци зегьмет зигбиинди яшайиш дапIну ккунду. Аьлди фу саягъниинди месела гьял гъапIнуш, узура гьадму саягъниинди гьял гъапIунза.

Ляхнин тегьернан предложениейик ляхнин кьадарнан ва дережайин предложенйирра кахьра.
311-пи илчIихуб. Ляхнин тегьернан ва дережайин табигъ предложенйир улупай, дурар кIулин предложениейихьан жара апIинай, дурари мяна жигьатнаан фу улупураш, йипай.

1.Фила-вуш варж йис мидлан улихьна, яркур ничхрари фици абцIну гъабхьнуш, гьаци Париж хал-йишв адру бицIи баяри абцIну гъабхьну (В.Гюго). 2.Гъвандин кIанккан ккудубчIвурайи укI фици ригъдин нурарихьан мягьрум вуйиш, гьаци гьаму байра аба-бабан гъайгъушнахьан мягьрум вуди дуланмиш шулайи (В.Гюго). 3.Дугъаз, гьеле аба, баб фицдар шулушра, духьну ккундушра, гьаци аьгъдайи (В.Гюго). 4.Фукьан ярхлаъ ерлешмиш духьнашра, Ватандин гьарсаб пIипI лап багьа ва гирами вухьуз (Газат). 5.Учву, заварилан фици тIирхураш, гьаци жилариланра гъарахай. 6.Уву фицир игит вуш, узура гьацир хьидиза. 7.Тик гъарзук кайи ничхрин пучIу мукьси, кьалин гъирагъдик йиз багъри хал кабсна (Р.Гь.).
312-пи илчIихуб. Предложенйир дик1ай, лазим вуйи пунктуацияйин ишарйир дивай ва дурарин жюре тяйин апIинай.

1.Салам фициб вуш жаваб гьациб хьибди (Мисал). Думу жигьил вахтари фицир вуйиш гьамусра гьацир ву. 2.Йиз гъардши дявдиъ фици зегьмет зигураш узура гьаци атIнар урхури зегьмет зигидиза. 3.Фици дих гъапIиш гьаци гьай кIуру (Мисал). 4.Фициб ляхин гъапIиш гьациб гьюрматра шулу. ШибритI фици дивиш цалра гьаци гъябгъюру. 6.Гьацир игит хьидики увкан ккагъдива хъа уву яв гьарсар душман (Р.Гь.). 7.Шли фици гъапIиш ляхин дугъу гьаци гъадабгъур бул дяхин.
313-пи илчIихуб. Текстнаъ ляхнин тегьернан ктикьу табигъ предложенйир агай.
Хабардар апIбан диктант.
Гьюрматниинди ккабхьну чан шюхъяр динж гъапIу Селмийи дурариз шид тувру. Шюхъярира эвел чпин гъямгъямариинди ушвниз гъадабгъури, хъа кIулар завуз за апIури, шид убхъуру.

Ул алдадабгъди дурариз лигурайи Селмийиз дурарин гьялну гизаф дад тувру. Селмийи, дадайи чаз шюхъяриз фици гъуллугъ апIуз улупнуш, гьаци гъуллугъ апIурайи. Вардари ляхин апIурайиси, Селмийира ляхин апIурайи.

Селмийи думу йитим шюхъяриз гьамци вафалувалиинди гъуллугъ апIури, вахтар гъягъюру. Шюхъяр Селмийихъди чпин бабахъдиси вердиш шулу. Дугъахъди дурар кючйириз, гъулан гъирагъаризра кмиди гъягъюри шулу. Шюхъяри, Селмийин гъюнариина, кIул’ина гатIахьури, шадди чпиз тамшйир апIуру. Фици Селмийи ляхин ккебгънуш, гьаци бицIидариз нумуна вуди ккудубкIуру.
314-пи илчIихуб. Ляхнин тегьернан ва дережайин табигъ предложенйир ишлетмиш апIури, учву хулан гьяйванатариз фици гъуллугъ апIуруш, гьаддикан ихтилат бикIай.

107-пи дарс

 § 106.ШартIнан табигъ предложение кайи ктикьу табигъ предложенйир.
ШартIнан табигъ предложениейи, кIулин предложениейиъ хабар туврайи ляхин фициб шартIниинди хьуб мумкин вуш, гьадму улупуру ва фициб шартIниинди? фици гъашиш? кIуру суалариз жаваб тувру.

ШартIнан табигъ предложение кIулин предложениейик эгер, нагагь, нагагь дупну кIуру союзариинди ва союзар ктардира китIру. ШартIнан табигъ вуйи предложениейин глагол-сказуемое гьарган шартIнан наклонениейин формайиъ шулу. Месела: Эгер мархьар дурургъиш, ихь мягьсулариз къурагьвалихьан къурху а.
315-пи илчIихуб. КIулин предложенйирихьан шартIнан табигъ предложенйир жара апIинай, дурарихьна суалар дивай.

1.Эгер дурар сар-сариз кьабул дархьиш, имбу вари зегьметар гьавайидар шулу (Ш.Ш.). 2.Эгер жихрин гьар гъабхьундайиш, эгер гьадмуган диди узу къутармиш гъапIундайиш, гъи шлиз аьгъяйихъа йиз гвачIин-хябяхъ наан ва фициб шуйиш … (Ш.Ш.). 3.Эгер Сагъар узухъ хъебгиш, узу жихригъна гьергруб ухдитIан кьатI’и дапIнайза (Ш.Ш.). 4.Эгер бизар духьнайиш, диди чан уьру цIасиб мелзра идипуйи. 5.Эгер дурар гъяни марччар вуйиш, ухдитIан бинайихъна душну ккундийи. 6.Эгер увуз думу дишагьли бегелмишди даш, лазим вуйиси жара апIин … 7.Дурар таб хябяхъдизкьан чпин гъайгъушнарин гъуллугънаъра гьаци пакди гъузуйи, эгер саб вахтналанси завариз гьарай утIубччвундайиш (Ш.Ш.). 8.Нагагь вари гъулар учуз мютIюгъ даршиш, гъулар, жанар апIурча ичв лап бугъламиш (М.Ш.). 9.Ичв гъулазра рякъ абгуб читин дарзуз, амма шулзхьан ичв гъулаз хатур апIуз, эгер тувиш узуз гьаму гюрчег риш (Э.Аь.).
316-пи илчIихуб. Лазим вуйи пунктуацияйин ишарйир диври, предложенйир дикIай. Табигъ предложенйирин жюрйир улупай ва дурар кIулин предложенйирик фтин кюмекниинди китIнаш, йипай.

1.Нагагь дупну ялгъуз гъабхьиш йиз ч1агъан… Кьисмат дубхьну узухъ хъивиш кIару гъван хаиш вуйиз дидик ч1агъан дизригуб… (С.К.). 2.Эгер гьар ярквраз гъафири ужударстар гьарар алдатIури гъашиш мушваъ фу гъубзру (П.А.). 3.Вягьши гьяйванатар яркврариан ва чюллериан гъягъруган дурар гьаммишан микI хъайи терефнахъинди гъягъюру ва дурариз чпин улихь хьайиб ибариинди ебхьуру ва хъюхъниинди гьисс апIуру. Нагагь микI адайиш дурариз чиб наанди гъягъюруш аьгъю шулдайи.

4.Жиллан бугъ анжагъ шид айи йишварилан нирарилан даграрилан багъларилан гъярарилан варитIан гизаф гьюлерилан за шулу. Эгер микI гъабхьундайиш бугъ рабгъурдайи хъа шид айи йишварин зиин дифраз илтIибкIуйи ва хъанара мархь илмийи хъа чюллериин ва якврариъ мархь даршлийи. МикIлу дифар рагъуру ва жил кьяши апIуру.
317-пи илчIихуб. «Ярквраъ» темайиз саб бицIи ихтилат дюзмиш ап1инай. ШартIнан табигъ предложенйир кайи ктикьу табигъ предложенйир ишлетмиш апуз чалишмиш йихьай. Исихъайи текстнакан мянфяаьт кадабгъай.

«Хьадну албагу жакьвари шаду сесер ирчнайи яркуртIан гьяйбатлу мутму даршул, я адар. Ярквран жакьварин арайиъсиб албагувал инсанарин арайиъ гьаз адайкIан?.. Мюгьюббат айи йишв жакьварин арайиъ ярквраътIан бихъдарзуз. Мушваъ хузаин, мушваъ хан, бег адар, гьарурин хузаин, гьарурин хан, бег учв ву. Эгер ярквраъ хузаин, хан, бег айиш, мушваъра мясляаьт даршлийи.» (А.Гь.)

108-пи дарс

§ 107.Мураднан табигъ предложение кайи ктикьу табигъ предложенйир.
Мураднан табигъ предложениейи кIулин предложениейиъ хабар туврайи гьяракатнан метлеб улупуру ва гьапIуз? фтин бадали? фициб метлеб ади? кIуру суалариз жаваб тувру. Дурар кIулин предложениейик бадали союздиинди ва кIури, дупну (пну) союзарин мянайиъди ишлетмиш апIру гафарин кюмекниинди, хъа гьацира сказуемое вуйи причастиейихъ –си аффикс хъапIбиинди китIру. Месела: Баяр-шубарихьан багъдиъ учIвуз даршлуси, абайи дидлан арчал илтIибкIну. Хутли халачйир урхбан бадали, бабу думу халачайихъ дитри шуйи.

Мураднан табигъ предложенйир кIулин предложениейихьан гьарган запятйириинди жара апIуру.
318-пи илчIихуб. Мураднан табигъ предложение кIулин предложениейихьан жара ап1инай, дурарихьна суалар дивай ва дурар фици китIнаш, йипай.

1.Гьаму месэлйир кIулиз адагъбан бадали, клубдин гъуллугъчйири колхозникарихъди зурба гъаврикк ккаъбан ляхин дубхну ккунду (А.А.). 2.Колхоз мюгькам хьпан бадали ва дидин кьувватар артмиш хьпан бадали, колхозникари гизаф жафа гъизигу (М.Ш.). 3.Закур ухьу, адашди гъуршву укIар ккадагъбан бадали, сивуз гъягъидихьа (М.Ш.). 4.Эреллерихьан ил хътабгъуз даршлуси, дугъу кьаламар, китабар гат1ахьну (А.Ж.). 5.Пеэр бистниъ удручIври кIури, дадайи дурар аьхъиъ аъну. 6.ТIумтIар пуч даршри пну, совхоздиз дурар уч апуз университетдиан студентар гъахнийи. 7.Хулаз литIнар дяргъруганси, адашди гъваиз вахтниинди сусуг гъивнийи. 8.Дюн’яйиъ ислягьвал уьбхбан бадали, ихь гьюкуматди гизаф гъайгъушнар апIура.
319-пи илчIихуб. Исихъайи предложенйирихъ мураднан табигъ предложенйир хъаай. 
Чешне: Йиз чи гализ гъушнийи. Йиз аьхю чи, хутIлин ачIал апIбан бадали, гализ гъушнийи.

1.Йиз аьхю чве филологияйин факультетдик урхуз кучIвнийи. 2.Гъи ич классдиъ собрание хьибди. 3.Кафедрайин заседание кIули гъубшнийи. 4.Хябяхъ даршиди гъубзурдар. 5.Узу юлдшихъанди лихури гъахьунза. 6.Урнар ижмиди хъяркьну ккунду. 7.Юлдшиз записка гъибтунза. 8.Ужудар аьгъювалар ккунду.
320-пи илчIихуб. Гъидирчнайи запятйир дивай, ктикьу табигъ предложенйир тяйин апIинай ва дурарин жюрйир улупай.
Хабардар апIбан диктант.

Нимкъар.
Шафийин иццру духьну вазкьан шулайи. Хьадан ужубсиб вахтна вари бицIидар нирихъ жикIури яркврариз гъягъюри тамшир апIури айиган учв ярхи йигъди ахникк дахъну хьуб’ин дугъу гьяйиф зигурайи. Дугъан бицIи чи Кумсият чвуччвуз тIагъру хьуз гъитдарза кIури Шафи айи хул’ан удучIвдайи. Амма фукьан гафар, тамшйир апIурушра Шафийиз чан юлдшар чIурар кючйир гьархрадайи. Магьа гъира гвачIнинтIан дугъан багахь Кумсият деъна. Думура учв фиткан улхуруш чав гьапIруш мюгьталди а. 

Кумсият дишла гъудужву. Чвуччвун тавакъу тамам апIбан бадали думу шадди гьязур хьуз хъюгъю. ЦIиб вахтналан Кумсият нимкъариз гъягъюз гьязур духьнайи баяр-шубарихьна хъуркьу (Ш.Къ.).
321-пи илчIихуб. Учву аьгъю апIурайи литературайин китабдиан мураднан табигъ предложенйир кайи саб кьадарнан текст кибикIай.

109-пи дарс

§ 108.Себебнан табигъ предложение кайи ктикьу табигъ предложенйир.
Себебнан табигъ предложениейи кIулин предложениейиъ хабар туврайи ляхнин себеб улупуру ва гьаз? фит’ан? фу себебниинди? кIуру суалариз жаваб тувру. 

Себебнан табигъ предложение кIулин предложениейик гьаз гъапиш, фицики союзарин ва кIури, дупну, дяркъну, дилигну (лигну), гюре ва гь.ж. союзарин йишв’ин ишлетмиш шулайи гафарин кюмекниинди китIру. Мисалар: Мухтар нирихъна гъафундайи, гьаз гъапиш дугъаз мажал адайи. Чан юкIв марцциди хьувализ лигну, дугъаз варди гьюрмат апIуйи. 

Себебнан табигъ предложение кIулин предложениейик улихь, кьялаъ ва гьацира кьяляхъ хьуб мумкин ву.
322-пи илчIихуб. Себебнан табигъ предложение кIулин предложениейихьан жара апIинай, дурар кIулин предложениейик фтин кюмекниинди китIраш, улупай, дурарихьна суалар дивай.

1.Анжагъ гъи Мягьяммедра гъалабалугънаъ айи, гьаз гъапиш йицIуд йисандин арайиъ школайиъ аьгъювалар ва тербия гъадагъу баяр-шубари сарун баркаллагь кIуру рякъюъ лик ивуз хъюгънайи (П.Кь.). 2.Вари саб жергейиъди гъягъюрайи баяр-шубар саб дупну дийигъу, фицики дурарин классдин руководитель Татьяна Николаевнайи чан арчул хил’инди дурариз дугъужвай, кIури ишара гъапIу. 3.Йиз аьхю чве Халидриз, учв ужуди урхрур ву кIури, китаб пешкеш гъапIнийи. 4.Зегьметкеш халкьдиз гьич саб вахтнара дяви ккуни мутму дар, фицики диди инсанариз кьадар адрубкьан зурба курвалар тувру. 5.Зегьмет, гьар фициб вушра, метлеблу ву, гьаз гъапиш диди инсан гъяни апIуру. 6.ХътадатIри мархьар ургъбаз лигну, сивариъ ужуб тяаьм кайи укI кудубчIвнайи. 7.Гъужайин кефйир ужуди адарди хьпаз лигну, гъардихьан малариина гъягъюз гъабхьундар.
323-пи илчIихуб. Исихъайи предложенйир себебнан табигъ предложенйир кайи ктикьу табигъ предложенйириз илт1икIай. Лазим вуйи пунктуацияйин ишарйир дивай.

1.Швушваз нач гъабши. 2.Уста эргнайи. 3.Думу гизаф гьялакди айи. 4.Габни маларин лиж гъулан гъирагъдихь хьайи жихрин гьарихьинди хъапIуз хъюгъю. 5.Самолетдиз кьан гъап1ча. 6.Студентарихьан театриз дархьуб  гъягъюз мумкин ву. 7.Совхоздихьан цци йимишарин план тамам апIуз дархьуб мумкин ву. 8.Абайиз хулаъ кьара гъюрадайи. 9.Учу рази гъашдарча.
324-пи илчIихуб. Табигъ предложениейин жюре ва дурар кIулин предложениейик фтин кюмекниинди китIраш, улупай. 

Амма аждагьа риш деетбанди дайи. Нагагь Периханумди, тямягь дапIну, гъизиларна гавагьилар гьитIикIнуш аьгъю апIбан бадали, диди дугъаз тIилисимдиинди дебккнайи жуккмиъ эъну, яртуз гъитру. Жуккумра аьламатнануб вуйи: аждагьайин гъалайиъ айи хазнайикан гьитIибкIур дидиъ эиш, дугъкан вари гьитIикIу шей’эр кадагъури гъахьну. Анжагъ риш, вижнара ктарди жуккмиъ эу ва дугъкан гьич фукIара ктабхъдар, гьаз гъапиш Периханум хиларра мелзра марцциди уьрхрур вуди гъахьну.

Йигъарикан сад йигъан гъулаъ ккебгърайи сумчриз касибризра дих гъапIнийи. Дархи баб Периханум чахъди хъади дурушбанди вуйи, гьаз гъапиш дархи бабан шейтIниз ухшар вуйи шуран багахь думу дерккган, дугъан гюзелвали адмийир гьяйран апIуйи.
325-пи илчIихуб. «Узуз ккуни махъвар» кIул алди махъварикан учвуз аьгъюб, себебнан ва жара табигъ предложенйир ишлетмиш апIури, саб бицIи ихтилатнаъ кидибтай.

110-пи дарс

ЧI/кк. Текстарин корректировка (гъалатIар ктагъуб) апIуб.
1.БицIи дай.
Ко…хоз…ин гья…тди… са… дай ктIеб…нийи. Ди…хьа… чан б…бан ни…кьан …жуди уб…уз шу…и адайи. Д…му та…ам йи…ди х…наъ нахъв…иин да…хъну ш…йи. Ди…из «Усал» кI…ри гъа…и.

Са… ражар… мала…ин гьяя…диз кол…озн…кдин бай Раши… гъа…нийи. Д…гъаз кет1еб…найи дай гъяб…ю ва дид…н я…ухъ гъабши. Рашид…из дай сагъ апIу… ккун …абхьну. Рашид диди… лигуз … дум… мар… апIуз хъ…гъю. М…ларин ду…трихъ…и мясл…аьт дапIну … дайраз да…мнар гъ…да…нийи. Д…й у…ди сагъ хь…з ва ли…цуз хъюб…ю. ГвачI…ин…ан Рашид м…ларин гья…диз …афи ва дих гъапIу: … «Усал…» Магьа бицIи …ку да… шадди, гь…гьйир апIури … дус… рахьн… жаб…ури гъаф… .

Рашидди гва…нин дайран кIанакк йишв ма…цц апIуйи … шид тувуйи … щеткайиинди марцц апIуйи, хъа школайиз гъягъюйи.
2.Гья…ван ми…кклиин.
Узу думу…ан кафари…иъ ляхин апIур…йза. Узу са…пи ражари хьа…укра гьюлиин гъя…гъюрайи гимди… эунза. Му гими яв…шди мир…аригъинди гъюбчIву.

Лигуруш – ярхла… миркклин з…ин саб кIаруб ряб…юрайи. Ду…бйириан лиг…руш, му гья…ван вуйи. Думу … гъирагъ…ихъ мирккли…н ул…бчIвган, леп…ири гьюл…н кьялаз дубх…айиб вуйи.

Учу думу азад апIу… кьаст гъа…ча. Ич г…ми м…ркк дюр…бгърубси … ява…ди ди…ихьна гъяб…юз …югъю. Мик…у гь…йвнин ри… ва к…шар …юрхну …урччву…айи, хъа …яйван л…кар …ат1арццну … жили… ибтн…йибси ди…ибгън…йи. Дум… ли…гурии … хъа ри…шву… гу…ури …йи.

М…троса… ми…ккли…на гъ…жаргъу. Д…рари …яйва… миркк…илан гьир…бшв… ва …имди… гъаб…и.

Кадагънайи гъалатIар дюз вуш, исихъайи таблицйириан ахтармиш апIинай.
1. «БицIи дай» текстнахьна таблица.

2.  «Гьяйван миркклиин» текстнахьна таблица.

ТАБЛИЦА.

Табшуругъ: Учву урхурайи художествойин литературайиан текстнан саб чIукIнан зиихъ улупнайи къайдайиинди, таблица дюзмиш дапIну, гъалатIар кадагъай.

111-пи дарс

§ 109.Гъаншарвалин табигъ предложение кайи ктикьу табигъ предложенйир.
Гъаншарвалин табигъ предложениейи кIулин предложениейиъ хабар туврайи ляхнихъди дюз дяргъюрайи, дидиз аькси вуйи фикир ачухъ апIури шулу ва фтиз дилигди? кIуру суалназ жаваб тувру.

Гъаншарвалин табигъ предложение кIулин предложениейик чан сказуемое вуйи глаголин –ра союз хъайи шартIнан наклонениейин формайиинди кибтIру. Бязи дюшюшариъ думу чан сказуемое вуйи деепричастиейииндира кибтIру. Мицисдар дюшюшариъ деепричастие гизафси текрар вуйиб вуди шулу. Месела: Йигъ ригъ алиб вушра, чIат аьхъюди вуйи. Халу хулаъ ади, дугъан чуччу адар гъапунчуз. Узу чаз дупнура ади, думу сумчриз гъафундайи.
326-пи илчIихуб. Гъаншарвалин табигъ предложение кIулин предложениейихьан жара апIинай, дидихьна суал дивай.

1.Лап аьхъю кьюрд гъабхьнушра, мани хьадукар улубкьу. 2.ЧIуру гафар чаз кIури гъахьнушра, кьаби баб хътакдар (Халкьд.). 3.Саб ваз гъубшнушра, кьаби бабхьан гьяйвнин гьякьнаан гьерхрур гъашдар (Халкьд.). 4.Симир гъуш гизаф ярхлаз дубшнашра, люкь, зарбди тIибхури, дидиз багахь шулайи (Халкьд.). 5.Хябяхъ дубхьнашра, гъюляригъ хайлин адмийир хъимийи (Халкьд.). 6.Ригъар дарапIиш, кьадар уч апIуз хъуркьидархьу (Халкьд.). 7.КучIляхри хатIайиан дюз гаф гъапишра, дугъахъ фужкIа хъугъурдар (Халкьд.). 8.Йиз балихьна фукьан гьюрмат ашра, узу думу бабахьна кьяляхъ гъидарза (Халкьд.).
327-пи илчIихуб. Гъаншарвалин табигъ предложенйир шартIнан табигъ предложенйирихьан ва ктикьу табигъсуз предложенйирихьан жара апIинай.
I. 1.Ригъ гъапIиш, хяраз гъягъидихьа (шартIнан). Ригъ гъапIишра, хяраз гъягъидархьа (гъаншарвалин).

2.Даттари уьъйир гъапIиш, ярквраз гъягъидихьа. – Даттари уьъйир гъапIишра, ярквраз гъягъидархьа.

3.Зурба мархь гъубгъиш жил ламун хьиди. – Зурба мархь гъубгъишра, жил ламун хьидар.
II. 1.Аьхъюшнар имдайи, амма дагъларик йифар кайи. – Аьхъюшнар имдашра, дагъларик йифар кайи. 

2.Узу ужуди урхураза, амма ич курснаъ узузтIанна ужудар кьиматар айидар а. – Узу ужуди урхурашра, ич курснаъ узузтIанна ужудар кьиматар айидар а. 

3.Шид цIибди хъайи, амма рягъин либхури имийи. – Шид цIибди хъашра, рягъин либхури имдайи.
328-пи илчIихуб. Исихъайи кIулин предложенйирихъ жюрбежюр табигъ предложенйир хъаай, скобкйириъ дурарин жюре улупай.

1.Узу бютюн дюн’яйиз апIуйза саб зурба мажлис. 2.Гьюлериъ шид цIиб шуйи. 3.Чюллериъ укI цIиб шуйи. 4.Мал-марччар чIурариъ имийи. 5.Хулаъ мани шули адайи. 6.Студентар йиз гафариин рази гъахьнийи. 7.Ургам маниб дайи. 8.Майдин ваз кубкIнайи.
329-пи илчIихуб. Учвуз ккуни фасликан, гъаншарвалин табигъ предложенйир ишлетмиш апIури, саб бицIи ихтилат бикIай.

112-пи дарс

§ 110.Натижайин табигъ предложение кайи ктикьу табигъ предложенйир.
Натижайин табигъ предложениейи кIулин предложениейиъ хабар туврайи ляхнин натижа улупуру ва думу кIулин предложениейик –ки союздиинди ва гьаддиз, гьаддиз лигну, гьаци вуйиган кIуру союзарин гафариинди кибтIру. Месела: Кьюрдун вахт вуйи, гьаддиз гъюляригъ чвурхурайи бицIи баяртIан рякъюрадайи.
330-пи илчIихуб. Натижайин табигъ предложенйир кIулин предложенйирихьан жара апIинай, дурар фици китIнаш гъаврикк ккаай.

1.Мектебдин мялимарира дугъак аьхю умудар кивру, гьаддиз гюре шураз чан урхуб давам апIузра гьарган ккундийи (Журнал). 2.Наида чан ляхнихьна аьхю жавабдарвал ади янашмиш шулу, гьаддиз лигну ужудар натижйирра гъадагъуру (Журнал). 3.Наидайи аьхю педагог, профессор Р.Л.Леонидовдихь урхуру, гьаддиз дугъкан ужур музыкантра гъахьну. 4.Му республикайиъ культурайиз аьхю фикир тувра, гьаддиз Казандиъ вартIан багьа концертарин залра а (Журнал). 5.Наидайи Казандин консерваторияйиъ урхурайи, гьаддиз гьадму залиъ Наидайизра сягьнайиина удучIвуб кьисмат гъабхьну. 6.Хябяхъдихъна мархь убгъуз хъюгънийи, гьаддиз лигну узу чекмийир алахьнийза. 7.Саб йицIуб минутдилан мучIу гъабхьнийи, гьаци вуйиган аьрабйирикк ккайи гамшар ккудурчунча.
331-пи илчIихуб. Исихъ тувнайи предложенйирихъ, скобкйириъ тувнайи суалназ лигну, табигъ предложенйир хъаай, лазим вуйи йишвар’ин запятйир дивай.

1.Даграъ шид цIиб дубхьна (гьаз?)… . 2.Гъи хябяхъган фермайиз (фтин бадали?)… гъягъюрза. 3.Лап ухди жилар гъутIурччвнийи (натижайиъ фу гъабхьнийи?)… . 4.Хулаъ маниди дайи (фтиз дилигди?)… .5.Жанаври агълиж ярквраз хъчIюбхнийи (фициб шартIниинди?)… . 6.Баяр чардхикк жин гъаши (фу себебназ?)… . 7.Дадайи риш чав дирибшнайи гьалвихъ дитри шуйи (фу метлебниинди?)… . 8.Ихь гьял чIуруб шулу (фици гъабшиш?)… .
332-пи илчIихуб. Гьарсаб жюрейин табигъ предложенйир кади ктикьу табигъ предложенйир дюзмиш апIинай. Схема тетрадариъ зигай.
Ктикьу табигъ предложенйирин уьмуми схема.




                                                     

333-пи илчIихуб. Ккудушдар текрар апIбан бадали, исихъайи текстнакан мянфяаьт кадабгъай. Ктикьу табигъ предложенйирин жюрйир улупай.

Дурар аьхъиъ учIвиган, гьяйван, кIул ис дапIну, апIури пурхар, бай багахьна гъюз гъидритри, кьусмар йивуз гьязурди айи.

Хулаз гъурукьган, бегдин бали гагайиз чаз гъябкъюбдикан ва бикасир шуран гафарикан ктибту.

Хъа йишван бегдин хулаъ хьайир удбан бадали мил дапIнайи. Душваз гъулан хайлин хпариз гъач дупнайи. Чпиз теклиф ади хьпаз лигну, дина Периханумна кьаби бабра гъафнийи.

Милаз уч духьнайи хпари гьарсари чаин улубкьу ясан чаз гъеебхьу гьядисайикан ихтилат апуз мясляаьт гъапIу. Периханумдин нубат гъафиган, дугъу мина бегна чан бай гъюб теклиф гъапIу (Халкьд.).

113-пи дарс

§ 111.Союзар ктру ктикьу табигъ предложенйир.
Ктикьу табигъ предложенйир, союзар ва союзвалин гафар гъядарди, ялгъуз интонацияйииндира китIнади шулу. Месела: Ригъди рагъуз хъюгъну нурар – аку гъахьну гъарзар, сивар.

Союзар ктру ктикьу табигъ предложенйир союзар ктру ктикьу табигъсуз предложенйирихьан чпик кайи предложенйирин арайиъ айи аьлакьйириинди жара шула. Союзар ктру ктикьу табигъ предложенйирин аьлакьйир гьамцдар шулу: 

1.Кьюбпи предложениейи сабпи предложениейиъ хабар туврайи ляхнин мяна тамам вая ачухъ апIбахъди ккатIабццуру. Месела: ГъапIундарва гьаз аннамиш: Му йиз хулаъ хьиди яв риш (Халкьд.).

2.Кьюбпи предложениейи сабпибдиъ хабар туврайи ляхнин себеб улупуру. Месела: Гъюри имдариз улиз нивкI: сар гюзел’ин ашукь вуза (Халкьд.).

3.Кьюбпи предложениейи сабпибдиъ хабар туврайи ляхнин натижа улупуру. Месела: Мина вартIан бицIир вуйи – бабаз думу учутIан гизаф ккундийи.

4.Сабпи предложениейи кьюбпибдиъ хабар туврайи ляхнин шартI ва вахт улупуру. Месела: Увхьан шулдарвухьан – узу гъягъюрза. Саб сяаьтра гъабшдар – Асланбег гьяйвниинди дуфну хъуркьу.
334-пи илчIихуб. Исихъайи союзар ктру табигъ предложенйир кидикIай. Дурарик кайи предложенйириъ арайиъ мяна жигьатнаан айи аьлакьйир тяйин апIинай.

1.Сабдинра дерд ктар мугъаз: абайи чав гъайгъу зигур. 2.Жиниди кIарзачвуз, сар – кьюриз: гьявнихъ эйсира хъайи чан. 3.Уву кIваълан магьапIан зат: тIагърушин душман ву темпел. 4.Гизаф инжиг гъахьну Эйваз: сад йигъ дар, я саб гьяфта дар – ляхниъ чахъди зат даршлу кас суфрайихьан гьич кам шулдар. 5.АпIара –ипIара, дарапIара – дирипIара (Халкьд.). 6.Кьюд йис улдучIву – гъавах гъазмайин гъваъхъан за гъабши. 7.Зурба микI хъайи – гьарарин цирклар зурба сес хъади уьргъюрайи. 8.Саб цIиб вахт арайиан гъубшдар – му дуфну саб зурба кIан – кIул адру яркврахъна ктахъу (Т.М.).
335-пи илчIихуб. Гъидирчнайи пунктуацияйин ишарйир диври, предложенйир кидикIай.
Хабардар апIбан диктант.
1.Деникин гъафи ухь’ина гъалхмиш гъахьи халкь – дугъ’ина. 2.Гъудужвну ихь Табасаран му лап аьжайиб женг гъабхьну (С.С.). 3.Гьаци гъапи дугъу утIурччву гюллйир (Р.Гь.). 4.Касиб дагълу шивкан гъахьунзу бабкан. Гашун йисарикан вартIан читин йисаъ ич кюлфет, гъудужвну гвачIин тму кIул’ан шуйи итIуз хачар уч апIбан гъайгъушнаъ (Р.Гь.). 5.Фурс апIуйза йиз ччвурниинди гьарган думу йиз адашдин ччвур вуйи (Р.Гь.). 6.Фуж му рякъди гъягъюр дугъан кIурбаркьан дидрихъур (Халкьд.). 7.Чвйир гизаф гъилицу, илдицу, хътицу мурариз я шид айи йишв, я батIур айи йишв гъибихъдар (Т.М.). 8.Лигур Экпер бихъур дугъаз тIун ичIиди мух имдарди кьябаъ цIибтIан хю адарди (М.Ш.). 9.Дуфну хъубкьу март аьхълушнар яваш гъаши. 10.Шагьдин метлебар удучIвундар кIулиз ляхнар албагундайи дугъан хайриз (М.М.).
336-пи илчIихуб. Союзар ктру табигъ предложенйиринна кIулин предложенйирин арайиъ айи аьлакьйир улупай. Предложенйир давам апIинай.

1.Чвлин мархьар хьаданстар дар: … 2.Саб сяаьтра гъабхьундар, рякъюравузки: кьадар адрубкьан баррикадйир, жил’ан удучIвдарси, гьязур гъахьну (В.Гюго). 3.Яв зегьмет зяя дарибшри: … 4.Мешебегийи фикир гъапIну: … 5.БитIран мелз айир-… 6.Гаф жакьв дар- … 7.Гизаф ипIур – чIуруб ипIур, цIибди ипIур - … 8. Дерд адру кас шулдар - …
337-пи илчIихуб. Союзар ктру ктикьу табигъ предложенйир ишлетмиш апIури, учвуз ккуни темайиан газатдиз макьала бикIай.
114-пи дарс

§ 112.Кьюб вая сабшвнуб табигъ предложенйир кайи ктикьу табигъ предложенйир.
Ктикьу табигъ предложениейиъ саб кIулин предложениейихъ швнубсаб табигъ предложенйир хьубра мумкин ву. Кьюб вая кьюбдилан зиина табигъ предложенйир кайи ктикьу табигъ предложенйирин кьюб жюре шулу:

1.Вари табигъ предложенйир кIулинубдик китIнайидар;

2.Саб табигъ предложение кIулинубдик, тмуну табигъуб сабпи табигъ предложениейик ва гь.ж.

Сабпи жюрейин табигъ предложенйир китIбаз уртагъ табигъвал, хъа кьюбпи жюрейинубдиз – уртагъ дару табигъвал кIуру.
338-пи илчIихуб. Ктикьу табигъ предложенйириъ айи предложенйир чиб-чпик фици китIнаш, тяйин апIинай. Дурарихьна схемйир дюзмиш апIинай. 
Чешне: 1. Аслан2 школайиз гьаз гъафундайиш, учители3 му ляхнин гьякьнаан гьаз чIалкьан гъапундайиш, учуз1 кьанди хабар гъабхьнийчуз (уртахъ табигъвал).

 2.Сасдариз1 аьгъяйи, дугъхьан2 фукIа пуз даршлуб, гьаз3 гъапиш, Аьли4 гъафи йигъан, думу гъулаъ адайи (уртахъ дару табигъ предложение).

1.Фици йигъ адапIуруш аьгъюди адайзуз, гьаз гъапиш йиз дустарикан саркьана гъулаъ адайи. 2.Учу нирихъна гъафиган, мегьел аьхъюди имишра, ригъ удубчIвнайи. 3.Узу икриъ учIвган, баяриз узу гъяркъган, вари узухьинди гъафнийи, гьаз гъапиш узу дурариз гизаф ккундийи. 4.Саб журналиъ аьлим Фарадейин шикил гъябкъган, думу узу гъурхиган ва дид’ан узуз Фарадей аьдатнан фягьла вуди гъашиб аьгъю гъашиган, узу мюгьтал гъахьнийзу (М.Г.). 5.Шуран мяълийир гъеерхьган, шуран утканвал гъябкъган, варибдин гъаври гъаши дархи бабу чан жилирин улихь Къисхалум кIуллан алдаъбан месэла дивру (Халкьд.). 6.Юлдши, учв шлихъди шагьриз гъушнуш, чаз гизафси фу бегелмиш гъабхьнуш, чаз фу гъябкънуш – вари ктибтнийчуз.
339-пи илчIихуб. Скобкйириъ табигъ предложенйир китIбан жюрйир улупай, лазим вуйи пунктуацияйин ишарйир дивай.

1.Хъа асасуб – ухьу вари гьамци фила дюшюш гъахьнуш, кIваин илимбур аш, йипай (Журнал.). 2.Гьаддиз гюре йиз саб ужуб теклиф айиз: гьамушвлан гъудужвну гюрчег Кларайизра аьхю чухсагъул дупну сяаьт йирхьуб хьайиз «Лезгинкайизди» ктучIвидихьа. 3.Яркьу чюллериъ фици ляхин апIуруш фу дубзну ккадабцIуруш гьадму дурариз аьгъдайи. 4.Самури дугъахь чан чемоданра гъибтуйи эгер Самуриз гъябкънийиш фицдар улариинди дежурныйи учв гьаърайиш эгер чаз думу танишди вуйиш. 5.Гъулаъ сумчир айиган, уву курортдиз гъушнийиш, мукьан улхбар шулдайи. 6.Шагь-дагъдихьинди кIакIниин «Аьшуралдин» жихраригь гьайи баярихъди душнайи шубари гьарариккан жуккмар ккидирчну вазлин аквнахь хъирчну жуккмар хъаъри апIурайи мяълийирин сесну гьарсар жигьилвалин аьшкь кIваъ уьбхюрайи кас йисирвалиъ тIаърайи (З.Д.).
340-пи илчIихуб. Кьюб вая сабшвнуб табигъ предложенйир кайи спортдикан ихтилат дюзмиш апIинай. Уртагъ табигъвал ва уртагъ дару табигъвал айи кьюб предложениейихьна схемйир дюзмиш апIинай.

115-пи дарс

§ 113.Гъидикьну ктикьу предложенйир.
Ктикьу предложенйирик бязи дюшюшариъ сабхилди гьам ктикьу табигъсуз, гьамсана ктикьу табигъ предложенйирра кади шулу.

Мицисдар предложенйириз гъидикьну ктикьу предложенйир кIуру. Месела: Ригъ завуз за гъабши, амма гьава дабгъну ими, гьаз гъапиш аьхъю мик хъивна.

341-пи илчIихуб. Гъидикьну ктикьу предложенйириъ табигъ предложенйир фуну аьлакьайиинди китIраш, гъаврикк ккаай.

1.Гьяйвнариин алидар гъядухъна гъурукьиган, сарун хябяхъ шулайишра, акуди имийи (Т.М.). 2. Жилар гъушган вари дявдиз, хпар кIуруш ич гъулариъ гъахьну адатIури гъуйир. Зиълан элеркну дурар, касдизра даршлуси аьгъю, дийигъишра багахь духьну (М.М.). 3.Магьа саб ваз ккудубкIиган, гугар кахьуз йишв имдруган, гьадабт1у гьалав убрушви, са-сабди мурслар дисури (М.М.). 4.Фуж хъугърухъа багъри бабаз чан бай ккундар гъапну кIури, лап кIваантIан сарун мугъаз чан балкан хъял гъафну кIури. 5.Чаин ху алабхьиган, Гьясан гимбаригъинди гьергу, даршиш хуйи думу парчйир ап1рийи (М.Ш.). 6.Кьюрд гъабшиган, гъанкIрариъра йифар гъерцIну (Б.Р.). 7.Дугъан чюнгюр ккумрик кашра, симарин сесер амдаршра, дугъу киву багъдин гьаргъян бюлбюлин сес гъюра гьарган (Б.Р.). 8.Гашди айи асландихьиндина гъафландихьинди бали швур йикк гатIабхьбалан кьяляхъ, дурар йиккухъ хъимиди, гьяйвни швнубсаб чюл хътирчу (Т.М.).
342-пи илчIихуб. Гъидирчнайи пунктуацияйин ишарйир дивай. Дурар дивбан гъаврикк ккаай.

1.Радиойиан гьаму гьяфтайиъ пис микIар хъивди амсишнар хьиди тIурфнар утIурччвиди кIури мялум гъапIнийи. 2.Сач колхозникар гализ гъушиган душваъ дурарин кьан гъабхьундайи, фицики гьадму йисан галиъ цIибтIан жил дубзнадайи. 3.Сабпну мучIу гъабши гьаз гъапиш искканди гужли микIлу хъау кIару дифари зав ккебку. 4.Ляхниъ гъахьиган хъуркьувалар кIул’ан гъягъюру бязидар хъа гъадабгъу хъуркьувалра тадабхъуру дишла. 5.Фашистари танкистар кьялаъ тIау амма дурар илданси вуйи лигимлу фицики цIигъ дяви гъубху дурари аьхиризкьан хъа аьхир айиб даркIи юкIвари ригъдиси акв тувру йишваъ ва му акв гьарган чIиви кьувват вуй чаъ (Р.Гь.). 6.Хъасин узу лицуб аьгъю апIруган алдакуйзу саб-кьюб лик алдагъубси амма узу уьрхюйзу алдакбахьан дугъан мани ва гьам кьувватлу хли (Р.Гь.).
343-пи илчIихуб. 342-пи илчIихубдиъ тувнайи 1-3-пи предложенйирин схемйир дюзмиш апинай.
344-пи илчIихуб. Учву гьамусяаьт урхурайи эсериан гъидикьну ктикьу предложенйир кайи саб чIук тетрадариз кибикIай. Саб-кьюб предложениейин схемйир дюзмиш апIинай.
Кпикьу табигъ предложениейин синтаксисдин разбор.

Чешне: предложениейин разборин план.

1.Предложение гъурулуш жигьатнаан ахтармиш апIуб (кпикьуб).

2.Кпикьу предложениейик кайи предложенйирин арайиъ айи аьлакьйир жигьатнаан (табигъсузвалин ва табигъвалин предложенйир) ахтармиш ап1уб.

3.Ктикьу табигъсузвалин предложенйир союзар кайидар вуйин, дарш ктрудар.

4.Табигъвалин предложение вуш, кIулин ва табигъвалин предложенйир жара апIуб.

5.Табигъ предложениейин жюре.

6.Табигъ предложение кIулин предложениейик китIбан къайда.
БикIбиинди вуйи разбор.
Эгер уву ужур гъахьиш, гъуншира ужур шулу.

Гъуншира ужур шулу (фици гъабшиш?) Эгер уву ужур гъахьиш.

(Кпикьу предложение, табигъ предложение, кIулин предложение – Гъуншира ужур шулу. Табигъ предложение – Эгер уву ужур гъахьиш. Фици гъабшиш? суалназ жаваб тувра. ШартIнан табигъ предложение. Эгер кIуру союздиинди кибтIна).
Кпикьу предложениейихьна схемйир.
1.

2.



3.

116-пи дарс

§ 114.Диш ва чап улхуб.
Сар касди гъапи гафар дигиш дарапIди тувбаз диш улхуб кIуру. Диш улхбахъ аьдат вуди авторин гафар хъади шулу. Месела: «Уву гьаз гъюрадарва?» - аьх дарапIди гьерхза фейтунчийихьан.

Диш улхуб гизафси диалогдин, яна кьюр-шубур касдин улхбан суратнаъди тувради шулу.

Сар касдин гафар тмунури дигиш дапIну, чан гафариинди тувбаз чап улхуб кIуру. Месела, зиихъ ухьу дубхнайи предложениейиъ айи диш улхуб чап улхбиинди дигиш гъапиш, думу гьамциб шикилназ гъюру: Фейтунчийихьа, думу гьаз гъюрадарш, аьх дарапIди гьерхза.

Диш улхбахъди гизафси кIури, дупну (пну) гафар хъади шулу.

Диш улхуб авторин гафарин кьяляхъ, кьялягъ ва улихь гъюри хьуб мумкин ву.

1.Эгер диш улхуб авторин гафарин кьяляхъ гъюраш, дидин улихь кьюб точка дивру, диш улхуб кавычкйириъ аьхю гьярфналан ккебгъну бикIуру.
Месела: Аьлди гъапи: «Ич гъулаз ашкьвар гъафну.»

2.Эгер диш улхуб авторин гафарин улхьан гъюри гъабшиш, диш улхбахъ гъюрайи ишара (запятая, гьерхбан ва дих апIбан ишара) дивру, хъа авторин гафар улихь тире дивну, бицIи гьярфналан ккергъну дикIуру. Месела: «Ич гъулаз ашкьвар гъафну», - гъапи Аьлди.

3.Эгер диш улхуб авторин гафари кьатI апIури гъабшиш, авторин гафарин улихьра кьяляхъра запятая ва тире дивру. Месела: «Ич гъулаз, - гъапи Аьлди, - ашкьвар гъафну.»
335-пи илчIихуб. Предложенйир кидикIай, дурарихъ пунктуацияйин ишарйир дивбан гъаврикк ккаай.

1. «Хъа Муса наши?» - гъапи умун сесниинди абайи. 2. «Гьадму фуж ву?» -кIури Асландихьан Мусайи гьерху. 3. «Юлдшар, ичв йишвариин деай», -гъапи Аьбдули. 4.Чапаевди гъапну: «Узу команда тувуз гъафир вуза, - хъа кагъзарихъди тамшир апIуз ваъ». 5. «ТIубжакьвлизра,- сар шаири гъапну, - гьелбет, ккунду яшайиш.» (А.Ж.). 6. «Юлдаш большевик, цIа кипуз ча, спичкйирин кьути гатIабхь»,- му ражну сарун урус чIалниинди гъулхнийи поляк (Н.Остр.). 7. «Гьясан, -гъапи Селимди, ижмишнаан Гьяснан машназ лигури, - гьаму багарихьди яв сумчир хьпанди дарин?»
336-пи илчIихуб. Зиихъ хъайи 335-пи илчIихубдиан диш улхуб чап улхбаз илтIибкIай. Пунктуацияйин ишарйир дивбан гъаврикк ккаай.
337-пи илчIихуб. Текст кибикIай, диалогдиз лайикь вуйи пунктуацияйин ишарйир дивну, тамам апIинай.

Мердан уву учухъди нирихъна гъюрива

Гьелбетки гъюрза

Вуш кьан мапIан Жамализра йип Белки думура гъюр

Узуз аьгъюб думу гъюрдар

Гьаз дици кIурава

Рякъру гьялариан дугъу чпин адашдихъди ляхин апIура

Гьяйиф ужу гъабхьундар Баладар я кас Уву кьан мапIан йиз чулра хуза дуст

Ав аьбкъин Хъа кьан апIарва аьхир

Ваъ кьан апIдарза гьамусяаьтди учвухъ хъуркьурза (М.Ш.)
338-пи илчIихуб. «Магазиндиъ» темайиан диалог дюзмиш апIинай, хъасин думу монологдиз илтIибкIай.
117-пи дарс

§ 115.Табасаран чIалнан пунктуация.
БикIбаъ пунктуацияйин ишарйир ишлетмиш апIбан къайдайикан вуйи саягъназ пунктуация кIуру. Табасаран чIалнаъ гьамцдар пунктуацияйин ишарйир ишлетмиш апIура: точка, дих апIбан ишара, гьерхбан ишара, запятая, точкана запятая, кьюб точка, тире, скобкйир, кавычкйир ва шубуб точка (яна гизаф точкйир).

Табасаран чIалнан пунктуация табасаран чIалнаъ предложениейин гъурулушдин хусусиятарин, предложение вая келима ушвниан адапIруган, дидин интонацияйин бинайиин алди дюзмиш дапIна.
339-пи илчIихуб. Манаф Шамхаловдин «Ху ва сул» шиърин саб пай пунктуацияйин ишарйир диври, кибикIай. Ишарйир дивбан гъаврикк ккаай.
Ху ва сул.
Гашра кади либцурай ху урсларикк

Алабхъур дидиз мурдал гъабши кIари

Бегьем аьлхъюб кубчIвну дидин кIвантIарик

УлубчIвуру гъабчIи кIардин жандкиин

Бегьем дипIну фун абцIну хъа имбу йикк 

Гъабхур хуйи тяди гъулан гъирагъдиз

Дирибгъну бацу ккивру думу жиликк

Гъибтуз ккунди хъана учв гашун хьайиз

Ху хъадабкну гъафи эйсийин хулаз

Гьиву бужвам дирипIди шул фаракьат

Мюгьтал духьну эйси Я кас миди гьаз

ИпIдар гьивуб кIури гъаши аьламат

Йиккра дипIну кефйир ачухъ гъабши ху

Абхуру лап гвачIнин ахсрар ккивайиз

Хабар гъабшиб думу тяди гъябгъюру

Бужвам дипIну дабхъуз акв шайиз

Кьюб мелз кучну хуйи чав чакди кIуру

Я кас бужвам фила вушра ву йизуб

Узу душну сабасанра йикк дипIну

Лазим шулу саб цIару сирникк дабхъуб

Гьаму вахтна либцурайи сул йикк’ин

Алабхъуру хабарсузди дивнайи.

Саб дупну машгъул даршиди ипIбиин 

Аьмалдар сул йиккун кIулихъ дубснайи

Сул либгуруш хъарц-хъурц апIури саб ху

Гъюри рябкъюр диш дапIну чан багахьна

Диди тяди кIуру саб гаф абгуру

Гьич му хуйи дарапIрубси саб шакра

Хъубкьу хуйи лап хъял кади му сулаз

КIуру Я сул яв аьжал хъутIубкьнайин

Я ху яваш кьюб гаф апин сикинди

Саб дупну йиз хал ккидипуз кьаст мапIан.
340-пи илчIихуб. Аьдати предложенйирин аьхирарихъ, обращенйирихъ, междометйирихъ, саб жинснан ва жара ап1ру члнарихъ, аралугъ гафарихъна предложенйирихъ ва ктикьу предложенйириъ дивру пунктуацияйин ишарйир кади гьарсаб дюшюшназ предложение дюзмиш апIинай.
341-пи илчIихуб. Табасаран чIалнан пунктуацияйин жюрбежюр ишарйир ишлетмиш апIуз шлуганси, ичв уьмрикан ихтилат дюзмиш апIинай.
118-пи дарс

§ 116.Табасаран чIалнан диалектологияйин гьякьнаан жикъи мялуматар.
Табасаран чIалнаъ, миди вуйи чIалариъси, гъуларин гьарсаб мягьялиъ ва гьятта кIул’инди вуйи гъулариъра чIалнан лексика, фонетика ва грамматика жигьатнаан цIиб вая гизаф духьну фаркьвалар шулу. ЧIалнан гьамцдар фаркьвалар ахтармиш апIру чIалнан пайназ диалектология кIуру.

Гьамусяаьт табасаран чIалнаъ чпин фонетикайиз, морфологияйиз ва лексикайиз лигну кьюб диалект жара шула: кьибла (нитIрихъ) ва кафари (сугъакк, гъурна). Амма бязи аьлимари (Е.А.Бокарев) табасаран чIалнаъ ухьу дупнайи кьюб диалект ктарди сабсануб – этег диалектра а, кIури, гьисаб апура. Хъа П.К.Услари ва А.М.Дирри табасаран чIалнаъ асуллагь диалектар адар кIури къайд апIура. Услари ва гьамсана Дирри ахтармиш гъапIуб кафари диалектдин Хянгъярин гъулан нугъат гъабхьну.

Табасаран чIалнан нугъатарин асас хусусиятар:

1.Лексика жигьатнаан кьибла нугъатариъ табасаран чIалнаъ асулиан айи гафар дудургна: раст хьуб-гьуркьуб, сирин-дяхъин, яягъди-шилдри, гьяжибугъда-гьяжидяхин.

2.Фонетика жигьатнаан кIуруш кафари нугъатариъ кIвантарин лабиалар адар: гъван-гъан, акв-вак, гъвал-гъал.

а).Саб жерге гафариъ аслиан айи д сес сугъакк диалектариъ р-йиз, нитIрихъ диалектариъ –ж вая й-йиз дюнмиш шула: маниди-манижи-манири; ужуди-ужуйи-ижири; халуди-халуйи-халури.

б).Аслиан табасаран чIалнаъ айи т сес нитIрихъ диалектдиъ ч-йиз, д-ж-йиз дюнмиш шула: атIин-ачIин, тIиркIуб-чIиркIуб, дивуб-живуб, уьлдюхюб-уьлжюхюб.

в).Бязи гафариъ кьибла нугъатариъ имбу б сес сугъакк диалектдиъ в-йиз дюнмиш шула: баб-бав, аба-авай, убзуб-увзув ва гь.ж.

г).Гафнан кIулиъ ачухъ сеснан улихь сугъакк диалектдиъ в, хъа этег диалектдиъ –й сесер арайиз гъюру: убхуб-вубхуб-йубхуб.

3.Грамматика жигьатнаан кIуруш нитIрихъ диалектдин бязи гъулариъ гьисаб апIбан къа-къабарин къайда а: йирхьцIур-шубубкъаб.

а).Глаголин инкар ва гъадагъа апIбан формйир кьибла ва кафари нугъатариъ жа-жара саягъ арайиз гъюру: гъададагъуб-гъадрагъуб, меэдеан-эдмеан, муудучIван-удмучIван.

б).Кафари нугъатариъ деепричастйирин ккудудукIу жюрйирикан саб нитIрихъ диалектдиъ имдар: лихуб-лихурди,лихаян (нитIрихъ диалектдиъ лихуб-лихури).

в).НитIрихъ диалектдиъ глаголин бязи формйир префиксарин кюмекниинди арайиз гъюру: дибикIна, душна, дупну (кафари нугъатариъ –бикIна, ушну, пуну) ва гь.ж.

342-пи илчIихуб. Исихъайи диалектдин гафар литературайин чIалнаъси ишлетмиш апIинай.

Куку, гъютIурччим, чична, чу, чви, везир, келбут, дастамал, гюнегь, гюнегькар, им, ими, есир, сумавар, рачин, семергъуш, уццрушин, лисин, дяву, мерк, жиф, жах, гъюнир, кьуч, сюрин, нубарак, маштлугъ, кIуз, хъюнтIач, пейгъамбар, мучIар, гъушум, гьацIйишвар, хяж, лив, гъадагъ.

а).Гафар дунариъди дикIай.
Чешне:Диалектдин гафар                       Литературайин гафар

                 Гьябяхъ-
хябяхъ

 
гуг-
гъарпуз

    
улж-
унчIв

б).Литературайин гафар кади саб 8-10 предложение дюзмиш апIинай.
343-пи илчIихуб. Предложенйириъ диалектарин гъалатIар улупай.

1.Я жакьу, жакьу наана гъябгъюрава? (Халкьд.) 2.Кюкдин кацIси, бабан хабахъ, аку вазси, гъюдли шинтакк (Халкьд.). 3. «Хубей Жибар» ччвур али газти йицIисад йисаъ айи бицIи балкан макьала чап гъапIну (Газат). 4.Эйсйирин бацариккан ккутIубччвну, жакьв, йивну гъямгъям, цIийи сус хьади гьебгру (Халкьд.). 5.Сес-дикI адруган, шуру жахар апIуз хъюгъю (Халкьд.). 6.Ужуйи вак хьуплан кьяляхъ, ихтиятди, гьаргъян гъюдучIвну, балайиккан ккудучIву риш гъулаз рякъюъ учIвну. 7.Я жан дая, хил мибисан, хилин тIубар гьадатIнайиз (Халкьд.). 8.ВартIан дарцциб, йиккун кIарчар алиб, йирккран гъидикь алиб (Дургъунагъ). 9.КIарай гьебгур, ирай гьебгур, лизай дабхъур (Дургъунагъ).

а).Лексика, фонетика ва грамматика жигьатнаан зиихъ алахьу диалектдин гафарин хусусиятар тяйин апIинай.
344-пи илчIихуб. Гьарсар касди ичв гъулан нугъатниинди автобиография бикIай. Диалектдин гафар литературайин гафарихь тевну, дурарин арайиъ айи фаркьвал тяйин апIинай.
345-пи илчIихуб. Исихъайи текстнаъ алахьурайи диалектдин гафар литературайин чIалнан гафарихъди дигиш апIинай, дурар дикIбан фаркь’вал улупай.
Гъулгнин жакIуб.
Гъулгнин вахт хьайиз, гъулгни жакIну, гъулган апIуз гьязур хьну ккунду. Хъа гьар вахтна гъулгни жакIну гъузиш савабнан ляхин ву. Гъулгни жакIру касди марцци шар гьязур дапIну гъулгни жакIуз, кьиблайихьинди дусну сифте хилар жакIбалан ккибгъру.

Хилар жакIбалан кьяляхъ арчул хилиъди шубуб ражари ушвниз шар гъабхуру.

Шубуб ражари арчул хил’индии шар хъюхъниз гъабхуру. Маш шубуб ражари таза шарнихьди жабкIуру.

Арчул хил жабкIуру хилин хулчихъна, хъа хулчихъан тина артухъ жабкIуб саваб ву («Ислам дин» китабдиан).

119-пи дарс

Ахтармиш апIбан ляхин.

Мухтран хажалат.
Мухтар машиндиан эдеу, бачукI унтIаз гъизигу, яркьу гамар алдагъури чюлизди гъушу. ЦIиб вахтналан думу саб гюмбетсиб бицIи тепейин кIулихъ дийигъу, кIуллан бачукI ултIубкIу, лап дерин пашманвалиъ ахъу.

Думу хъадакну машиндиз гъафи. Дугъан нивгъар гъушу улар гъяркъган, тяжуб гъашича, гьаз гъапиш жилижвуван гьелебеле уллан нивгъун цIадал алдабхъуб аьйиб ву. Хъа му кас бегьемди гъишуб аьгъю шулайи. Машиндиъ учу сар-сарихьинди лигури гъашича, амма Мухтран дерднакан гьерхру кас гъашдар. Машинди чан рякъ давам апIуз хъюбгъю: гьаму вахтна ич суалнан машариз жаваб тувруси, Мухтру ктибтуз хъюгъю:

-Думу вахтари узу никкдихъ хъимбу бицIи бай вуйза. Гъуландари дявдин читин вахтари ич дада шагьриз дяхин хубан бадали гьаънийи. Думу гъулан актив дишагьли вуйи. Учв шагьриз гъягъруган, дугъу узу ич гъунши Аьйшатдиина уьрхбан бадали табшурмиш гъапIнийи. «Ма, Аьйшат, му йиз уларин акв, кIван мурад ву. Узу хъадакну гъяйиз Мухтран гъайгъу зиг!»-табшурмиш гъапIнийи гъунши дишагьлийиина.

-Бабаз жвуван веледтIан багьалу фу шул? Веледди чан сабпи лик алдабгъруган бабахьна, ригъдихьна хил гьачIабккуру, ушвниан адапIруб сифте «дада!» кIуру гаф шулу. Бабу чан веледдиз тюмер апIуру, дугъаз макар апIуру, хъа йиз бабу думуган узуз гъапIу мак аьхиримжи вуйиштIан,-давам гъапIу Мухтру чан ихтилат (Журнал).
Грамматикайин табшуругъар:
1.Кьюб ктикьу табигъ предложенйир гъядягъяй, дурарин жюре тяйин апIинай.

2.Предложенйирихьна схемйир дюзмиш апIинай.

3.Саб кпикьу табигъ предложениейин тамам вуйи синтаксисдин разбор апIинай.

4.Диктантдиъ алахьурайи пунктуацияйин ишарйир ишлетмиш апIбан гъаврикк ккаай.

120-пи дарс

Реферат бикIуб ва думу уьбхюб.
Практический курснан саб читин вуйи темайиан аьгъювалар гъадагъбан бадали, гьарсар студентдихьди кьюбпи курснан аьхириъ вая шубубпи курснан урхбан йисандин эвелариъ реферат бикIуз гъитну ккунду. Реферат урхурайидарин сабпи яратмиш апIбан ляхин шула. Гьаци вуйиган, студент яратмиш апIбан ляхнихьна гьязур дапIну ккунду.

Сифтена-сифте урхурайириз практикумдин программайиан читинди алабхъурайи тема тяйин дапIну ккунду. Хъасин темайихьна лазим вуйи литература улупуру. Реферат бикIбан бадали саб къайда тяйин дапIну ккунду. Преподаватели студентдихъди сабхилди рефератдин план дюзмиш гъапIиш ужу шулу.

Реферат бикIру вахтари, студентариз кюмек апIуб чарасуз лазим ву. КучIвбан гаф, асас пай ва аьхир фици дикIуру, бикIруган фиткан дупну ккундуш, вари преподавателин гюзчиваликкди кIулиз адабгъну ккунду. Юкьубпи-хьубпи курсариъ студентари курснан вая дипломдин ляхин бикIуб ва уьбхюб реферат бикIуз аьгъю апIбалан ва бикIуз удукьбалан гизаф асиллу шулу.
Рефератдин темйир:
1.Асул табасаран гафарин бязи хусусиятар.

2.Кьабул дапIнайи гафар ва дурарин хусусиятар.

3.Табасаран чIалнан ачухъ сесер.

4.Ачухъ дару сесер ва дурар арайиз гъюб.

5.Табасаран чIалнаъ гафар арайиз гъюбан къайдйир.

6.Табасаран чIалнаъ глаголин хусусиятар.

7.Глаголин хусуси ктикьу формйир.

8.Гафарин ибарйириъ гафар аьлакьайиъ учIвбан къайдйир.

9.Саб составнан предложениейин асас группйир.

10.Предложениейин жара апру членар ва дурарихъ дивру пунктуацияйин ишарйир.

11.Предложениейиъ гафар ерлешмиш хьупан къайдйир.

12.Табасаран чIалнаъ гьатIабццу предложение.

13.Табигъ предложение кIулин предложениейик китIбан асас къайдйир.

14.Кьюб вая сабшвнуб табигъ предложение кайи ктикьу табигъ предложенйир.

15.Диш улхуб ва дидихъ дивру пунктуацияйин ишарйир.
Жикъи апIбар.
А.Гь.-Абакар Гьяжиибрагьимов

А.Ж.-Абумуслим Жяфаров

Аь.Къ.-Аьбдулмажид Къурбанов

Аь.-Р.Аь.-Аьбду-Рягьим Аьбдурягьманов

Аь.С.-АьлитIагьир Сефигъурбанов

Б.М.-Багьаудин Митаров

Б.Р.-Багъир Ражабов

Газат.-Газатдиан

Г.Уь.-Гюлбика Уьмарова

Гь.Гьяс.-Гьяжимурад Гьясанов

Гь.А.-Гьяжийин Агъа

Гь.Аьл.-Гьяжиаьли Аьлимурадов

Гь.Гь.-Гьюсейн Гьюсейнов

Гь.ЦI.-Гьямзат ЦIадаса

Гь.ТI.-Гьяжимурад ТIаибов

Журн.-Журналиан

З.Д.-Заки Дашдемиров

Е.Э.-Етим Эмин

И.Ш.-Ибрагьим Шагьмарданов

Кь.М.-Кьалухъ Мирза

М.М.-МутIалиб Митаров

М.Ш.-Манаф Шамхалов

М.Х.-Мюгьюмед Ханмягьмадов

П.А.-Пирмягьмад Асланов

П.Кь.-Пирмягьмад Кьасумов

Р.Гь.-Расул Гьямзатов

С.К.-Сиражудин Керимов

Т.Ш.-Темирхан Шалбузов

Халкьд.-Халкьдин мисалар

Ш.Къ.-Шамиль Къазиев

Ш.Ш.-Шагьвелед Шагьмарданов

Э.Аь.-Эльмира Аьшурбекова

Э.К.-Эфенди Капиев

Э.Х.-Эседулла Ханмягьмадов

Ю.Б.-Юусуф Базутаев

Ччв.п.-ччвур падеж
Сущ.-существительное

Акт.п.-актив падеж
Прил.-прилагательное

Тевб.п.-тевбан падеж
Гл.-глагол

Тувб.п.-тувбан падеж
Числ.-числительное

Ялгъ.кь.-ялгъуз кьадар
Ччвурн.ер.-ччвурнан ерин

Гиз.кь.-гизаф кьадар
Подл.-подлежащее

Гь.ж.-гьацдар жарадар
Опред.-определение

Къанажл.кл.-къанажагълу класс
Доп.-дополнение

Къанажагъс.кл.-къанажагъсуз класс
Обст.-обстоятельство
Ишлетмиш гъапIу литература.

1.Гьяжиев Гь.Н., Керимов С. Изложенйириз текстарин гъварч. Мягьячгъала: Дагъучпедгиз, 1985.

2.Къазиев Ш.Р., Аьдилов Аь.Гь. Изложенйириз текстарин гъварч (V-XI классариз) Мягьячгъала: Дагъучпедгиз, 1996.

3.Загьиров В.М. Лексика табасаранского языка. Махачкала: Дагучпедгиз, 1981.

4.Загьиров В.М. Урус чалнанна табасаран чалнан словарь. Мягьячгъала: Дагъучпедгиз, 1988.

5.Къурбанов Къ.К. IV-VIII классариз табасаран ч1алнаан диктантарин гъварч. Махачкала: Дагучпедгиз, 1983.

6.Курбанов К.К. Морфология табасаранского языка. Махачкала: Дагучпедгиз, 1986.

7.Курбанов К.К. Грамматические классы слов табасаранского языка. Махачкала: Издательство ДГУ, 1995.

8.Магометов А.А. Табасаранский язык. Тбилиси, 1970.

9.Услар П.К. Этнография Кавказа: Языкознание VIII: Табасаранский язык. Тбилиси, 1979.

10.Ханмягьмадов Б.Гь.-Къ. Табасаран ч1ал. Педучилищйириз вуйи учебник. Мягьячгъала: Дагъучпедгиз, 1987.

11.Ханмагомедов Б.Г.-К. Очерки по синтаксису табасаранского языка. Махачкала, 1970.

12.Ханмягьмадов Б.Гь.-Къ., Шалбузов К.Т. Табасаран ч1алнанна урус ч1алнан словарь. Москва «Илим», 2001.

Ялгъ.кь.                      Гиз.кь.�
ялгъ.кь.�
гиз.кь.�
�
�
1-пи кас бикIураза


2-пи кас бикIурава


3-пи кас бикIура�
бикIурахьа(-ча)


бикIурачва


бикIура�
бикIурадарза


бикIурадарва


бикIурадар�






�
бикIурадархьа(-ча)


бикIурадарчва


бикIурадар�
�
�
Пассив спряжение�
�
�
�
1-пи кас бикIуразу


2-пи кас бикIураву


3-пи кас бикIура�
бикIурахьу(-чу)


бикIурачву


бикIура�
бикIурадарзу


бикIурадарву


бикIурадар�






�
бикIурадархьу(-чу)


бикIурадарчву


бикIурадар�
�
�
Эйсивалин спряжение�
�
�
�
1-пи кас бикIурайиз


2-пи кас бикIураяв


3-пи кас бикIура�
бикIурайихь(-ч)


бикIурайичв


бикIура�
бикIурадариз


бикIурадарав


бикIурадар�






�
бикIурадарихь(-ч)


бикIурадаричв


бикIурадар�
�
�
Хътакбан спряжение�
�
�
�
1-пи кас бикIуразуз


2-пи кас бикIуравуз


3-пи кас бикIура�
бикIурахьуз(чуз)


бикIурачвуз


бикIура�
бикIурадарзуз


бикIурадарвуз


бикIура�






�
бикIурадархьуз(чуз)


бикIурадарчвуз


бикIурадар�
�
 





2 (наънан)





- наанди? -





1 (кIулин предл.)





Наънан2 гъюдран сес гъюраш, хюрчабан1 гьадинди гъажаргъу.





1.





2.





2(фила) 





- фила ?-





1





3.





- фици ? -





1





2(эгер, нагагь)





-фици гъабшиш ?-





1





5.





2(- си (-ганси))





-гьапIу ?- 





1





Табигъ пайну кIулин


предложение тамамди


ачухъ апIрудар:


�
�
 





Табигъ пайну кIулин


предложениейиъ айи


саб гаф ачухъ апIрудар:


�
�
 





тяйин апIбандар�
�
аьлава апIбандар�
�
 





1.кIулинуб





2.





3.





Фу?





Фу?





1.кIулинубб





2.





Фу?





Гьаз?





Кпикьу предложение





3.вахтнан





2.аьлава апIбан





1.тяйин апIбан





вахтнандар





йишвандар





ляхнин тегьернандар ттегьернандар





себебнандар





мураднандар





шартIнандар





натижайиндар





гъаншарвалиндар





3.





4.





Фила?





Кпикьу табигъсуз предложение





Кпикьу табигъ предложение





Союзар кайи





Союзар ктру





Табигъвалин союзар кайи





Союзар ктру





Ктикьу табигъсуз предложенйир





КитIбан союзар кайи: ва, ра,гьам-гьам,-на,-ра





Гъаншарвалин союзар кайи: амма,анжагъ,хъа, аммаки,дарш.





Жара апIбан союзар кайи:я-я,гагь-гагь,ваяя,ясана.





Кпикьу табигъ предложение





Табигъ предложенйир





КIулин предложение





2(фу саягъниинди)





4.





2





- фтиз дилигну?-





6.





1





Асиятди китаб урхура





Союзар ктру








4.йишван





5.ляхнин тегьернан ва дережайин





6.шартIнан





7.мураднан





8.себебнан





9.гъаншарвалин





10.натижайин





Ктикьу табигъсуз предложенйир








Жара апIбан союзар кайи:  я-я, гагь-гагь, ваяя,  ясана.









